
Uvod


Sedam godina nakon potpisivanja Mirovnog sporazuma i završetka rata u BiH, nevladine organizacije čiji se nastanak veže za ratni ili poratni period, lagano ulaze u jednu novu fazu svog razvoja. Ono što je karakterisalo nvo-e, koji imaju političko djelovanje, je nesumnjiv doprinos u razbijanju barijera svih vrsta koje su naslijeđe rata ali i svjesno podržavane od strane nacionalističkih stranaka koje su imale vlast tokom rata i neposedno nakon njega (do 2000-te godine). Nevladine organizacije su u BiH počele sa svojim radom u toku rata (Forum građana Tuzle, Krug 99..) i vrlo brzo su postale značajni akteri bh politike tokom čitavog ovog poslijeratnog perioda, pa i sada imaju vrlo značajnu ulogu. One su svojim ličnim primjerom, kroz aktivnosti, pokazale da je zajednički život u BiH moguć, da se prepreke mogu prevazići i da država BiH može imati svoju budućnost. Bilo je to vrijeme kada su nacionalističke stranke još uvijek nastojale da zadrže “svoje” narode u nacionalnim getima, kada se povratak opstruirao na svaki mogući način (nije se prezalo ni od terorizma) i kada su nvo-i organizirajući okrugle stolove, tribine, konferencije, nastupe u medijima i sl. razbijale blokadu. 


Jačanjem državnih institucija, koje je pomogla međunarodna zajednica ali i nvo-i i novoizabrana demokratska vlast 2000. godine, stvara se polako pravni okvir za uspostavljanje funkcionisanja države BiH. Aktuelna vlast, za sada najviše zahvaljujući odlukama Visokog predstavnika, mora držati pravac zacrtanih reformi. Lokalni organi vlasti a i aktuelna vlast na svim nivoima, se nalazi pred novim zahtjevima za poboljšanjem kvalitete rada i usluga koje pružaju građanima. To diktiraju razni zakoni, kao npr. nedavno usvojeni Zakon o slobodi pristupa informacijama, Zakon o zaštiti potrošača i sl. 


U takvim uslovima nevladine organizacije moraju naći svoju ulogu koja će se sastojati u jačanju participacije građana u procesu donošenja odluka, kako na lokalnom nivou tako i na nivou države. NVO-i su stekli ugled kod građana i imaju njihovo povjerenje. To je važna činjenica koju treba iskoristiti u uspostavljanju konstruktivnog dijaloga sa vlašću u kojem će građani imati priliku da izraze svoje mišljenje o raznim aktuelnim problemima lokalne zajednice. Tako će ujedno pružiti i priliku lokalnoj javnoj administaciji da unaprijedi svoju efikasnost. 


Kroz ovaj projekat smo željeli pokrenuti jačanje dijaloga između građana i lokalne administracije kao i administracije na višim nivoima vlasti u nekoliko gradova BiH (Tuzla, Livno, Sarajevo i Trebinje) sa opštim ciljem jačanja demokratskih procesa i demokratizacije institucija društva, zaštite ljudskih prava i sloboda građana te transparentnosti, efikasnosti, profesionalnosti i kvaliteta rada javne administracije i usluga lokalne uprave i uprave u cjelini u BiH. 


Evaluacija projekta


Osnovna svrha projekta bila je jačanje dijaloga između građana i lokalne administracije kao i administracije na višim nivoima vlasti u nekoliko gradova BiH (Tuzla, Sarajevo, Livno i Trebinje) sa opštim ciljem jačanja demokratskih procesa i demokratizacije institucija društva, zaštite ljudskih prava i sloboda građana, te transparentnosti, efikasnosti, profesionalnosti i kvaliteta rada javne administracije i usluga lokalne uprave i uprave u cjelini u BiH.


Projekat su realizirale četiri nevladine organizacije:

· Forum građana Tuzle, kao nosilac projekta 

· Helsinški komitet za ljudska prava u BiH, Sarajevo 

· Centar za građansku suradnju Livno i 

· Liga za zaštitu privatne svojine i ljudskih prava, Trebinje 


Ukupan broj realiziranih aktivnosti je:

· tri partnera u Livnu, Trebinju i Sarajevu su realitirali po 4 javne debate, po dvije radio emisije, učestvovali su u zajedničkom radio linku, okruglom stolu, radnim sastancima (4)  i izradi ankete. Tokom 10 mjeseci sva tri partnera su pratila redovno rad lokalnih organa vlasti i prisustvovali sjednicama opštisnkih vijeća.

· FGT je realizirao tri javne debate, dvije radio emisije i jednu radio link emisiju, okrugli sto, tv show, 4 radna sastanka, 6 loby sastanaka i anketu. Takođe smo redovno pratili rad opštinskog vijeća, imali stalni kontakt sa građanima i predstavnicima lokalne vlasti.  


Svaka od ovih organizacija je u svojoj sredini, kroz projektne aktivnosti i stalne kontakte sa građanima, pojačala svoj renome i uticaj na politička i lokalna zbivanja. Stalnim praćenjem rada opštinskih (lokalnih) organa vlasti (prisustvo zasjedanjima lokalnih izvršnih vijeća) ove nvo su bile u stanju da pravovremeno reaguju i upoznaju građane sa aktuelnim zbivanjima u lokalnoj zajednici a kroz javne debate kojima su prisustvovali i predstavnici vlasti da pokrenu dijalog na neke od najaktualnijih tema. Istu ulogu imale su i radio emisije. Sigurno je da su najveći efekti da su građani prepoznali svoju šansu da mogu iskorištavajući to svoje pravo uticati na kreiranje i učešće u politici. Znači sve veće učešće građana u javnim raspravama je velika dobit, preuzimanje odgovornosti u prvom redu građana  a onda i odnos političara prema građanima se polako mijenja. Stvara se nukleus kritičkog javnog mnijenja bez kojeg nema demokratije i pozitivnih procesa.


U samom startu projekta uradili smo jednu vrlo složenu i profesionalnu anketu o kvaliteti usluga javne administracije. (Prilog 1). Anketa je rađena u navedena četiri grada. Izvršena analiza upućuje na zaključak da stanje u jedinicama lokalne samouprave bez obzira na područje BiH na kome se nalaze, iziskuje opravdano angažovanje na poboljšanju ostvarivanja kvaliteta usluga javne administracije, u svim segmentima, kako bi uposlenici u opštinskim organima vlasti bili u mogućnosti da sagledaju probleme i potrebe građana i da ih pretoče u propise i ponašanja, odnosno kako bi u pravom smislu bili servis građana, kao i angažovanje na  osposobljavanju građana na koji način mogu koristiti te usluge. Rezultati analize su osim javnosti upućeni i predstavnicima lokalnih vlasti i to je naišlo na vrlo oprečne reakcije, što takođe smatramo u suštini pozitivni efektom jer je nagnalo predstavnike vlasti da razmišljaju i poduzimaju akcije na rješavanju nedostataka u ovoj oblasti. 


Projekat je imao i svoju “državnu” dimenziju. Naša obaveza je bila da kroz kontinuirano praćenje implementacije zakona uočimo nedostatke i pokušamo zajedno da djelujemo, koristeći pritom zajednički nastup prema vlastima na višem nivou i lobi sastanke sa parlamentarcima i predstavnicima visokih međunarodnih organizacija kao što je OHR, OSCE itd. Nakon šestomjesečnog praćenja zakona, svako u svojoj sredini (svi partneri u projektu), identifikovali smo jedan od najvažnijih zakona koji treba da zaživi, a koji je trenutno tada bio u pripremi, a to je zakon o lokalnoj samoupravi. S obzirom da je to zakon koji bi trebao da definiše novi status opština, kako u političkom tako i u ekonomskom pogledu, te da istovremeno bude usaglašen i sa Evropskom poveljom o lokalnoj samoupravi i time obezbjedi poštivanje ljudskih prava i građanskih sloboda, potrebno je kroz njega obezbjediti i provođenje Odluke Vrhovnog suda BiH o ravnopravnosti naroda u BiH i implementaciju Zakona o zaštiti nacionalnih manjina i Zakona o ravnopravnosti polova. Zbog toga smo u decembru 2003. organizirali okrugli sto na kojem su učestvovali predstavnici vlasti, nvo-a i medija a tema je bila prijedlozi na novi zakon o lokalnoj samoupravi. 


Zaključci sa okruglog stola sa našim prijedlozima na novi zakon o lokalnoj samoupravi su upućeni radnoj grupi formiranoj od strane Visokog predstavnika a koja ima za zadatak izradu novog Zakona o lokalnoj samoupravi u FBiH. Upućeni su i OHR-u i OSCE-u kao i medijima. Obavljen je i niz loby sastanaka sa predstavnicima OHR-a (Donald Hays), OSCE-a (Ambasador Tkachenko), parlamentarcima (predsjedavajući Zastupničkog doma FBiH Nikola Špirić, Slaviša Šućur, predsjednik ustavne komisije za reformu ustavno-pravnog položaja opština....).  


Na okruglom stolu je takođe podstaknut razgovor o izmjeni izbornog pravila i ustavnih amandmana i omogućavanju neposrednog izbora načelnika opština i gradonačelnika na slijeećim lokalnim izborima u oktobru 2004.


Rezultat naših aktivnosti na ovom polju djelovanja (ne samo naših naravno) je: 

· amandanima na izborni zakon obezbjeđena je dosljedna implementacija Zakona o zaštiti nacionalnih manjina (na lokalnom nivou). Porebno je naglasiti da su manjine u tom pogledu zakonom čak i bolje zaštićene nego što su to pripadnici nekog od tri konstitutivna naroda, jer ništa ne garantuje da će predstavnici nekog od ta tri naroda na izborima biti zastupljeni u vlasti. To je jedna nelogičnost na kojoj još treba raditi a tiče se implementacije odluke ustavnog suda o ravnopravosti naroda koja se još uvijek ne poštuje

· prema našim saznanjima, radna grupa za izradu prijedloga novog zakona o lokalnoj samoupravi je ugradila elemente koji obezbjeđuju implementaciju odluke ustavnog suda o ravnopravnosti naroda kao i implementaciju zakona o ravnopravnosti polova, ali je došlo da zastoja zbog toga što ne postoji politička volja predstavnika aktuelne vlasti da se taj posao okonča, jer oni žele da organizuju lokalnu samoupravu po svojoj mjeri a ne prema Evropskoj konvenciji o lokalnoj samoupravi. Ipak pošto je i gosp. Donald Hays konkretno zadužen za reformu samouprave smatramo da će uskoro aktuelne vlasti morati da ispoštuju uslove koje nam nameću akti koje smo već potpisali ali ih ne sprovodimo

· amandanima na izborni zakon i usvojenim promjenama Ustava od strane Zastupničog doma FBiH omogućen je neposredan izbor načelnika opština i gradonačelnika na slijedećim lokalnim oktobarskim izborima. Donošenje zakona o neposrednom izboru načelnika se sigurno može smatrati jednim od vidova napretka jer će se tako građanima omogućiti da svojom voljom izaberu onog građanina za kojeg smatraju da može ostvariti većinu njihovih ciljeva. Ono što je možda opasno, jer je trend ne samo u BiH nego u čitavoj Evropi da se Parlamentu da daleko veći značaj, ovo je uvođenje na mala vrata predsjedničkog sistema, znači mnogo vlasti u rukama jednog čovjeka što sigurno s obzirom na našu nezrelost u poimanju demokratije, politike, može stvoriti i jednu negativnu sliku o svemu onome što će nam se dešavati u narednom periodu nakon oktobarskih izbora. Ocjenu ćemo moći dati tek kada vidimo rezultate u praksi.


Ono što je jako bitno naglasiti je da čitav proces reforme lokalne samouprave preskače jedan od bitnih segmenata aktivnog učešća građana u procesu odlučivanja. To je organizacija nižih nivoa lokalne samouprave a to se u prvom redu odnosi na postojanje mjesnih zajednica (niži organizacioni oblik od opštine). Danas imamo jedno opšte šarenilo u BiH, da u nekim opštinama postoje mjesne zajednice a u drugim ne postoje. One su se u nekom ranijem periodu pokazale kao jedan od najboljih metoda gdje se građani aktivno uključuju u kreiranje politike u zajednici u kojoj živi. To je jedan od bitnih segmenata na kojima treba ubuduće raditi čime će se djelimično omogučiti i ostvarivanje svih svojih prava. Dakle rad u mjesnim zajednicama, kao najnižim organizacionim jedinicama lokalne samouprave. Ne organizirati javne debate, na koje ćemo pozivati građane i predstavnike vlasti, nego ići građanima i tamo sa njima razgovarati. Upravo zbog toga smo našu zadnju aktivnost u Tuzli a u okviru ovog projekta posvetili mjesnim zajednicama i osobama koje ih trenutno vode. Sve činjenice pokazuju da je to dobar potez jer su reakcije jako dobre i imamo već pozive da dođemo u pojedine mjesne zajednice i u neposrednom kontaktu sa građanima da pokušamo naći neka rješenja za aktuelne probleme.


Smatramo da je projekat bio iznimno koristan za sve nvo-e koji su u njemu učestvovali ali prije svega za njegove prave korisnike tj. građane. Građani polako shvataju svoje šanse, prava ali i obaveze. Potrebno je nastaviti rad sa njima, jer je to ipak jedan dugotrajan proces. Mi ćemo u okviru svojih mogućnosti (bilo kroz ovakav projekat ili naneki rugi način) sasvim sigurno nastaviti rad u lokalnoj zajednici, jer je neposredan pristup građanima i korekcija vlasti jedno od naših osnovnih zacrtanih načina rada. 


Prilog 1

Istraživanje: Kvalitet usluga javne administracije na lokalnom nivou

Livno, Sarajevo, Trebinje, Tuzla -  maj, juni 2003


Skica istraživačkog projekta


Predmet istraživanja


Predmet istraživanja  je sticanje uvida, odnosno, saznanja  kakav kvalitet usluga javna administracija pruža građanima  u četiri lokalne jedinice samouprave na području BiH.


Analizirani su stavovi, mišljenja i ocjene  ispitanika u četiri opštine Livno(01), Novo Sarajevo(02), Trebinje(03) i Tuzla(04).


Analiza obuhvata kvantitativnu obradu  stavova, mišljenja i ocjena  građana,  koji se odnose na:


1.  Informisanost o radu opštinskih organa i službi;

2. Ostvarivanje demokratskih principa  na nivou lokalne samouprave;

3. Institucionaliziranje potreba i problema građana na nivou lokalne samouprave i ostvarivanje uticaja organa lokalne samouprave na kvalitet života građana;

4. Transparentnost  i javnost rada organa lokalne samouprave i vrednovanje njihovog rada;

5. Uticaj nevladinih organizacija na rad opštinskih organa;

6. Ostvarivanje osnovnih ljudskih prava, pravo na život i ličnu sigurnost;

7. Razvojne perspektive  i sposobnost i znanje građana u lokalnoj samoupravi;

8. Načine djelovanja na razvoj demokratskih principa u lokalnoj samoupravi;


Redni brojevi pored posmatranih oblasti korišteni su i za obilježavanje pojedinih oblasti na koje se odnose.


Stavovi, mišljenja i ocjene mogu se ispoljavati na više načina.


Negativno vrednovani stavovi i mišljenja u ovom istraživanju  odnose se na iskaze Nikako, Ne, Loše, Nedovoljno, Nisam siguran, Biće gore i 0 i 1.


Negativno vrednovane ocjene podrazumjevaju  ocjene 0 do 1,50. 


Pozitivno vrednovani stavovi odnose se na iskaze Veoma dobro, Dobro, Da, Znatno na bolje, Neznatno na bolje, Jesu.


Pozitivno vrednovane ocjene podrazumjevaju ocjene od 1,51 do 5.


Bez stava o određenom pitanju, odnosno pojavi, odnosi se na iskaze Ne znam.


Cilj istraživanja 


Ovo istraživanje ima prije svega društvenopraktični cilj, da obezbijedi saznanja o stavovima mišljenjima i ocjenama građana o funkcionisanju lokalne samouprave, na osnovu kojih će se koncipirati načini za unapređenje postojećeg stanja:

· izradu informativnih materijala 

· izradu priručnika i brošura  koji će biti korišteni za obrazovanje građana o načinima ostvarivanja svojih prava na nivou lokalne zajednice kao i na višim nivoima u BiH;

· otklanjanju uzroka koji predstavljaju prepreke u ostvarivanju demokratskih principa i prava građana u lokalnoj samoupravi i u BiH;

· Identifikaciju najdjelotvornijih metoda u efikasnom radu lokalne samouprave;

· Identifikaciju mogućih područja u kojima su potrebne veće aktivnosti - pomoć u osposobljavanju građana za  ostvarivanje svojih prava;


Način


U ovom istraživanju primjenjeno je anketiranje pomoću upitnika sastavljenog od trinaest pitanja. Anketiranje je obavljeno tokom maja i juna u opštinama Livno, Novo Sarajevo Trebinje i Tuzla, slučajnim jednostavnim uzorkom a način analize pomoću anketnog upitnika sa tipom zatvorenih i jednog poluotvorenog pitanja prema navedenim oblastima od 1 do 8, definicije pravca sa tri modaliteta Pozitivan (+), Negativan( -), i bez pravca( 0).


Rezultati kvantitativne analize prikazani su po izvorima informacija (01 –04) i po posmatranim oblastima (1 – 10). Statistički su obrađeni podaci koji su prikazani grafički i tabelarno. Za izračunavanje rang lista korištena je ponderisana aritmetička srednja veličina. Utvrđene su veze između pojedinih pojava, ali one nisu predmet ovog istraživanja.


Opšti podaci


Analizirani su stavovi, mišljenja i ocjene građana sa prostora četiri opštine Livno, Novo Sarajevo, Trebinje i Tuzla. Rasporedom opština obuhvaćena su tri kantona iz Federacije BiH i to Zapadnohercegovački kanton, Sarajevski kanton i Tuzlanski kanton i jedna opština iz Republike Srpske.


Uzorak


Anketirano je 1762 građana srazmjerno procjeni broja stanovnika. S obzirom da ne postoje precizni podaci o broju i strukturi stanovništva u BiH predpostavka je da uzorak približno odražava procjenjenu strukturu stanovništva  naznačenih opština u pogledu polnog, nacionalnog i obrazovnog sastava stanovništva. 


S obzirom da je uzorak obuhvatio  četiri regionalna centra i prema raspoloživim podacima opštine sa većim stepenom razvijenosti, nemoguće je vršiti uopštavanja na nivo BiH nego jednostavnu komparaciju dobivenih rezultata, odnosno zaključivanja koja se odnose na lokalne zajednice koje su urbanog karaktera.  


Metodološki pristup


Istraživanje na temu Kvalitet usluga javne administracije na lokalnom nivou, relizirano je tehnikom anketiranja, pomoću upitnika sastavljenog od trinaest pitanja. Anketiranje je obavljeno u maju i junu 2003. god. u četiri regionalna centra Livno (općina Livno), Sarajevo (opština Novo Sarajevo), Trebinje i Tuzla (opština Tuzla). Tri centra su iz Federacije BiH i jedan iz Republike Srpske. Anketirano je 1762 punoljetnih građana, srazmjerno procjeni broja stanovnika. S obzirom da ne postoje precizni podaci o broju i strukturi stanovništva u BiH, pretpostavka je da uzorak približno odražava polnu, starosnu i obrazovnu strukturu stanovništva, čime se može smatrati da rezultati mogu predstavljati stavove građana tih područja. 


Analiza je urađena jednostavnom statističkom obradom prikupljenih podataka i ne omogućava kvalitativnu analizu određenih pojava, međutim zaključci do kojih se može doći ovakvom obradom mogu sasvim korektno poslužiti procjeni o  kvalitetu usluga u pojedinoj od ovih opština i ponuditi inicijative koje građani preferiraju u  usmjeravanju daljih aktivnosti u poboljšanju kvaliteta usluga i  osposobljavanju građana za ostvarivanje ljudskih prava, kako na lokalnom tako i na višim nivoima organizovanja vlasti. Posebno  će biti izdvojene inicijative građana koje su potekle od njih samih, jer se u njima mogu uočiti glavni problemi  sa kojima se susreću građani u svojoj sredini.     

Kvalitet usluga javne administracije na lokalnom nivou


Uvod


Dejtonskim Mirovnim sporazumom potpisanim decembra 1995. god, u BiH je zaustavljen rat, uspostavljene su vojne međunarodne snage kao garant mira, ali je u isto vrijeme uspostavljen takav ustavno pravni poredak koji ne garantuje stabilnu i efikasnu državnu zajednicu koja bi odgovarala svakom njenom gradđaninu i u kojoj bi svi mogli  ostvarivati   svoja ljudska i građanska  prava.


Odnosi među narodima u BiH su izgubili onaj kvalitet zajedničkog života koji je bio karakterističan za ovo područje, a perspektive njegovog poboljšanja orgnizacijom nivoa vlasti kao i  izvršiocima, dovedene su u pitanje. Veliku ulogu u uspostavljanju kakvih takvih uslova pomirenja, tolerancije i zajedničkog zivota odigrale su građanske grupe, organizacije za zaštitu ljudskih prava, akteri demokratske alternative, pomognuti i finansirani  od NED.

Postignut je određen uspijeh i u unapređenju ustavnopravnog uređenja BiH, što je većim dijelom rezultat pritiska i uslovljavanja, međunarodne zajednice. BiH je primljena u Vijeće Evrope, osnažene su zajedničke institucije BiH, ali dalja poboljšanja na tom nivou su neophodna. Dijalog između građana i vlasti, kako na lokalnom tako i i na svim ostalim nivoima je je neophodan, jer dosadašnja aktivnost nije naišla na adekvatan odgovor vlasti. 

Neposredno nakon rata, kada su na vlasti bile nacionalne stranke, bila je veoma izražena potreba za promjenama. Pošto je na izborima 2000. godine došlo do promjena vladajućih struktura, pokrenute su aktivnosti za postizanje promjena međutim one nisu dale očekivane rezultate. Sam način organizovanja BiH kao i sve posljedice tranzicijskog perioda, a posebno vrlo loše ekonomsko stanje rezultiralo je rezignacijskim odnosom većine građana i njihovim odustvom iz političkog života. 


Događaji na globalnopolitičkoj sceni kao i neki potezi vladajućih struktura, uslovljenih ponašanjem međunarodnih institucija, uticali su na ponovno iskazivanje nacionalne svijesti, koja je rezultirala novnom pobjedom nacionalnih stranaka.


Šta znači stalno mjenjanje orijentacije u pristupu nacionalno i građansko i stalni sukob nacionalnog i građanskog, najbolje osjećaju građani u ostvarivanju svojih prava, potreba i interesa. Ne čudi s toga inicijativa mnogih nevladinih organizacija, (kao i međunarodne zajednice) da se posebna pažnja usmjeri na razvoj i osposobljavanje javne administracije za ostvarivanje svoje osnovne namjene, pružanje usluga građanima na svim nivoima vlasti. U tom cilju na nivou BiH, pokrenuta je inicijativa za reformu administracije na svim nivoima, osnovane su agencije, doneseni zakoni, uvode se razrađeni standardi kojima se prate efekti i kvalitet usluga javne administracije i dr.


Osnovna pretpostavka za punu reformu lokalne samouprave i javne administracije jeste ekonomska i politička reforma. 


U opštini kao osnovnoj teritorijalnoj zajednici građani imaju neotuđivo pravo da neposredno ili preko svojih slobodno izabranih predstavnika suvereno odlučuju o najvažnijim pitanjima lokalne zajednice i upravljanja javnim poslovima, u skladu sa Ustavom i zakonom. Upravo na tom nivou neophodno je da građani znaju koja prava, slobode i mogućnosti imaju, koje mogu sami stvorit, i kao i efekte i beneficije koje mogu imati od vlasti.


Svijest i znanje građana o nadležnosti opštinskih vlasti i neotuđivom pravu da o tim pitanjima suvereno odlučuju i da pri tome samo moraju voditi računa o opštem dobru, ustavnom i zakonskom okviru, važan su osnov jačanja demokratije na nivou lokalne zajednice ali i demokratije uopšte. Obezbijediti javna dobra, rješavati probleme građana, koji su danas s obzirom na sva razaranja i strahote u bliskoj prošlosti, veoma složeni i obezbjediti zadovoljavajući kvalitet uslova života građanima, sve je teže. 


Sposobnost opštinskih vlasti da sagleda i rješava probleme i pruži usluge koje obezbjeđuje određen kvalitet života građana je važan indikator uspješnosti opštinske vlasti kao i njene demokratičnosti i efikasnosti. Kakav je kvalitet usluga koje građanima pruža javna administracija u četiri regionalna centra u BiH i na koji način građani vrednuju uspješnost, demokratičnost i efikasnost opštinskih vlasti u Livnu (općina Livno), Sarajevu (općina Novo Srajevo), Trebinju i Tuzli (općina Tuzla), je predmet ovog istraživanja.


Rezime


Opštu ocjenu koju su građani dali o radu opštinske vlasti u navedenim sredinama, kao i kvalitetu usluga koje im pruža javna administracija na lokalnom nivou, je ocjena ukupne složenosti odnosa i prilika u kojima se nalazi BiH, lokalne zajednice i sami građani, kao iindikator niza razlika i sličnosti među njima. Ocjenjujući ukupnost odnosa na nivou svoje lokalne zajednice, zadovoljavanje svojih osnovnih ljudskih prava, svoju slobodu, mogućnosti ostvarivanja svojih potreba i interesa, kao i opštih uslova koje im  lokalna zajednica pruža, građani su  iskazali  kako se vladajuće strukture u poslijeratnom periodu  odnose prema njima i koliko su do sada, oni, koje su građani sami izabrali, uticali na unapređenju života i rada. U rasponu od 1 do 5, prosječne ocjene koje su ispitanici dali svojim lokalnim zajednicama  imaju vrijednosti od najniže u Trebinju koja iznosi 1,46 do najviše ocjene koju je lokalna zajednica dobila u Sarajevu (opština Novo Sarajevo) 2,84.
 Tuzla (opština Tuzla) je dobila prosječnu ocjenu 2,54, a Livno (opština Livno) 2,00
. 


Jednu od osnovnih prepreka u ostvarivanju svojih prava, problema i interesa kada je u pitanju lokalna vlast građani zapažaju u neprofesionalnosti, neefikasnosti i niskom nivou kvaliteta usluga koje im pruža javna administracija na lokalnom nivou. Evidentne su razlike  među opštinama. Negativno je rad opštinskih organa u različitim oblastima, u Trebinju ocjenilo 68,3 % ispitanika, a ni u jednoj oblasti nije postignuta aktivnost koju bi građani ocjenili pozitivnom. Prosječne ocjene za rad opštinskih organa kreću se u rasponu od 0,72 do  1,35.


U Livnu, negativno je rad opštinskih organa ocjenilo 65,2 %, a prosječne ocjene kojima su ispitanici ocijenili njihov rad kreću se u rasponu od 1,22 do 1,71. Pozitivnim ocjenama ispitanici su ocijenili rad opštinskih organa u oblasti obnove i izgradnje 1,52 i komunalnih usluga 1,71.


U Novom Sarajevu, negativno se o radu opštinskih organa u različitim oblastima izjasnilo 43,1%, a prosječne ocjene kojima su ispitanici ocijenili njihov rad su u rasponu od 2,00 do 3,35, što ukazuje da su svi dobili prolazne ocjene. 


U Tuzli se negativno o radu opštinskih organa izjasnilo najmanje ispitanika 31,00% ali prosječne ocjene imaju vrijednosti od 1,98 do 3,04, što je nešto manje nego u Novom Sarajevu.


Ostvarivanje demokratskih principa u opštini, a time i demokratije uopšte u mnogome zavisi od uspostavljanja odgovarajućeg dijaloga između građana i lokalne administracije.

Nepostojanje odgovarajućeg dijaloga između građana i lokalne administracije, ispitanici su izrazili opredjeljujući se za stavove o odnosu uposlenika u opštinskim organima prema potrebama i problemima građana, (u svim opštinama preko polovine ispitanika je konstatovalo da uposlenici u opštinskim organima vlasti nisu ili su nedovoljno upoznati sa potrebama i problemima građana), zatim ostvarivanju uticaja opštinskih organa na smanjenje troškova života (u svim opštinama preko dvije trećine stanovnika je mišljenja da opštinski organi ne ostvaruju uticaj na smanjenje troškova života),  kao i uticaju nevladinih organizacija na rad opštinskih organa, (da nevladine organizacije nemaju uticaj na rad opštinskih organa ili je on nedovoljan, u svim opštinama izjasnilo se oko tri petine građana)
 putem kojih bi se mogli uspostaviti drugačiji odnosi i povećati uticaj građana na vođenje politike u opštini u ime građana i za građane i unaprijediti kvalitet usluga lokalne uprave.


Nepostojanje dijaloga se direktno odrazilo na ostvarivanje demokratskih principa u lokalnoj zajednici, što su svojim stavom iskazali ispitanici. Njihovo mišljenje o ostvarivanju demokratdkih principa  kreće se u velikom rasponu od opštine do opštine. (Od toga da je u Sarajevu nešto manje od polovine ispitanika mišljenja da se demokratski principi ostvaruju veoma dobro i dobro, dok je jedna trećina ispitanika mišljenja da se demokratski principi ostvaruju loše ili nikako, do mišljenja ispitanika u Trebinju gdje 5,6% ispitanika smatra da se demokratski principi ostvaruju veoma dobro i dobro, a 84,98% smatra da je ostvarivanje  demokratskih principa loše ili nikako).
 


Ostvarivanje demokratskih principa podrazumijeva i veći stepen ostvarivanja ljudskih prava i sloboda građana, a samim tim i spoznajom da je njihovo mjesto življenja, dobro mjesto za život i rad. Ukoliko su građani u mogućnosti da bolje ostvaruju svoja ljudska prava, da rješavaju svoje probleme i potrebe i da imaju obezbjeđena materijalna dobra, kao i perspektivu razvoja, toliko svoje mjesto življenja smatraju boljim mjestom za život i rad (u Novom Sarajevu dvije trećine građana smatra da je njihovo mjesto dobro za život i rad, u Tuzli polovina ispitanika smatra da je njihovo mjesto dobro za život i rad, u Livnu je to oko jedne petine građana, dok u Trebinju svaki sedmi ispitanik smatra da je njegovo mjesto dobro mjesto za život i rad)
 a toliko se osjećaju bezbjednije u svojim opštinama. (U Novom Sarajevu nešto više od polovine ispitanika smatra da je njihova opština sigurno mjesto življenja sa aspekta bezbjednosti i sigurnosti, dok nešto manje od polovine smatra da to nije, u Tuzli je nešto manje od polovine ispitanika izjavilo da je njihova opština sigurno mjesto življenja a gotovo isti broj ispitanika smatra da to nije, u Livnu nešto više od jedne petine ispitanika je mišljenja da je njihovo mjesto sigurno sa aspekta  bezbjednosti i sigurnosti građana, dok je tri petine ispitanika mišljenja da to nije, u Trebinju nešto više od jedne desetine ispitanika smatra svoje mjesto sigurnim, dok gotovo dvije trećine ispitanika smatra suprotno.)


Kakve su perspektive razvoja pojedinih opština u bliskoj budućnosti, odnosno koliko se vjeruje da će razvoj ukupnih političkih odnosa, a time i opštinska vlast, na čiji izbori utiču i sami građani, biti u mogućnosti da obezbjedi bolju perspektivu građanima, iskazano je  njihovim stavom prema očekivanjima dešavanja u bliskoj budućnosti. Pozitivan stav o dešavanjima u bliskoj budućnosti, a time i vjerovanje, da će razvoj ukupnih političkih i društvenih odnosa, kako na nivou BiH, tako i u njihovoj opštini, donijeti pozitivne promjene, iskazalo je, u ukupno posmatranom broju ispitanika, nešto manje od jedne polovine. Posmatrano po opštinama, perspektivu boljeg razvoja svoje sredine očekuju u N. Sarajevu  dvije trećine građana, u Tuzli nešto manje od dvije trećine građana, u Livnu oko jedne trećine, a u Trebinju malo više od jedne četvrtine građana.


Povjerenje u ljude u svom okruženju, a na posredan način i povjerenje u samog sebe kao građanina, koji je svim ustavnim i zakonskim odredbama proklamovan kao značajan faktor uticaja u kreiranju i odlučivanju o najvažnijim pitanjima lokalne zajednice, zauzima značajno mjesto u perspektivama razvoja. Može se uočiti da to povjerenje postoji i da je od ukupno ispitanika pozitivno se o postojanju tog povjerenja izjasnilo tri petine. Međutim jedna četvrtina ispitanika smatra da ljudi koji imaju sposobnosti i znanja nemaju priliku da to svoje znanje iskažu i upotrijebe, a jedna trećina ispitanika
 smatra da takvim ljudima treba pomoći da se nađu na pravim mjestima gdje bi njihov doprinos razvoju i poboljšanju uslova života bio moguć.


Jedinstvenost potreba građana, za ostvarivanjem prava i interesa i rješavanje problema, bez obzira u kojoj sredini živjeli izražena je stavom o ukupnom okruženju u jedinici lokalne samouprave, ističući gdje uočavaju najčešće uzroke problema i na koji način ih je moguće prevazići.


Opredjeljujući se u najvećem broju za ponuđeni način uticaja na bolje ostvarivanje potreba i interesa građana koji ima za cilj povećanje profesionalnosti, efikasnosti i kvaliteta rada javne administracije i usluga lokalne uprave u prvi plan ističu probleme koji su smetnja ostvarivanju njihovih prava i interesa i koji bi trebali biti otklonjeni.


Jačanje dijaloga između građana i lokalne administracije je način koji je po opredjeljenju ispitanika na drugom mjestu prioriteta za bolje ostvarivanje njihovih potreba i interesa. Na trećem mjestu je način obezbijeđivanja većih prava i sloboda, zatim javne kampanje i javni mediji i na kraju obezbjeđenje transparentnosti rada opštinskih i drugih organa.


U svojim ličnim inicijativama na koji način je moguće uticati na bolje ostvarivanje potreba i interesa građana u N. Sarajevu dominiraju inicijative za dosljednim provođenjem zakona,  zatim aktivnostima koje podrazumjevaju ukidanje korupcije, kriminala i nepotizma i većim angažovanjem građana.


U Livnu su ispitanici istakli potrebu riješavanja osnovnih egzistencijalnih pitanja koja se odnose na proizvodnju, zapošljavanje, plaće, penzije, kao i na smjenu vlasti.


U Trebinju način za poboljšanje uslova za koji su se ispitanici opredijelili u ličnim inicijativama, izrazito dominira smjena vlasti, a zatim slijedi zahtjev za sankcionisanje krađa, otvaranje radnih mjesta, iskorjenjivanje nepravde i dr.


U Tuzli inicijative građana su se svodile uglavnom na ponuđene načine, a u onima koje su građani inicirali dominiraju dosljedna primjena zakona, zapošljavanje, izbor mladih i školovanih kadrova na odgovarajuća mjesta, profesionalizacija službenika organa uprave i dr. 


Izvještaj


Imajući u vidu da je informisanje veoma značajno u procesu demokratizacije odnosa u društvu uopšte zatim u procesu donošenja odluka i da pravovremeno informisanje omogućuje građanima da ostvaruju ljudska prava i da aktivno učestvuju u radu svoje opštine neophodno je da raspolažu informacijama.


U skladu sa Zakonom o pristupu informacijama date su velike mogućnosti da se građani putem elektronskih i štampanih medija, ali i na mnoge druge načine, nezavisno, žive li u urbanoj ili ruralnoj sredini, informišu o radu opštinskih organa i službi. Od ukupnog broja ispitanika, da su veoma dobro ili dobro informsani o radu opštinskih organa i službi, izjasnilo se manje od polovine ispitanika. U Sarajevu, veoma dobro ili dobro, o radu opštinskih organa i službi, informisano je dvije petine građana, u Tuzli polovina građana, u Livnu i u Trebinju je to samo jedna trećina građana. Ukoliko posmatramo grupacuju ispitanika koji su se izjasnisli da su loše ili nikako informisani o radu opštinskih organa i službi uočljivo je da je to više od polovine ispitanika, što ukazuje na činjenicu da se jedan od veoma važnih demokratskih principa ne ostvaruje


O tome da li su građani dobro ili loše informisani o radu opštinskih organa i službi potrebno je napraviti dublja istraživanja u kojima bi se mogli otkriti uzroci, mogli bi se tražiti u dva osnovna pravca. Na jednoj strani može se pretpostaviti da opštinski organi preduzimaju sve kako bi plasirali informacije o svom radu, ali da su građani nezainteresovani, što je djelimično moguće, ili drugi pravac, da su informacije za građane nedostupne.


U kojoj mjeri se u opštini ostvaruju demokratski principi sa aspekta građana, odnosno kako ostvarivanje demokratskih principa u lokalnoj samoupravi vide stanovnici opštine je pitanje koje bi moglo osvjetliti na koji način se cjelokupnost demokratskih procesa odvija u BiH i kako se oni reflektuju na građane.


Posmatrano na nivou sve četiri opštine tek nešto više od jedne četvrtine građana smatra da se demokratski principi u opštinama ostvaruju veoma dobro ili dobro, a više od polovine građana se izjasnilo da se demokratski principi ostvaruju loše ili nikako. Nasuprot tome je i značajan broj onih koji su se izjasnili da ne znaju kako se demokratski principi ostvaruju u njihovim opštinama što upujućuje na to da ili nisu informisani o radu opštinskih organa ili uopšte ne znaju na šta se odnosi ovo pitanje.


Pretpostaviti je da je udio ovakvih odgovora u urbanim centrima, rezultat smjera  migracionih kretanja koja su tokom rata i posljeratnog perioda bila karakteristična, kao i  strukture migriranog stanovništva u posmatranim centrima, pa zbog toga broj onih koji su se u  Livnu i Trebinju izjasnili da ne znaju o ostvarivanju demokratskih principa u svojoj opštini je manji u odnosu na Tuzlu i Sarajevo. 


Ukoliko dovedemo u zavisnost ove vrijednosti sa vrijednostima koje su dobijene o udjelu   građana koji su loše ili nikako informisani, ili ako uspostavimo vezu sa obrazovnom   strukturom ispitanika ne mogu se uspostaviti valjani odnosi. (Odgovori na pitanje o mišljenju građana u kojoj mjeri se ostvaruju demokratski principi u njihovoj opštini može se uporediti sa nedavnim istraživanjem koje je u aprilu 2003.god radio FGT. Prema rezultatima tog istraživanja jedna trećina ispitanika u FBiH mišljenja je da BiH nije uopšte, čak ni u jednom svom segmentu demokratska zemlja. Na prostoru Federacije BiH takvo mišljenje iskazala je jedna trećina ispitanika, a na prostoru RS takvo mišljenje je iskazano od dvije petine ispitanika.)


Ako ove podatke uporedimo sa vrijednostima dobijenim u izjavama da se nikako ne ostvaruju demokratski principi u njihovim opštinama činjenica je da ostvarivanje  demokratskih principa u opštinama kao i na nivou BiH zaostaje.


Ukoliko postoji problem ostavrivanja demokratskih principa na nivou zemlje kao i na nivou lokalne samouprave, utoliko je odgovor na postavljeno pitanje o tome da li su uposlenici u opštinskim organima upoznati sa potrebama i problemima građana sa područja  opštine očekivan. Od ukupno posmatrane populacije jedna četvrtina ispitanika smatra da su uposlenici upoznati sa potrebama i problemima građana dok gotovo isti broj građana smatra da uposlenici nisu upoznati sa njihovim problemima i potrebama. Dvije petine građana smatra da su uposlenici nedovoljno upoznati sa njihovim problemima i potrebama. 


Javnost i transparentnost rada opštinskih organa je jedan od osnovnih zahtjeva funkcionisanja demokratskih principa javne administracije. Jedna petina od ukupnog broja ispitanika smatra da je rad opštinskih organa dovoljno javan i transparentan. U N. Sarajevu gotovo dvije petine ispitanika smatra da je rad opštinskih organa dovoljno javan i transparentan dok u Trebinju takvo uvjerenje ima samo 3,73% ispitanika. U N. Sarajevu gotovo isti broj građana smatra da rad opštinskih organa nije dovoljno javan i transparentan dok u Trebinju taj broj iznosi 80,84%. Interesantan je broj građana koji su se u  N. Sarajevu i Tuzli izjasnili da ne znaju da li je rad opštinslkih organa dovoljno javan i transparentan. Može se pretpostaviti da jedan dio ispitanika nije u stanju da precizno shvati značenje termina transparentan, pa se nije ni usuđivao odrediti prema ovom pitanju.


Rad opštinskih organa i pružanje usluga građanima je veoma važan dio rada i aktivnosti opštinske vlasti. Smisao postojanja opštinske vlasti i jeste u rješavanju problema koje imaju građani. U uslovima u kojima danas žive ljudi u BiH, imajući u vidu sve različitosti koje proističu iz organizovanja vlasti u BiH, posljedice rata, tranzicijske procese, koji smanjuju raspoložive fondove, i prije svega nerazvijenu ekonomsku osnovu, ostvarivanje ove uloge je veoma kompleksno. Upravni organi i razni sekretarijati bez obzira kakve nazive imaju u kojoj opštini nadležni su za pojedine oblasti rada. Kvalitet i način rada ovih organa je od izuzetnog značaja, jer oni ostvaruju direktan kontakt sa građanima. 


Bodujući  rad opštinskih organa u oblastima sa kojima najčešće obavljaju komunikaciju, u vrijednostima od 0 do 5, ispitanici su pokazali koliko su u stvari zadovoljni radom opštinskih organa i službi gdje ostvaruju svoja prava i potrebe. Uočljive su velike razlike u pojedinim opštinama. Način na koji su ispitanici bodovali rad pojedinih organa u opštinama koji su neposredno njima na usluzi govori najbolje o tome koliko su opštinski organi, odnosno njihove službe uspješne u pružanju usluga građanima i u kojoj mjeri su oni zadovoljni ostvarivanjem svojih prava na nivou lokalne samouprave.


Potrebno je napomenuti da su ispitanici svako u svojoj sredini vrednovanjem rada pojedinih segmenata uprave, odslikali djelovanje određenih opštinskih organa. Uvažavajući sve sličnosti koje postoje na jednom lokalnom nivou nemoguće je vršiti nikakva uopštavanja jer su razlike očigledne. Jedino je potrebno napomenuti da je najveći prosječan broj bodova 3,35 (ponuđene vrijednosti od 0 do 5) dobio rad šalterskih službi u N.Sarajevu, a najmanji rad  opštinskih organa u oblasti budžeta i finansija u Trebinju 0,78.

Rang liste po opštinama, prema prosjeku bodovanja  rada opštinskih organa i prema oblastima

Livno

Oblast




Ocjena




1.  Komunalne usluge


1,71

2. Obnova i izgradnja


1,52

3. Inspekcija



1,36

4.Šalterske službe


1,35

5. Prostorno uređenje


1,34

6. Budžet i finansije


1,22

Trebinje

Oblast




Ocjena

1.Prostorno uređenje


1,35

2.Obnova i izgradnja


1,31

3. Inspekcija



1,17

4.Komunalne usluge


1,13

5. Šalterske službe


0,99

6. Budžet i finansije


0,78

Tuzla

Oblast




Ocjena

1. Komunalne usluge


3,04

2.Obnova i izgradnja


2,70

3. Prostorno uređenje


2,39

4. Inspekcije



2,14

5. Budžet i finansije


2,10

6. Šalterske službe


1,98

N Sarajevo

Oblast




Ocjena

1. Šalterske službe


3,35

2. Komunalne usluge


2,88

3. Obnova i izgradnja


2,26

4. Prostorno uređenje


2,19

5. Budžet i finansije


2,18

6. Inspekcija



2,00


Nevladine organizacije koje su svoj razvoj započele u ratu ili neposredno poslije rata postali su značajni akteri BiH političke scene tokom čitavog poslijeratnog perioda. Nezamjenjiva je njihova uloga u razbijanju međunacionalnih blokada, pomirenja naroda, povratka izbjeglih i raseljenih osoba, kao i niza pozitivnih aktivnosti kojima su pokazali i dokazali mogućnost zajedničkog života i budućnosti BiH. 


Međutim nevladine organizacije nisu kod građana prepoznate kao bitan faktor razvoja demokratskog društva i ostvarivanja ljudskih prava, kakva im se uloga pripisuje u svakodnevnom životu. Pogotovo nevladine organizacije nisu prepoznate kao faktor uticaja građana na rad opštinskih organa.  


Da nevladine organizacije imaju veoma dobar i dobar uticaj na rad opštinskih organa uočeno je od jedne desetine ispitanika. Da postoji uticaj nevladinih organizacija, na rad opštinskih organa, ali da je on nedovoljan, smatra dvije petine ispitanika, dok jedna petina ispitanika smatra, da nevladine organizacije nemaju nikakav uticaj na rad opštinkih organa.

Jedna petina ispitanika nije bila u mogućnosti da se izjasni kakav uticaj nevladine organizacije imaju na rad opštinskih organa. Rad nevladinih organizacija ima tradiciju iz predratnog perioda, međutim opšta globalizacija i upotreba jedinstvenih termina u svakodnevnom političkom životu gdje se termin nevladine organizacije udomaćio kao i upotreba različitih termina u zakonskim aktima gdje se upotrebljava termin udruženja građana unosi nerazumjevanje u shvatanjima kod građana, posebno kod onih koji nisu aktivni u svakodnevnom političkom životu. 


Uticaj opštinskih organa na smanjenje toškova života gotovo je po mišljenju ispitanika isključen. Dvije trećine ispitanika su se izjasnili da opštinski organi ne utiču na smanjenje troškova života u opštini, jedna petina ispitanika nije znala odgovor na ovo pitanje, a svaki četrnaesti ispitanik je izrazio mišljenje da opštinski organi utiču na smanjenje troškova života u opštini. U svim posmatranim sredinama je uočljiva ujednačenost u odgovorima ispitanika na ovo pitanje.


Iskazane ocjene o radu opštinskih organa upućuju na zaključak da je rad opštinskih organa, koji su neposredno u kontaktu sa građanima i koji imaju obavezu da obezbjede kvalitetne usluge i da građanima smanje eventualne neprijatnosti, veoma loše ocjenjen. Ovakav odnos prisutan je i kada se razmatraju odgovori na pitanje da li ispitanici smatraju da je njihova opština sigurno mjesto življenja sa aspekta bezbjednosti i sigurnosti građana. Uzimajući u obzir odgovore svih ispitanika jedna trećina se izjasnila da smatraju da je njihova opština sigurno mjesto življenja sa aspekta bezbjednosti i sigurnosti građana. U N.Sarajevu polovina ispitanika je mišljenja da je njihova opština sigurno mjesto življenja, u Tuzli je takvog mišljenja nešto više od dvije petine ispitanika, u Livnu nešto više od jedne petine ispitanika, dok u Trebinju svaki deseti ispitanik smatra da je njegova opština sigurno mjesto življenja sa aspekta bezbijednosti i sigurnosti građana.


Više od dvije petine ispitanika u Sarajevu i Tuzli nije sigurno da je njihova opština mjesto sigurnog življenja, u Livnu tri petine ispitanika nisu sigurni da je njihova opština mjesto sigurnog življenja, a u Trebinju čak nešto više od četiri petine ispitanika nije sigurno da njihova opština predstavlja mjesto sigurnog življenja sa aspekta bezbjedosti i sigurnosti građana. Ovakvim svojim mišljenjima ispitanici su iskazali odsustvo povjerenja prema organima vlast jer smatraju da nisu u mogućnosti da im obezbjede jedno od osnovnih ljudskih prava, pravo na život, slobodu i ličnu sigurnost i imovinu. 


Uzimajući u obzir svu složenost događanja tokom proteklog rata kao i povratka izbjeglica, tranzicijske procese sa svim svojim posljedicama, narastanje terorizma kako na globalnom tako i na lokalnom nivou, pokušaja uspostavljanja pravnih okvira na cijeloj teritoriji BiH i vladavine prava, u čemu se očigledno nije uspjelo tako da se u svim sredinama nije obezbjedila obezbijedila odgovarajuća sigurnost i bezbijednost građana.


U okviru razmišljanja o budućnosti ispitanici su imali priliku da se izjasne na tri načina. Svoju opštinu kao dobro mjesto za život i rad od ukupnog broja ispitanika smatra nešto više od jedne trećine ispitanika, s tim što u N. Sarajevu svoju opštinu dobrim mjestom za život i rad smatra dvije trećine ispitanika, u Tuzli jedna polovina, u Livnu jedna petina, a u Trebinju svaki sedmi ispitanik je mišljenja da je njegova opština dobro mjesto za život i rad.


Očekivanja koja će se desiti u bliskoj budućnosti u njihovoj opštini imaju smisla da odrede koliko ispitanici vjeruju u vlast odnosno u njihove mogućnosti da im obezbijede bolju životnu perspektivu, a sljedecće pitanje koliko vjeruju u znanje i sposobnosti ljudi koji su aktivni u mjesnim zajednicama i nevladinim organizacijama, odnosno u ljude koji ih okružuju, pa i u sebe kao aktivnog kreatora svoje budućnosti, s aspekta uticaja na rad opštinskih organa i poboljšanja života i rada.     


Od ukupnog broja ispitanika, očekivanja da će se dogoditi znatne promjene na bolje, prisutna su kod jedva jedne trećine, da će promjene biti sa neznatnim poboljšanjima smatra jedna petina ispitanika, da će sve ostati isto i da neće biti nikakvih promjena očekuje nešto više od petine ispitanika, da će sve biti gore nego što je sada, očekuje jedna četvrtina ispitanika, a svoja očekivanja nije znao iskazati svaki 23 ispitanik. 


Kakvo povjerenje ispitanici imaju u ljude u čijem okruženju žive, odnosno posredno iskazan i odnos prema samom sebi kao neposrednom kreatoru i značajnom faktoru uticaja, kome je pružena mogućnost da putem organizovanih aktivnosti u mjesnim zajednicama, zborovima građana, pa  i izborima, zatim putem nevladinih organizacija svojim znanjem i načinom rada doprinese poboljšanju života i rada u opštini, je dato u odgovorima na pitanje: da li su građani, koji su aktivni u mjesnim zajednicama i nevladinim organizacijama u vašoj opštini, u mogućnosti da svojim znanjem i načinom rada, poboljšaju život i rad u opštini?

Tri petine od ukupnog broja ispitanika vjeruje da su građani u njihovoj opštini odnosno oni sami sposobni da svojom aktivnošću u mjesnim zajednicama i nevladinim organizacijama, znanjem i načinom rada, poboljšaju život i rad u svojoj opštini.


Jedna četvrtina ispitanika smatra da sposobni ljudi ne mogu doći do izražaja jer nemaju priliku, a jedna trećina ispitanika smatra da sposobnim ljudima u njihovom okruženju treba pomoć kako bi svojim radom sposobnostima i znanjem doprinijeli poboljšanju života i rada u opštini.


Sumnju u sposobnost građana iz svog okruženja izrazilo je gotovo jedna trećina građana jer smatraju da ljudi iz njihovog okruženja nisu sposobni učestvovati u poboljšanju života i rada u njihovoj opštini jer nemaju dovoljno znanja. U opredjeljivanju mišljenja u ovom odgovoru ispitanici u svim gradovima bili su prilično ujednačeni.


Za načine na koje je po mišljenju ispitanika moguće uticati na bolje ostvarivanje potreba i interesa građana ispitanici su se opredijelili sljedećim redom

1. Povećanjem profesionalnosti, efikasnosti i kvaliteta rada javne administracije i usluga lokalne uprave

2. Jačanjem dijaloga između građana i lokalne administracije

3. Ostvarivanjem većih prava i sloboda građana

4. Javnim kampanjama i putem javnih medija

5. Obezbjeđenjem transparentnosti rada opštinskih i drugih organa.


Njihove inicijative imale su različite zahtijeve, od smjene vlasti, ukidanja korupcije, nepotizma, primjene zakona, sankcionisanja krađe i kriminala, zapošljavanja, penzija, plata, investiranja u proizvodne djelatnosti i niz drugih. 


Zaključak


Izvršena analiza upućuje na zaključak da stanje u jedinicama lokalne samouprave bez obzira na područje BiH na kome se nalaze, iziskuje opravdano angažovanje na poboljšanju ostvarivanja kvaliteta usluga javne administracije, u svim segmentima, kako bi uposlenici u opštinskim organima vlasti bili u mogućnosti da sagledaju probleme i potrebe građana i da ih pretoče u propise i ponašanja, odnosno kako bi u pravom smislu bili servis građana, kao i angažovanje na osposobljavanju građana na koji način mogu koristiti te usluge. Svijest građana o njihovim demokratskim pravima i obavezama nije na zadovoljavajućem nivou iz razumljivih razloga. Prije svega opterećini frustracijma iz bliske ratne prošlosti, suočeni sa  reformama u svim oblastima života, sa nizom neriješenih egzistencijalnih pitanja, u prilici su da se svakodnevno bore za ostvarivanje svojih prava, potreba i interesa i to najčešće ne znajući na koji način, a javna administracija svojim odnosom i načinom rada, povećava njihovo nezadovoljstvo.


Brojne nevladine organizacije i građanska udruženja, čije aktivnosti su usmjerene na pitanja demokratije, ljudskih prava, reformi, uključuju i veći broj građana, čime se pokušava nadoknaditi praznina djelovanja između organa vlasti i građana i motivisati građane da postanu značjan faktor u ostvarivanju svojih prava i obaveza, a time i razvijanju demokratije. Međutim ove aktivnosti ne daju dovoljno rezultata u svom praktičnom djelovanju i građani ih još uvjek ne prepoznaju kao način za ostvarivanje svog uticaja na rad opštinskih organa. Učešće građana u odlučivanju, kao i pristup administraciji, upravi i opštinskim organima je pravno definisan, ali je ograničen pomanjkanjem odgovornosti i znanja uposlenika o zadacima koje trebaju obaviti. Nije rijedak slučaj da je rad izabranih zvaničnika a time i uposlenika  u opštinskim organima, opterećen odanošću političkim partijama, a ne interesima građana koji si ih izabrali, što je izraženo u inicijativama građana za način na koji je moguće prevazići postojeće stanje. Sankcije za neizvršavanje obaveza u ovoj oblasti se rijetko primjenjuju, pa otuda i zahjevi građana takođe izraženi u ličnim inicijativama za primjenu sankcija i u ovoj oblasti.


Angažovanje na poboljšanju postoječeg stanja i koncipiranje aktivnosti zavisiće od uočenih problema i slabosti svake lokalne zajednice. Stoga je opravdana inicijativa Foruma građana Tuzle da se svojim aktivnostima uključi u projekat Jačanje civilnih inicijativa na lokalnom nivou i da svoje djelovanje proširi i na druge nevladine organizacije, čime će se pokrenuti jačanje dijaloga između građana i lokalne administracije u Livnu, Novom Sarajevu, Trebinju i Tuzli a na taj način doprinijeti ostvarivanju reformi javne administracije na svim nivoima i zahtjevima za poboljšanjem kvaliteta rada i usluga koje pružaju građanima.


Moguće aktivnosti na prevazilaženju postojećeg stanja


Osnovni pravci aktivnosti na prevazilaženju postojećeg stanja utvrđeni su opredjeljenjem građana a to su: povećanje profesionalnosti, efikasnosti i kvaliteta rada javne administracije, jačanje dijaloga između građana i lokalne administracije, ostvarivanje većih prava i sloboda građana, javne kampanje i aktivnost javnih medija i obezbijeđenje transparentnosti rada opštinskih i drugih organa.


Mogući načini djelovanja za  ostvarivanje osnovnih pravaca aktivnosti:


Na nivou posmatranih opština, za nevladine organizacije upriličiti instruktivne seminare osposobljavanja profesionalaca nvo, upoznati ih sa mogućnostima i načinima za aktivno sudjelovanje u političkom životu opštine, sa intencijom da stečena znanja prenesu na osposobljavanje građana koji su uključeni u rad nevladinih organizacija. Na taj način će se poboljšati sposobnost opštinskih organizacija građanske orjentacije za uspostavu dijaloga sa opštinskim vlastima.


Putem nevladinih organizacija nastojati nadoknaditi informativnu prazninu između  opštinskih organa vlasti i građana i uticati na svjesnost građana o njihovim pravima i odgovornostima i podstaći njihovu motiviranost za većim uključivanjem u demokratske procese u opštini.


U lokalnim sredstvima informisanja, (na nivou opština ili kantona) insisitirati na ostvarivanju Zakona o informisanju, zatim na profesionalnom i istraživačkom  novinarstvu, i potpunom informisanju građana, a na taj način obezbjediti i javne kampanje za poboljšanje ostvarivanja potreba i interesa građana, i motiviranje građana za učešće u javnim nastupima i javnim debatama.


Putem lokalnih medija kako pisanih tako i elektronskih, dostavljanjem prikladnih brošura  razvijati svjest kod građana i obrazovati ih da suvereno (bilo neposredno ili posredno) odlučuju o najvažnijim pitanjima lokalne zajednice u upravljanju javnim poslovima u skladu sa Ustavom i zakonom, odnosno obučavati ih kako da ostvaruju svoja prava i obaveze.


Javnim istupima, odnosno javnim zagovaranjem nevladinih organizacija, insistirati na usvajanju kodeksa ponašanja javnih zvaničnika, ukidanju korupcije, i dosljednu primjenu zakona kako u opštinskim organima i službama, tako i u drugim institucijama. 


Aktivno se uključiti u programe reforme javne administracije i istaći značaj profesionalnosti, efikasnosti javne administracije i podizanja kvaliteta pružanja usluga lokalne uprave. 


Dodatak


Mišljenja i stavovi građana prema opštinama i  posmatranim oblastima


Livno


1. Informisanost o radu opštinskih organa i službi


Na pitanje građanima da se izjasne koliko su informisani o radu opštinskih organa i službi u općini Livno većina građana ili 35,2% su se izjasnila da su loše informisani, a 30,7 % su se izjasnili da nisu nikako informisani o radu opštinskih organa i službi, 34.1% su se izjasnili da su veoma dobro i dobro informisani o radu opšinskih organa i službi, što znači da je informisanost građana Livna o radu opštinskih organa i službi na veoma niskom nivou.


2. Ostvarivanje demokratskih principa u općini Livno


Izkazujući svoje mišljenje u kojoj mjeri se ostvaruju demokratski principi u općini Livno 18,9% građana se izjasnilo da se veoma dobro ili dobro ostvaruju demokratski principi, 32,7% da se demokratski principi ostvaruju loše, 38,1% da se demokratski principi ne ostvaruju nikako, a 10,3% nisu izrazili svoje mišljenje. 70,8 % građana ima negativno mišljenje o ostvarivanju demokratskih principa u opštini Livno.


3. Da li su uposlenici u opštinskim organima upoznati sa potrebama i problemima građana sa područja opštine Livno, 18,2% građana su mišljenja da su upoznati,23,7% je mišljenja da nisu upoznati, a najveći broj građana 51,3% smatra da su uposlenici upoznati sa problemima građana na njihovoj opštini ali je to nedovoljno. Svoje mišljenje nije iskazalo 6,6% građana.


4. Na pitanje da li je rad opštinskih organa javan i transparentan 15,1% građana je izjavilo da je rad opštinskih organa javan i transparentan, a 63,8% smatra da rad opštinskih organa u Livnu nije transparentan. 21,1% građana nije se znao izjasniti na ovo pitanje.


5. Negativno je u Livnu rad opštinskih organa u oblastima ispekcije, budžeta i finansija, prostornog uređenja, obnove i izgradnje, komunalnih usluga i šalterskih službi ocijenilo 65,2%, a prosječno bodovanje kojima su ispitanici ocijenili njihov rad kreću se u rasponu od 1,22 do 1,71. Pozitivnim ocjenama ispitanici su bodovali rad opštinskih organa u oblasti obnove i izgradnje 1,52 i komunalnih usluga 1,71.

Rang lista prema ocjenama 

Oblast




Ocjena

1.  Komunalne usluge


1,71

2. Obnova i izgradnja


1,52

3. Inspekcija



1,36

4. Šalterske službe


1,35

5. Prostorno uređenje


1,34

6. Budžet i finansije


1,22


6. O uticaju nevladinih organizacija na rad opštinskih organa, 18,0% smatra da nevladine organizacije imaju veoma dobar i dobar uticaj na rad opštinskih organa, 31,2% smatra da je njihov uticaj nedovoljan, a 36,4% smatra da je njihov uticaj nikakav, 16, 4% građana nije znalo kakav je uticaj nevladinih organizacija na rad opštinskih organa.


7. Uticaj opštinskih organa na smanjenje troškova života u opštini Livno vidi 15,7% građana, 61,6% građana smatra da toga uticaja nema, a 22,7% građana nije znalo odgovor na ovo pitanje.


8. Da je opština Livno sigurno mjesto življenja sa aspekta bezbjednosti i sigurnosti građana  smatra 23,7% građana, dok u to nisu sigurni 59,6% građana, 16,7% građana nije znalo u kakvoj sredini živi sa aspekta sigurnosti i bezbjednosti.


9. Da je opština Livno dobro mjesto za život i rad smatra 17,1% građana, 65,8% građana je mišljenja da opština Livno nije dobro mjesto za život i rad, a 17,1% nije znalo odgovoriti u kakvom mjestu živi.


10. Optimistički u budućnost svoje opštine sa znatnim promjenama na bolje očekuje 19,3% građana, sa malo manje optimizma i neznatnim promjenama na bolje očekuje budućnost svoje opštine 12,4% građana, 30,7% građana misli da se u budućnosti ove opštine neće ništa promjeniti, a 29,2% građana imaju pesimistički pogled na budućnost svoje opštine i očekuju da će sve biti gore, 8,4% ne zna šta bi mogli očekivati da se dogoditi u budućnosti njihove  opštine.


11. Da su građani koji su aktivni u mjesnim zajednicama i nevladinim orgnizacijama  u Livnu, u mogućnosti da svojim znanjem i načinom rada, poboljšaju život i rad u opštini ali da za to nemaju priliku izjasnilo se 22,1%, da su sposobni za to ali da im treba pomoć misli 32,4% građana, a da nisu sposobni, jer nemaju dovoljno znanja smatra 32,7% građana. 16,8% građana ne zna kakva je sposobnost njihovih sugrađana.


12. Ponuđeni načini za koje su se građani Livna izjasnili da su mogući načini uticaja na bolje ostvarivanje njihovih potreba i interesa iskazani su redosljedom prema njihovom broju opredjeljenja.

1. Povećanje profesionalnosti, efikasnosti i kvaliteta rada javne administracije i usluga lokalne uprave;

2. Jačanje dijaloga između građana i lokalne administracije;

3. Ostvarivanje većih prava i sloboda;

4. Putem javnih kampanja i putem javnih medija;

5. Obezbjeđenjem transparentnosti rada opštinskih i drugih organa;


Sami građani su inicirali sljedeće načine koji bi po njihovom mišljenju uticali na poboljšanje ostvarivanja njihovih potreba i interesa:

· Sankcionisanjem svih od strane međunarodne zajednice koji ne obavljaju dužnost

· Provjerenim kadrovima na nivou opštine

· Većim penzijama

· Redukcijom ljudi na višim razinama (općinskim)

· Većim plaćama

· Većim penzijama

· Većim pravima kod privatnih poduzetnika

· Otvorite nova radna mjesta, proizvodnju, pa će i ljudi imati bolji život.

· Samokontrolom

· Zaposlenjem barem jednog u obitelji gdje niko ne radi

· Smanjenjem poreza

· Sve smjeniti i istjerati

Kvalitet rada javne administracije i usluge lokalne uprave građani su ocjenili ocjenom 2,00.


Novo Sarajevo


1.Informisanost o radu opštinskih organa i službi


Na pitanje koliko su građani u opštini Novo Sarajevo informisani o radu opštinskih organa i službi 54.9% se izjasnilo da su veoma dobro ili dobro informisani o radu, 25,2% je izjavilo da su loše informisani, a 15,3% je izjavilo da nije nikako informisano o radu opštinskih organa i službi.


2. Izražavajući svoje mišljenje kako se u opštini Novo Sarajevo ostvaruju demokratski principi 45,8% građana se izjasnilo da se veoma dobro i dobro ostvaruju demokratski principi, 22,1% je prosudilo da se u opštini Novo Sarajevo demokratski principi ostvaruju loše, a 9.8% je mišljenja da se demokratski principi ne ostvaruju nikako. 22,1% građana ne zna kako se ostvaruju demokratski principi u njihovoj opšrini.


3. Da su uposlenici u opštinskim organima upoznati sa potrebama i problemima građana u Novom Sarajevu mišljenja su 42,1% građana, da nisu upoznati sa potrebama i problemima građana smatra 15,0% građana, a da su djelimično upoznati ali da to nije dovoljno smatra 35,9% građana. 6,9% građana ne zna šta se u opštini Novo Sarajevo zna o njihovim potrebama i  problemima.


4. Da je rad opštinskih organa u opštini Novo Sarajevo dovoljno javan i transparentan smatra 37,8% građana, dok 38,1% građana smatra da njihov rad nije transparentan, 24,1% građana ne znaju da li je rad opštinskih organa dovoljno javan i transparentan ili nije.


5. Negativno se o radu opštinskih organa u olastima inspekcije, budžeta i finansija, prostornog uređenja,obnove i izgradnje, komunalnih usluga i šalterskih službi izjasnilo 43,1% građana, prosječne ocjene kojim je bodovan njihov rad kreću se u rasponu od 2,00 do 3,35.

Oblast




Ocjena

1. Šalterske službe


3,35

2. Komunalne usluge


2,88

3. Obnova i izgradnja


2,26

4. Prostorno uređenje


2,19

5. Budžet i finansije


2,18

6. Inspekcija



2,00


6. O uticaju nevladinih organizacija na rad opštinskih organa građani su izrazili na sljedeći način: 25,7% građana smatra da nevladine organizacije veoma dobro i dobro utiču na rad opštinskih organa, 34,5% građana smatra da nevladine organizacije imaju uticaja, ali da je on nedovoljan, 19,1% građana smatra da nevladine organizacije nemaju nikakav uticaj na rad opštinskih organ, a 20,6% građana nije znao odgovoriti na ovo pitanje.


7. Mišljenje da li ili ne opštinski organi ostvaruju uticaj na smanjenje troškova života u opštini Novo Srajevo, građani su iskazali ovako: 19,4% građana smatra da opštinski organi ostvaruju uticaj na smanjenje troškova života u njihovoj opštini, a 57,5% građana je mišljenja da opštinski organi ne ostvaruju uticaj na smanjenje troškova života. 22,7% građana nije znalo odgovor na ovo pitanje.


8.Opštinu Novo Sarajevo kao sigurno mjesto življenja sa aspekta bezbjednosti i sigurnosti građana osjeća 51,5% građana, 45,7% građana nije sigurno da je opština Novo Sarajevo sigurno mjesto življenja sa aspekta sigurnosti i bezbjednosti građana, 2,7% nije odgovorilo na ovo pitanje


9. Opštinu Novo Sarajevo kao dobro mjesto za život i rad vidi 66,6% građana. Da to ova opština nije smatra 17,5% građana, a gdje žive ne zna 15,9% građana.


10. Sa koliko optimizma građani opštine Novo Sarajevo gledaju u blisku budućnost, svoje opštine izrazili su sljedećim stavovima: 42,4 procenta očekuje da će se u opštini desiti znatne promjene na bolje, 24,9% očekuje neznatne promjene na bolje, 15,9% misli da će sve ostati isto, 12,6% očekuje da će sve biti gore nego što je sada, 4,1% građana ne očekuje ništa.


11. U skladu sa očekivanjima u budućnosti je i povjerenje koje građani opštine Novo Sarajevo imaju u ljude koji su aktivni u mjesnim zajednicama i nevladinim organizacijama, odnosno postojanje potencijala koji je moguće iskoristiti da bi se poboljšali uslovi života i rada. 32,8% građana smatra da u opštini Novo Sarajevo njihovi sugrađani su u mogućnosti da svojim znanjem i načinom rada poboljšaju život i rad u opštini ali da za to nemaju priliku, 35,3% građana smatra da su ljudi iz njihovog okruženja sposobni ali da im treba pomoć, 21,3% građana smatra da su ljudi koji su u njihovom okruženju nesposobni jer nemaju znanja, a 10,5%  nije odgovorilo na ovo pitanje.

 
12. Opredjeljujući se za ponuđene načine kojima je moguće uticati na bolje ostvarivanje potreba i interesa gađana opredjelili su se :

1. Jačanjem dijaloga između građana i lokalne administracije

2. Javnim kampanjama i putem javnih medija

3. Povećanjem profesionalnosti, efikasnosti i kvaliteta rada javne administracije i usluga lokalne uprave

4. Ostvarivanjem većih prava i sloboda građana

5. Obezbjeđenjem transparentnosti rada opštinskih i drugih organa

Lične inicijative građana za poboljšanje postojećeg stanaja u opštini Novo Sarajevo:

· Krivičnom odgovornošću

· Ostvarivnjem jednakih prava sirotih i bogatih u svim aspektima života

· Međusobnim nacionalnim uvažavanjem

· Hapšenjem svih od načelnika do portira

· Peticijama

· Uklanjanjem primitivizma, korupcije i nepotizma

· Suzbijanjem korupcije i nepotizma

· Građani moraju biti aktivniji u svakom pogledu posebno kada su u pitanju komunalni


urbani i drugi uslovi na njihovom području

· Primjenom zakona odnosno provođenjem istih

· Smjenom vlasti i 90% općinskih organa i službenika

· Zakonskim putem

· Poštovanjem zakona i rokova

· Više sluha za primjedbe i sugestije građana

· Poštenjem

· Neka objasne narodu kako da živi bez posla

· Smanjiti kriminal


Ocjenom 2,84 građani Novog Sarajeva su iskazali koloko su zadovoljni kvalitetom usluga rada javne administracije i uslugama lokalne uprave.


Trebinje


1. Informisanost građana Trebinja o radu opštinskih organa i službi. Da su veoma dobro i dobro informisani o radu opštinskih organa i službi izjavilo je 34,1% građana, 35,98% građana je loše informisano o radu opštinskih organa i službi, a nikako o radu opštinskih organa i službi nije informisano 29,9 % građana Trebinja.


2. Ostvarivanje demokratskih principa u opštini Trebinje.


Na pitanje građanima da izraze svoje mišljenje kako se u njihovoj opštini ostvaruju demokratski principi 5,6% građana je mišljenja da se u njihovoj opštini demokratski principi ostvaruju veoma dobro i dobro. Mišljenje da je ostvarivanje demokratskih principa loše iskazalo je 43,4% građana, a 41,5% smatra da se demokratski principi ne ostvaruju nikako, 8,8% nije znalo odgovoriti na ovo pitanje.


3. Da su uposlenici u opštinskim organima uprave upoznati sa potrebama i problemima građana sa područja opštine Trebinje, smatra 23,4% građana, a da nisu 35,5%, dok 35,9% smatra da su uposlenici upoznati sa problemima građana ali nedovoljno.


4. O transparentnosti opštinskih organa u opštini Trebinje građani su u većini slučajeva mišljenja da njihov rad nije transparentan, 80,8%. Nasuprot tome samo 3,7% građana smatra da je rad opštinskih organa u Trebinju dovoljno javan i transparentan, dok 15,4%  građana nije znao odgovor na ovo pitanje.


5. Negativno je u Trebinju rad opštinskih organa u oblasti inspekcije, budžeta i finansija, prostornog uređenja, obnove i izgradnje, komunalnih usluga i šalterskih službi ocjenilo 68,3%, ocjene prema bodovanju kreću se u rasponu od 0,72 do 1,35. 

Oblast




Ocjena

1.Prostorno uređenje


1,35

2.Obnova i izgradnja


1,31

3. Inspekcija



1,17

4.Komunalne usluge


1,13

5. Šalterske službe


0,99

6. Budžet i finansije


0,78


6. Uticaj nevladinih organizacija na rad opštinskih organa u Trebinju, po mišljenju najvećeg dijela građana 44,8% je nedovoljan, da je veoma dobar ili dobar mišljenja je 19,1% građana, a da je njihov uticaj nikakav smatra 15,42% građana.


7. Da opštinski organi imaju uticaj na smanjenje troškova života u njihovoj opštini smatra 6,54% građana a da nemaju uticaja na smanjenje troškova života mišljenja su 83,6 % građana, da li imaju ili nemaju uticaja nije se izjasnilo 9,8% građana.


8. Da je opština Trebinje sigurno mjesto življenja, sa aspekta bezbjednosti i sigurnosti građana, mišljenja je 10,3% građana, a da nije, odnosno da nisu sigurni smatra 83,1% građana. O tome kakva je opština Trebinje sa aspekta sigurnosti i bezbjednosti građana nije se izjasnilo 6,5% građana.


9. Da je opština Trebinje dobro mjesto za život i rad smatra 14,5% građana, a da nije izjasnilo se 64,4% građana, na ovo pitanje odgovoriti nije znalo 21% građana.


10. Optimistički na dešavanja u bliskoj budućnosti svoje opštine sa znatnim promjenama na bolje gleda 10,7% građana, neznatne promjene nabolje očekuje 16,3% građana, da će sve ostati isto mišljenja su 26,1% građana a da će sve biti gore nego što je sada smatra 42,0% građana.


11. Da su građani koji su aktivni u mjesnim zajednicama i nevladinim organizacijama  u Trebinju u mogućnosti da svojim znanjem i načinom rada, poboljšaju život i rad u opštini Trebinje, ali da za to nemaju priliku izjasnilo se 21,9% građana, da su sposobni ali da im treba pomoć izjasnilo se 28,0% građana, da nisu sposobni jer nemju dovoljno znanja misli 34,1% građana, dok 15,4% građana se nije imalo stava na ovo pitanje.


12. Ponuđeni načini za koje su se građani Trebinja izjasnili da su mogući načini uticaja na bolje ostvarivanje njihovih potreba i interesa iskazani su redosljedom prema njihovom broju opredjeljenja.

1. Povećanjem profesionalnosti, efikasnosti i kvaliteta rada javne administracije i usluga lokalne uprave;

2. Ostvarivanjem većih prava i sloboda građana:

3. Jačanjem dijaloga između građana i lokalne administracije;

4. Javnim kampanjama i putem javnih medija; 

5. Obezbjeđenjem transparentnosti rada opštinskih i drugih organa; 

Inicijative građana  

· Smjena vlasti SDS

· Novi izbori novi ljudi

· Vratiti Tita

· Manje otuđivati državnu imovinu 

· Dolje SDS i vlast

· Da otvore fabrike da se zaposle ovi mnogobrojni nezaposleni građani

· Tolerancijom onih koji su ostali bez posla prinudno

· Smena vlasti i novi izbori

· Smjenom vlasti – prevremenim izborima

· Veća naklonost radničkoj klasi

· Da vlast ne krade

· Pokretanjem proizvodnje i zaposlenosti

· Batinom

· Otvaranjem radnih mjesta

· Smjenom svih u opštini izborima i pobjedom mladih školovanih ljudi

· Na razne druge načine, ne mogu sada o tome

· Više volje opštinskih vlasti

· Nepravda je velika

· Da se sirotinja pita

· Da daju vode i hljeba

· Dati vlast strancima

· Ni po babu ni po stricevima

· Reformama

· Dati nam zarađeni novac

· Pritiskom međunarodne zajednice

· Ima puno korupcije

· Da bi se izborili za svoja prava i interese preduslov je da ne budu gladni tj. da imaju mogućnost da zarade

· Neposrednim ili posrednim uticajem na kolektivnu svijest građana, timski rad i razumjevanje

· Promjene – skinite lopove

· Reformama

· Vratiti komuniste

· Korjenitim reformama

· Sklonite lopove, vratite Tita, da konačno živimo bolje

· Smijenite lopove


Prosječa ocjena kojom su građani iskazali koliko su zadovoljni kvalitetom rada javne administracije i uslugama lokalne uprave je 1,46.


Tuzla 

1. Informisanost građana o radu opštinskih organa i službi


Na pitanje građanima da se o izjasne koliko su informisani o radu opštinslkih organa i službi u opštini Tuzla većina građana 46,5% se izjasnila da su o radu opštinskih organa i službi veoma dobro i dobro informisani, 37,8%  građana je loše informisano, a 14,2% nikako nisu informisani o radu opštinskih organa i službi.


2. Ostvarivanje demokratskih principa u opštini Tuzla 


Prema mišljenju 42,6% građana demokratski principi se u opštini Tuzla ostvaruju veoma dobro i dobro,30,7% smatra da se demokratski principi ostvaruju loše, a 9,2% su mišljenja da se demokratski principi u njihovoj opštine ne ostvaruju nikako, 17,2% građana nije znalo odgovor na ovo pitanje.


3. Da su uposlenici u opštinskim organima uprave upoznati sa potrebama i problemima građana Tuzle mišljenja je 21,4% građana, a da nisu misli isto toliko građana, a da su sa njihovim problemima upoznati donekle ali da je to nedovoljno misli 48,3% građana. Na ovo pitanje nije odgovorilo 8,8% građana.


4. O javnosti i transparentnosti rada opštinskih organa u Tuzli, 22,5% građana su mišljenja da je rad opštinskih organa dovoljno javan i transparentan, a 51,7%  smatra da nije. Na ovo pitanje nisu znali odgovoriti 25,8% građana.


5. Negativno je u Tuzli rad opštinskih organa u oblasti inspekcije, budžeta i finansija, prostornog uređenja, obnove i izgradnje, komunalnih usluga i šalterskih službi ocijenilo 31,0%,a bodovanje odnosno ocjene se kreću u rasponu od 1,98 do 3,04.  

Oblast




Ocjena

1. Komunalne usluge


3,04

2. Obnova i izgradnja


2,70

3. Prostorno uređenje


2,39

4. Inspekcije



2,14

5. Budžet i finansije


2,10

6. Šalterske službe


1,98


6. O uticaju nevladinih organizacija na rad opštinskih organa 18,3% građana se izjasnilo da je njihov uticaj na rad opštinskih organa veoma dobar i dobar, 49,7% građana smatra da je njihov uticaj nedovoljan, a 9,8% građana smatra da nevladine organizacije nemaju nikakav uticaj na rad opštinskih organa, 22,2% građana nije znalo ništa o uticaju nevladinih organizacija na rad opštinskih organa.


7. Da postoji uticaj opštinskih organa na smanjenje troškova života smatra 15,4% građana, a da tog uticaje nema mišljenje je 60,8% građana, bez odgovora je 23,8% građana.


8. Tuzlu kao sigurno mjesto življenja s aspekta bezbjednosti i sigurnosti građana, vidi 45,8% građana, a 43,8% nije sigurno da je Tuzla sigurno mjesto življenja sa aspekta bezbjednosti i sigurnosti građana, 10,4% građana nije znalo odgovor.


9. Da je Tuzla dobro mjesto za život i rad smatra 48,6% građana, a suprotno odnosno da nije dobro mjesto za život i rad misli 30,8% građana, 20,6% građana ne zna šta misli gdje živi.


10. Budućnost svoje opštine sa znatnim promjenama na bolje očekuje 37,4% građana, da će budučnost Tuzle biti bolja sa neznatnim promjenama mišljenje je 26,4% građana, da će sve biti isto misli 17,7% građana, a da će u bliskoj budućnosti biti sve gore očekuje 9,1% građana.


11. U mogućnost građana koji su aktivni u mjesnim zajednicama i nevladinim organizacijama, da svojim znanjem i načinom rada poboljšaju rad u opštini, ali za to nemaju priliku, vjeruje 28,1% građana, u njihovu sposobnost ali i potrebnu pomoć vjeruje 35,2% građana, a da nisu sposobni da poboljšaju život i rad u opštini jer nemaju znanja misli 21,5% građana, 15,2% nije znalo odgovor na ovo pitanje.


12. Ponuđeni načini za koje su se građani Tuzle izjasnili da su mogući načini uticaja na bolje ostvarivanje njihovih potreba i interesa naznačeni su redosljedom prema njihovom broju opredjeljenja.

1. Povećanjem profesionalnosti, efikasnosti i kvaliteta rada javne administracije i usluga lokalne uprave;

2. Jačanjem dijaloga između građana i lokalne administracije;

3. Ostvarivanjem većih prava i sloboda;

4. Javnim kampanjama i putem javnih medija;

5. Obezbjeđenjem transparentnosti rada opštinskih i drugih organa.


Prosječna ocjena kojom su građani izrazili koliko su zadovoljni kvalitetom rada javne administracije i uslugama lokalne uprave je 2,54.

TABELE

Demografski podaci, tabelarni pregled anketiranih građana, 

Prema polu:

	Mjesto
	Ukupno
	Muški
	Ženski

	
	
	Broj
	procenat
	Broj
	procenat

	Livno
	299
	138
	46,2
	161
	53,8

	N. Sarajevo
	549
	286
	52,0
	263
	48,0

	Trebinje
	214
	108
	50,5
	106
	49,5

	Tuzla
	700
	336
	48,0
	364
	52,0

	UKUPNO
	1762
	
	
	
	


Prema starosti:

	Mjesto
	18-25
	26-35
	36-45
	46-55
	56-65
	66→

	
	
	%
	
	%
	
	%
	
	%
	
	%
	
	%

	Livno
	56
	18,7
	57
	19,0
	67
	22,4
	52
	17,3
	37
	12,3
	30
	10,0

	N. Sarajevo
	50
	9,0
	114
	20,8
	108
	19,7
	146
	26,5
	68
	12,3
	63
	11,5

	Trebinje
	49
	22,8
	52
	24,2
	55
	25,7
	41
	19,4
	9
	4,2
	8
	3,7

	Tuzla
	196
	28,0
	146
	20,8
	151
	21,5
	168
	24,0
	/
	/
	39
	5,5


Prema školskoj spremi:

	Mjesto
	Osn. škola
	SSS
	VŠS
	VSS

	
	broj
	%
	broj
	%
	broj
	%
	broj
	%

	Livno
	41
	13,7
	182
	60,8
	49
	16,3
	27
	9,0

	N. Sarajevo
	41
	7,4
	304
	55,3
	76
	13,9
	128
	23,3

	Trebinje
	17
	7,9
	146
	68,2
	27
	12,6
	24
	11,2

	Tuzla
	76
	10,8
	430
	61,4
	64
	9,0
	130
	18,5


Prema nacionalnosti:

	Mjesto
	Bošnjaka
	Hrvata
	Srba
	Ostalih

	
	
	%
	
	%
	
	%
	
	%

	Livno
	111
	37,1
	171
	57,1
	11
	3,6
	6
	2,0

	N. Sarajevo
	353
	64,2
	83
	15,1
	56
	10,3
	57
	10,4

	Trebinje
	/
	/
	/
	/
	203
	94,8
	11
	5,2

	Tuzla
	480
	68,5
	82
	11,7
	50
	7,1
	88
	12,5


PITANJA

1. Koliko ste informisani o radu opštinskih organa i službi?

2. Prema Vašem mišljenju, u kojoj mjeri se ostvaruju demokratski principi u Vašoj opštini?

3. Smatrate li da su uposlenici u opštinskim organima upoznati sa potrebama i problemima građana u području Vaše opštine?

4. Da li je rad opštinskih organa dovoljno javan i transparentan?

5. Ocijenite rad opštinskih organa, u oblastima, u bodovima 0-5.

Livno

Rang

Oblast




Ocjena

1.  Komunalne usluge


1,71

2. Obnova i izgradnja


1,52

3. Inspekcija



1,36

4. Šalterske službe


1,35

5. Prostorno uređenje


1,34

6. Budžet i finansije


1,22

Trebinje

Oblast




Ocjena

1.Prostorno uređenje


1,35

2.Obnova i izgradnja


1,31

3. Inspekcija



1,17

4.Komunalne usluge


1,13

5. Šalterske službe


0,99

6. Budžet i finansije


0,78

Tuzla

Oblast




Ocjena

1. Komunalne usluge


3,04

2. Obnova i izgradnja


2,70

3. Prostorno uređenje


2,39

4. Inspekcije



2,14

5. Budžet i finansije


2,10

6. Šalterske službe


1,98

Novo Sarajevo

Oblast




Ocjena

1. Šalterske službe


3,35

2. Komunalne usluge


2,88

3. Obnova i izgradnja


2,26

4. Prostorno uređenje


2,19

5. Budžet i finansije


2,18

6. Inspekcija



2,00

6. Po Vašem mišljenju kako nevladine organizacije utiču na rad opštinskih organa?

7. Mislite li da opštinski organi ostvaruju uticaj na smanjenje troškova života u Vašoj opštini?

8. Da li smatrate da je Vaša opština sigurno mjesto življenja sa aspekta bezbjednosti i sigurnosti građana?

9. Da li je Vaša opština dobro mjesto za život i rad?

10. Šta očekujete da će se desiti u budućnosti Vaše opštine?

11. Da li su građani koji su aktivni u mjesnim zajednicama i nevladinim organizacijama u Vašoj opštini, u mogućnosti da svojim znanjem i načinom rada, poboljšaju život i rad u opštini?


12.Na koji način je moguće uticati na bolje ostvarenje potreba i interesa građana



Rang lista prema opredjeljenjima građana

a. Povećanjem profesionalnosti, efikasnosti i kvaliteta rad javne administracije i usluga lokalne uprave;

b. Jačanjem dijaloga između građana i lokalne administracije;

c. Ostvarivanjem većih prava i sloboda građana;

d. Javnim kampanjama i putem javnih medija;

e. Obezbijeđenjem transparentnosti rada opštinskih i drugih organa.

13. Ocjenite koliko ste zadovoljni kvalitetom rada javne administracije i uslugama lokalne uprave, ocjenam od 1 do 5.

1. Novo Sarajevo 

2,84

2. Tuzla


2,54

3. Livno


2,00

4. Trebinje


1,46 

Anketni upitnik na temu 

“Kvalitet usluga javne administracije na lokalnom nivou”

OSNOVNI PODACI O ISPITANICIMA:

1. Spol: M / Ž (Zaokružite)!

2. Dob:  (Zaokružite!)

a) 18 – 25

b) 26 – 35

c) 36 – 45

d) 46 – 55

e) 56 – 65

f) 66-

3. Navedite zanimanje!:____________________

4. Vaša školska sprema:

a) osnovna škola

b) srednja školska sprema

c) viša škola

d) fakultet

5. Navedite mjesto stalnog prebivališta: 

______________________________         

6. Nacionalnost:__________________

__________________________________________________________________________________

ANKETNA PITANJA:

1. Koliko ste informisani o radu opštinskih organa i službi?

a) Veoma dobro

b) Dobro

c) Loše 

d) Nikako

2. Prema vašem mišljenju, u kojoj mjeri se ostvaruju demokratski principi u vašoj opštini?:

a) Veoma dobro

b) Dobro

c) Loše 

d) Nikako

e) Ne znam

3. Smatrate li da su uposlenici u opštinskim organima upoznati sa potrebama i problemima građana sa područja vaše opštine?

a) Da

b) Ne 

c) Nedovoljno

d) Ne znam

4. Da li je rad opštinskih organa dovoljno javan i transparentan?

a) Da 

b) Ne

c) Ne znam

5. Ocijenite rad opštinskih organa,u oblastima, bodovima 0 – 5! (Zaokružite broj!)

	1. Inspekcijske
	0
	1
	2
	3
	4
	5

	2. Buđeta i finansija
	0
	2
	2
	3
	4
	5

	3. Prostornog uređenja
	0
	1
	2
	3
	4
	5

	4. Obnove i izgradnje
	0
	1
	2
	3
	4
	5

	5.Komunalnih usluga
	0
	1
	2
	3
	4
	5

	6. Šalterskih službi
	0
	1
	2
	3
	4
	5


6. Po vašem mišljenju kako nevladine organizacije utiču na rad opštinskih organa?

a) Veoma dobro 

b) Dobro

c) Nedovoljno

d) Nikako

e) Ne znam

7. Mislite li da opštinski organi ostvaruju uticaj na smanjenje troškova života u vašoj opštini?

a) Da 

b) Ne

c) Ne znam

8. Da li smatrate da je Vaša opština sigurno mjesto življenja sa aspekta bezbjednosti i sigurnosti građana?

a) Da 

b) Ne, nisam siguran

c) Ne znam

9. Da li je vaša opština dobro mjesto za život i rad?

a) Da 

b) Ne

c) Ne znam

10. Šta vi očekujete da će se desiti u budućnosti u vašoj opštini?

a) Očekujem znatne promjene na bolje.

b) Očekujem neznatne promjene na bolje

c) Očekujem da će sve biti isto

d) Očekujem da će biti gore

e) Ne znam

11. Da li su građani, koji su aktivni u mjesnim zajednicama i nevladinim organizacijama u vašoj opštini, u mogućnosti da svojim znanjem i načinom rada, poboljšaju život i rad u opštini?

a) Jesu, ali nemaju priliku

b) Jesu, ali im treba pomoć

c) Nisu, jer nemaju dovoljno znanja

d) Ne znam 

12. Na koji način je moguće uticati na bolje ostvarivanje potreba i interesa građana. (Pročitajte sve prije nego zaokružite. Možete zaokružiti više odgovora)

a) Jačanjem dijaloga između građana i lokalne administracije

b) Ostvarivanjem većih prava i sloboda građana

c) Obezbjeđenjem transparentnosti rada opštinskih i drugih organa

d) Povećanjem profesionalnosti, efikasnosti i kvaliteta rada javne administracije i usluga lokalne uprave 

e) Javnim kampanjama i putem javnih medija

f) Na drugi način (upišite koji) _______________________________________________      

13. Molimo vas da sa ocjenama od 1 do 5 iskažete koliko ste zadovoljni sa kvalitetom rada javne administracije i uslugama lokalne uprave

	1
	2
	3
	4
	5


Hvala vam za saradnju.


Projekat 2


“KAKO INTEGRISATI BIH, KAKO INTEGRISATI BIH U EVROPU?”


Donator – IKV


I Sažetak projekta:

Ciljevi:

· Inicirati pan-bosansku raspravu o bosanskohercegovačkoj unutrašnjoj integraciji;

· Bosanskohercegovačke građana informisati o procesu evropskih integracija, različitim evropskim institucijama, kao i o uslovima koje BiH mora ispuniti da bi pristupila Vijeću Evrope;

· Inicirati raspravu o ulozi građana u ovom integracijskom procesu i pokrenuti kampanje i projekte na tri odgovarajuće teme.


Očekivani rezultati:

Strukturirana rasprava o integraciji BiH i uslovima postavljenim od strane Vijeća Evrope za pristup BiH evropskim institucijama trebalo bi dovesti do povećanja građanske svijesti i do građanskih inicijativa po ovom pitanju.


Aktivnosti:

· Konferencija o refomskim procesima u BiH “Kako BiH u Evropu?”;

· Tri redovna sastanka partnera u projektu (održana četiri);

· Anketa “Da li smatrate BiH svojom državom?” u 13 gradova (putem Omladinske mreže BiH); 

· Radni sastanak sa predstavnicima Ministarstva Evropskih integracija (danas nadležnost Direkcije za Evropske integracije);

· Javne rasprave – “Pitanje državnog uređenja” - 3 x 3 rasprave (Tuzla, Livno, Banja Luka);

· Press konferencija, objavljivanje rezultata ankete u tri centra (Tuzla, Livno, Banja Luka);

· Anketa “Koliko znate o Evropskom sudu za ljudska prava?”;

· Radio emisije “Evropski sud za ljudska prava” - 3 x 3 radio emisije (ukupno 9 radio emisija);

· Seminari u tri centra “Položaj BiH nakon prijema u Vijeće Evrope” (9 gradova);

· Sastanak sa Visokim predstavnikom i parlamentarcima;

· Kampanja “Denacionalizacija”;

· TV emisija “Evropske institucije i BiH”;

· Kampanja Mladi – “Poboljšanje statusa i opstojnosti omladinskih organizacija i formiranje omladinskih parlamenata”;

· Izdavanje mjesečnih biltena (Mladi);

· Štampanje brošura.


II Politički razvoj:

Prijemom u Vijeće Evrope, u aprilu 2002. godine, Bosna i Hercegovina je postala punopravna članica Vijeća Evrope i stekla jednaka prava kao i sve ostale zemlje članice. To istovremeno znači da BiH ima iste obaveze prema Vijeću Evrope kao i sve druge članice. Međutim, obzirom da je BiH primljena u Vijeće Evrope pod pretpostavkom da je ona funkcionalna, demokratska država, u kojoj se poštuju ljudska prava i u kojoj postoji vladavina zakona, od vlasti BiH se i očekuje da kroz proces zakonodavstva i administracije, podrži sve vrijednosti Vijeća Evrope i implementira sve uvjete koje Vijeće Evrope postavlja zemlji članici.


Postprijemni uvjeti za BiH su prije svega jačanje državnih institucija, harmonizacija obrazovnih programa, nezavisno sudstvo, poštivanje ljudskih prava i dr. 

Danas, nakon završetka 2003. godine, znamo da BiH nije u potpunosti ispunila te obaveze. 

Naime, Vijeće Evrope, prateći svoje članice pravi jasnu razliku između formalnog ispunjenja postprijemnih uvjeta i stvarne refleksije tih obaveza na civilno društvo, na poboljšanje života građana, na zaštitu prava građana, i posebno na stepen odgovornosti vladinih struktura. 

Svi ovi uvjeti Vijeća Evrope se ustvari bazna pretpostavka da se uopšte može govoriti o Evropskim integracijama i članstvu BiH u Evropskoj Uniji, kao strateškom prioritetu BiH, izraženom kroz odluke Vijeća ministara i Paralamentarne skupštine BiH i predstavlja politički kriterij, kao jednog od tri, odnosno četiri kriterija za članstvo u EU. Tu su još ekonomski kriterij – koji podrazumijeva da je završena tranzicija u zemlji, te da se ekonomija u zemlji može smatrati tržišnom; zatim, pravni kriterij – koji podrazumijeva da je zemlja sposobna da preuzme i u potpunosti implementira čitavo pravno naslijeđe Evropske Unije; te novi institucionalni kriterij (sa Samita u Madridu) koji podrazumijeva ne samo donošenje zakona, njegovo usvajanje, nego i njegovu institucionalnu implementaciju, obuku odgovarajućih kadrova i kao najvažnije rezultate koje ta implementacija postiže. 

Na ovom putu BiH ka evropskim integracijama Bosna i Hercegovina je, nakon formiranja Konsultativnog radnog tijela sa evropskim institucijama, kojim se zemlja priprema za ugovorne odnose, i usvajanjem Studije izvodljivosti od strane Evropske komisije (18. novembra 2003. godine) kao pozitivnog izvještaja, realizovala prva dva koraka na putu ka Evropskoj Uniji. 


U 2004. godini BiH mora ispuniti 16 prioritetnih zadataka kroz provođenje reformi i donošenje potrebne legislative iz 16 područja društveno-političkog i ekonomskog života zemlje, koja su okarakterisana kao ključna rješenja, ukoliko želi da stvori uslove i započne pregovore o Sporazumu o stabilizaciji i pridruživanju BiH sa Evropskim Vijećem, da bi, kako je planirala, 2007/08. godine ispunila potrebne uslove i aplicirala za članstvo u EU. 

Međutim, kako očekivati da će sadašnji nosioci vlasti u BiH, koji i dalje kroz sve institucije vlasti vraćaju BiH u poratni period, provodeći isključivo svoje nacionalne politike. 

Kako opravdati, da ni sa januarom 2004. godine, Federacija BiH nije usvojila budžet za tu godinu, iz kojeg se ne finansiraju samo entitetske institucije, nego i državne, čime se direktno blokira rad državnih institucija. 


Stoga je teško očekivati da će se blagovremeno ispuniti 16 postavljenih uslova Evropske komisije za ovu godinu, od kojih su samo neka: pojačati efikasnost vlade, obavezna promjena budžetske prakse, donijeti novu budžetsku legislativu, itd. 


Formalno izražena želja vlasti ka Evropskim integracijama, koja neminovno vodi i samoj unutrašnjoj integraciji BiH, neće otvoriti vrata Evropske unije države BiH, ako ne uslijede stvarne reforme i odlučne akcije nosilaca političke vlasti Bosne i Hercegovine, i ako one pitanju evropskih organizacija ne pristupe kao osnovu njihovog rada i aktivnosti.  


III
Da li ima izmjena u odnosu na originalni prijedlog i ako ima zašto i kakvih?:


U odnosu na originalni prijedlog projekta, uz prethodnu saglasnost partnera u projektu, iz kojih razloga je i održan vanredni sastanak, 27. juna 2003. godine u Banja Luci, i uz saglasnost inostranog partnera izvršena je izmjena projekta u okviru projektne aktivnosti, kampanja “Denacionalizacija” 

Naime, kod aktivnosti “Denacionalizacija” koja je projektom bila predviđena kao aktivnost kancelarije hCa Banja Luka, koordinator ove kancelarije, gosp. Zoran Levi, predočio je određene probleme oko realizacije ove aktivnosti i zatražio, ukoliko je moguće, njegovu izmjenu. 


Prijedlog je prihvaćen od partnerskih organizacija i dogovoreno je da se umjesto predviđene kampanje o denacionalizaciji, a pod uticajem dobijenih rezultata provedene ankete “Građanin i država”, te aktuelnim društvenim zbivanjima i obavezi provođenja vojnih reformi u BiH, a u skladu sa ostvarenjem cilja projekta, bi se moglo mnogo više doprinijeti provođenjem kampanje o, kako smo je nazvali, “Demilitarizaciji”, odnosno smanjenju vojnih snaga u BiH i stvaranju jdinstvene komande i pojačanog civilnog nadzora nad oružanim snagama. 


Što se tiče ostalih predviđenih projektnih aktivnosti, u toku realizacije projekta nije bilo značajnijih izmjena tema aktivnosti. 


IV aktivnosti, ishodi i rezultati:


Prema prijedlogu projekta predviđene su sljedeće aktivnosti: 


Tri redovna radna sastanka partnera 

· 02. marta 2003. godine – sastanak u Tuzli 

· 24. marta 2003. godine – sastanak u Banja Luci

· 27. maja 2003. godine – sastanak u Livnu


Sastanci su shodno i svrsi bili izuzetno konstruktivni i služili za zajedničku izradu planova za realizaciju projektnih aktivnosti, te analizu i ocjenu do tada realizovanih aktivnosti. 


Prvi, održan u Tuzli, poslužio je za izradu okvirnog plana aktivnosti za cijeli projektni period. Drugi, održan u Banja Luci, i treći u Livnu, su poslužili za konsultacije i usaglašavanja oko anketnih pitanja, gradova u kojima će se provoditi anketiranje, kao i samog načina anketiranja te daljih projektnih aktivnosti vezanih za rezultate provedenih anketa. 


Na sva tri redovna sastanka, prisustvovali su predstavnici bosanskih partnera, a učešće na sastanku u Tuzli uzela je i predstavnica IKV-a gđa. Miriam Struyk.


Vanredni radni sastanci partnera


- 26. juni 2003. godine u Tuzli


Održan sa predstavnikom partnerske organizacije IKV-a gđom. Miriam Struyk i predstavnicima FGT-a i hCa Tuzla, na kome se razgovaralo o realizaciji projektnih aktivnosti i na kojima je gđa. Struyk sugerisala da se bilteni, kojima se prate projektne aktivnosti dostavljaju međunarodnim organizacijama u BiH, kako bi i oni bili upoznati sa našim radom. 

Nažalost, kada se pokušalo doći do e-mail adresa stranih organizacija, kao što su OHR, OSCE i drugi kojima bi se dostavljali izdati bilteni navedene organizacije, kao i većina ostalih međunarodnih organizacija nije pokazala interes za tim informacijama, obzirom da nam kroz telefonske kontakte nisu bili spremni dati svoje elektronske adrese, na šta smo svakako kao NVO ostali pomalo zarečeni. Stoga se bilten dostavljao onim organizacijama čije smo elektronske adrese uspjeli naći na internetu.

27. juni 2003. godine u Banja Luci


Sastanak je održan sa partnerskim organizacijama iz BiH, nakon što je koordinator partnerske organizacije iz hCa Banja Luka gosp. Levi zatražio izmjenu jedne projektne aktivnosti. Odnosno, kampanju “Denacionalizacija”, koju je trebala realizovati ova kancelarija, nisu uspjeli doći do potrebnih podataka i materijala, kao osnova za provođenje kampanje, te je iz istih razloga došlo do promjene u tematici kampanje kao što je to navedeno u tački III ovog izvještaja. 


(Izvještaji sa sastanaka partnerskih organizacija su sastavni dio ovog izvještaja, kao Aneks 1 ovog izvještaja.)

Sastanak partnerskih organizacija u Banja Luci, 27. juni 2003. godine


*** Bilten 


Bilten br. 1 – februar 2003. godine


Helsinški parlament građana Tuzla, koji, shodno projektu, uređuje i izdaje informativne biltene, u sklopu ovog projekta u februaru mjesecu izdao je prvi bilten koji je sadržavao informacije o projektu i aktivnostima koje će se realizovati u 2003. godini. U ovom biltenu su takođe predstavljene partnerske organizacije koje će ga realizovati; ukratko iznesene realizovane aktivnosti iz projekta iz prethodne godine; ukratko iznesen nastanak projekta za 2003. godinu kroz strateško planiranje; te analiza aktivnosti iz prethodnog projekta kao i predviđene projektne aktivnosti u novom projektu za 2003. godinu. 


Ovako koncipiran bilten, sačinjen je sa ciljem da bude korišten kao dio radnog materijala konferenciji koja je prethodila i koju smo nazvali “BiH pred novim/starim izazovima” a sa kojom je nastavak projekta za 2003. godinu započet. 


Konferencija “BiH pred novim/starim izazovima”, Tuzla, 1-2. mart 2003. godine


1. i 2. marta 2003. godine, u Tuzli, održana je konferencija pod nazivom “Bosna i Hercegovina pred novim – starim izazovima”.


Osnovna pitanja na koja je konferencija trebala dati odgovore su:


Da li je u Bosni i Hercegovini na sceni simulacija demokratije, civilnog društva, političkog pluralizma, zaštite ljudskih prava, ravnopravnosti naroda, samostalnosti, nepovredivosti državnih granica itd? Koje prepreke stoje na putu afirmacije građanskog i sekularnog koncepta uređenja BiH, kao demokratske države koja će garantovati ostvarivanje svih ljudskih, građanskih, ekonomskih, socijalnih i političkih prava? Gdje su intelektualne elite i građanske inicijative koje treba da doprinesu moralnom i duhovnom ozdravljenju društva? Kako naši susjedi i predstavnici međunarodne zajednice gledaju na budućnost BiH?


Konferencija je okupila oko 80 učesnika, predstavnika nevladinih organizacija, vlasti, međunarodnih organizacija, medija; iz BiH, Državne zajednice Srbija i Crna Gora i Republike Hrvatske.   


U prvom plenarnom dijelu uvodne referate su imali Vehid Šehić, FGT; Miriam Struyk IKV i James Biguss predstavnik OHR-a. 


Nekoliko kratkih opservacija uvodničara:


Gđa Miriam Struyk se kratko osvrnula na razvojni put civilnog društva u BiH i zaključila da ga karakterišu dvije faze: u prvoj fazi, u toku rata u BiH, osnovni cilj je bio da se zaustavi rat i ali i da se pokaže da je multikulturalni život u BiH moguć. Nakon potpisivanja Dejtonskog mirovnog sporazuma uloga se promjenila, fokusirala više na spajanje ljudi. Predstavnici međunarodne zajednice su mislili da će se spajanjem ljudi promjeniti politički spektrum u BiH. Ali ako to ranije nije bilo jasno (da to nije moguće na taj način ostvariti) onda su to izbori u oktobru prošle godine pojasnili. Generalno govoreći, kaže gđa Struyk, mislim da se civilno društvo se ne bi trebalo vraćati na prvu fazu. Mislim da je uloga civilnog društva jako važna, ali ono što mene zabrinjava jeste da civilno društvo više nije na političkoj sceni u BiH. I ono što me takođe zabrinjava jeste da kada razgovaram sa ljudima u BiH vidim oni gube nadu i energiju. Nadam se da će ova današnja konferencija pomoći da se razvije novi raspored i da se dobije nova energija. 


James Biguss, OHR: Rješenja na izazove o stvaranju građanskog društva u BiH moraju doći iznutra, iz same BiH. Međunarodna zajednice ukoliko je zamoljena može asistirati ali autentično i održivo civilno društvo može biti stvoreno samo od strane građana tog društva. Socijalni modeli ne mogu biti uveženi i primjenjeni kao gotovi obrasci. Oni moraju proći proces evolucije u skladu sa specifičnim uslovima svake države. 


Dozvolite da vam ukratko predočim međunarodni stav: 


Tržišna demokratija funkcionira i kroz istoriju uvijek je funkcionisala bolje od bilo kakve političke organizacije jer građani posjeduju ekonomsku i političku moć. Potrebne su obje vrste moći jer jedna povlaći drugu. Ovo je direktno povezano sa strategijom pravde zaposlenja koju je Visoki predsatvnika prezentirao na dan kada je preuzeo svoju dužnost u BiH. Tokom kampanje za oktobarske izbore ova strategija je bila podržana od strane svih vodećih političkih partija. Plan pravde i zaposlenja koji je prošle jeseni prezentovan i odobren od strane Mirovnog vijeća sigurnosti sada predstavlja osnovnu polisu novoformirane vlade na državnom i entitetskim nivoima. Ova strategija identificirana je i bazirana na ekonomskoj i političkoj moći građana. U društvu u kojem građani imaju ekonomsku i političku moć skandali kakvi se događaju u BiH ne bi bili mogući. Građani su siromašniji zbog ovakvih prevara. Korumpirani zvaničnici ne kradu od države, oni kradu od građana. Po mom mišljenju potrebno je staviti razvoj civlinog društva u mnogo širi kontekst. Sa podjednakim naglaskom na jačanje ekonomske i političke moći građana. Tako je bar pokazalo iskustvo zapadne Evrope i Sjeverne Amerike. 


Prva tema konferencije je bila “Položaj BiH u regionu”. Uvodna izlaganja su imali: Zdravko Grebo, BiH; Živorad Kovačević, Državna zajednica Srbija i Crna Gora i Mira Ljubić-Lorger Hrvatska.


Nakon nekoliko diskusija, u nastavku rada konferencije o Odnosu civilnog sektora, međunarodne zajednice i aktuelnih vlasti u BiH, govorili su Fadil Šero i Ambasador Viktor Tkačenko (OSCE).   


I treća tema koja je obrađivana na konferenciji imala je naslov “Perspektive civilnog društva u BiH i regionu”. Uvodničari su bili: Gajo Sekulić, Zoran Pusić i Saša Popov.


Uslijedio je rad na elaborirane teme u tri odvojene radionice. Zaključci sa radionica su slijedeći:


Zaključci sa radionice “Položaj BiH  u regionu”


Položaj BiH u regionu određen je višestruko. Prvo, radi se o ukupnoj unutrašnjoj situaciji u BiH. Drugo, ovaj položaj određuje ili utiče na njega bitno i stanje u okruženju, prije svega kada je riječ o Državnoj zajednici Srbija i Crna Gora, i kada je riječ o Republici Hrvatskoj. I treće, međusobne relacije regiona i procesa unutar Evrope, te Evrope prema drugima naravno, takođe predstavljaju jednu od bitnih determinanti položaja BiH u regionu. Stanje u BiH je veoma teško. Poznato je da u svojim ključnim aspektima BiH kao država ne funkcioniše, da su ekonomske i svake druge reforme blokirane ponajviše iznutra, da je ekonomska situacija katastrofalna, da je politički ambijent ne samo utemeljen na nacionalizmu i etničkim podjelama, već je takav da daje doista malo nade za budućnost. Ako ovome dodamo i posljedice socijalne destrukcije, kao što su recimo razaranje srednjeg sloja, inverzija ruralnog i urbanog, izbjeglice, odlazak mladih itd., onda je sasvim izvjesno da je ovakva situacija nešto što doista upravo iznutra čini problematičnim položaj BiH u regionu. Naravno, ovome se mogu dodati i tzv. strukturalne deformacije. Tu mislimo npr. na instaliranje etniciteta kao temelja, a ne kao okvira društvenih procesa. Naravno, i funkcionisanja države. Tu mislimo takođe na visoko organizovani sistem odlučivanja u neformalnim grupama itd. 


Ali sve ovo nije isključivi specifikum BiH. Sličnim problemima bremenite su, opterećene i druge države regiona. I one, manje ili više, teško podnose turbulencije tranzicije i sve one promjene koje je neophodno učiniti da bismo se kako tako mogli priključiti Evropi. Naravno, može se govoriti o različitoj situaciji u Republici Hrvatskoj u odnosu na Državnu zajednicu Srbije i Crna Gore, može se govoriti o tome da je Republika Hrvatska korak ispred u rješavanju svojih problema i u odnosima sa Evropom. Ali to ipak generalno ne daje neku mnogo bolju sliku samog regiona. I mislimo da je to veoma važno, jer po svemu sudeći teško da i jedna država sa ovih prostora može sama hvatati onaj nužni priključak evropskim integracijama. 


Ako je to tako, to je jedan od naših osnovnih stavova, onda i na BiH ali i na svaku državu u regionu ponaosob treba gledati kao na bitan činilac stabilizacije ovog prostora, i naravno njegove transformacije koja bi nas učinila kompatibilnim evropskim integracionim procesima. Zato ne vidimo nekog velikog razloga za strah samo od BiH kao mogućeg destabilizirajućeg faktora, kao što recimo postoji taj strah u Republici Hrvatskoj. Takođe, ne vidimo razloga niti za različite prijedloge, barem ne sada, prekompozicije Balkana. Dosta toga potiče npr. iz Državne zajednice Srbije i Crne Gore. Pravi problem po našem mišljenju i pravo pitanje je u tome kako da region iznutra sinhronizovano krene u reforme koje će ga učiniti istinskim regionom Evrope, dakle istinskim dijelom Evrope. To je dakle ovo osnovno pitanje. Jedan od mogućih odgovora na ovo pitanje jeste inicijativa za izradu jedne platforme neophodnih promjena u regionu kako bi smo išli dalje. Mi smatramo da to mora poteći od nas, ako ne od oficijelnih struktura ili vlasti onda od vladinog sektora svakako. Treba reći da međunarodna zejadnica nema profiliranu strategiju angažmana na ovim prostorima. Zbog toga smatramo da prethodni prijedlog upravo još više ima smisla i da može imati jednu posebnu težinu. Ovo je takođe bitno i zbog činjenice što će se dogoditi proširenje Evropske Unije i što će naravno samo sa sobom nositi različite probleme za samu Uniju, i naravno tražiti neophodne adaptacije na relaciji, da tako kažem, stari članovi – novi članovi. Istovremeno, u samoj BiH treba uraditi dosta toga. Ovom prilikom u prvi plan stavljamo sljedeće: dakle, mi smo se i u našoj raspravi na radionici pokušali usmjeriti ka onome šta bi trebalo činiti. Kad je riječ o tome šta trebamo činiti mi smo dali nekoliko prijedloga. Evo o čemu se radi: 

1. mislimo da bi bilo neophodno izraditi, kad je riječ o samoj BiH, dugoročnu ekonomsku strategiju razvoja; 

2. takođe je neophodna je izgradnja novog i racionalnog kompleksa legislative kojom bi se ovaj prostor učinio atraktivnim za strani kapital; 

3. smatramo da je neophodna unutrašnja reforma sistema političkog odlučivanja koje treba postajati što efikasnije, dakle jednostavno tako da država može da funkcioniše; 

4. reforma obrazovanja u BiH, naravno i drugdje, mora biti tako ralizovana da obezbjedi kompatibilnost sa drugim zemljama, ali na šta posebno upozoravamo uz čuvanje onoga što se naziva identitet i specifičnost; 

5. u svakom slučaju je neophodan stalni rad na promjeni političkog ambijenta u BiH. To naravno smatramo mogućim na različite načine, manjim dijelom kroz strukturu vlasti, a većim dijelom kroz npr. javne kampanje, kroz medije i što smatramo posebno važnim kroz žive kontakte. Radi se o nečemu što smo mi u raspravi nazvali stalnim javnim pritiskom. Cilj ovoga bi po nama mogao biti početak profiliranja javnosti kao bitnog faktora demokratije. Naime, mi smo jedna od rijetkih sredina, jedan od rijetkih prostora u kojem ne postoji profilirana javnost kao faktor bilo kakvih društvenih procesa, posebno ne onih demokratskih. Smatramo da je prethodni način jedan dobar način kojim bi se taj veliki posao mogao barem započeti. 

6. smatramo takođe važnim okupljanje istomišljenika kroz različite institucije, rad sa sindikatima i drugim institucijama koje mogu reanimirati, dakle oživjeti energiju društva i doprinijeti stvaranju jednog širokog pokreta. 

7. preko ovih načina čini nam se neophodnim da ublažimo, ako ne i da eliminišemo, ono što pulsira, što se giba u našem društvu i uopšte u društvima regiona na psihološkoj ravni. Dakle, ono što se zove frustracija, što se zove strah, što se zove predrasuda o ugroženosti svakog od svakoga, u BiH jednih od drugih, drugih od trećih, itd. 

8. da bi se sve ovo počelo raditi, neophodno je učiniti jednu konsolidaciju nevladinog sektora i jedno slobodno možemo reći preusmjeravanje rada nevladinih organizacija ka ovim pitanjima, koja kako rekosmo dominantno određuju položaj BiH u regionu. 


Pojednostavljeno rečeno, čini nam se neophodnom jedna podjela rada unutar vladinog sektora sa ciljem da sa skupova pređemo na posao. Ovo se naravno ne odnosi na sve nevladine organizacije niti stavljamo u pitanje rezultate koji su do sada postignuti u nevladinom sektoru, ali nam se čini, doista, nešto takvo neophodnim. I naravno sigurni smo da ima mjesta jednoj ovakvoj, da kažem tako, samokritici. Smatramo da ovih osam tačaka, ili prijedloga bolje rečeno, mogu biti putokaz ka angažmanu prije svega nevladinog sektora, mada se to odnosi i na vlasti naravno, jer civilno društvo ne čine samo nevladine organizacije, nego je civilno društvo zapravo stil života. Dakle, čini nam se relevantnim da se u ovim pravcima ubuduće usmjerava naša aktivnost. Sve prethodno rečeno može zvučati uopšteno, ali izgleda da su naši problemi upravo takvog karaktera, da istovremeno traže i strateška rješenja ili rješenja na opštem planu i konkretni posao. Teško je tako raditi, ali mi smo u takvoj situaciji da nemamo izbora, i naravno da taj posao, to je vjerovatno sasvim jasno, trebamo raditi istovremeno. Dakle, i ovaj posao na opštem planu i ovo što je sasvim konkretno.  


Zaključci sa radionice “Odnosi civilnog društva, međunarodne zajednice i aktualnih vlasti u BiH”


U radnoj grupi na radionici pod nazivom “Odnosi civilnog društva, međunarodne zajednice i aktualnih vlasti u BiH” raspravljalo je 20-tak sudionika konferencije. Istaknuto je slijedeće:

1. Organizacije civilnog društva se ne bore za vlast niti za participaciju u vlasti nego se bore za kvalitetu života i kvalitetnu vlast

2. u BiH, u proteklom razdoblju, suradnja organizacija civilnog društva i međunarodne zajednice je realizirana kroz niz projekata koji su pridonosili razvoju demokracije, ljudskih prava, civilnog društva, rješavanju problema mladih, žena, povratnika itd.  Pored niza dobrih iskustava mjestimično su zabilježeni i propusti.


U dosadašnjoj suradnji sa vlastima u BiH na entitetskom, kantonalnom i općinskom nivou nisu ostvareni partnerski odnosi kao u drugim uspješnijim zemljama u tranziciji.


U cilju razvoja BiH i civilnog društva predlaže se:

1. potaknuti razmišljanje o neophodnosti uključivanja sva tri sektora (vlasti, biznis, civilno društvo) u međusobnu suradnju

2. neophodno je raditi na izradi strategije razvoja civilnog društva u BiH

3. raditi na izradi standarda suradnje nvo-a sa vlastima i poslovnim sektorom

4. definirati prioritete i izraditi program suradnje sa međunarodnom zajednicom i donatorima

5. neophodno je izraditi kodeks odnosno principe ponašanja organizacija civilnog društva usklađene sa evropskim mjerilima 

Konferencija “BiH pred novim/starim izazovima”, Tuzla, 1-2. mart 2003. godine


Zaključci radionice “Perspektive civilnog društva u BiH i regionu”


Učesnici radionice su se složili da je za razvoj civilnog društva u regionu neophodna sistematska, dugoročna, kontinuirana suradnja svih aktera civilnog društva.


Dio civilnog društva koji predstavljaju učesnici ovog skupa, organizacije su koje u posljednih 10 godina svojim radom i svojim javnim istupima promoviraju temeljne istine i vrijednosti koje mi držimo same po sebi razumljivima. To su prije svega odanost suradnji  i miru na ovim prostorima, uvažavanju kulturnih i drugih različitosti kao bogastva ovog regiona, te predanosti izgradnji društvenih odnosa koji će se zasnivati na univerzalnim humanističkim i civilizacijskim vrijednostima. Ove organizacije ne samo da imaju viziju budućnosti ovog regiona nego i tradiciju dosljednog protivljenja svim nacionalističkim demagogijama i podsticanjima na nasilje i međuetničku mržnju.


Naš stav je da NVO našeg tipa trebaju zadržati jednu zdravu kritičku distancu prema vlasti na svim nivoima.


Prvi korak zajedničke suradnje neka bude koordinirana akcija prema građanima naših država kako bi se ojačala građanska svijest i dostignuti nivo civilizacije učinio otprnim na potisnute, ali još postojeće i prijeteće društvene izazove.


Konferenciju je zatvorio Vehid Šehić kratkim rezimeom:


“...Nije Bosna i Hercegovina samo Tuzla, Sarajevo, Banja Luka, Mostar; naša je obaveza ići u mala mjesta, a napomenuo sam da ja u tim mjestima, koja su mjesta velikog povratka, vidim reafirmaciju multietničkog društva BiH. I možda je naša zadaća da se vidimo u Drvaru, Glamoču, Cazinu, Višegradu, Trebinju, Foči, Janji; širom BiH jer možda će i prisustvo ovih ljudi koji se bave na jedan specifičan način politikom, njima i u ovim teškim trenucima značiti jednu značajnu podršku, a vršiti pritisak na aktuelne vlasti BiH....” 


“...Pokušat ćemo napraviti prijedlog strateškog djelovanja i eventualno nekih aktivnosti, a već ima nekih ideja gdje smo uspostavili jedan konsenzus, da prekontrolišemo da li su nam potrebne na najnižem lokalnom nivou ovolike opštine. To može biti naš prvi zajednički strateški posao koji možemo raditi....” 


“...Samo moram da kažem ambasadoru, da je ranije saradnja između nevladinog sektora i predstavnika međunarodne zajednice bila daleko, daleko bolja. To je neosporna činjenica. Saradnja se odvijala sa predstavnicima nevladinih organizacija iz čitave BiH. Rezultat takvog rada je i ova zastava iza nas, i grb i himna i mnogi zakoni koji su uradili i predložili uz punu saglasnost za samostalnost svog rada upravo predstavnici nevladinih organizacija, a uz saglasnost i zadatak od strane međunarodne zajednice. Daleko je više to bilo plodotvornije ranije nego u ovom trenutku. To je moje mišljenje i mi se stvarno svi borimo za decentralizaciju pa kad je u pitanju i rad predstavnika međunarodne zajednice, OHR-a, OSCE-a, da i oni znaju da BiH nije Sarajevo, Banja Luka, Mostar, Tuzla, nego da je to i Zenica, Livno, Trebinje, Foča, Višegrad, Bihać, Cazin. Mora se voditi i o tome računa....” 


“...Ja bih ovim ne zaključio sjednicu nego završio ovaj dio naših aktivnosti, jer se nadam da ćemo u narednom periodu mnoge stvari raditi zajednički i treba posebno voditi računa o onome što je juče govorio gosp. Fadil Šero, onom ekonomskom i socijalnom aspektu rada nevladinih organizacija i pokušaja stvaranja partnerskog odnosa sa ne samo domaćim vlastima već i sa međunarodnom zajednicom, vodeći računa da u svijetu sigurno ne postoji ni jedna država koja je ekonomski samoodrživa, pa bih volio da se o samoodrživosti BiH na ekonomskom planu ne govori jer mi smo svjesni činjenice da ne možemo sami i to samo potpomaže one koji još hoće da stvore tu ksenofobičnu atmosferu: “vidiš da mi možemo sami kad i međunarodna zajednica to kaže”. Ne može BiH, ne može ni Hrvatska, ni Srbija, ne može ni Rusija, Njemačka ili SAD. Ova otvorenost vodi ka onome što mi želimo. Da sutra eventualno imamo na ovom prostoru i Sjedinjene Evropske Države. Znači mi želimo nešto zajednički da radimo. Još jednom hvala....”


Pored Biltena br. 1 koji je sačinio hCa Tuzla, radni materijal ove konferencije činio je i odabrani dio iz zvaničnog Strateškog dokumenta zemlje za 2002 – 2006. godinu, sačinjen od strane Evropske komisije, koji je pripremio i preveo nosilac projekta Forum građana Tuzle. 

*** Bilten 


Bilten br. 2 – april 2003. godine


U ovom biltenu koji je nazvan po održanoj konferenciji “BiH pred novim/starim izazovima” objavljen je vrlo iscrpan izvještaj o radu konferencije, kao i zaključci doneseni na konferenciji. 


Takođe, kroz ovaj broj biltena, po prvi put su zvanično objavljeni cjelokupni rezultati i tekstualna analiza rezultata provedene ankete koju smo nazvali “Građanin i država”, sačinjena od prof.dr. Slave Kukića. 


I naravno, bilten je sadržavao i najavu aktivnosti koje će biti realizovane u prestojećem periodu. 


Sastanak sa predstavnicima Direkcije za Evropske integracije u Sarajevu, 10. marta 2003. godine


Sastanak sa predstavnicima Direkcije za Evropske integracije, koja je formirana nakon ukidanja Ministarstva za evropske integracije, i koja je preuzela djelokrug rada ovog Ministarstva vezanog za stvaranje ekonomskih pretpostavki i uslova za ulazak u evropsko tržište, prisustvovali su predstavnici partnerskih organizacija projekta, te predstavnici Direkcije: gosp. Senad Hromić, šef odjeljenja; gosp. Emir Hadžikadunić, Služba za odnose s javnošću i gosp. Radomir Marinković, ekspert u projektu “Jedinstveni ekonomski prostor u BiH”. 


Na sastanku su predstavnici Direkcije upoznati sa našim projektom i njegovim ciljem koji se želi postići realizacijom projektnih aktivnosti. U razgovoru se pokazalo da obzirom na pravce djelovanja Direkcije za evropske integracije u procesu evropskih integracija BiH, a koji se tiču prije svega: 

1. stvaranja jedinstvenog BiH ekonomskog prostora i njegovog usklađivanja sa evropskim tržištem;

2. te stvaranjem ispunjenja uvjeta za pristupanje Procesu stabilizacije i pridruživanja;

pokazalo je da u našim daljim projektnim aktivnostima predstavnici Direkcije treba da imaju i uzmu aktivno učešće, obzirom da Direkcija ima svoje obučene trenere – predavače, koji su već na ovom sastanku iskazali svoju spremnost i zainteresovanost da aktivno budu uključeni u predstojeće projektne aktivnosti. Naručito iz razloga što postavljeni uslovi od strane Evropske komisije, potrebni za evropsku integraciju BiH, kako nam je prezentirano na ovom sastanku, se u velikoj mjeri mogu iskoristiti za trenutnu raspravu o uređenju države BiH i podsticanje njene unutrašnje integracije, na svim njenim potrebnim nivoima, koje ovi postavljeni uslovi nameću sami po sebi.


Anketa “Da li smatrate BiH svojom državom?”, mart/april 2003. godine


U toku marta i aprila, kao predviđena projektna aktivnost, realizovano je anketiranje građana, sa ciljem da se dođe do stvarnih pokazatelja koliko građani BiH doživljavaju državu Bih kao svoju. 


Anketna pitanja, izuzetno dobro i kvalitetno sačinio je prof. dr. Slavo Kukić. Sami anketni listić nazvan je “Građanin i država” i rezultati i dogovori dobijeni kroz postavljena anketna pitanja u potpunosti su pokazali odnos građana BiH prema njihovoj državi.


Cjelokupnu anketu partnerska organizacija hCa Tuzla je izuzetno dobro i kvalitetno provela putem svoje Omladinske mreže i obuhvatila je, ne kako je to projektom predviđeno 13 gradova, nego može se slobodni reći, skoro svako veće mjesto u Bosni i Hercegovini (60 gradova i mjesta/Republika Srpska: Zvornik, Srebrenica, Bratunac, Milići, Vlasenica, Bijeljina, Trebinje, Nevesinje, Foča/Srbinje, Banja Luka, Prijedor, Laktaši, Dubica, Prnjavor, Kotor Varoš, Novi Grad, Kostajnica, Doboj, Teslić...; u Federaciji BiH: Tuzla, Orašje, Bihać, Bosanski Petrovac, Cazin, Krupa, Velika Kladuša, Sanski Most, Ključ, Sarajevo, Kiseljak, Mostar, Tešanj, Jelah, Travnik, Novi Travnik, Bugojno, Donji/Gornji Vakuf, Livno... i naravno anketa je provedena i u Brčko Distriktu).


Takođe, bitno je naglasiti, a što su već svakako dalo naslutiti i rezultate ankete, da je izvršeno doštampavnje određenog broja anketnih listića iz razloga koji slijede. Naime, tokom samog sastanka sa nosiocima aktivnosti na terenu iznesena je primjedba od strane predstavnika Hrvatske akademske zajednice (HAZ) Mostar, koji je kao problem istakao dvojezičnosti upitnika, odnosno štampanje upitnika na oba pisma (latinica i ćirilica) upozorivši da bi dvojezični upitnici naišli na odbojnost kod stanovnika u regiji zapadne Hercegovine, sa većinskim Hrvatskim stanovništvom, što bi svakako moglo ugroziti rezultate samog anketiranja, te čak u nekim slučajevima moglo predtavljati i opasnost po same operatere prilikom provođenja ankete. 


Stoga je, iako se u okviru projekta stavlja akcenat na ravnopravnost korištenja oba pisma u čitavoj BiH, odlučeno, da se u svrhu što egzatnijih rezultata ankete, doštampa i iskopira dodatni broj anketnih upitnika sa samo latiničnim pismom za ovo područje. 


Takođe, interesantan podatak je dobijen u toku provođenja ankete u Podrinju (Vlasenica, Srebrenica, Bratunac, Milići) dobijen od operatera sa tog područja, jeste da je pokazana velika nezainteresovanost većine građana sa ovog područja da učestvuju u anketi. Naime, većina Bošnjaka, povratnika u ovo područje, naručito u Srebrenici, uopšte nije željela učestvovati u anketi. 


Statističku analizu ankete, te kratku opštu analizu dobijenih rezultata istraživanja, sačionio je prof.dr. Slavo Kukić koji u svom zaključku provedene analize navodi sljedeće: “Izvršena analiza, očito je, upućuje na zaključak da je stanje u BiH i 7,5 godina nakon potpisivanja Dejtonskog mirovnog sporazuma, i dalje veoma turbulentno. BiH se, od strane njezinih građana dakako, i dalje ne doživljava demokratskom državom. I dalje bi je veoma relevantan dio stanovništva bio spreman napustiti i svoju životnu šansu potražiti u nekom od drugih dijelova svijeta. Značajan dio njezinih građana ni danas je ne doživljavaju svojom državom. Dapače, značajan dio njih bi državljanstvu BiH bilo spremno predpstaviti državljanstvo neke druge države. Sukladno tome, i danas je ispod razine poželjnog odnos prema zastavi i himni BiH itd. 


Ali, i danas je među građanima BiH veoma indikativan strah od budućnosti, strah od rata u slučaju da se iz nje povuku međunarodne vojne snage. Stoga na čudi ni njihova sklonost demilitarizaciji, kod značajnog dijela njih čak i bezuvjetnoj demilitarizaciji zemlje.


Na koncu, građani i danas iskazuju preovladavajuće nepovjerenje u institucije vlastite države i društva. Izuzmu li se vjerske institucije, indikativno je da prosječni građanin BiH više povjerenja ima u institucije međunarodne zajednice, prije svega Ured visokog predstavnika, nego u one u čijem je izboru i stvaranju sam sudjelovao. Ako je to tako, onda ne čudi ni spoznaja da taj isti građanin ne vjeruje da bi BiH u doglednoj budućnosti mogla biti prepoznata kao ozbiljan partner u međunarodnim odnosima, u okviru Evropske unije prije svega, a potom u na razini svjetske zajednice.” 


Press konferencije – rezultati ankete “Građanin i država”


Tuzla – Forum građana Tuzle, predviđenu press konferenciju i objavljivanje rezultata provedene ankete “Građanin i država” održao je 23. aprila 2003. godine u hotelu “Tuzla” sa početkom u 17,00 sati. Prisutne novinare pozvanih pisanih i elektronskih medija, predsjednik Foruma građana Tuzle, gosp. Vehid Šehić, upoznao je sa razultatima provedene ankete, te kratkom analizom koja je sačinjena. 


Kopije statističkih podataka i kratke tesktualne analize provedene ankete, podijeljene su prisutnim novinarima. 


Press konferenciji, kao i samom seminaru održanom nakon toga, pratili su kako elektronski mediji u Tuzli (TV “Tuzla”, radio “Tuzla”, RTV Tuzlanskog kantona, radio “Slon”, radio “Kameleon”, radio “Vesta” i drugi), kao i novinari pisanih medija koji rade i djeluju u Tuzli.


Livno – Centar za građansku suradnju, predviđenu objavu dobijenih rezultata ankete realizovao je dostavlajući sačinjenu analizu prof.dr. Slave Kukića, uz prethodni dogovor sa urednicima, svojoj lokalnoj radio stanici (Studio “N”), koja ih je objavila.


Banja Luka – Helsinški parlament građana je takođe, kao i partnerska organizacija iz Livna, sačinjenu analizu provedene ankete dostavila svojim lokalnim radio stanicama, koje su ih objavile. 


Javne rasprave “Pitanje državnog uređenja BiH”, u devet gradova BiH 


Cilj ovih rasprava je bio da se potaknu i započnu otvoreni razgovori o svim rezlozima koji sprečavaju da BiH postane demokratska savremena država u kojoj će građani moći ostvarivati sva svoja ljudska, građanska, kulturna, politička, ekonomska i socijalna prava na svim nivoima, bez bilo kojeg oblika diskriminacije, kao i o institucionalnim preprekama koje stoje na putu uključivanja BiH u evropske integracije. 


Pozvani učesnici javnih rasprava su bili: izabrani zvaničnici/ predtavnici vlasti, predstavnici političkih partija, predstavnici nevladinih organizacija, naučni radnici, mediji i drugi. 


Tuzla – Forum građana Tuzle


Forum građana Tuzle je predviđene javne rasprave/debate planirao i održao u Tuzli, Bijeljini i naravno Brčko Distriktu. 


Vodeći se rezultatima provedene ankete i realnim i osnovanim zaključkom prof.dr. Slave Kukića u njegovoj kratkoj analizi provedene ankete, centar u Tuzli, Forum građana Tuzle je u sklopu projektnih aktivnosti u mjesecu aprilu održao planirane javne rasprave na temu “Da li je BiH funkcionalna država”, sa posebnim osvrtom na ustavno-pravni i ekonomski aspekt. 

Kao uvodničara u javne rasprave zamolili smo prof.dr. Neđu Miličevića, sudiju Ustavnog suda FBiH da govori o ustavno-političkom aspektu bosanskohercegovačke države, dok su predstavnici direkcije za Evropske integracije BiH, mr. Radomir Marinković i mr. Emir Hadžikadunić dali u svojim uvodnim izlaganjima podrobnije informacije učesnicima o postavljenim uslovima ka evropskim integracijama bosanskohercegovačke države i društva u Evropsku uniju. Moderator na održanim tribinama je bio gdin. Vehid Šehić, predsjednik FGT, koji je u svom obraćanju učesnicima posebno naglasio i u potpunosti prezentirao rezultate provedene ankete, posebno ukazujući na rezultat velikog nepovjerenja ispitanika u anketi u državu BiH i njene izabrane predstavnike, odnosno njene institucije. 


Prva javna rasprava održnana je 23. aprila 2003. godine u Tuzli, u hotelu “Tuzla”, sa početkom u 18.00 sati. 


U 17.00 sati, prije početka javne rasprave, Forum građana Tuzle je održao press konferenciju na kojoj je upoznao novinare, pa time i širu javnost, sa rezultatima provedene ankete “Građani i država”. (Press konferenciji su se odazvali kako elektronski mediji, tako i pisani mediji koji djeluju i rade u Tuzli.) 


Na javnoj raspravi u Tuzli uvodničari su bili: prof.dr. Neđo Miličević, sudija Ustavnog suda FBiH i mr. Radomir Marinković, ispred Direkcije za evropske integracije. 


Od ukupno pozvanih 58 učesnika, izabranih predstavnika svih nivoa vlasti sa ovog kantona, i to, kako općinske i kantonalne do predstavnika u federalnom i državnom parlamentu; te predstavnika političkih stranaka sa Kantona; medija; te stranih i domaćih nevladinih organizacija, samoj raspravi, koja je i medijski bila posebice najavljivana, odazvalo se samo 26 učesnika i to u najvećem dijelu predstavnika sadsašnje opozicije i domaćih nevladinih organizacija, što je svakako očiti pokazatelj odnosa izabranih predstavnika i njihovih političkih rukovodstava prema jednom, tako važnom procesu bosanskohercegovakog društva i države uopšte, o kojemu, što su i rasprave pokazale, i to u sva tri grada u kojima su održane, predstavnici te vlasti u osnovi uopšte nemaju ili imaju vrlo šture informacije o zadacima koji stoje pred državaom BiH kao subjektom međunarodnog prava u ovom procesu evropskih integracija, niti se stekao utisak da ovaj proces smatraju jednim od prioritetnih zadataka u svom političkom radu. 

Javna rasprava “Pitanje državnog uređenja BiH”, Tuzla, 23. april 2003. godine


Sljedeća javna rasprava održana je 24. aprila u Bijeljini, u hotelu “Drina”, sa početkom u 11.00 sati, i što smatramo bitnim naglasiti, gdje smo prostor za održavanje javne rasprave, uspjeli dobiti, isključivo zaslugom i intervencijom predstavnika Helsinškog odbora za ljudska prava u RS, jer su za nas, kao NVO iz Federacije, svi prostori nenadano bili zauzeti.  


Od ukupno pozvanih 40-ak učesnika, izabranih predstavnika kako sa općinskog nivoa, tako i sa republičkog nivoa vlasti, medija, te predstavnika stranih i domaćih nevladinih organizacija u ovom gradu, odazvali su se 23 učesnika, ali u odnosu na Tuzlu, odazvali su se predstavnici skoro svih zastupljenih partija RS u ovom gradu. 


Uvodničari na ovoj javnoj raspravi su bili prof.dr. Neđo Miličević, sudija Ustavnog suda FBiH i mr. Emir Hadžikadunić, ispred Direkcije za evropske integracije. Sama rasprava pokazala je dosta veliki stepen neinformisanosti učesnika rasprave o samim institucijama i procesu evropske integracije BiH. 

Javna rasprava “Pitanje državnog uređenja BiH”, Bijeljina, 24. april 2003. godine


Sljedeća javna rasprava održana je istog dana, dakle 24. aprila 2003. godine u Distriktu Brčko, u hotelu “Evropa”, sa početkom u 17.00 sati, uz iste uvodničare i moderatora tribine.


Od ukupno pozvanih 36 učesnika, takođe predstavnika valsti Brčko distrikta, i to predstavnika cjelokupne organizacione strukture vlasti Distrikta, te političkih partija i medija, pozivu na raspravu se odazvalo 20 učesnika, kao i zamjenik supervizora za Brčko, te ako se upoređuje struktura učesnika koji su se odazvali pozivu, može se reći, da je stepen odgovornosti pozvanih predstavnika vlasti Distrikta Brčko u odnosu na pozvane predstavnike, posebice kantonalne vlasti u Tuzli dosta veći i odgovorniji prema poslu koji izvršavaju i obavljaju. 


Ali pri tome, svakako ne treba zaboraviti i vrlo važnu činjenicu, da Distrikt Brčko, prije svega, nema svoje predstavnike vlasti, izabrane na slobodnim građanskim izborima, nego predstavnike vlasti imenovane i postavljene od strane međunarodne zajednice, odnosno njenog predstavnika, supervizora za Brčko. To svakako pokazuje, da je njihov stepen odgovornosti u obnašanju funkcija koje obavljaju mnogo veći prema međunarodnoj zajednici i supervizoru koji ih je postavio, nego što je to situacija u Federaciji i Republici Srpskoj, gdje su izabrani predstavnici izabrani slobodnom voljom birača, na demokratskim izborima prema kojima, oni kao tako izabrani, niti danas ne osjećaju, ni najmanji stepen, političke i lične odgovornosti prema onima koji su ih izabrali, odnosno svojim biračima.


U toku rasprave, učesnici u Brčko Distriktu su u najvećem broju iznosili svoja mišljenja o nedopustivom i ignorantnom odnosu predstavnika vlasti kako FBiH, tako i vlasti RS prema ovom gradu sa posebnim statusom, isključujući ga skoro potpuno iz svojih, kako entitetskih tako i državnih društveno političkih zbivanja. 


Ponukani i inspirisani uvodnim izlaganjima, posebice uvodnom izlaganju prof. Neđe Miličevića, učesnici ove rasprave su istakli da su tri osnovna razloga zbog kojih mehanizmi vlasti Brčko Distrikta bolje funkcionišu nego je to u entitetima i samoj državi BiH:

· smatraju, da su kao zvaničnici izvršne i zakonodavne vlasti, shvatili da je put do uspostavljanja etničkog povjerenja, prije svega, jednaka zastupljenost svih konstitutivnih naroda u svim njenim institucijama;

· smatraju, da se trude da savladaju vještinu politike, vodeći se definicijom da je politika vještina mogućeg, što ustvari znači vještina iznalaženja kompromisa;

· smatraju, da su iznašli način da omoguće građanima da učestvuju u donošenju odluka, razvijajući kulturu slušanja i komunikacije sa građanima.


Sve to ustvari, ukazuje na već primjećeno i ranije rečeno u ovom izvještaju, a to je, da vlasti Brčko Distrikta, upravo zbog visokog stepena odgovornosti prema međunarodnoj zajednici, ulažu mnogo više truda, ozbiljnosti i odgovornosti u svom radu, nego što to čine predstavnici obiju entitetskih vlasti, te nosioci državnih funkcija prema svojim biračima, građanima koji su ih izabrali na te funkcije, u potpunosti se koristeći sporošću zahtjevnog i dugotrajnog društvenog procesa promjene svijesti bosanskohercegovačkog građanina. 


Nakon završene javne rasprave, grupa učesnika, građana u Distriktu Brčko, izrazila je želju i zamolila podršku, da im predstavnici Foruma građana pomognu u formiranju slične nevladine organizacije u Brčko Distriktu, obzirom na naše ciljeve i misiju koju od svog osnivanja provodimo. 

Javna rasprava “Pitanje državnog uređenja BiH”, Brčko, 24. april 2003. godine


U ovom izvještaju, takođe je neophodno napomenuti da su u sva tri grada uvod u razgovor moderatora tribine i uvodna izlaganja angažovanih uvodničara bila izuzetna, prepuna informacija i svakako podsticala na raspravu. 


Naime, prof. Neđo Miličević je u svom uvodnom izlaganju, iznoseći realnu sliku ustavno-pravnog ustrojstva države BiH, neracionalnog, neefikasnog i ekonomski neopravdanog ustrojstva velikog broja općina, nedovršenog pravnog ustrojstva vlasti u FBiH između Federacije i Kantona, te potpunoj centralizaciji vlasti u Republici Srpskoj, istakao da bi država BiH, kao međunarodni pravni subjekt dala mnogo bolje rezultate kada bi se odredbe Dejtonskog mirovnog sporazuma i Dejtonskog ustava uistinu i primjenjivale i provodile u BiH. Ističući pri tome, također, da je BiH i danas drastično partijska država (jer se sve odlučuje u centralama političkih partija, iz kojih razloga se u Parlamentu zastupaju prevashodno interesi stranaka), a da sve to, uz korupciju, koja je prisutna u svim segmentima društva i države, onemogućava da se i danas, toliko godina nakon rata, uspostavi i profunkcioniše pravni sistem, bez kojeg nema i ne može biti države. 


Mr. Radomir Marinković i mr. Emir Hadžikadunić su opet u svojim izlaganjima, svakako nadovezujući se na početno izlaganje prof. Miličevića, informisali učesnike javnih rasprava o putu i uslovima koje država BiH, kao jedini priznati međunarodnopravni subjekt, mora proći da bi se mogla priključiti evropskim integracijama. U svom uvodnom izlaganju, posebice gosp. Hadžikadunić, je naglašavao da će BiH, kroz proces stabilizacije i pridruživanja, kao novi koncept pridruživanja EU, donesenim zbog složene situacije zemalja na Zapadnom Balkanu (donešen od strane Evropske komisije), a koji će po procjeni trajati 10-15 godina, osnov koji može uticati u Bosni i Hercegovini na njenu unutrašnju integraciju i koji joj otvara mogućnost da postane funkcionalna država. Polazeći od ekonomskog stajališta, koji je u ovom trenutku najvažniji za građane Bosne i Hercegovine, obrazlažući čitav postupak, posebno je naglasio važnost prihvatanja odredaba tzv. “Bijele knjige”, izdate od strane Evropske komisije, koja ima za cilj olakšavanje integracije unutrašnjih tržišta svih zainteresovanih država pa tako i BiH, ka Evropskoj uniji, te ukazujući na važnost usklađivanja vlastitih propisa sa pravnom stečevinom Evropske unije (acquis communautaire), koje omogućuju privrednim subjektima pristup unutrašnjem tržištu EU-a, i uključenje bosanskohercegovačke države u unutrašnje tržište EU-a, i prije njenog punopravnog članstva. Rezultat toga bi neminovno bio, obzirom na ispunjenje makar i djelimično postavljenih uslova, početak procesa unutrašnje integracije BiH. 
Međutim, obzirom na činjenice, da BiH, u ispunjenju uslova procesa stabilizacije i pridruživanja nije daleko odmakla od 1998. godine i formalno-pravno podnesenog zahtjeva i time izražene želje ka evropskim integracijama, čime još uvijek nije stekla status potencijalnog kandidata za članstvo, koje se stiče, shodno uslovima EU-a, potpisivanjem Sporazuma o stabilizaciji i pridruživanju, ukazuje da bez daljnjeg prisustva i značajne, ili možda bolje rečeno vodeće uloge međunarodne zajednice u bosanskohercegovačkom društvu, kroz Ured visokog predstavnika, njeni izabrani politički predstavnici je zasigurno nisu sposobni voditi na ovom putu ka evropskim integracijama, čak i kada bi taj put bio i manje uslovan i manje složen nego što jeste. 


Banja Luka – Helsinški parlament građana


Helsinški parlament građana je predviđene javne rasprave/debate planirao održati u Banja Luci, Prijedoru i Bihaću, s tim što u Bihaću ista nije održana zbog neodaziv apozvanih učesnika. 


Banja Luka, 21. april 2003. godine


Javna rasprava je počela u 17 časova. Bilo je prisutno 28 učesnika. Interesantno je napomenuti da je i pored velikog broja pozvanih (oko 100) odziv bio relativno slab. Takođe je indikativno da se na poziv nisu odazvali predstavnici TV kuća osim Alternativne televizije ali i oni bez kamere, t.j. bez snimanja, iako su pozivi upućeni svim medijima pa tako i TV kućama i to dva puta, jednom direktno iz hCa Banjaluka a drugi put iz Press centra Banjaluka.

Međutim i pored toga Javna rasprava je uspjela. Veći broj učesnika je učestvovao u raspravi tako da je sve skupa, sa uvodnim izlaganjima koja su trajala oko sat i trideset minuta, trajalo puna tri sata.


Uvodničari su bili mr Željko Vujadinović sa Filozofskog fakulteta u Banjaluci - Ustavno-političkiaspekt i mr Radomir Marinković expert Direkcije za Evropske integracije iz Sarajeva – ekonomski aspekt. 


Na tribinama u Banjaluci i Prijedoru prisustvovao je i gospodin Emir Hadžikadunić- služba za odnose sa javnošću direkcije za evropske integracije.


Prijedor, 22. april 2003. godine


U Prijedoru javna rasprava je počela u 17 časova i bilo je prisutno 23-oje učesnika.

Uvodničari su bili mr. Željko Vujadinović sa Filozofskog fakulteta u Banjaluci - ustavno-politički aspekt i mr. Radomir Marinković ekspert Direkcije za Evropske integracije iz Sarajeva – ekonomski aspekt.


Kao i u Banjaluci očekivali smo veći odziv obzirom na broj poziva i direktnih kontakata sa pojedincima. Takođe nisu bili prisutni pozvani predstavnici TV kuća ali je bilo više lokalnih novinara. Kratki izvještaj novinara “Srne” su prenijele Nezavisne novine, Glas srpski i još neke lokalne novine. Koordinator kancelarije nije uspio da dođe do tih novina zbog angažovanosti. Sama rasprava je bila na momente žučna i vrlo burna, svi su govorili istovremeno. Posebnu zainteresovanost i “agresivnost” su iskazali prisutni novinari. Iz tioh razloga se stekao utisak da ljudi žele da govore, ali se suzdržavaju kad su prisutni novinari.

Poseban interes za ovu temu je pokazao novinar novinske agencije “Srna” koji je tražio stavove Helsinškog parlamenta građana po mnogim pitanjima.


Bihać, 24. april 2003. godine


Tribina u Bihaću nije održana pored velikih napora da se više puta pozovu predstavnici lokalne vlasti, nevladinih organizacija, viđeniji građani, mediji itd. Pozivi su upućeni na imena pojedinaca i na organizacije odnosno ustanove. Naime na tribinu su se odazvali samo podpredsjednik opštine Bihać, kantonalna ministrica pravosuđa, jedana novinarka i jedan predstavnik NVO-a. 


Generalno, može se konstatovati da su reakcije diskutanata prilično pesimistične, te da je iskazano nepovjerenje prema brzim integracijama u EU. Naglašavano je više puta da sve skupa ide veoma sporo, te da je jedini način integrisanaj unutar BiH stavranje jedinstvenog ekonomskog prostora, te ubrzana privatizacija i azpošljavanje mladih ljudi da ne bi napuštali BiH. 


Livno – Centar za građansku suradnju


Partnerska organizacija Centar za građansku suradnju Livno je predviđene javne rasprave/debate na temu “Da li je Bosna i Hercegovina funkcionalna država” održala 24. 04. 2003.godine u Ljubuškom, 25.04. 2003. godine u Livnu i Glamoču. Glamoč je povratnička općina, medijski izolirana (prava crna rupa), iz kojih razloga je centar procijenio da je neophodno ovakav skup na ovu temu održati upravi tu. Takođe, Ljubuški i Livno su općine sa većinskim Hrvatskim stanovništvom, iz kojih razloga je centar smatrao neophodnim informisati upravo građane ovih općina o tome šta komplicirana državna struktura BiH znači u odnosu na nastojanja približavanja ili prijema BiH u evropske integracije. Tim prije što su još uvijek jaka nastojanja Hrvata u ovim krajevima za osnivanje trećeg entiteta. 


U sve tri javne rasprave sudjelovalo je ukupno 90 predstavnika vladinih, nevladinih i drugih organizacija/udruženja, političkih stranaka, lokalne radio stanice i novinari dopisnici dnevnih listova u BiH i Hrvatskoj.


Uvodničari su bili prof.dr. Slavo Kukić, Senad Hromić rukovodilac Sektora za odnose sa EU i Darija Ramljak iz Direkcije za europske integracije pri Vijeću ministara BiH.


Moderator na javnim raspravama bila je  Zulka Baljak, Centar za građansku suradnju Livno. 


U uvodnom izlaganju moderator je sudionike seminara upoznao sa projektom i ciljevima projekta i ankete.


Prvo uvodno izlaganje je bilo vezano za rezultate ankete koje su partneri u projektu proveli na uzorku od 5895 građana u cijeloj BiH. Profesor Kukić je uz komentare iznio rezultate ankete kojoj je cilj bio dobiti stav i mišljenje građana BiH prema državi kroz nekoliko značajnih pitanja što je izazvalo veliki interes sudionika rasprava. 


Drugo uvodno izlaganje odnosilo se na temu Proces stabilizacije i pridruživanja BiH sa EU.


Pitanje i cilj rasprave bio je kako sa navedenim rezultatima ankete i stavovima građana BiH, sa veoma teškom ekonomskom, političkom i socijalnom situacijom, Bosna i Hercegovina može postati članicom Europske Unije?


Nakon uvodnih izlaganja, otvorena je diskusija, u kojoj su sudionici iznijeli svoja mišljenja, komentare i stavove o ovom problemu a postavljen je i veliki broj pitanja. 


Komentari i pitanja


Ljubuški

· Anketa je dala tako loše rezultate zato što je urađena nakon vladavine Alijanse.

· Anketa je tendenciozno napravljena.

· Zašto građanima nisu postavljena pitanja poput: Što mislite o okupaciji stranih banaka i kompanija? Što znate o BiH u srednjem vijeku? Znate li koji je suvenir BiH?

· Vojska BiH – zajedničko zapovjedništvo sa tri komponente.

· BiH i Hrvatska ne pripadaju Balkanu – taj stav iritira.

· Predstavnik Direkcije za europske integracije  je trebao svoju prezentaciju i materijale donijeti na hrvatskom jeziku.

· Upućeno je nekoliko oštrih kritika na stavove i komentare profesora Kukića.

· Probleme treba promatrati sa nacionalnog a ne sa građanskog aspekta.

· Kad se BiH može uključiti u ekonomske i financijske tokove?


Ovakva BiH nije održiva jer ne podrazumijeva jedanakopravnost naroda.

· Prof. Kukić: kolektivna ideologija je iskorištena protiv ljudskog osjećanja. 

Javna rasprava “Da li je BiH funkcionalna država?”, Ljubuški, 24. april 2003. godine

Glamoč i Livno
· Da li postojeći kadrovi mogu iznijeti teret razvoja BiH (uzmimo za primjer članove predsjedništva BiH)?

· Ima li šanse da se konačno pojave snage koje će promijeniti stanje u BiH?

· Kako su pojedinci došli do kapitala – najprije treba riješiti problem kriminala, korupcije, privatizacije?

· Prof. Kukić: Ne treba čekati gospodina Boga da promijeni stanje, o svemu odlučujemo mi sami.

· Predviđa li se ukidanje institucija poput CRA?

· Sa Daytonskim sporazumom BiH ne može u Europu. Zašto se onda toliko insistira na provedbi tog sporazuma? Kako ukinuti entitetsku BiH?

· Ovakva BiH ne može se uključiti u Europske integracije.

· Potrebno je građane više informirati o europskim integracijama.

· Šta je Europa uopće uradila za BiH? 

· Na pitanje koliko će vremena proći do prijema u EU, nitko od izlagača nije mogao egzaktno odgovoriti. Studije su u toku izrade ali je jako teško planirati kojim će se tempom sve to odigravati. 


Sve tri javne rasprave “Da li je BiH funkcionalna država?” medijski je propraćen (od najave do jednosatne emisije na tri radio stanice u Ljubuškom i Livnu). 


Zaključak: velika većina sudionika seminara, kao i građana općenito, nema dovoljno informacija i ne zna dovoljno o europskim integracijama i njihovom značaju za BiH. Potrebno je nastaviti edukaciju građana o odnosima Bosne i Hercegovine i europskih integracija kroz skupove slične ovome a posebno putem medija. 


Informaciju o održanoj javnoj raspravi u Ljubuškom objavio dnevni list “Večernji list” od 24.04.2003. godine u vidu članka pod nazivom “Je li BiH funkcionalna?”, dok je informaciju o održavnoj javnoj raspravi u Livnu objavio je i dnevni list “Oslobođenje” u svom nedeljnom izdanju od 27.04.2003. godine u vidu članka pod nazivom “Nepovjerenje građana u državne institucije”. 


Anketa “Domaće pravosuđe i Evropski sud za ljudska prava”


Evropska konvencija o ljudskim pravima i onovnim slobodama sa svim njenim protokolima sastavni je dio Ustava države BiH, tzv. Dejtonskog ustava. Evropska konvencija kao međunarodno-pravni propis kojim se regulišu osnovna ljudska prava i slobode, je na taj način stavljena iznad svih ostalih pozitivno-pravnih propisa, i ima jaču pravnu snagu od svih ostalih zakona u BiH. 


Međutim, njena primjena u praksi je zanemarljiva. Kao važeći pravni propis, jače od svih važećih zakona, ona niti danas nije u primjeni u radu pravosudnih organa onako kako bi trebala da bude. Stoga je za građane BiH, prijem BiH u Vijeće Evrope, ispunjen i formalno-pravni uslov koji je građanima, nezadovoljnim odlukama nadležnim državnim organa i instutucija otvorio vrata obraćanja Evropskom sudu za ljudska prava u Strasburu u cilju zaštite njihovih prava, kršenih od strane države.


Također, nakon prijema, jedan od zadataka i postprijemnih uslova za vlasti BiH bio je i sveobuhvatno i redovno informisanje građana o njihovim osnovnim ljudskim pravima i slobodama, kao i o Sudu u Strasburu, o čemu se, prema našim saznanjima kao organizacije koja se bavi ljudskim pravima, vrlo malo ili čak nikako nije govorilo, što je opet i razumljivo, ako se zna da je nivo ostvarivanja ljudskih prava u BiH, po svim izvještajima domaćih i međunarodnih organizacija, na izuzetno niskom nivou.  


Stoga je cilj ove ankete bio da kroz anketna pitanja građana saznamo koliko informacija i kakve informacije građani BiH imaju o Evropskoj konvenciji o ljudskim pravima; koliko i kakve informacije građani imaju o Sudu u Strasburu, njegovom radu i načinu obraćanja ovoj međunarodnoj pravosudnoj instituciji, ali ujedno se željelo i saznati mišljenje građana o radu domaćih pravosudnih organa u Bosni i Hercegovini. 


Anketni upitnik sačinili su pravnici FGT-a, gosp. Vehid Šehić i gđa. Mira Jugović Mišić. 


Anketa nazvana “Domaće pravosuđe i Evropski sud za ljudska prava”, provedena u periodu 3. - 18. juna 2003. godine na cjelokupnoj teritoriji, u ukupno 67 gradova/mjesta, Bosne i Hercegovine, koju je realizovao hCa Tuzla, putem omladinskih organizacija, članica Omladinske mreže BiH, obuhvatila je sveukupno 5.916 ispitanika, po principu slučajnog uzorka. 


Što se tiče statističkih standarda, bitnih za relevantnost dobijenih podataka, provedena anketa, prema dobijenim opštim podacima o ispitanicima, ukazuje da je anketom ravnomjerno obuhvaćen broj ispitanika

· po spolu: 53,7% muških i 46,2% ženskih ispitanika;

· po starosnoj dobi, zadovoljavajuća zastupljenost: mladih 32,9%; srednje dobi 45%; i zrele dobi oko 22%; 

· po školskoj spremi, anketa je provedena u najvećem dijelu sa pismenim i obrazovanim ispitanicima: srednja školska sprema 66,8%; te viša i visoka školska sprema oko 22%;

· i po nacionalnoj pripadnosti, srazmjerna zastupljenost konstitutivnih naroda: Bošnjaka 45,9%; Srba 33,1%; Hrvata 18,1% i ostalih, kako manjinskih naroda tako i neporedjeljenih 2,9%.


Iz tih razloga se dobijeni rezultati ankete mogu tretirati kao dosta validni pokazatelji koji, obzirom na suštinu postavljenih pitanja i dobijenih odgovora, ukazuju na jednu opštu sliku neupućenosti i neinformisanosti građana Bosne i Hercegovine o njihovim osnovnim ljudskim pravima koja su im zagarantovana Evropskom konvencijom o ljudskim pravima, kao nadređenim i sastavnim dijelom pozitivno-pravnih propisa BiH. 


Na postavljeno pitanje o poznavanju odredaba Evropske konvencije o ljudskim pravima 

· samo 25% ispitanika je odgovorilo da je bilo u prilici da se upozna sa njenim odredbama;

što bi svakako trebao biti pokazatelj bosanskohercegovačkim nevladinim organizacijama, koje se bave ljudskim pravima, da u svom radu promocije i zaštite ljudskih prava, možda više koriste medije kao sredstva njihove promocije. 

Što se tiče informisanosti građana o samom značaju i radu Evropskog suda za ljudska prava u Strasburu, anketa je pokazala da 

· 37% ispitanika je upoznato sa mogućnošću, da kao bh građanin, može pokrenuti postupak pred ovim Sudom, dok 44,7% ispitanika uopšte ne zna za tu mogućnost, a 18,3% smatra da te mogućnosti nema. 


Dok na pitanje o ispunjenošću uslova za pokretanje postupka pred ovim Sudom samo

· 29% ispitanika ima saznanje kada to može učiniti, preostali ispitanici, njih 14,2% imaju pogrešnu informaciju, odnosno 56% ispitanika ne zna kada to može učiniti. 


Anketa je takođe pokazala da, oko 68% ispitanika, nije upoznato sa značajem postojanja i rada Evropskog suda za ljudska prava u Strasburu, što je nakon prijema BiH u Vijeće Evrope (2002. godine) svakako bio i jedan od zadataka vladinih institucija, da građane upoznaju sa njegovim radom i značajem.


Što se tiče domaćih pravosudnih organa i povjerenja bh građanina u njihov rad, na pitanje da li smatra bh pravosudne organe dovoljno stručnim, efikasnim i nepristrasnim, oko:

· 52% ispitanika to izričito ne smatra.


Dok je kod pitanja ispitanicima da boduju nivo povjerenja koje imaju u domaće pravosudne organe od ukupnog broj ispitanika 

· 26,7% iskazalo nepovjerenje u rad domaćih pravosudnih organa dajući im neprolaznu ocjenu 1, a 31% iskazalo vrlo nizak stepen povjerenja u domaće pravosudne organe, ocjenivši ih prolaznom ocjenom 2

što ukazuje da više od polovine ispitanika u osnovi nema povjerenja u rad domaćih pravosudnih organa. 


Stoga, svi ovi navedeni rezultati ankete ukazuju na jedno opšte nepoznavanje, neinformisanost i nepovjerenje građana u bosanskohercegovačko društvo i izgrađeni sistem vlasti u kojem danas žive kao građani Bosne i Hercegovine, bez obzira na njihovu entitetsku ili nacionalnu pripadnost, što pokazuju i dobijeni rezultati ankete urađeni na entitetskim nivoima. 


Ako se nakon ovih rezultata, vratimo na rezultate ankete, urađne pod nazivom “Građanin i država” koja je rađena u cilju dobijanja podataka o tome kako građanin BiH doživljava državu Bosnu i Hercegovinu, koju smo proveli u aprilu i koja je takođe pokazal jedno opšte nepovjerenje bosanskohercegovačkih građana u institucije vlastite države i društva, najviše izraženu kroz spremnost da napuste BiH, rezultati ove posljednje ankete nam sada ukazuju i na osnov i uzrok tog nepovjerenja. 


Naime, ako državne institucije, njeni predstavnici vlasti i sveukupno društvo u kojem čovjek živi, bez obzira o kojoj državnoj zajednici se radi, pa tako i ovo bosanskohercegovačko društvo i država, ne omogućavaju i ne pružaju svojim građanima, izgrađenim pravnim i političkim sistemom osjećaj povjerenja, sigurnosti i zaštite svakog građanina i njegovih osnovnih ljudskih prava i to ponaosob, onda je svakako i normalna i opravdana pa i očekivana posljedica toga da i danas nezanemarljiv dio njenih građana, kako je to sama anketa pokazala, ne doživljava Bosnu i Hercegovinu kao državu u kojoj žele da žive. 


Press konferencija, Tuzla, 14. juni 2003. godine 


Dana 14. juna 2003. godine, Forum građana Tuzle zakazao je press konferenciju za 10,30 sati. 


Konferencija je zakazana da bi se široj javnosti prezentirali rezultati urađenih anketa: 

· “Odnos građana i države” (po drugi put)

· “Domaće pravosuđe i Evropski sud za ljudska prava”.


Na press konferenciji, kao što je vidljivo, ponovo su, uz rezultate ankete “Domaće pravosuđe i Evropski sud za ljudska prava”, izneseni i rezultati ankete “Odnos građana i države”, iz razloga što su dobijeni rezultati anketa neminovno vezani jedni za druge, obzirom da je iskazano nepovjerenje u domaće pravosudne organe i državne institucije svakako ukazuje i osnov nepovjerenja građana u predstavnike vlasti i države BiH, iskazano u rezultatima ankete koju smo prvu proveli. 


Press konferenciju je vodio predsjednik Foruma građana Tuzle, gosp. Vehid Šehić.


Prisutnim novinarima iz većine pisanih i elektronskih medija koji rade i djeluju u Tuzli bile su na raspolaganju i kopije urađenih statističkih izvještaja i analiza provedenih anketa. 

*** Bilten 


Bilten br. 3 – juni 2003. godine


U ovom broju biltena objavljeni su izvještaji sa osam javnih rasprava na temu “Da li je BiH funkcionalna država?”, održanih u osam gradova BiH, te rezultati i kratka analiza provedene ankete o Evropskom sudu za ljudska prava koja je nazvana “Domaće pravosuđe i Evropski sud za ljudska prava”.


Radio emisije “Domaće pravosuđe i Evropski sud za ljudska prava”


Radio emisije “Domaće pravosuđe i Evropski sud za ljudska prava”, projektom predviđene da se realizuju tako da svaki od partnera/centara u projektu realizuje tri radio emisije u svom bližem ili daljem okruženju, u po tri različita grada sa njihovim lokalnim radio stanicama. 


Radio emisije, predviđene kao dalji nastavak istoimene aktivnosti provedene u junu mjesecu, imale su za cilj da se rezultati provedene ankete prezentiraju što širem krugu javnosti, ali da istovremeno imaju i edukativni karakter, kako bi se što većem broju građana pružile informacija o značaju i radu Evropskog suda za ljudska prava u Strasburu, po same građane. 


Tuzla – Forum građana Tuzle


Centar u Tuzli predviđene cjelosatne emisije je održao:

· 13. augusta 2003. godine u Bijeljini, putem lokalne radio stanice “BN” sa početkom u 8,00 časova. 

· 13. augusta 2003. godine u Brčko distriktu, putem Radio Brčko distrikta, sa početkom u 17,00 časova.

· 14. augusta 2003. godine u Tuzli, putem loklane radio stanice “Slon”, sa početkom u 11,00 časova.


Gosti emisije, uz novinara u radio stanici, su bili gosp. Vehid Šehić, diplomirani pravnik, predsjednik FGT-a i gđa. Mira Mišić Jugović, diplomirani pravnik, koordinator projekta. 


U realiziranim emisijama, gđa.Mira Mišić Jugović, upoznala je slušaoce radio emisija sa rezultatima ankete, a kroz samu emisiju i o postupku, uslovima i važnosti postojanja i rada Evropskog suda za ljudska prava u Strasburu kako za sve ostale građane Evropske unije, tako i za građane Bosne i Hercegovine.


Gosp. Vehid Šehić, kao osoba koja je dugo godina provela radeći u pravosuđu je govorio o važnosti poštivanja ljudskih prava od strane države i njenih institucija, a najviše akcenta je stavljao na važnost reforme pravosuđa koja je započeta u BiH, i to kako u pogledu izbora kompetentnih, stručnih i moralno podobnih ljudi u pravosudne organe, tako i o važnosti donošenja novih, savremenih zakonskih propisa, prilagođenih tržišnoj privredi, koje su sastavni dio ovih reformi, kako bi domaće pravosuđe zaista moglo funkcionisati onako kako to sadašnji uslovi i uslovi tranzicije zahtijevaju.


Time bi trebala biti data mogućnost svim građanima BiH da prije svega ostvaruju, ali i da mogu da štite svoja prava pred domaćim pravosudnim organima i institucijama, što bi u osnovi trebao biti cilj i same reforme pravosuđa koja se provodi u BiH. 


Svakako treba naglasiti da su u Bijeljini i Brčkom održane kontakt emisije i da je odaziv slušalaca zaista bio veliki, te su se predviđene jednosatne emisije u osnovi pokazale nedovoljnim da se čuju sva pitanja i daju odgovori svim zainteresovanim slušaocima. 


Iz ovakve zainteresovanosti se može izvući i zaključak da je stanje ljudskih prava u BiH još uvijek na izuzetno niskom nivou, obzirom da se veliki broj slušalaca želio informisati kako da ostvari ili zaštiti neko svoje pravo pred Sudom u Strasburu. 


Livno – Centar za građansku suradnju


Centar za građansku suradnju je svoje radio emisije realizovao:

· 24. jula 2003. godine u Livnu, putem lokalne radio stanice

· 24. jula 2003. godine u Kupresu, putem lokalne radio stanice

· 25. jula 2003. godine u Tomislavgradu, putem lokalne radio stanice. 


Emisije su imale edukativni karakter, a emitirane su kao direktni nastavak istoimene ankete provedene u junu mjesecu tekuće godine. 


Gosti u emisijama, predavači, su bili odvjetnici iz Livna Goran Bradarić i Stipo Babić.  Voditelji emisija su bili novinari radio stanica  u Kupresu Ivo Ćurković, u Livnu Željka Mihaljević i Tomislavgradu Slavica Ćalić. 


U uvodnom izlaganju novinari su slušatelje radio emisija upoznali sa projektom i ciljevima projekta, partnerima u projektu te razlozima provedbe ankete i dobivenim rezultatima i naravno sa predavačima u studiju. U nastavku emisije gosti su zamoljeni da komentiraju rezultate ankete odnosno o tome koliko naši građani imaju povjerenja ili nepovjerenja u domaće pravosuđe. 


Banja Luka – Helsinški parlament građana


Helsinški parlament građana je svoje radio emsije realizovao:

· 10. jula 2003. godine u Prijedoru, putem lokalne radio stanice “ Radio Prijedor

· 11. jula 2003. godine u Prnjavoru, putem lokalne radio stanice “Radio Ljubić”

· 13. jula 2003. godine u Banja Luci, putem lokalne radio stanice “Radio Uno”


U Prijedoru gost emisije je bio gospodin Milan Dupor, predstavnik Vlade Republike Srpske pred Domom za ljudska prava, a u Prnjavoru i Banja Luci pored gospodina Dupor, gost je bio gospodin Vitomir Popović, profesor na Pravnom fakultetu u Banja Luci i sudija Doma za ljudska prava.


Sve emisije su bile “kontakt emisije”, ali samo u Prijedoru smo imali jedan poziv, naime jedan građanin je molio adresu Suda za ljudska prava u Strazburu.


Definitivan zaključak je da su građani malo upoznati sa procedurama podnosenja tužbe Sudu u Strazburu. Ovo su zaključila oba učesnika u emisijama, te su pohvalili naše nevladine organizacije zbog pokušaja upoznavanja javnosti sa ovom problematikom i istovremeno izrazili zahvalnost. Konstatovali su inertnost Vlade kad je u pitanju ova problematika.


Takođe su zaključili da bi bilo dobro da Vlada otvori kancelariju za pomoć zainteresovanim građanima, te da se i na druge načine šira javnost upozna sa procedurama vezanim za podnošenje tužbi Evropskom sudu za ljudska prava.


Sastanak sa predstavnicima ureda Vijeća Evrope u Sarajevu, 13. oktobra 2003. godine


Sastanak sa predstavnicima Vijeća Evope u Sarajevu održan je u ponedjeljak 13.10.2003., sa početkom u 12,00 časova. Sastanak sa predstavnicima Vijeća Evrope bio je dogovoren sa gđicom Emina Ganić, savjetnicom šefa ureda Vijeća Evrope u BiH, ali zbog njene spriječenosti da prisustvuje dogovorenom sastanku, razgovor je realizovan sa gđom Radom Stojanović, koordinatorom.


Na sastanku, kome su prisustvovali predstavnici Centra za građansku suradnju Livno, gđica Sonja Garić, gđa Zulka Baljak, te ispred FGT-a, gdin Ermin Mustačević, gđa Mira Jugović-Mišić i gdin Vehid Šehić, gđa Stojanović je upoznata sa našim projektom koji realizujemo; sa aktivnostima koje su do sada realizovane, kako samostalno tako i u suradnji sa Direkcijom za evropske integracije, te prezentiran plan daljih projektnih aktivnosti koje bi trebale biti realizovane kroz aktivno učešće kompetentnih predstavnika Vijeća Evrope, u cilju da se na predstojećim seminarima, sa temom “Položaj BiH nakon prijema u Vijeće Evrope”, građani, odnosno učesnici seminara nešto više sa tim upoznaju.


Nesporno je da je BiH u aprilu 2000. godine primljena u članstvo Vijeća Evrope i da taj prijem podrazumijeva određene, konkretne obaveze za BiH kao novoprimljenu članicu, kako po pitanju podizanja nivoa ostvarivanja ljudskih prava u BiH, tako i određenih konkretnih reformi u raznim oblastima društveno-ekonomskog života koje država treba i mora da provede u utvrđenim vremenskim terminima.


Međutim, nakon prijema BiH u Vijeće Evrope, građani BiH su uskraćeni za informacije, kako o realizovanim obavezama tako i o preuzetim obavezama koje nisu do sada realizovane, razlozima za to, što u suštini treba da čini temu seminara, kao predstojećih projektnih aktivnosti, čemu će se, prema informacijama dobijenim od gđe Stojanović, kompetentni predstavnici ureda Vijeća Evrope svakako odazvati.


Na osnovu toga je dogovoreno da se u narednom periodu, usaglase termini za održavanje ovih seminara u Tuzli, Livnu i Banja Luci, kao i da isti trebaju biti realizovani u najkraćem vremenskom periodu, najdalje do 15. novembra 2003. godine, a Forum građana Tuzle, kao koordinirajuća organizacija ovog projeta bi bila u obavezi da u što kraćem roku ove okvirne termine za realizaciju seminara dostavi uredu Vijeća Evrope, kako bi se blagovremeno dogovorili tačni datumi održavanja seminara koji bi odgovarali predavačima iz ureda Vijeća Evrope. 


Međutim, zbog velikih obaveza predstavnika Ureda, a koji su iskazli veliku zainteresovanost za učešće u ovim seminarima, naručito gosp. Hugh Chetwynd, za učešće na seminaru u Livnu, a što je svakako bio i poseban interes partnera u projektu da u predstojećoj aktivnosti imaju predstavnike iz Vijeća Evrope, period realizacije ovih seminara je uzeo nešto duži vremenski period. 


Seminar “BiH nakon prijema u Vijeće Evrope”, realizovan u tri grada BiH


Tuzla – Forum građana Tuzle


13. novembra 2003. godine, Forum građana Tuzle je održao seminar pod nazivom “Položaj BiH nakon prijema u Vijeće Evrope – političko-ekonomski aspekti”. Iz tih razloga, kao predavači na ovom jednodnevnom seminaru pozvani su predstavnici ispred Ureda Vijeća Evrope, gđica. Emina Ganić i ispred Direkcije za Evropske integracije, gosp. Emir Hadžikadunić. 


Na seminaru, kao njegovi učesnici ciljano su pozvani izabrani zvanični predstavnici svih nivoa vlasti, predstavnici političkih stranaka, nevladine organizacije, omladinske organizacije, te novinari, odnosno mediji. 

Seminaru je prisustvovalo 32 učesnika. 


Seminarom smo željeli pobliže i konkretnije upoznati građane gdje se trenutno Bosna i Hercegovina nalazi nakon prijema u Vijeće Evrope, gdje je ona na putu ka Partnerstvu za mir, Procesu stabilizacije i pridruživanja, NATO-u i Evropskoj zajednici. 

Kao radni materijal za učesnike ovog seminara FGT je sačinio u vidu brošure, Izvještaj, informativni dokument, Sekretarijata Vijeća Evrope od 1. oktobra 2003. godine o ispunjavanju obaveza i implementaciji postprijemnog programa saradnje. Smatrajući ga važnim započinjemo ovaj izvještaj sažetkom iz tog dokumenta. 


“Napredovanje u ojačavanju bosnaskohercegovačke države i demokratskih institucija je nastavljeno. Međutim, nedostatak izvora i ekonomska kriza u BiH, kao i činjenica da proces reforme i dalje vodi međunarodna zajednica su generalni problemi.


Vezano za:

· Demokratske instutucije: Tokom prve godine njenog članstva, BiH je ispunila glavne obaveze poduzete nakon prijema u Vijeće Evrope. Ipak, one koje treba da ispuni do kraja druge godine će zahtijevati povećani proaktivni pristup i sa državnog i sa entitetskog nivoa, sa fokusom na implementaciju. Državne institucije su ojačane, ali su i dalje krhke. Razvoj i funkcionisanje lokalne demokratije je još jedno ključno pitanje koje zaslužuje veću pažnju.

· Ljudska prava: Budućnost institucija ljudskih prava, posebno nagomilani slučajevi Doma za ljudska prava, ostaju glavno pitanje. Međutim, dogovor postignut 25. septembra 2003. godine o prenošenju nadležnosti sa Komore za ljudska prava na Ustavni sud je značajan korak naprijed. Saradnja sa MKSJ
 još uvijek varira od entiteta do entiteta. Što se tiče izbjeglica i raseljenih lica, postignut je progres u povratu imovine, ali u mnogim slučajevima nije bio praćen održivim povratkom, dijelom zbog različite socijalne situacije u BiH, što je takođe pitanje o kome raste zabrinutost.

· Vladavina prava: Reforma sudstva dobro napreduje, imajući na imu veličinu reforme koja je u toku. Napravljen je suštinski progres u konsolidovanju institucija sudstva na državnom nivou. Međutim, nedostatak izvora i nedovoljno izvršavanje odluka sudstva još uvijek podkopavaju sudski sistem.

· Obrazovanje: Glavni progresi su postignuti u polju osnovnog, srednjeg  i visokog obrazovanja. Što se tiče iskorjenjavanja segregacije u školama, takođe je postignut napredak, a posebno sa uvođenjem zajedničkog nastavnog plana. Međutim, segregacija ostaje de facto u mnogim školama i zaslužuje posebnu pažnju. Pristup BiH Bolonjskom procesu je još jedan reper u reformskom procesu obrazovanja.” 


Seminara je započeo gosp. Vehid Šehić, predsjednik Foruma građana Tuzle, koji je u svom uvodnom izlaganju istakao da je teško reći da je BiH danas, nakon prijema u Vijeće Evrope, aprila 2002. godine, u nešto boljem položaju nego što je to bila prije. 


Da je proces tranzicije bolan proces u koji je BiH ušla iz rata. Administrativno uređena ovakva kakva jeste, sa svojim 12-13 feuda i Brčko distriktom koji je posebna opasnost, obzirom na to kako se vlasti distrikta ponašaju, je još dodatna otežavajuća okolnost za postizanje bilo kakvih dogovora i ispunjenje uvjeta postavljenih od Vijeća Evrope i uvjeta utvrđenih Procesom stabilizacije i pridruživanja. 


Zatim je takođe istakao da su na seminar pozvani “posebni” učesnici, obzirom da je u toku donošenje Zakona o lokalnoj samoupravi kojim bi trebao da započne proces promjena i implementacije Odluke Ustavnog suda o ravnopravnosti naroda na čitavoj teritoriji BiH. 


U svom izlaganju gđica. Emina Ganić, savjetnica šefa Ureda Vijeća Evrope, je kao jedan od predavača posebno naglasila da se Ured Vijeća Evrope razlikuje po svom mandatu u Bosni i Hercegovini od ostalih prisutnih mešunarodnih institucija. 


Naime, ispunjenje kriterija prijema u Vijeće Evrope je proces kojemu je pristupila BiH. Za sada, BiH se još uvijek susreće samo sa formalnim odgađanjima ispunjenja postavljenih uslova, što je u osnovi manje važno. Za Vijeće Evrope od suštinske važnosti je da se vlasti BiH koncentrišu na implementaciju različitih dokumenata koje je država ratificirala. Kao npr., Povelje o lokalnoj samoupravi.


Dakle, kako je istakla gđica. Ganić u ovom procesu ispunjenja postprijemnih uslova formalno poštivanje rokova je manje važno. Za Vijeće Evrope ključ mnogih ratificiranih konvencija od strane BiH, je i njihova implementacija. Npr., za Evropski sud za ljudska prava, od suštinske važnosti je da se imenuje Državni agent koji će biti posrednik u sudu u Strasburu i koji će da zastupa BiH u međunarodnom Upravnom komitetu za ljudska prava.


Zatim je napomenula da je Vijeće Evrope više nego voljno da obezbjedi pomoć vlastima u pripremi različitih konvencija, npr., Evropske socijalne povelje, koja treba da bude potpisana od strane BiH i stvaranju instrumenata i uslova za njenu primjenu, kroz usaglašavanje pravnih propisa, davanje stručnog mišljenja, vršenje ekspertize postojećih pravnih propisa, itd. Naglasivši da je Vijeće Evrope organizacija koja okuplja evropske eksperte u različitim poljima (pravnim, socijalnim, kulturnim, obrazvnim, ljudskim pravima i dr.) i vlasti BiH bi trebale da koriste i iskoriste različite međuvladine komitete i projekte za svoje ekspertize, kako bi razmijenili mišljenja sa kolegama iz drugih zemalja i kako bi i sami učestvovali u razvoju standarda u Evropi. 


No, naglasila je da je malo praćenja i učešća predstavnika BiH u Vijeću Evrope. A sam Ured Vijeća Evrope nema pretpostavljeni mandat u BiH, nego jedan partnerski odnos, što znači da oni čekaju i očekuju od BiH vlasti da koriste Vijeće Evrope čiji su član, za svoje potencijale a što se za sada ne događa. 


Za Vijeće Evrope, kako je to gđica. Ganić u više navrata u svom izlaganju a i kroz diskusiju sa učesnicima naglasila, nisu važni vremenski rokovi koliko implementacija i saživljavanje ratificiranih konvencija i usaglašenih propisa u praksi, u svakodnevnom životu države i društva. Zaključivši, da Ured Vijeća Evrope očekuje od autoriteta i predstavnika vlasti BiH da koriste usluge Vijeća Evrope. Tačno je da je BiH formalno-pravno ispunila sve uslove koji su joj za period od jedne godine bili u obavezi od momenta sticanja članstva, pa čak i uslove iz druge godine, ali je tačna i činjenica da oni ne saživljavaju u praksi. 


Drugi predavač, gosp. Emir Hadžikadunić, koji govoreći o BiH poslije prijema u Vijeće Evrope sa ekonomskog aspekta, je u svom predavanju naglasio da se BiH na putu ka Evropskoj uniji nalazi na pretposljednjem mjestu. Iza nje je samo Zajednica Srbije i Crne Gore, koja se tek sad priprema za ovaj proces. U svom predavanju gosp. Hadžikadunić se posebno osvrnuo na Proces stabilizacije i pridruživanja kao politički i pravni okvir tranzicije društva i ekonomskog razvoja, kao koncept koji je prvi put predstavljen 1999. godine od strane Evropskog parlamenta i obuhvata pored BiH, Hrvatsku, Srbiju, Crnu Goru, Makedoniju i Albaniju. 


Ovaj proces je kako je to predavač naglasio, poseban izazov za vlasti BiH. Prije uvođenja ovog koncepta, cijeli region je posmatran kao cjelina, u okviru tzv. Regionalnog pristupa svim zemljama Zapadnog Balkana. 


Za pribiližavanje Evropskoj uniji od ključnog značaja su ekonomski aspekti. Naglasivši da od 18 smjernica BiH Mape puta, 6 se odnosi na ekonomska pitanja. Nakon što je Mapa puta kao preduslov, ispunjena u septembru 2002. godine, pristupilo se izradi Studije izvodljivosti, radi otpočinjanja pregovora za potpisivanje Sporazuma o stabilizaciji i pridruživanja sa EU. 


Izrada Studije je u toku, njen završetak se očekuje do kraja 2003. godine. Od 346 pitanja koje je BiH dobila od Brisela, 106 ih je upućeno na Ministarstvo vanjske trgovine i ekonomskih odnosa. U zavisnosti od kvaliteta ponuđenih odgovora, brzine provođenja reformi u BiH, zavisiće i odgovor EC-a. 


Stoga će sve buduće aktivnosti na putu BiH ka Evropskoj uniji, kako je to gosp. Hadžikadunić naglasio, podrazumjevati prije svega i bezuslovno izgradnju jedinstvenog ekonomskog prostora, uspostavljanje procedure za certifikaciju i uklanjanja tehničke barijere trgovini. Ističući takođe da u ovom dugoročnom procesu nema kratica, zemlja mora usvojiti sve evropske standarde kako bi se integrirala u njeno unutrašnje tržište, a kasnije postala punopravni član. 


Ovaj proces, kako je naglasio gosp. Hadžikadunić zahtijeva snažni angažman svih subjekata društva, a prije svega državnih organa u BiH, koji donošenjem odgovarajuće legislative i stvaranjem potrebnih institucija na nivou države, omogućavaju privrednim subjektima zemlje da ravnopravno konkurišu na evropskom i drugim tržištima. 


Stoga, nakon održanog seminara, kada se sagledaju postavljeni uslovi Vijeća Evrope i Evropske unije, kako su nam to predavači iznijeli, očito je da su oni neodvojivi i da zajednički zahtijevaju i vode ka stvaranju demokratske i stabilne pravne države, sa jedinstvenim ekonomskim prostorom i visokim stepenom poštivanja ljudskih prava, što je za BiH u odnosu na ostale zemlje koje su obuhvaćene ovim procesom, a obzirom na njeno sadašnje ustavno-pravno uređenje i teritorijalno ustrojstvo, još složeniji i komplikovaniji put čak i da postoji kompromis i snažno izražena politička volja današnjih bh. vlasti. Što naravno nije slučaj. 


U prilog ovoj činjenici ide i odaziv pozvanih učesnika ovog seminara. Naime, kako smo već naglasili, kao učesnici pozvani su prije svih izabrani zvaničnici i čelnici političkih stranaka kao i novinari, predstavnici raznih pisanih i elektronskih medija. Nažalost, ali donekle i očekivano, od 90-ak pozvanih, seminaru su se odazvali samo pojedini predstavnici i to naravno opozicionih stranaka. Teško bi bilo za vjerovati da su podaci i informacije koje su nam iznijeli predavači notorne i poznate, jer se ne poznaju mandati Vijeća Evrope i Evropske komisije, OHR-a, OSCE-a, i drugih međunarodnih institucija u BiH, što su i sama pitanja i diskusija učesnika seminara pokazale. A što za građane Bosne i Hercegovine ustvari znači da je sa ovakvim predstavnicima vlasti naš put u ovom pravcu, ka Evropi, još teži i složeniji. 


Livno – Centar za građansku suradnju


19. novembra 2003. godine, Centar za građansku suradnju održao je seminar na temu “Položaj BiH nakon prijema u Vijeće Evrope”


Na seminaru je sudjelovalo oko 40 predstavnika Županijskih i općinskih vlasti, nevladinih i drugih organizacija/udruženja, političkih stranaka, odvjetnici, lokalne radio stanice i novinari dopisnici dnevnih listova u BiH i Hrvatskoj.


Uvodničari su bili predavači: gosp. Hugh Chetwynd, zamjenik specijalnog predstavnika generalnog tajnika Vijeća Europe u BiH; g-đica Emina Ganić, savjetnik specijalnog predstavnika Vijeća Evrope u BiH i Darija Ramljak, Direkcija za europske integracije pri Vijeću ministara BiH, Sarajevo. 


Moderator na seminaru bila je  Zulka Baljak, Centar za građansku suradnju Livno. 

U uvodnom izlaganju moderator je sudionike seminara upoznao sa projektom, partnerima u projektu te ciljevima projekta i seminara.


Seminar je imao edukativni i informativni karakter a cilj  je upoznavanje sa situacijom u kojoj se nalazi Bosna i Hercegovina nakon prijema u Vijeće Evrope - s posebnim naglaskom na ispunjenje post-prijemnih uvjeta Vijeća Europe i procesu stabilizacije i pridruživanja Evropskoj uniji.


U uvodnim izlaganjima predstavnici ureda Vijeća Europe iz Sarajeva upoznali su sudionike sa ulogom i ciljevima te europske institucije. Najviše dostignuće Vijeća Evrope jesu Povelje  koje stoje kao kamen temeljac u strukturi Vijeća Evrope. Najvažnija i najpoznatija od njih je Europska konvencija o ljudskom pravima, koja predstavlja minimum standarda koji se očekuje da poštuje svaka zemalja članica. Europska konvencija o ljudskim pravima, koja  je počela sa par članaka 1950. godine, sada uključuje 3000 slučajeva sudske prakse, izvoda iz Suda za ljudska prava i to je jedna rastuća filozofija i kao takva je uvijek u procesu ispunjenja. 


Bosna i Hercegovina je u svojim pretprijemnim uvjetima, kada je aplicirala za članstvo, dobila zadatke kao što su jačanje institucija, harmoniziranje obrazovnih programa, neovisno sudstvo, poštivanje ljudskih prava itd. Danas 2003.godine, znamo da BiH nije u potpunosti ispunila te obveze. Smatralo se da će samo članstvo u Vijeću Evrope biti katalizator za daljnju reformu. Treba napraviti jasnu razliku između formalnog ispunjenja obveza i stvarne refleksije tih obveza na civilno društvo tj. da li postoji razlika u životu građana, da li im nova prava daju i zaštitu tih prava. Kada je Vijeće Evrope dalo listu postprijemnih uvjeta za BiH to je značilo da Vijeće Evrope nije kutija koju popunimo i zatvorimo. Članstvo u Vijeću Evrope je proces. Vijeće Evrope je također razvilo program asistencije prema BiH što znači da je aktivno uključeno u proces reforme ovoga društva. Za Vijeće Evrope je važno jako civilno društvo i sudjelovanje građana u javnom životu i to je jedan od prioriteta Vijeća Evrope pa s tim ciljem pokušavaju razviti programe koji podržavaju taj proces. Veoma je važno da su vladine strukture odgovorne i da ih se može pozvati na odgovornost, tu dolazi do izražaja uloga civilnog društva. 


Najvažniji projekti Vijeća Evrope i što Vijeće Evrope misli o procesu tranzicije BiH i njenoj daljnjoj europskoj integraciji. 


Vijeće Europe je Bosnu i Hercegovinu primilo kao zemlju članicu, što znači da ima jednaka prava kao sve ostale zemlje članice. To istovremeno znači da ima iste obveze prema Vijeću Evrope kao i sve druge članice. BiH je primljena u Vijeće Evrope pod pretpostavkom ja je ona funkcionalna demokratska država koja poštuje ljudska prava i u kojoj postoji vladavina zakona. Vijeće Evrope očekuje da  vlada BiH,  što kroz proces zakonodavstva ili administracije, podrži sve vrijednosti Vijeća Evrope i implementira sve uvjete koje je Vijeće Evrope postavilo zemlji članici. Imajući u vidu ulogu OHR-a i OSCE-a koji imaju nešto drugačije mandate, Vijeće Evrope se zalaže za jačanje institucija svih nivoa unutar BiH, gdje će institucije BiH preuzeti odgovornost za svoja djela i voditi inicijative bez sudjelovanja međunarodne zajednice. Iskustvo sa drugim zemljama u tranziciji, mladim članicama, govori da proces reforme nije uvijek jednosmjeran niti savršen. Važno je da proces donošenja odluka i da vlasništvo tih reformi upravo drži članica u svojim rukama i da je odgovorna za napredak. Kada je BiH postala članicom Vijeća Evrope ona je prihvatila i potpisala veliki broj povelja i konvencija. Do sada je potpisano i ratificirano 38 različitih povelja ili sporazuma od 173 postojeće povelje. Potpisivanje i ratifikacija povelja ne znači ništa ako se ne primjenjuju. Za Vijeće Evrope najvažniji dokument je Europska konvencija o ljudskim pravima. Ova Konvencija je integralni dio Ustava BiH i ona je živi instrument koji se uvijek nadograđuje. Iako ova Konvencija sadrži samo 20 paragrafa, postoji čitav portofolio sudske prakse koje je presudio Sud za ljudska prava. Teoretski svaki advokat, tužitelj i sudac te veliki broj civilnih struktura i nevladinih organizacija treba da bude svjestan glavnih preporuka i odluka koje je donio Europski sud za ljudska prava u interpretaciji ove Konvencije. Kroz različite programe koje vodi Vijeće Evrope, sve veći broj pravnika, tužitelja i sudaca počinje koristiti Europsku povelju kao instrument u svome radu dižući njenu praksu na viši nivo. Na žalost, poznavanje ove Konvencije osim po imenu, još uvije nije rasprostranjen fenomen. Ovo nije iznenađujuće ako se ima u vidu da je Velikoj Britaniji trebalo oko 40 godina da inkorporira u potpunosti Konvenciju o ljudskim pravima u svoj pravni sustav i da uspostavi kampanju obrazovanja u svim civilnim i službenim strukturama o primjeni i standardima koje ova Konvencija postavlja. Razlika je u tome što u Velikoj Britaniji nisu imali Ustav čiji je sastavni dio Konvencija o ljudskim pravima. Ako govorimo o zaštiti ljudskih prava od iznimne je važnosti da unutar BiH postoji svjesnost o odredbama  Europskog suda za ljudska prava u obrani ove Konvencije i veoma jasna obveza na svim građanima i akterima u civilnom društvu u smislu poznavanja njihovih prava i mogućnosti ostvarivanja istih. Razumijevanje uloge Konvencije o ljudskim pravima vodi razumijevanju same filozofije i sistema rada Vijeća Evrope. Dakle, svaka članica Vijeća Evrope mora, ne samo u potpunosti prihvatiti Konvenciju, već u potpunosti provoditi njene odredbe i ostvarivati prava građanima u toj zemlji onako kako je definirano. Ova Konvencija je veoma važna u relaciji prema Europskoj Uniji i Europskoj komisiji. Nemoguće je biti unutar Evropske unije bez prihvaćanja ispunjenja obveza prema Vijeću Europe. Drugim riječima svi standardi koje Vijeće Evrope zahtjeva od svojih zemalja članica dignuti su na razinu Europske Unije. Jedno od ključnih pitanja koja se veoma često ponavlja unutar Europskog suda za ljudska prava, kada pokušava ocijeniti koliko jedna zemlja poštuje ljudska prava, jeste koliko postoji vladavina zakona u jednoj zemlji članici? Često se analizom zakonodavstva  zemlje članice stiče utisak da se ljudska prava poštuju i da se radi o uređenoj demokratskoj zemlji. Međutim, kada odemo na lokalni nivo vidimo da ta prava koja su zakonodavstvom te zemlje zagarantirana nisu implementirana na lokalnom nivou i građani nemaju mogućnost ostvarenja prava koja im zakoni njihove zemlje garantiraju. 


Prema tome, kad Vijeće Evrope radi sa BiH i govori o Konvencijama, Poveljama,  zakonima o reformama koje treba da provede veoma je važno natjerati ljude koji su kasnije zaduženi za implementaciju toga, da razmisle da li BiH ima kapacitet za provođenje tih reformi. Važno je da je proces, odnosno način donošenja zakona otvoren i transparentan proces. Uloga davanja komentara na novu legislativu je uloga civilnog društva i oni koji su odgovorni za donošenje zakona moraju biti svjesni važnosti tih komentara. Važno je napomenuti da trenutno BiH doživljava veću reformu u svom sustavu zakonodavstva, u obrazovnom sistemu, u kraćem vremenskom periodu nego što je ijedna druga zemlja Zapadne, Centralne ili Istočne Europe ikada morala uraditi. U Bosni i Hercegovini događa se dupli proces reformi. S jedne strane govorimo o poslijeratnoj tranziciji  na jednu ekonomiju slobodnog tržišta i s druge strane imamo reformu unutar političkih struktura same zemlje koje trebaju biti efikasne. Vijeće Evrope radi na osposobljavanju BiH u smislu njene funkcionalnosti. Još je jedna Povelja od velike važnosti za BiH. To je Povelja o lokalnoj samoupravi a koju je BiH usvojila i ratificirala a čiju implementaciju još nismo vidjeli. Uloga vlasti je da služi građanima i civilnom društvu a većina problema s kojima se građani susreću rješavaju se na lokalnom ili općinskom nivou. 


Tema skupa je, dakle, bila Vijeće Europe i a istovremeno položaj BiH u odnosu na proces stabilizacije i pridruživanja, dakle, put ka drugim europskim integracijama. Ta dva puta su komplementarna. Kako? Ljudska prava su ono osnovno što se mora poštivati da bi se bilo članicom Vijeća Evrope. Za EU to je bazna pretpostavka. Sve to je sadržano u političkim kriterijima EU uz mnoge druge kriterije koji se moraju ispuniti za članstvo u EU. Ni u jednom dokumentu EU ne stoji da zemlja članica mora biti član Vijeća Evrope jer se to naprosto podrazumijeva. Ono što je za BiH posebno specifično, za razliku od mnogih zemalja u tranziciji, jeste to da se BiH nalazi u procesu poslijeratne rekonstrukcije, u izgradnji svoje državnosti i mnogim drugim procesima koji nisu bili karakteristični za druge zemlje koje sada pristupaju članstvu EU. Za BiH je bitno to što se komplementarno ispunjavajući obveze prema Vijeću Evrope i EU jačaju institucije sistema. Npr. možda za EU nije bitan obrazovni sustav ali on indirektno utiče na ispunjavanje drugih uvjeta zbog toga što jača institucije sistema. 


Politički dijalog o procesu stabilizacije i pridruživanja unutar europskih struktura i unutar naših struktura ili zajedno sa njima, svaki put se okruni nekim velikim samitom. Takav samit se desio u Solunu 21. juna 2003.godine, gdje se sastalo zajedno 15 zemalja članica EU, 10 zemalja koje će postati članice EU kao i pet zemalja iz procesa stabilizacije i pridruživanja. Ono što je BiH, zajedno sa svojim susjedima, očekivala od Samita jeste jasna perspektiva članstva. Europske institucije su po prvi put jasno i nedvojbeno rekle da se proširenje EU neće završiti dok sve zemlje Zapadnog Balkana ne budu pod okriljem EU. BiH je očekivala, također, da će se otvoriti mnogi drugi financijski paketi koji su na raspolaganju zemljama članicama i zemljama kandidatima za članstvo. To se, na žalost, nije dogodilo. BiH je korisnik CARDS programa koji je više usmjeren na stabilizaciju nego na samu tranziciju i ima još uvijek čitav niz instrumenta koji su usmjereni na stabilizaciju. Očekivalo se otvaranje financijskih paketa koji su usmjereni ka razvoju privredi. Ono što je jako bitno u Solunu je donesena politička odluka  da se za zemlje Zapadnog Balkana odvoji dodatnih 200 mil. EUR koji su usmjereni više za tranziciju, ali opet ne za razvoj privrede. To su programi koji su usmjereni na razmjenu podataka. Naime, ukoliko se želi usvojiti neki novi zakon, izgraditi nova institucija može se zatražiti pomoć Bruxellesa i uvijek se može dobiti, što nam do sada nije bilo na raspolaganju.  


Kriteriji za članstvo 


EU se širila u geografskom smislu ali je istovremeno širila i svoje političko djelovanje. Kada je EU početkom 90-tih počela razgovarati sa Poljskom, Češkom i ostalim zemljama, onda je došla do zaključka da se moraju izraditi posebni kriteriji za bivše socijalističke zemlje da bi ove mogle biti ocijenjene u odnosu na te kriterije primanja u članstvo. Na samitu u Kopenhagenu 1993.godine, na sastanku Europskog vijeća, dogovoreno je da moraju biti uspostavljeni tri seta kriterija prema kojima će se zemlje ocjenjivati, da li su završile svoju tranziciju, da li su spremne za članstvo i sl. Ti kriteriji su Politički, Ekonomski i Pravni. Politički kriteriji podrazumijevaju sve ono što traži Vijeće Europe i bazna su pretpostavka da se uopće govori o članstvu u EU. Npr. zbog ovih kriterija se Turska nije pomakla u odnosu na EU već 40-tak godina, mada ima specijalne odnose sa EU. Ekonomski kriteriji podrazumijevaju da mora biti završena tranzicija u zemlji, da se ekonomija u zemlji mora smatrati tržišnom za što postoji čitav set parametara koje je razvila Europska banka za rekonstrukciju i razvoj, kao da li je završena privatizacija, da li je liberalizirano financijsko tržište i sl. Ekonomski kriteriji podrazumijevaju i sposobnost privrednih subjekata da posluju na unutarnjem tržištu EU. Treći kriterij je pravni kriterij. Radi se o sposobnosti zemlje da preuzme i u potpunosti implementira čitavo pravno nasljeđe EU. Na samitu u Madridu dodan je još jedan kriterij a to je institucionalni kriterij. Ovo je urađeno namjerno, jer se došlo do zaključka da nije dovoljno reći morate usvojiti određenu legislativu. Dakle, došlo se do zaključka da ukoliko se ne budu ocjenjivale institucije i njihova funkcionalna sposobnost, nema ništa od tih pravnih akata koji će biti usvojeni samo na papiru. Dakle, promatra se zakon, njegovo usvajanje, njegova institucionalna implementacija, obuka odgovarajućih kadrova i što je najvažnije kakve rezultate ta institucija postiže. 


Pravni kriterij 


podrazumijeva usvajanje oko 100000 stranica pravnih regula EU. Taj skup pravnih regula naziva se Aquis Communautaire, ili kratko Aquis a podrazumijeva primarne i sekundarne izvore prava i odluke Suda pravde. Aquis nije dovoljno pročitati i implementirati – neophodno je pročitati i šire dokumente, tj. sve ono što je pojašnjavanje samih zakona. Za ovo su potrebni stručni i obrazovani kadrovi koji znaju strane jezike. Sve ovo je ostvarivo i kod nas o čemu govori primjer napretke BiH u EU. Postoji čitav niz koraka koji zemlja prođe od samog razmišljanja o članstvu u Europskim institucijama do punopravnog članstva. I kad postanemo član EU tu posao ne prestaje, tu više nema dobrovoljnosti, strogo se primjenjuju pravila, u suprotnom plaćaju se veliki penali. Primjer za to je slučaj kada je Njemačka platila penale od oko 70 mil. EUR-a zbog narušavanja makrofinancijske stabilnosti EU. Dakle, članstvo donosi puno privilegija i pogodnosti ali i košta ukoliko se ne poštuju pravila. 


Put ka EU počinje formiranjem konzultativnog radnog tijela sa europskim institucijama u okviru kojeg se zemlja priprema za ugovorne odnose. Nakon toga Europska komisija izrađuje studiju o izvodljivosti, studiju o spremnosti, podobnosti. Prva dva koraka je BiH realizirala. 18. novembra 2003. godine Europska komisija odlučila je usvojiti Studiju izvodljivosti sa ocjenom da je izvještaj pozitivan. BiH je dobila 16 prioritetnih zadataka koji se moraju odraditi u toku 2004. godine, ukoliko se želi da Europska komisija preporuči Europskom vijeću da se krene u pregovore o sporazumu o stabilizaciji i pridruživanju sa BiH. Šesnaest područja koja su specificirana kao problematična su: 

1. pojačati suradnju sa Međunarodnim krivičnim tribunalom u Hagu, 

2. pojačati efektivnost vlada, 

3. pojačati efektivnost javne administracije,  

4. postaviti u sam centar svega pitanje europskih integracija, 

5. poštivati odredbe o ljudskim pravima,  

6. sudstvo mora biti efikasno,  

7. pozabaviti se pitanjima organiziranog kriminala,  

8. mora se riješiti pitanje azila i imigracije, 

9. mora se privesti kraju reforma carinskog i poreznog sistema, 

10. mora se donijeti nova budžetska legislativa, 

11. mora se promijeniti budžetska praksa, 

12. mora se ustanoviti odgovarajuća statistika, 

13. mora se promijeniti trgovinska politika, 

14. mora se integrirati tržište energije, 

15. mora se razviti jedinstven ekonomski prostor i 

16. mora se riješiti pitanje javnog emitiranja. 


Dakle, uz realizaciju navedenih zadataka, kreću pregovori o stabilizaciji i pridruživanju kao slijedeći korak za BiH a vode ka zaključivanju Ugovora o stabilizaciji i pridruživanju između BiH i Europskih zajednica koji se očekuje 2007/08. Slijedeći korak prijema u članstvo EU je aplikacija za članstvo. Nakon što se podnese aplikacija za članstvo slijede pravi pregovori po već spomenutim poglavljima Aquis. 


Ocjena svih sudionika jeste da, unatoč napretku Bosne i Hercegovine i pozitivnim ocjenama Vijeća Europe i Europske komisije, napredak i djelovanje reformi građani na lokalnom nivou uopće ne vide niti osjete. Građani, a posebno povratnici, veoma teško žive, teško ili nikako ne mogu ostvariti svoja prava. U ovakvim uvjetima održivi povratak je nemoguć. Ovo je bio komentar povratnice u Bosansko Grahovo.  


Jedan od komentara je bio i da su za ozbiljnije reforme i implementaciju Konvencija i Povelja koje su usvojene i ratificirane potrebne izmjene Ustava BiH i odgovarajućih zakona. Primjer za to je primjena Europske povelje i lokalnoj samoupravi. Stanje lokalne samouprave u BiH nije zadovoljavajuće što je direktna posljedica neusklađenosti zakona BiH sa standardima navedene Povelje. Neophodne su ustavne, zakonske, organizacijske i financijske promjene u sistemu lokalne samouprave. Te promjene trebaju inicirati i pokrenuti akteri civilnog društva, odgovor je predstavnika VE.


Primjedba odvjetnika iz Livna upućena predstavnicima VE jeste da svoje edukativne programe usmjeravaju samo za suce i tužitelje, ne i na odvjetnike. VE će to u svojim narednim programima nastojati ispraviti. 


Jedno pitanje se odnosilo na problem registracije udruženja (NVO) po novom Zakonu na nivou BiH. Predstavnik VE je rekao da još uvijek nema registriranih udruženja na državnom nivou jer nadležno Ministarstvo ne zna na koji način će pratiti i kontrolirati rad tih udruženja. 

Rasprava se vodila i o (ne)radu općina, odnosno lokalne uprave i samouprave, izborima i mladima.


Banja Luka – Helsinški parlament građana 


8. decembra 2003. godine, Helsinški parlament građana iz Banja Luke održao je seminar na temu “BiH nakon prijema u Vijeće Evrope”. 


Na Tribini su podnesena dva uvodna izlaganja (gospođa Emina Ganić i gospodin Hugh Chetwynd) dok je svoj prilog u raspravi dalo 12 učesnika, od ukupno 31 učesnika. 


U uvodnim izlaganjima, apostrofirana je činjenica da je pijem Bosne i Hercegovine u Vijeće Evrope čin koji ovoj državi otvara mogućnosti i perspektive na planu daljnjih evropskih integracija. U posljednje vrijeme evidentni su pomaci u provođenju, prije svega, ekonomskih reformi, kao i reformi državnih institucija. Očekuju se i prvi rezultati u reformi obrazovnog sistema. Međutim, konstatovano je da je ono što je učinjeno ipak tek manji dio posla. Onaj veći, važniji dio posla je još uvijek pred nama. 


Na to je ukazala i sama rasprava. Posebno su naglašene različite blokade koje ometaju ili usporavaju put Bosne i Hercegovine prema Evropi. 


Jedan od važnih problema jeste ustavno-pravno ustrojstvo Bosne i Hercegovine. I državni ustav, pa i ustavi na entitetskom i kantonalnom nivou, u suštini su diskriminatorski i legalizuju, zapravo, diskriminaciju, prije svega, po etničkoj pripadnosti. Takvi su, naravno, i zakoni (prije svih izborni zakon) koji su iz ustava izvedeni. Pojam građanin,  ne postoji kao ustavna kategorija. 


Pored toga, državna struktura sa dva entiteta, deset kantona  jednim distriktom je veoma komplikovana a i preskupa, tako da postoje brojne teškoće u ostvarivanju funkcija države.


Dalje, Bosna i Hercegovina još uvijek nema samoodrživu ekonomiju, a procesi tranzicije se doista sporo odvijaju. Posebno su veliki problemi u ostvarivanju procesa privatizacije. 

Siva ekonomija, korupcija i kriminal sigurno pripadaju onim najkrupnijim problemima bosanskohercegovačkog društva.


U raspravi je takođe konstovano da su etničke podjele ono što takođe pripada limitirajućim faktorima bržeg uključivanja Bosne i Hercegovine u evropske integracije. Prema procjenama, ove podjele su, osam godina nakon rata, dublje nego li čak i u vremenu ratnih sukoba. To se vidi koliko u ekonomskom sektoru, toliko i u obrazovanju, nauci, kulturi itd. 


Unutrašnji politički ambijent je veoma nepovoljan. I sada su na vlasti one nacionalne političke stranke koje su velikim dijelom i odgovorne za ovdašnju tragediju. Demokratske političke snage imaju sve manji uticaj i sve više prestaju biti istinski partner institucijama međunarodne zajednice na realizaciji društvenih promjena u BiH. Zato je  i onaj mali dio ostvarenih promjena, više rezultat inicijativa i direktiva međunarodne zajednice nego li aktivnosti i odgovornosti lokalnih političkih struktura. Naravno, to nije dobro u dugoročnom smislu i nije čudo što BiH sve više postaje pravi protektorat.


Pored navedenog, u raspravi je ukazano i na problem socijalne destrukcije društva. Nepostojanje srednje klase, kao i gotovo apsolutna rezignacija mladih, te njihov odlazak u druge zemlje, predstavljaju doista krupan problem. 


Dijagnozama postojećeg stanja moglo bi se pridodati još mnogo toga, ali možda najvrjedniji elementi rasprave dati su i prijedlozima za rješavanje pojedinih problema. Između ostalog, naglašena je potreba ustavnih promjena, konstituisanja relevantne spoljne politike BiH, ubrzanja, prije svega, ekonomskih reformi, a posebno reformi u obrazovanju. Jer, obrazovanje je možda najvažniji resurs ekonomski siromašnih društava kakvo je bosanskohercegovačko društvo. Uz promjenu političkog ambijenta, to će, po mišljenju učesnika u raspravi, omogućiti i mnogo aktivniju ulogu mlade generacije u narednom periodu. I kada je riječ o evropskim integracijama, naglašena je i potreba veće edukacije građana o evropskim institucijama, integracijama i uopšte budućnosti Starog kontinenta. 


S obzirom na sadržaj rasprave, zaključeno je da organizatori Tribine sačine ovaj rezime, kao i da upute apel Vijeću ministara Bosne i Hercegovine, kojim se traži veći angažman ovog tijela na stvaranju i razvijanju uslova za brži put BiH prema Evropi.


Apel Vijeću Ministara BiH


U organizaciji Helsinškog parlamenta građana Banjaluka i Tuzla, te Foruma građana Tuzla i Centra za građansku suradnju iz Livna, u Banjaluci je 8. decembra 2003. godine održana Tribina Položaj Bosne i Hercegovine nakon prijema u Vijeće Evrope. Uvodna izlaganja na ovoj tribini podnijeli su gospođa Emina Ganić i gospodin Hugh Chetwind.


Nakon izlaganja i bogate rasprave, zaključeno je da se Vijeću ministara Bosne i Hercegovin uputi ovaj apel kojim tražimo da najviši organ izvršne vlasti u našoj državi, poduzme sve što je u njegovoj moći na razvijanju svih onih uslova koji će Bosnu i Hercegovinu što više približiti evropskim integracijama. Ovdje posebno mislimo na razvijanje održive ekonomije, dovršenje procesa privatizacije, te  provođenja kako ekonomskih tako i reformi u oblasti obrazovanja i odbrane. Isto tako, posebno važnim smatramo uslove na planu intenzivnijeg ostvarivanja ljudskih prava i demokratizacije društva u cjelini. 


Nadamo se da ćemo i mi, našim angažmanom, takođe doprinositi svim onim promjenama u Bosni i Hercegovini, neophodnim za brže približavanje Evropi.


Kampanja “Demilitarizacija”


Forum građana Tuzle, koji je kako je to već naznačeno i obrazloženo u ovom izvještaju, pod tačkom III – izmjene u projektu, na prijedlog partnerske organizacije hCa Banja Luka, a uz saglasnost svih partnera u projektu, u novembru mjesecu započeo aktivnosti oko kampanje nazvane “Demilitarizacija”. 


Shodno dogovoru partnera u projektu, predviđeno je da se kampanja započne jednim snažnim plakatom, sa jasnom i zahtjevnom porukom, što se idejnim rješenjem plakata zaista u potpunosti postiglo. 


Uz plakat, kao jedan od načina provođenja ove kampanje urađen je i radio džingl, takođe nazvan “Demilitarizacija” koji je emitovan putem radija “Radio Slobodna Evropa” koji uvezuje i čini mrežu 27 lokalnih radio stanica Bosne i Hercegovine, koji kroz svoje radio frekfencije, može se slobodno reći pokriva cijelu teritoriju Bosne i Hercegovine. 


Od 17. do 22. novembra 2003. godine provedena je distribucija plakata. 


Distribuciju je izvršila hCa kancelarija Tuzla, putem svoje Omladinske mreže. 


Plakati su polijepljeni u 15 gradova Bosne i Hercegovine. 


Sedmicu lijepljenja plakata, odštampanog u 1.000 primjeraka pratilo je i cjelosedmično svakodnevno emitovanje radio džingla putem 27 radio stanica “Radija Slobodna Evropa”. Ovako sinhronizovana akcija je zasigurno poruku plakata prenijela u svako mjesto Bosne i Hercegovine. 


Mladi hCa Tuzla i njihova mreža su ovu kampanju u svojim mjestima iskoristili i za promovisanje instituta prigovora savjesti kao jedne od zakonskih mogućnosti služenja vojnog roka, za koju mladi ljudi iskazuju sve veći interes. 


Plakat je i kod građana i kod medija izazvao posebnu pažnju, što je vidljivo i iz slika Prijedora, Mostara, Livna, Trebinja... i komentara u novinama (članak-komentar u novini “Blic” i članak pod nazivom “Kako ko hoće” u novini “Hercegovačke novine”) i koje smo i objavili u sadržaju biltena broj 4 i 5. 

*** Bilten 


Bilten br. 4-5 – novembar 2003. godine


Informativni bilten, koji smo izdali kao dvobroj (zbog već u ovom izvještaju navedenih razloga kašnjenja realizacije seminara “BiH nakon prijema u Vijeće Evrope”), u novembru mjesecu informisao je čitaoce o provedenim radio emisijama u devet gradova BiH.


Zatim je informisao čitaoce o razgovoru partnerskih organizacija sa predstavicima ureda Vijeća Evrope, te informacije o održanim seminarima u Tuzli i Livnu “Položaj BIH nakon prijema u Vijeće Evrope”. I naravno sadržavao je informaciju o započetoj kampanji nazvanoj “Demilitarizacija”.


Sastanak u Parlamentu Federacije BiH, sa članovima Komiteta za odbranu i sigurnost, gosp. Nevenom Kazazovićem, vojno-političkim analitičarem i gosp. Enesom Zukanovićem, ekspertom za odbranu i sigurnost, Sarajevo, 24. novembar 2003. godine


Sastanak je obavio gosp. Vehid Šehić, koji je upoznao gosp. Kazazovića i gosp. Zukanovića o kampanji koju u sklopu projekta provodi Forum građana Tuzle sa partnerima, u cilju da se kampanjom utiče na postojeće nosioce vlasti kako bi se proces smanjenja i reorganizacije entitetskih oružanih snaga i vojnog sustava BiH, shodno evropskim standardima i standardima NATO-a, novčana sredstva preusmjerila na provođenje konkretnije socijalne politike, odnosno donošenje i realizaciju socijalnih programa kao neminovnih postratnih i tranzicijskih posljedica u zemlji. Na tom sastanku članovi Komiteta iskazali su veliki interes i podršku ovoj kampanji i svoju spremnost da se aktivno uključe u odabir teme i predstojeću organizaciju okruglog stola koji će biti održan u sklopu ove kampanje. 


Omladinska kampanja “United Networks”, novembar-decembar 2003. godine


Shodno planu projektnih aktivnosti, partnerska organizacija hCa Tuzla je bila nosilac aktivnosti omladinske kampanje. Međutim, radi postizanja što boljih rezultata, partneri u projektu Integracija odlučili su da objedine kampanju iz ovog projekta sa kampanjom iz projekta “Mladi i lokalne vlasti”. Naziv kampanje bio je United Networks, a ideja za pokretanje ovakve kampanje došla je iz potreba mladih u Bosni i Hercegovini. Naime u Bosni i Hercegovini ne postoji politika mladih kao posebna strategija bazirana na jasno definiranim i formuliranim potrebama mladih i s pripadajućim dugoročnim planom akcije. Da bi takva politika postojala, prvenstveno je potrebno da postoje mehanizmi za njeno iniciranje, kreiranje i implementaciju, koji ne postoje na razini BiH. Bosna i Hercegovina kao država koja teži članstvu u Evropskoj uniji i koja je član Vijeća Evrope, svakako se obavezala da će slijediti standarde Vijeća Evrope. Samim time su i svi dokumenti Vijeća Evrope obavezujući za BiH. Ono što se pri tome zaboravlja jeste da se veliki dio ovih dokumenata odnosi na mlade i njihovu integraciju u društvo i strukture koje osiguravaju sudjelovanje mladih na svim razinama.


Projektne aktivnosti u okviru kampanje United Networks podrazumijevale su prikupljanje podrške i uspostavljanje saradnje sa svim nadležnim institucijama, organizacijama i uspješnim pojedincima u cilju stvaranja pretpostavki za zajedničko osmišljanje i uspješno provođenje omladinske politike na razini BiH.


U okviru ove kampanje uradili smo slijedeće:

· prikupljanje pisama podrške svih omladinskih organizacija, političkih stranaka, državnih institucija i uspješnih pojedinaca

· putem materijala (leci, plakati, naljepnice) promovirali smo kampanju na području cijele BiH

· potpisivanje apela na ulicama bh. Gradova

· informiranje javnosti putem novinarskih konferencija


Sve ove aktivnosti usmjerene su održavanju zajedničkog sastanka koji će poslužiti uspostavljanju konkretne saradnje svih omladinskih mreža u BiH. Krajnji cilj jeste da se u BiH formira krovna organizacija koja će legitimno predstavljati sve mlade iz BiH u Evropskim institucijama.


Aktivnosti kampanje United Networks realizirali su: Regionalni centar za talente i djecu sa posebnim potrebama, Omladinski centar Bosnaski Petrovac, Kult BiH, Omladinski savez Teslić, Hrvatska akademska zajednica u Federaciji BiH, hCa Tuzla, Urbana kultura Tuzla, te još mnoge omladinske organizacije na terenu. Štampali smo propagandni materijal (800 postera, 6.000 letaka i 3.000 naljepnica) koji su, uz pomoć omladinskih organizacija, lijepljeni i distribuirani u svim većim gradovima na prostoru čitave BiH. Takođe, organizovali smo šest press konefrenicija (Tuzla, Mostar, Bihać, Sarajevo, Zvornik, Doboj), gdje smo građane BiH upoznali sa kampanjom United Networks. U okviru aktivnosti kampanje poslali smo pismo namjere na preko 1.000 adresa (putem e-maila, faksom, lično) u Bosni i Hercegovini i to: lokalnim vlastima, političkim partijama, omladinskim organizacijama, neformalnim omladinskim grupama, međunarodnim organizacijama koje djeluju u BiH, uglednim pojednicima, nevladinim organizacijama, medijima itd. Ukupno smo prikupili oko 400 pisama podrške. Pisma podrške su nam pokazala da je za ovu kampanju izražena velika zainteresovanost od strane nevladinih i omladinskih organizacija u BiH (140), organa vlasti (50 opština, dva federalna ministarstva, dva državna ministarstva), političkih partija (20), te srednjih škola, fakulteta, privrednih organizacija i pojedinaca (50). Sa druge strane izostala je (pomalo neočekivano) podrška međunarodnih organizacja u BiH (OSCE, OHR, UNDP, SOROS, CARE, itd.), čiji je mandat između ostalog podrška razvoju nevladinog sektoru u BiH, neki od njih su naročito i fokusirani na mlade, a neki od strane međunarodne zajednice dobivaju i znatna sredstva za provođenje svojih aktivnosti na polju omladinskog aktivizma u BiH. Osim prikupljanja pisama podrške, organizovali smo i javno potipivanje peticije. Peticije su potpisivane u: Bihaću, Sanskom Mostu, Prijedoru, Tesliću, Doboju, Zvorniku, Bijeljini, Stocu, Mostaru, Konjicu, Brčkom, Sarajevu, Gračanici i Tuzli. Tokom potisivanja peticija na ulicama pomenutih gradova organizovani su razni kulturno-umjetnički sadržaji (performansi, koncerti, izložbe slika, itd.). Prikupljeno je oko 5.500 potpisa, nešto više u Federaciji BiH nego u Republici Srpskoj. Razlog za ovo vjerovatno je to što smo u propagandnom materijalu upotrijebili termin "ujedinjenje", koja je među mladima u RS-u, a zbog postojeće političke situacije, zazvučala pretenciozno i ispolitizirano. Za nastavak kampanje (u 2004. godini) planiramo organizovanje sastanka sa predstavnicima postojećih omladinskih mreža u BiH, sa ciljem upoznavanja sa stanjem u pogledu BH omladinskog aktivizma, te pripremama za planirani sastanak predstavnika svih omladinskih mreža Bosne i Hercegovine. 


Dosadašnji rezuiltati kampanje su pozitivni, mada je među mladima Bosne i Hercegovine prisutna zbunjenost, uzrokovana najvjerovatnije dosadašnjim stanjem na polju omladinskog aktivizma u BiH, problemom sa pogrešnim shvatanjem omladinskog liderstva, te nedostatkom komunikacija i transparentnosti među omladinskim organizacijama i mrežama u BiH. Za pohvalu je spremnost na saradnju mnogih podmladaka političkih partija, te Omladinskog savjeta Republike Srpske.


TV emisija “Evropske instutucije”, TV OBN, 15. decembar 2003. godine


TV emisija na temu “Evropske institucije”, prema prijedlogu projekta, trebalo je da realizuju tri centra, Tuzla, Banja Luka i Lvno sa svojim lokalnim TV kućama, kako bi građanima tih regija bile pružene informacije o važnosti evropskih institucija za državu BiH, te važnosti ulaska BiH u evropske integracije, priključivanje Evropskoj uniji. A naravno i obaveze države BiH prema tim institucijama, naručito Vijeću Evrope, te važnost i djelovanje Direkcije za evropske integracije u samom procesu integracija BiH u Evropsku uniju. 


Međutim, na vanrednom radnom sastanku partnerskih organizacija, održanom u Banja Luci, partnerska organizacija Centar za građansku suradnju Livno istakao je problem realizacije ove TV emisije obzirom da u njihovom gradu nema lokalne TV stanice, te bi se ista eventualno mogla realizirati sa mostarskom lokalnom TV stanicom “TV Oskar”.  Međutim, predstavnice partnerske organizacije naglasile su da je pokrivenost i vidljivost ove TV stanice izuzetno mala, jer ne pokriva čak ni čitav grad Mostar, a da se na području Livna, kao područja djelovanja ove organizacije, uopšte ne može gledati, te su predložile da se ove tri TV emisije objedine u dvije i realiziraju putem entitetskih televizija (Federalne televizije i Televizija Republike Srpske), što je na ovom sastanku i prihvaćeno. 


Nakon stupanja u kontakt sa urednicima ovih TV kuća, čije su se ponude za jednosatne TV emisije kretale između 5.000 – 5.500 KM + porez (na Federalnoj televiziji) do 6.500 – 7.000   KM + porez (na Televiziji Republike Srpske), što je prevazilazilo budžetom predviđeni iznos, a što smo istvoremeno smatrali nemoralnim i neprihvatljivim cijenama entitetskih TV kuća, posebno za jednu ovakvu edukativnu i značajnu emisiju kakvu smo htjeli realizovati, te su njihove ponude i odbijene. 


Zatim su razgovori obavljeni sa TV kućom OBN, koja je pokazala spremnost da ovakav tip TV emisije realizuje sa nama, za po nas prihvatljivu cijenu. No, pored cijene na odabir ove TV kuće ponukalo nas je i frekfencija, odnosno pokrivenost signala ove TV kuće na cjelokupnoj teritoriji BiH, čime bi daleko veći broj građana imao mogućnost da bude upoznat sa osnovnim pojmovima i djelatnošu evropskih institucija i njihovoj važnosti za državu Bosnu i Hercegovinu. 


Nakon dogovora oko realizacije TV emisije sa TV kućom OBN, početkom novembra mjeseca započeti su intenzivniji kontaksti sa predstavnicima ureda Vijeća Evrope i Direkcije za evropske integracije koje su iskazale spremnost za učešće u ovakvoj jednoj emisiji. 


15. decembra 2003. godine, 60-minutna TV emisija realizovana je uz učešće gostiju, gđice. Emine Ganić, savjetnice šefa ureda Vijeća Evrope; gosp. Emirom Hadžikadunićem, savjetnik za odnose s javnošću Direkcije za evropske integracije i gosp. Vehid Šehić, ispred partnerskih organizacija projekta. 


Na početku emisije gosp. Vehid Šehić je ukratko upoznao gledatelje sa samim projektom koji se realizovao u toku 2003. godine, njegovom značaju, ciljevima koji su se željeli postići. Takođe je naglasio da je to projekat koji se realizuje već drugu godinu i da će na njegovim ciljevima i aktivnostima partnerske organizacije nastaviti raditi u sklopu svojih svakodnevnih aktivnosti, shvatajući važnost i značaj postavljenih uslova od strane Evropske unije neophodnih za integraciju države Bosne i Hercegovine u njenu zajednicu, koji će neminovno dovesti i do stvaranja jedinstvene države Bosne i Hercegovine. 


Gđica. Emina Ganić, savjetnica šefa ureda Vijeća Evrope, je u svom razgovoru sa novinarom-voditeljem istakla da je Bosna i Hercegovina tokom prve godine svog članstva u Vijeću Evrope u osnovi ispunila glavne obaveze preuzete nakon prijema. No da svakako pred njom stoji još mnogo obaveza koje trebaju biti ispunjene. Naglašavajući takođe da se Vijeće Evrope, sa svojim uredom u Sarajevu, po svom mandatu u Bosni i Hercegovini razlikuje od ostalih prisutnih međunarodnih institucija. Ono je partner predstavnicima vlasti i državnim institucijama u ispunjavanju njihovih preuzetih obaveza. Ured Vijeća Evrope u Sarajevu je, kako je istakla gđica. Ganić, više nego spreman i voljan vlastima u Bosni i Hercegovini pružiti punu stručnu i pravnu pomoć, kroz svoje različite međuvladine komitete u pripremi raznih konvencija, usaglašavanju pravnih propisa, vršenju ekspertize postojećih pravnih propisa, itd. uključujući svoje evropske eksperte za različita polja društveno-političkog i ekonomskog života jedne države. Takođe naglasivši da vlasti BiH ove mogućnosti i ovaj partnerski odnos ureda Vijeća Evrope još uvijek ne koriste. Kao primjer, značajan za sve građane Bosne i Hercegovine, navela je da Bosna i Hercegovina još uvijek nije imenovala državnog agenta u Evropski sud za ljudska prava i koji bi istovremeno bio član u Međunarodnom upravnom komitetu za ljudska prava u Vijeću Evrope i zastupao interese BiH. 


Gosp. Emir Hadžikadunić je u ovoj TV emisiji iznio ekonosmke aspekte pozicije Bosne i Hercegovine nakon prijema u Vijeće Evrope, koji takvi kakvi su stavljaju BiH  na pretposljednje mjesto na putu ka Evropskoj Uniji. Iza nje je samo Zajednica Srbije i Crne Gore, koja se tek priprema za ovaj proces. Stoga je naglasio da samo bezuslovna izgradnja jedinstvenog ekonomskog prostora u Bosni i Hercegovini, te uspostavljanje procedure za certifikaciju i uklanjanje tehničkih barijera u trgovini, mogu ubrazati ovaj proces pridruživanja, posebno naglasivši da ovaj proces ne poznaje kratice, nego da svaka zemlja pa tako i Bosna i Hercegovina mora usvojiti sve evropske standarde kako bi se mogla integrisati u evropsko tržište, a kasnije postati i punopravni član. Ovaj proces, kako je to u ovoj TV emisiji naglasio gosp. Hadžikadunić, zahtijeva snažan i jak angažman svih subjekata bosanskohercegovačkog društva, a prije svih državne organe BiH, koji bržim donošenjem odgovarajuće legislative i bržim formiranjem potrebnih institucija na nivou države bi omogućili privrednim subjektima u BiH da ravnopravno konkurišu na evropskom i drugim tržištima. 


Ova TV emisija je, kako je vidljivo iz njenog sadržaja tema na koje se razgovaralo, a kako je to projektom i predviđeno, imala za cilj da veći broj građana BiH bolje upozna sa važnošću evropskih integracija i mjestu na kojem se BiH nalazi u ovom procesu.


Okrugli sto “Demokratski nadzor u sigurnosnom sistemu”, Sarajevo, 28. februar 2004. godine


Bosna i Hercegovina, kao i sve druge zemlje evropskog jugositoka, ima osnovni strateški cilj – da postane dio evropskih i euro-atlanskih integracija. Ostvarivanje ovog cilja ograničava ili umanjuje rizike novih konflikata unutar regiona. Stoga postavljeni strateški cilj podrazumijeva provođenje niza reformi javnog sektora. Reforma sigurnosnog sektora je jedna od osnovnih reformi u demokratizaciji društva, a za Bosnu i Hercegovinu jedan od 16 postavljenih uslova za godinu 2004. od strane Evropske komisije. Reformisani sigurnosni sektor treba da stvori neophodne pretpostavke za uspješno suprostavljanje novim prijetnjama i rizicima. Neophodne transformacije u Bosni i Hercegovini se međutim i dalje odvijaju sporo, a pokatkad, i sa tendencijom potpunog zastoja. 


U sklopu kampanje nazvane “Demilitarizacija” posljednja od predviđenih aktivnosti bila je i održavanje okruglog stola, kojim smo u sklopu započetih reformi oružanih snaga u BiH i sigurnosnog sistema, obzirom da je Zakon o odbrani BiH usvojen 31. decembra 2003. godine, nakon njegovog usvajanja željeli blagovremeno potaknuti javnu raspravu na temu demokratskog nadzora u sveukupnog sigurnosnom sistemu BiH, s ciljem da, kako je to rekao moderator gosp. Vehid Šehić, kao organizatori ovog okruglog stola, kroz otvorenu raspravu stvorimo kod građana osjećaj sigurnosti i povjerenja u ove institucije, koje bi morale na odgovoran i profesionalan način štititi interese svih građana BiH, jer će u suprotnom biti vrlo upitni i efekti svih ovih započetih procesa. 


Smatrajući da odnos između onog što nazivamo demokratija i onog što nazivamo sigurnost jeste ključni problem demokratske civilne kontrole sigurnosnog sektora. Ovaj odnos predstavlja jedan od izazova sveukupne demokratizacije BiH. Efikasno upravljanje, transparentnost i odgovornost sigurnosnog sektora je važno kao postojanje istih tih vrijednosti bilo kojeg drugog javnog sektora. Stoga uspješna reforma ovog sektora predstavlja uspostavljanje odgovornih i transparentnih sigurnosnih institucija. Koliko će sigurnosni sektor biti transparentan i u kojoj mjeri će se sprovoditi demokratska kontrola nad njim u najširem smislu tog pojma, u mnogočemu zavisi od medija, civilnog sektora i ponašanja izabranih zvaničnika. 


Okruglom stolu od ukupno 60-ak pozvanih učesnika predstavnika kako političke vlasti i nadležnih državnih institucija, tako i predstavnika međunarodnih organizacija, naučnih radnika, medija, nevladinih organizacija i dr. Prisustvovalo je oko 30 učesnika. 


Uvodničari na ovom okruglom stolu bili su: 

· gosp. Branko Zrno, ispred Komisije za nadzor nad sigurnosnim sektorom Parlamenta BiH;

· gosp. Neven Kazazović, vojno-politički analitičar;

· gsop. Senad Pećanin, glavni i odgovorni urednik magazina “BH Dani”.


U svom izlaganju gosp. Branko Zrno istakao je prije svega da je prvi i osnovni cilj svakog političkog društva da obezbjedi minimalan stepen sigirnosti svojim građanima. Mogućnost sigurnog življenja je osnovni preduslov demokratskog razvoja. Država i njene sigurnosne snage direktno stvaraju uslove za uspješan razvoj zemlje, kao i fizičku sigurnost njenog stanovništa. Istakavši da je Bosna i Hercegovina specifična zemlja, čija sigurost još uvijek zavisi od međunarodnog prisustva. Iz razloga što je struktura njenog sigurnosnog sektora vrlo specifična i neomogućava potpunu sigurnost njenim građanima, jer su nadležnosti u sveri sigurnosti podijeljene tako da država nema nadležnosti po svim pitanjima sigurnosti. Tamo gdje nema države odgovornost pripada entitetima, pa čak i kantonima u Federaciji Bosne i Hercegovine. Sa ovakvim opštim karakteristikama se sigurnost može tretirati kao parcijalna, nejedinstvena, jer nema organizacione jedinstvenosti, a ni funkcionalna. Zato reforma sigurnosnog sektora ima posebnu važnost u njenom razvoju i sveukupnoj demokratizaciji, prvenstveno zbog cilja jedinstvenog tretiranja sigurnosti na cijeloj teritoriji zemlje kako u organizacionom (institucionalnom) tako i u funkcionalnom smislu. 


Stoga je osnovni zadatak ove parlamentarne novoformirane komisije da izgradi sigurnosni sektor i njegov nadzor na nivou države smatrajući da ako to uspiju uraditi da će to biti zaista veliki korak u tranzicijskom i demokratskom procesu BiH, a ujedno i ispunjenje jednog od 16 postavljenih uslova od strane Evropske komisije. 


Takođe je istakao da Komisija kao tijelo Parlamenta, kao skup 10-12 ljudi, izabranih predstavnika iz Doma naroda i Parlamenta, niti je mehanizam niti smije ostati jedini mehanizam koji treba da kontrolira sigurnosni sektor. Kao član Komisije, smatra i zalaže se da rad ove Komisije ne smije ostati regulisan pravilnicima Parlamenta, nego da rad ove Komisije mora biti regulisan posebnim parlamentarnim zakonom o njenom radu, kao kontrola samih članova, a kojim bi se dao značaj i težina radu ove Komisije. 


Takođe je naglasio da stvaranje istinske demokratske kontrole nad sigurnosnim sektorom države neminovno traži i edukovano sudstvo i zakonski mehanizam koji treba da vrši punu kontrolu sigurnosnih službi države. Kako bi oni koji čine sigurnosni sektor jedne države u svom radu morali poštivati ljudska prava, važeće zakone i zakone o svom radu, jer po njegovom mišljenju ne smiju biti iznad toga. I kao posljednje naglasio je i istakao značaj i ulogu medija u cjelokupnoj kontroli sigurnosnog sektora jedne države. 


Drugi uvodničar, gosp. Kazazović, vojno-politički analitičar, istakao je da bi obezbjeđivanje sigurnosti svojim građanima trebao biti osnovni cilj svake vlasti. Bez sigurnosti je, kako je istakao, nemoguće sačuvati ili razviti bilo kakvu vrijednost u društvu. U obezbjeđivanju sigurnosti vlade pokušavaju zaštititi svoje građane od spoljnih neprijatelja, od svojih neprijateljski raspoloženih građana, prirodnih katastrofa i nepogoda, a u nekim slučajevima i od same sebe. Ovo znači da su ciljevi zaštite fizička zaštita ljudi i njihovo zdravlje, ekonomsko blagostanje, socijalna stabilnost i postizanje mira. Pojam sigurnosnog sektora podrazumijeva sve institucije koje imaju ovlasti za upotrebu sile, koje mogu narediti upotrebu sile, ili koje mogu prijetiti silom, a sa ciljem zaštite države i njenih građana. U sigurnosni sektor, kako je naglasio, spadaju i civlne strukture koje su odgovorne za upravljanje institucijama koje raspolažu silom i nadzorom tih organizacija. Stoga, iz ovog proizilazi da sigurnosni sektor ima dvije cjeline – prva obuhvata sigurnosne snage kao što su vojska, policija, granične snage, obavještajne i sigurnosne službe čija je zadaća da obezbjedi monopol vlade nad silom, te da njenom upotrebom osiguraju sigurnost države i njenih građana. Druga obuhvata civilne vlasti odgovorne za upravljanje i nadziranje sigurnosnih snaga pod čim se ne podrazumijeva samo Vlada i njena ministarstva, Parlament i njegove komisije, nego i sudstvo i tužilaštvo. Njihovo upravljanje sigurnosnim snagama treba biti u skladu sa demokratskim vrijednostima. Stoga je neophodno obezbjediti i nadzor djelovanja sigurnosnih snaga kako bi se spriječilo da se one izdignu iznad društva. Stoga u demokratskim društvima tijela nadležna za upravljanje i nadzor sigurnosnih snaga su uvijek podržana predstavnicima civilnog društva, nevladinih organizacija i medija. Oni osiguravaju na taj način informisanje javnosti koja ustvari treba da bude jedini i krajnji sveobuhvatni nadzor nad radom ovog sektora i da ocjenuje njihova ostvarena dostignuća. U demokratskim zemljama, kako je istakao, ostvaruje se institucionalno i funkcionalno jedinstvo institucija sigurnosnog sektora. Međutim, u BiH još uvijek i pored donesenog zakona o odbrani BiH (31. decembar 2003. godine), kojim je dat civilni nadzor nad oružanim snagama BiH, kao jednom dijelu sigurnosnog sektora BiH, još uvijek nema budžeta za jedinstvenu kontrolu i tijela vojske, nego se ona finansiraju iz budžeta entiteta. Niti je to još uvijek, shodno donešenom Zakonu, integrisana oružana vojska BiH. 


Zatim, je naglasio da tradicionalno u BiH (kao i u presotalim zemljama Balkana) postoji jedna vrsta ideologije da vojska nije tu da brani državu niti njene građane, nego da brani određenu partiju, što svakako ukazuje da Vojska BiH prije svih drugih promjena mora biti profesionalizovana. 


Po pitanju službi sigurnosti (državnih tajnih službi, policije), istakao je da su one vrlo bitne u zaštiti jedne države, ali problem sa kojim se BiH susreće u ovom procesu jesu profesionalnost, stručnost i izbor kadrova u ove službe koji ne zadovoljavaju evropske standarde.  


Kao vojno politički analitičar smatra da je korektor svoh kontrola nad sigurnosnim sektorom jedne države, kako je to u razvijenim demokratskim društvima, treba da bude društvo, a učemu uloga medija je svakako presudna. Stoga smatra da samo izgradnja jedinstvene BiH, i izgradnja njenog civilnog društva, može biti istinski korektor kontrole vojske i sigurnosnog sektora države. Iz tih razloga ističe da se u Bosni i Hercegovini reforma sigurnosnog sektora provodi naopako kroz donošenje zakona kojim se izgradnja kontrole provodi od vrha prema dole, što ni u kom slučaju ne može doprinijeti stvaranju stvarnog demokratskog nadzora i kontrole nad sigurnosnim snagama u BiH. 

Okrugli sto “Demokratski nadzor u sigurnosnom sistemu BiH”, 

Sarajevo, 28. februar 2004. godine


I kao treći uvodničar, gosp. Senad Pećanin istakao je da mediji u Bosni i Hercegovini kada izvještavaju o sigurnosnom sektoru uglavnom izvještavaju o skandalima i aferama u njemu. Poklanja se vrlo slaba ili skoro nikakva pažnja sigurnosnim pitanjima u zemlji, što bi posebno trebala biti obaveza državnih medija. Te smatra da uopšte ne postoji kontinuitet u izvještavanju o ovim pitanjima, a pogotovu da ne postoji nikakav pristup u kojem bi bili izraženi prioriteti u izvještavanju. Iako se mediji bore za transparentnost, nažalost, tu je prisutan i politički uticaj u radu medija, pa čak i politička kontrola je prisutna nad nekim medijima. Stoga je na kraju zaključio kao predstavnik medija, da je današnje stanje u medijima i njihov odnos prema ovom važnom segmentu demokratskog nadzora nad sigurnosnim sektorom u BiH, ustvari idealno oslikava stanje bh društva. 


Iz uvodnih izlaganja i iznesenih mišljenja kroz otvorenu diskusiju većeg broja prisutnih na ovom okruglom stolu, moglo bi se reći da bi reforma sigurnosnog sistema trebala da vodi ka transformaciji sigurnosnih institucija Bosne i Hercegovine prema poboljšanju njihovih sposobnosti da efikasno, zakonito i demokratski odgovorno izvršavaju svoje zadatke u obezbjeđenju spoljne u unutrašnje sigurnosti građana. Stoga reforma sigurnosnog sektora zahtijeva preduzimanje čitavog niza mjera različite prirode, neminovno uključujući jačanje civilne kontrole i nadzora sigurnosnog sektora, profesionalizaciju sigurnosnih snaga, jačanje vladavine zakona, kao i smanjenje vojnih efekata i izgradnju mira i povjerenja iz kojih razloga bi principi uspješne vladavine efikasnih sigurnosnih snaga i institucija, te poštivanje ljudskih prava i međunarodnog humanitarnog zakonodavstva trebali biti neki od ključnih elemenata o kojima bi se moralo voditi računa u programu reformi sigurnosnog sektora. Sa osnovnim ciljem uspostavljanja monopola države nad sigurnosnim snagama i dobijanja moći ali u uslovima odgovarajuće političke kontrole, kako bi se vratilo povjerenje građana u državu i ove njene institucije, ali u sve njene institucije uopšte, u cilju jačanja osjećaja sigurnosti građana Bosne i Hercegovine. 


V Stakeholders:


Projektne aktivnosti predviđene i održane u ovoj projektnoj godini, počev od održane konferencije koju smo nazvali “BiH pred novim/starim izazovima” (pratilo 80 učesnika); preko održanih javnih rasprava u devet gradova BiH, na temu “Pitanje državnog uređenja” (pratilo oko 200 učesnika); zatim tri održana seminara na temu “Položaj BiH nakon prijema u Vijeće Evrope” (pratilo oko 130 učesnika); te okruglog stola na temu “Demokratski nadzor u sigurnosnom sistemu BiH” (pratilo oko 30 učesnika), što znači da je realizovane aktivnosti, neposredno i direktno pratilo sveukupno oko 440 učesnika, po strukturi uglavnom: predstavnika političkih partija, predstavnika vlasti, predstavnika omladinskih organizacija, predstavnika NVO-a, predstavnika međunarodnih organizacija, naučnih radnika, medija i drugih. 


Međutim, taj broj je mnogo veći, ali za nas tačnim brojem nemjerljiv i nepoznat, obzirom da mediji ne posjeduju instrumente za praćenje slušanosti i gledanosti svojih emisija, iz razloga što je realizovano također i devet cjelosatnih radio emisija sa devet lokalnih radio stanica, na temu “Evropski sud za ljudska prava”; cjelosatna TV emisija na temu “Evropske instutucije u BiH” putem OBN-a, čiji signal pokriva cjelokupnu teritoriju BiH; te radio džingl iz kampanje nazvane “Demilitarizacija”, emitovan u sedmodnevnom trajanju putem radija “Radio Slobodna Evropa” koji uvezuje 27 lokalnih radio stanica iz cijele Bosne i Hercegovine. 


Naravno, tu su i provedene ankete na sveukupno oko 12.000 ispitanika, na temu “Da li smatrate BiH svojom državom?” i “Koliko znate o Evropskom sudu za ljudska prava”, te održane press konferencije i objavljivanje svih dobijenih rezultata putem medijskih kuća, kako elektronskih, tako i pisanih, svakako nam daje za pravo da vjerujemo da je veliki broj građana BiH, raznih polnih, starosnih, kvalifikacionih struktura upoznat sa skoro svim projektnim aktivnostima i informacijama koje su im kroz te aktivnosti bile namjenjene. 


Takođe smatramo da su kroz realizovane projektne aktivnosti i provedene kvalitetne i stručne rasprave, uz pomoć i učešće predstavnika kompetentnih institucija u potpunosti, shodno sadašnjem trenutku, informisali veliki broj građana BiH i građanskih inicijativa o samom procesu integracije BiH u Evropu i uslovima postavljenim od strane Vijeća Evrope i Evropske komisije. Težini puta koji stoji pred BiH i važnosti neposrednijeg i aktivnijeg učešća svih građana BiH u ovim procesima, pa čak, neka bi to bilo i putem aplikacija upućenih Evropskom sudu za ljudska prava od strane samih građana u cilju zaštite njihovih prava drastično kršenih od predstavnika vlasti, odnosno same države BiH. 


I na kraju, smatramo da smo započetom kampanjom nazvanom “Demilitarizacija”, prije svega kroz izuzetno dobar i provokativan plakat i istovremeno isti takav radio džingl zasigurno izvršili pritisak na predstavnike vlasti oba entiteta da, naravno i uz pritisak međunarodne zajednice, usvoje državni Zakon o smanjenju i reformi vojnih snaga u BiH. 
Također smo sigurni da smo održanim okruglim stolom u Sarajevu u sklopu ove iste kampanje, potaknuli građane BiH i započeli javnu raspravu o pitanju demokratskog i civilnog nadzora nad sigurnosnim sistemom BiH, koji neminovno zahtijeva transparentnost rada ovog sistema i aktivno, stručno i profesionalno uključivanje medija u ovaj proces kontrole sigurnosnih sistema države Bosne i Hercegovine. 


VI veza sa holandskim partnerom


I u ovoj projektnoj godini holandski partner u realizaciji projekta bila je organizacija IKV a njen predstavnik je bila gđa. Miriam Struyk. Gđa Struyk je kao i dosada bila veoma aktivna u svim fazama realizacije projekta, kako u planiranju i praćenju aktivnosti, tako i u redovnim posjetama i zajedničkim sastancima. Svojim prijedlozima, analizama i sugestijama dala je veliki doprinos ovako uspješnoj realizaciji projekta. Stoga možemo reći da je odnos sa inostranim partnerom bio izuzetno uspješan i korektan. 


VII Dodatni dokumenti i materijali


Za potrebe konferencije “BiH pred starim/novim izazovima” kao radni materijal, a u vidu brošure, urađen je prevod, umožavanje i distribucija dijela “Stretegije Bosne i Hercegovine 2002. – 2006. godine” koju je sačinila Evropska komisija. 

Za potrebe seminara “BiH nakon prijema u Vijeće Evrope” kao radni materijal, a u vidu brošure, urađen je prevod, umnožavanje i distribucija “Ispunjavanje obaveza i implementacija postprijemnog programa saradnje”, inventivnog dokumenta Sekretarijata Vijeća Evrope. 


ampanja “Demilitarizacija” je praćena štampanjem plakata i izradom radio džingla, distribuiranih i emitovanih na cjelokupnoj teritoriji BiH. 


Kampanja “United Networks” je praćena potpisivanjem peticija/pismima podrške, štampanjem plakata, letaka i naljepnica distribuiranih na cijelokupnoj teritoriji BiH. 


Za potrebe okruglog stola “Demokratski nadzor u sigurnosnom sistemu BiH” kao radni materijal, a u vidu brođure, urađeno je umnožavanje i distribucija “Plan provedbe misije OHR-a”, od 30. januara 2003. godine, “Učeći iz najboljih praksi parlamentarnog nadzora sigurnosnog sektora”, dr. Hansa Borna, iz aprila 2002. godine, izdatog od Žensvskog centra za demokratsku kontrolu oružanih snaga (DCAF) i “Izvještaj Komisije Evropskih zajednica o spremnosti Bosne i Hercegovine za pregovore o Sporazumu o stabilizaciji i pridruživanju sa Evropskom Unijom”, od 18. novembra 2003. godine. 


Zbog važnosti teme koja je inicirana ovim okruglim stolom smatrali smo da je od izuzetne važnosti kako za nas kao partnerske organizacije, tako i za građane BiH sačiniti stenogramski izvještaj cjelokupnog okruglog stola, te ga kao brošuru odštampati i distribuirati kako učesnicima, tako i učiniti dostupnim kroz kancelarije partnerskih organizacija svim zainteresovanim građanima Bosne i Hercegovine. 


VIII Evaluacija


Ciljevi:

1. Inicirati široku bosanskohercegovačku diskusiju o unutrašnoj integraciji BiH

2. Informisati bosanskohercegovačke građane o procesu evropske integracije, različitim evropskim institucijama, kao i uslovima za BiH u Vijeće Evrope

3. Inicirati debatu o ulozi građana u integracionom procesu i pokrenuti kampanje i projektne aktivnosti na tri odgovarajuće teme.


Sagledavajući aktivnosti koje smo u projektu realizovali, vjerujemo da možemo reći da smo ostvarili cilj 2. i 3., kroz javne rasprave, radio i TV emisije, seminare, okrugli sto, i provedene kampanje. 


Cilj br. 1., svakako je cilj na kojemu mi, kao nevladine organizacije, imamo još puno raditi i koji svakako, zbog proteklih ratnih događanja u Bosni i Hercegovini, je prije svega proces koji zahtijeva ne samo naš dugotrajniji rad, nego rad cjelokupnog bh. društva danas. Izraženo opredjeljenje Bosne i Hercegovine ka evropskim integracijama u svakom slučaju može pomoći da taj proces bude bezbolniji i donekle ubrzaniji. 


Projekt 3


“Povratak – Srebrenica”


Donator - IKV


Projekat pod nazivom Thw Way Back je realizovan tokom 2003. godine i predstavlja nastavak projekta iz 2002. godine. Nosilac projekta je bio Forum građana Tuzle a projektni partner Forum građana Srebrenice.

Prioritetni ciljeva tog projekta, s obzirom na specifičnost srebreničke regije, su bili: 

· uspostavljanje odnosa povjerenja među građanima, 

· afirmacija vjerske i međunacionalne tolerancije, 

· jačanje građanske svijesti i

· iniciranje rješavanja aktuelnih problema sa kojima se susreću kako povratnici tako i svi građani opštine Srebrenica. 

Svi ovi uslovi su ujedno i vrlo jaki preduslovi za povratak, koji je ključ za egzistenciju Bosne i Hercegovine.

Projekat je kasnio sa početkom aktivnosti početkom godine, ali su kontakti sa građanima bili stalni i kontinuirani. Srebreničke novine koje izdaje FGS su takođe odigrale važnu ulogu u informisanju građana. Kancelarija FGS-a je mjesto gdje se stalno susreću građani različitih nacionalnosti i opredjeljenosti i razmjenjuju mišljenja, a često je to mjesto gdje se građani mogu susresti i sa nekim od predstavnika vlasti i u neformalnom razgovoru saznati o aktuelnim zbivanjima u gradu. Forum građana Srebrenice je od predviđenih aktivnosti (12 javnih tribina) realizirao 8 javnih tribina i pomogao jednu aktivnost (protestni skup rudara). 

Prateći njihov rad: stalnim posjetama, prisustvom javnim tribinama, radnim sastancima, dogovrrima putem telefona i e-maila, uočili smo da dinamika realizacije aktivnosti predviđa da se u toku godine neće moći realizovati sve predviđene aktivnosti. Zbog aktuelnosti političkog trenutka odlučili da organizujemo okrugli sto pod nazivom “Zločin i istina”. Na taj način smo ujedno i upotpunili predviđeni plan aktivnosti. 

Cilj ovog okruglog stola je bio da probudi svijest kod svih da otkrijemo sve zločine kao i masovne grobnice u kojima leže žrtve koje su prije zločina imale svoje ime i prezime a sada su samo NN. Ovo je potrebno učiniti kako radi njih tako i radi njihovih porodica ali i zbog naše budućnosti. Aktuelne vlasti po svaku cijenu žele prikriti zločin a istovremeno prikriti i istina o svemu što se dešavalo u našoj bližoj prošlosti. Zbog toga teško govoriti o perspektivnoj budućnosti, o početku moralnog ozdravljenja pojedinca a onda i cjelokupnog bh društva, o vraćanju međusobnog povjerenja među ljudima ali i prema institucijama ove države. O zločinu treba govoriti kao o univerzalnom zlu, a šutjeti o zločinu i prikrivati tragove zločina je isto kao i samo učestvovanje u njemu. 

Okruglom stolu se odazvao veći broj predstavnika nvo-a i osvjedočenih boraca za zaštitu ljudskih prava kako iz BiH tako i iz SiCG. Takođe su prisustvovali i predstavnici lokalne vlasti ali se zato nisu odazvali predstavnici entitetskih i državnih vlasti osim jednog pojedinca a to je gosp. Desnica Radivojević, zamjenik predsjednika FBiH. Slijedi lista učenika:

1 Desnica Radivojević, dopredsjednik FBiH

2 Radomir Pavlović, predsjednik Skupštine Srebrenice 

3 Abdurahman Malkić, načelnik Opštine Srebrenica 

4 Ibrahim Hodžić, Opština Srebrenica

5 Boban Tomić, SO Bajna Bašta

6 Amor Mašović, Državna komisija za nestale osobe

7 Sadik Selimović, Federalna komisija za nestale

8 Refik Hodžić, Haški tribunal, ured u Sarajevu

9 Alma Mašić, Međunarodna komisija za nestale  

10 Asta Zinbo, Inicijativa civilnog društva

11 Sanja Pedek, Freedom House

12 Brian Phillips, Oxford Brookes University

13 Emily Adamsdale, Oxford Brookes University

14 David Vest, Friends of Bosnia, Tuzla

15 Sanja Tošić, UNDP/OHCHR

16 Mojca Leban, UNDP/OHCHR

17 Laure-Anne Courdese, UNDP/OHCHR

18 Mirsad Tokača, Komisija za ispitivanje ratnih zločina

19 Veran Matić, TV B92 Beograd, 

20 Nataša Kandić, Fond za humanitarno pravo Beograd 

21 Saša Popov, Centar za regionalizam Novi Sad 

22 Jakob Finci, U.G. Istina i pomirenja 

23 Jezdimir Milošević, Protektor Sarajevo 

24 Miodrag Vučinić, DISS Ilidža 

25 Slavo Kukić, Mostar 

26 Spasoje Mijatović, Večernje novosti Beograd

27 Hazim Karić, Jutarnje novine

28 Nenad Petrović, Bratinac Fern

29 Slobodan Petrović, Radio Bratunac

30 Krspina Ćirković, Radio RS “Glas srpske”

31 Miro Pejić, SRNA

32 Sakib Smajlović, Oslobođenje 

33 Samir Kahrović, BHTV 1, BHR1

34 Hakija Meholjić, Srebrenica

35 Hatidža Mehmedović, Srebreničke majke

36 Radmilo Banduka, Demokratska inicijativa sarajevskih Srba

37 Bogoljub Jovanović, Srebrenica

38 Srđan Dizdarević, Helsinški komitet za ljudska prava u BiH, Sarajevo 

39 Branko Todorović, Helsinški odbor za ljudska prava u RS, Bijeljina 

40 Sadik Pazarac, Helsinški odbor za ljudska prava u RS, Bijeljina

41 Kathleen Gabriels, Workgroup Netherlands Srebrenica

42 Marinko Sekulić, Forum građana Srebrenice 

43 Mira Jugović-Mišić, Forum građana Tuzle

44 Mustačević Ermin, Forum građana Tuzle

45 Vehid Šehić, Forum građana Tuzle

“Šutnja o zločinu i prikrivanje tragova zločina je isto kao i samo učestvovanje u njemu”, definitivan je zaključak ovog okruglog stola. Desnica Radivojević, potpredsjednik Federacije BiH, pitao se kako je moguće za nekoliko dana ubiti hiljade nevinih staraca, žena i djece. Do istine i zločinaca mora se doći radi pomirenja i pravde, naglasio je. “Porodice nestalih se boje da će se zločin brzo zaboraviti. Bojim se da ćemo zbog odugovlačenja u traženju istine doći do falsifikovanih dokumenata, da ćemo se pitati da li je ovdje uošte bilo rata”, istakao je Vehid Šehić, predsjednik Foruma građana Tuzle. Nakon što se izvinuo majkama Srebrenice, Veran Matić iz beogradskog RTV B92, pitao se da li će u BiH i SiCG u obrazovnom sistemu biti mjesta za Srebrenicu. Srđan Dizdarević procjenjuje da Haški tribunal neće uspjeti da sankcioniše sve zločince, te da sama pravda neće uspjeti zaliječiti sve naše rane.

“Srebrenica je metafora svega onoga što se u BiH dogodilo. Stalna prepucavanja nacionalnih političkih partija vode nas u opasnost demokratskog stradanja. Ako se tako nastavi neće ova zemlja biti bošnjačka, hrvatska niti srpska, biće pustinjska zemlja. Iza svih zločina isticani su nacionalni interesi”, istakao je, između ostalog, Slavo Kukić.

Na okruglom stolu u Srebrenici učestvovalo je 45 predstavnika vladinih i nevladinih organizacija BiH i SCG. Nakon rasprave upućeno je pismo svim vladajućim strukturama u našoj zemlji.

U prilogu dostavljamo brošuru (transkript) sa ovog okruglog stola koju smo pripremili i distribuirali kao i napise iz novina o ovom događaju koji je izazvao veliku pažnju medija, a moramo napomenuti i oprečne reakcije nekih političara. Čak i neki SDS-ovi političari su podržali stavove okruglog stola (bar deklarativno) ali je zato i  predsjednik FGS-a primio nekolio prijetećih anonimnih telefonskih poziva.


Prema našem mišljenju projekat je i u ovoj protekloj godini našao opravdanost. Jednu od najvećih vrijednosti možemo naći u izjavama Bošnjaka-povratnika, da više ne obraćaju pažnju na nacionalnost ljudi sa kojima zajedno sjede i razgovaraju i to zahvaljujući Forumu građana Srebrenice, koji je uspio da kroz svoje javno djelovanje okupi sve populacije u ovom gradu. Nakon niza održanih javnih rasprava kojima se odazvala većina pozvanih predstavnika vlasti i međunarodne zajednice a tako i vrlo mnogo građana, vidjeli smo da su građani jako zainteresovani da se na ovakav način pokušaju pronaći neka rješenja aktuelnih problema. Forum građana Srebrenice je svojim radom stekao ugled i zaslužio povjerenje građana što predstavlja kapital koji treba očuvati i iskoristiti u cilju širenja i jačanja ideje civilnog društva. Forum građana Srebrenice je takođe uređivao i distribuirao lokalne novine, mada zbog nedostatka novca nisu izašli svi planirani brojevi.     


U izvještajnom periodu predstavnici FGT-a su bili u stalnom kontaktu sa Forumom građana Srebrenice, prisustvovali većini njihovih aktivnopsti, te održali nekoliko radnih sastanaka na kojima se radio plan aktivnosti, utvrđivale teme javnih tribina i sl. Na nekoliko radnih sastanaka bili su prisutni i predstavnici IKV-a te smo u otvorenoj diskusiji pokušali sagledati sve pozitivne efekte kao i uočene nedostatke i načine kako prevazići određene probleme.

Konačan zaključak:

Forum građana Srebrenice je u toku 2003. godine, iako sa kašnjenjem u početku godine, uspio da prilično kvalitetno realizira predviđene aktivnosti. Istina uočeni su i neki nedostaci karakteristični za ovako malu i specifičnu sredinu. Mnogo se pažnje posvećuje onome šta i kako rade druge nevladine organizacije, koliko su novca dobile za svoje projekte, umjesto da se pažnja poklanja onome što je potrebno za kvalitetnu realizaciju svojih projektnih aktivnosti. Potrebno je takođe u rad FGS-a uključiti mnogo više drugih članova (posebno žena). Nakon skretanja pažnje na ovaj problem, predsjednik FGS-a je organizaciju nekoliko zadnjih tribina prepustio jednom od dva potpredsjednika, a i mladi su dobili malo više prostora za rad. Ipak to nije dovoljno i bit će potrebno još pozitivnih pomaka u to pravcu. Pošto su sve njihove ativnosti praćene od strane FGT-a a takođe su se održavali i radni sastanci, možemo tvrditi da je FGS animirao veliki broj građana Srebrnice koji redovno posjećuju tribine u velikom broju i odazivaju se na sve akcije koje pokreće FGS. Takođe smatramo da su odabrane teme za javne tribine imale uticaj na zbivanja u Srebrenici i da su inicirale neke pozitivne korake. Takođe ponovo naglašavamo pozitivan efekat izgradnje međunacionalne tolerancije u Srebrenici. Srebrenica definitivno nije mjesto “opasnog življenja”,  ali je zato još uvijek i sve više “mjesto teškog života” jer su od strane opštinskih i entitetskih vlasti ostavljeni i zaboravljeni. Sa njima se još uvijek politički manipuliše i to možda treba da bude jedan od pravaca djelovanja FGS-a u slijedećoj godini. 

IZVJEŠTAJ

o aktivnostima Foruma građana Srebrenice

u 2003.godini


Forum građana Srebrenice djeluje u specifičnim okolnostima opštiih životnih prilika u Srebrenici koje se od stanja u drugim sredinama razlikuju u nizu ograničavajućih faktora počev od opšteg standarda i elementarnih uslova života sve do specifičnog stanja vlasti, međuljudskih i drugih odnosa koje život u Srebrenici čine drugačijim i težim u odnosu na druga mjesta BiH.


Aktivnosti u januaru 2003.godine su bile svedene uglavnom na izdavanje "Srebreničkih novina" jer u uslovima dugotrajne i veoma oštre zime i niskih temperatura objektivno nije bilo uslova za sastanke i okupljanja  građana pošto u gradu Srebrenica ni jedna od drušvenih sala u zimskim uslovima se ne zagrijava. Isto tako specifična okolnost ovih prostora je i to da su većina dana u mjesecu januaru neradni, zbog vjerskih i drugih praznika  u RS. Pored ovoga januar smo proveli u iščekivanju bilo kakvog odgovora na javno upućeno pismo OHR-u i Visokom predstavniku Međunarodne zajednice u BiH Pediju Ešdaunu sa zakljucima tribine održane na samom kraju 2002.godine. Nažalost osim zvaničnog obavještenja iz Kabineta Visokog predstavnika da je naše pismo primljeno, nikakvog drugog odgovora nismo dobili.

I.         


Krajem februara, tacnije 25.02.2003.godine zajedno sa Savezom sinikata opstine Srebrenica i SO Srebrenica bili smo suorganizatori okruglog stola o temi Polozaj i perspektive pokretanja rada u rudniku olova i cinka Sase-Srebrenica. Ovaj skup je okupio eminentne strucnjake i poznavaoce prijasnjeg rada rudnika, koji su u njemu radili poslednjih tridesetak godina, bili su tu i predstavnici Vlade RS, konzorcija banaka, današnje rudničko rukovodstvo, predstavnici sindikata, međunarodne zajednice....  i pored dobrih zakljucaka i nakon toga uradjene strucne analize do danas nije u praksi dalo konkretne rezultate jer pokretanje rada rudnika koji je vijekovima bio strateski nosilac razvoja Srebrenice nazalost je pitanje u kojem pravo odlucivanja danas najmanje imaju ljudi iz Srebrenice. Rudnik je proglasen preduzecem od posebnog interesa za RS i kao takav je izvan uticaja lokalnih struktura. O njegovoj sudbini koja je jos uvjek neizvjesna odlucuje Vlada RS.

II.


U drugoj polovini aprila organizovali smo javnu tribinu građana koja je inicirana traženjem odgovora na niz  otvorenih pitanja iz rada lokalnih organa vlasti. Ovo posebno iz razloga u to vrijeme izvršenih personalnih promijena u lokalnoj aministraciji (dolazak novih ljudi na funkcije Predsjednika i Načelnika opštine Srebrenica nakon odlaska dotadašnjih na nove funkcije u Federaciji odnosno RS) Na Tribini održanoj 24.04.2003.godine na pitanja građana odgovarao je Načelnik opštine Srebrenica Abdurahman Malkić kojemu je ovo ujedno bila i prilika da se obrati građanima Srebrenice i iznese im svoja viđenja i planove rada  lokalne administracije na čije čelo je nešto ranije postavljen. Tribina je imala izuzetno dobar odziv i pored niza nagomilanih problema i ogorčenosti građana na dotadašnje stanje u lokalanoj upravi, protekla je u izuzetno tolerantnom tonu. U pozivnom letku upućenom građanima od strane FGS pitali smo: Jeste li zadovoljni kvalitetom usluga koje Vam pružaju službe Opštine Srebrenica ? Šta bi ste pohvalili a šta promijenili u njihovom radu? Ima li po Vašem mišljenju, diskriminacije, mita, korupcije ili drugih zloupotreba u radu onih što bi trebali biti "servis za potrebe građana" Hoće li, na koji način i kada, biti unaprijeđen rad lokalne administracije ?  Na sva ova i druga pitanja G-din Malkić je odgovarao uglavnom pravdajući slabosti subjektivnim i objektivnim okolnostima i optimističkim najavama korijenitih promijena i reformi koje opštinska vlada sa njim na čelu namjerava pokrenuti u 2003.godini. Između ostalog on je tada najavio povratak oko 5000 Bošnjaka ili oko 2000 porodica na područje opštine Srebrenica, obnovu oko 2000 stambenih objekata, otvaranje novih 1000 do 1500 novih radnih mjesta. Pokretanje 200 malih biznisa  itd.To je u tom trenutku naišlo na odobravanje i zadovoljstvo građana ali već iz tadašnje  perspektive  više je nego izvjesno bilo da od svega toga vrlo malo ili gotovo ništa neće biti ostvareno sto se na kraju godine i pokazalo tačnim.

Detalj sa tribine od 24.04.2003.godine

III.        


Kako je većina Srebreničana i ne samo njih polagala puno nade u najave o brzom oporavku regije Srebrenica i u tu svrhu sakupljenom pomoći na  donatorskoj konferenciji u Njujorku na inicijativu UN-a odlučili smo da na tribini održanoj  28.05.2003.godine građane upoznamo "iz prve ruke" o samoj inicijativi i njenoj konkretnoj realizaciji. Gost tribine je bio tadasnji Šef UNDP-jevog ureda u Srebrenici koji inplementira ovaj program, Iv Van Frejsum. Pitanja koja smo u pozivnom letku uputili građanima bila su: Prošla je godina dana od donatorske konferencije u New Jorku na kojoj je za ekonomski oporavak srebreničke regije obećano 12,5 milona dolara.Ko i za što može dobiti donaciju UNDP-a? Koliko je dosad i za koje namijene, uloženo novaca u ekonomski oporavak Srebrenice? Šta sve finasijski podržava UNDP- i šta se planira za ubuduće?


Na sva ova i mnoga druga pitanja odgovarao je G-din Frejsum usput predstavljajući i program rada svog Ureda. Građani dobrim dijelom nisu bili zadovoljni dinamikom inplementiranja i posebno sadržajem programa koji najviše sredstava predviđa za ulaganje u uslovno rečeno razvoj poljoprivrede jer to nikad nije bila primarna grana od koje su ljudi u ovom kraju živjeli. Odgovor koji su dobili uglavnom bi se mogao svesti na sljedeće, da UN-ov program nije program socijalne pomoći, da zemlje donatori namjenski daju sredstva svojih poreskih obveznika te da se ona i moraju trošiti shodno tim namijenama. G-din Frejsum je takođe istakao da je od obećanih 12,5 miliona dolara  stvarno uplaćeno svega oko 5 milona a da su njegova predviđanja da za oporavak ove regije treba minimalno 200 000 milona i kako će vjerovatno do kraja godine biti organizovana druga donatroska konferencija na kojoj će se tražiti uplata obećanih ali i nova sredstva za Srebrenicu, Bratunac i Miliće. Ono što smo mi kao FG Srebrenice konstatovali nakon ove tribine je zaključak da je jedan veliki broj pitanja građana ustvari bio upućen organima lokalne,entitetske ili državne vlasti i drugim organizacijama, dakle van djelokruga UNDP-a pa tako na njih nije ni bilo adekvatnog odgovora. Ovim se još jednom potvrđuje naša konstatcija da ljudi u Srebrenici nisu dovoljno informisani posebno o tome gdje, na koji način i od koga mogu tražiti ostvarivanje nekih svojih prava ili potreba.

Detalj sa tribine od 28.05.2003

IV.

Sljedeća od naših značajnijih aktivnosti je bio okrugli sto o školstvu u MZ Sućeska organizovan 21.juna 2003.godine. Mjesna zajednica Sućeska je prva mjesna zajednica u koju je počeo organizovani povratak Bošnjaka na području opštine Srebrenica. Obnovljeno je stotinjak kuća, diovodovodne i strujne mreže, ambulanta, mjesni ured i osnovna škola. Dosad se vratilo oko 200 porodica  i u prošloj školskoj godini ovdje je niže razrede osnove škole pohađalo 8 učenika. Kao prepreka za povratak još većeg broja prijeratnih stanovnika pojavio se problem zakonskog minimuma broja učenika za formiranje  viših razreda (po novom programu od 5-9 razreda). Okruglom stolu  o ovoj temi prisutvovali su pored građana i predstavnici OHR-a, OSCE-a, matične osnovne škole iz Srebrenice, Načelnik i Zamjenik Predsjednika opštine Srebrenica. Zaključak je bio da se od strane ovih organizacija učine napori na lobiranju kod humanitarnih organizacija na iznalaženju sredstava za popravku makadamskog puta Srebrenica-Sućeska u dužini od oko 25 km a Načelnik opštine Srebrenica je obećao plaćanje prevoza za učenike iz Sućeske za pohađanje škole u Srebrenici sve dok se ne steknu uslovi odnosno dovoljan broj učenika za pokretanje nastave za kompletnu osnovnu školu u Sućeskoj. Ova aktivnost je urodila plodom jer u novoj školskoj godini zahvaljujući obezbijeđenom prevozu iz Sućeske u Srebrenicu svakodnevno putuje 21 učenik viših razreda osnovne škole i 2 srednjoškolca dok u nižim razredima škole u Sućeskoj umjesto osam sad je 20-tak učenika.

Detalj sa okruglog stola u Suceskoj 21.juna 2003.godine.


Nakon ovoga nastupio je period ljetnjih radova u selima i period godišnjih odmora zbog čega je bilo vrlo teško ili nemoguće ostvariti planirani broj javnih tribina na kojima bi bio zadovoljavajući odziv građana odnosno u to vrijeme  nije bilo moguće obezbijediti odgovorne ličnosti koje bi građanima pružili kompetentne informacije.

V.      


Javna tribina na kojoj se razgovaralo o opštim problemima i trenutnom stanju života u Srebrenici održana 18.09.2003.godine imala je za cilj da građanima pruži povratnu informaciju o nekim započetim aktivnostima i obećanjima lokalne vlasti koja je načelnik opštine dao na jednoj od prethodnih tribina. Trbina je imala i drugi cilj, upoznavanja sa aktuelnim trenutkom u kojem se Srebrenica i njeno stanovništvo nalazi, radi prisustva holandske delegacije. Rezultatima ove tribine ne možemo biti u potpunosti zadovoljni jer joj se nisu odazvali najodgovorniji nosioci vlasti u Srebrenici tako da su građani ostali uskraćeni za odgovore na pitanja koja već duže vremena postavljaju i koja se već druže vremena ponavljaju kao problem koji se ne riješava kao npr. voda za piće, nedostatak vode uopšte, informisanje, zapošljavanje, pokretanje ekonomije itd.itd.

Detalj sa tribine.od 18.09.2003.godine

VI.       


Javna tribina o temi "Iznošenje ideja elemenata i ciljeva strateškog plana ekonomskog razvoja Srebrenice" održana je 16.10.2003. Ovom tribinom smo ostvarili punu saradnju sa Opštinom kako bi građani imali direktnog uticaja na donošenje plana budućeg razvoja Srebrenice. Tribina je bila veoma uspješna jer je pored velikog odziva građana imala i konkretne aktivnosti svakog pojednica koje su se sastojale u određivanju redosleda prioriteta na ponuđenom anketnom listu. Građani su takođe iznosili svoje prijedloge šta bi to trebalo da uđe u strateški plan razvoja. Plan je prezentovao i konkretno odgovarao na pitanja građana načelnik opštine Abdurahman Malkić.

Detalj sa tribine.od 16.10.2003.

VII.


Forum građana Srebrenice je potpomogao i aktivno učestvovao u organizaciji mirnog protestnog skupa radnika i rudara u Srebrenici 04.12.2003.godine Na ovom skupu radnici Fabrike Akumulatora u Srebrenici dali su Vladi ultimativni rok od pet dana da odgovori na njihove zahtjeve za obeštećenje zbog gubljenja radnih mjesta. Njima je radni odnos prestao 25. septembra 2003. godine po odluci Visokog predstavnika da njihova fabrika uđe u sastav Fondacije "Potočari - Srebrenica" i Memorijalnog centra. Zahtjevi su kasnije djelimično ispoštovani i polovina traženog obeštećenja je radnicima i isplaćena. Rudnik olova i cinka "Sase" vjekovni nosilac razvoja Srebrenice prestao je s radom u julu prošle godine. Rudari su poslati na kolektivni godišnji odmor jer su poslovodstvo i direktor za to vrijeme zbog  navodnih teškoća u poslovanju trebali napraviti sanacioni plan. Prevareni su jer do danas se nisu vratili na posao. Rukovodstvo rudnika tvrdi da je rudnik nerentabilan jer je procesom prerade rude naslonjen na topionucu Trepča na Kosovu koja ne radi i fabriku Zorka  Šabac u Srbiji koje djelimično radi. Sindikat i rudari tvrde suprotno potkrepljjući to stručnom analizom eksperata načinjenoj nakon skupa od 25.februara u kojem je Forum građana takođe bio suorganizator. Nekoliko bezuspješnih sasanaka na različitim nivoima sa ciljem iznalaska rješenja za pokretanje rada rudnika, nije urodilo plodom. Rudari su na ovom protestnom skupu najavili nasilan silazak u rudarska okna od čega su kasnije odustali. Slučaj rudnika ni izdaleka nije riješen. FGS aktivno prati razvoj situacije u saradnji sa Sindikatom opštine Srebrenica i dalje ćemo nastojati da u granicama naših mogućnosti pomognemo kako bi se ovaj problem od životnog značaja za sve stanovnike Srebrenice što povoljnije i što brže riješio.

Detalj sa protestnog skupa 04.12.2003.godine
VIII.


Naše  tribine su jedina prilika građanima da svoje prijedloge i mišljenja javno iznesu onima koje su sami birali.

Već 05.12.2003.godine smo organizovali tribinu na kojoj je građanima od strane Predsjednika SO Srebrenica Radomira Pavlovića bio izložen Nacrt programa rada opštinske Skupštine u 2004.godini na koji su oni dali nekoliko značajnijih primjedbi i prijedloga koji bi trebali biti uvršteni u konačnu verziju Programa. Te primjedbe su se uglavnom odnosile na dosadašnji slab rad Skupštine kojim građani ni izdaleka nisu zadovoljni te preobiman program koji neće biti realizovan iz razloga što je 2004.godina izbornih aktivnosti i sl. Na istoj tribini građanima je prezentiran i Nacrt budžeta Skupštine opštine Srebrenica u 2004.godini na koji je takođe bilo velikih primjedbi u smislu da njegovo povećanje  u odnosu na prošlogodišnji za 100 procenata nije realno te da taj budžet nije stvaran jer u njemu su planirana i neizvjesna donatorska sredstva. Jednom riječju građani su na ovoj tribini iskazali otvoreno nepovjerenje u tačnost finasijskih podataka koje im prezentira opštinska vlast.

Detalj sa tribine od 05.12.2003.godine

IX.


Posljednja tribina u ovoj godini bila je posvećena problemima mladih u Srebrenici koji su jedinu mogućnost da o tome otvoreno progovore vidjeli u Forumu građana Srebrenice. Pokrenuli su inicijativu za smjenu kompletnog rukovodstva Savjeta mladih u Srebrenici koju je potpisalo oko 200 djevojaka i momaka, prezentujući je i obrazlažući argumentovano na našoj tribini organizovanoj 12.12.2003.godine. Položaj svih stanovnika Srebrenice prvenstveno mladih nezavidan je zbog, prije svega,  svuda prisutnih a ovde posebno izraženih ekonomskih problema, nezaposlenosti i bezperspektivnosti u gradu koji polako odumire.  Posebno zabrinjavajući podatak na ovoj tribini iznijeo je komandir SJB Srebrenica Željko Vidović koji kaže da je omladina Srebrenice prepuštena ulici i kafani, da su počinioci većine krivičnih dijela na području Opštine mladi ljudi. On je dodao da posebno zabrinjava porast narkomanije i maloljetničkog kriminala kod mladih Srebreničana.


Mladi, i ne samo mladi odlaze iz Srebrenice jer u njoj ne vide nikakvu budućnost. Nisu zadovoljni pažnjom koju njihovim problemima posvećuju lokalne vlasti i međunarodne organizacije koje se bave Srebrenicom a ponajmanje su zadovoljni onima koji njih same predstavljaju i zastupaju


Na osnovu svega što je na ovoj tribini rečeno mladi su donijeli  nekoliko zaključaka koji su uz potpisanu peticiju dostavljeni na više adresa. 

ZAKLJUČCI  TRIBINE:

1. Raspuštanje Skupštine Omladinskog Savjeta Srebrenica. U najkraćem roku zakazivanje sjednice Skupštine u novom sazivu u kojem bi bili zastupljeni predstavnici mladih iz SVIH NVO, mjesnih zajednica, škola itd a ne samo nekolicine što je do sada bio slučaj,

2. Smjena Predsjedništva Omladinskog Savjeta i izbor novog rukovodstva,

3. Smjena Adrijana N. Miškova sa funkcije Generalnog Sekretara Savjeta mladih Srebrenica uz preispitivanje  tačnosti navoda iz optužbi za falsifikovnje potpisa i dokumenta Oml.  Savjeta radi utvrđivanja elemenata krivične odgovornosti.

Detalji sa tribine od 12.12.2003.godine

X.


Pored organizacije tribina, okruglih stolova itd. kontinuirano smo se bavili obnovom prostora Muzeja koji nije finansiran projektom IKV-a. Uspjeli smo vlastitim snagama i uz tehničku pomoć Holandske radne grupe u Srebrenici ovaj prostor obnoviti i on je zvanično ali djelimično stavljen u funkciju 10 jula ove godine kada smo u saradnji sa Opštinom organizovali izložbu fotografija pod nazivom "Stradanje Bošnjaka Srebrenice u julu 95.godine". Ovu izložbu smo uspjeli organizovati uprkos brojnim otvorenim otporima destruktivnih snaga u Srebrenici što smatramo svojim značajnim uspjehom jer ovo je prva od aktivnosti zvaničnog obilježavanja godišnjica tragedija Srebrenice održana u samom gradu Srebrenica. Aktivnosti na potpunom stavljanju Muzeja u funkciju su i dalje u toku.U ovom prostoru nakon te, postavljena je bila i izložba fotografija koje su na jednomjesečnom kursu radila djeca iz Srebrenice uz pomoć holandskih volontera.


Tu je zatim održana još jedna izložba fotografija koje su radili holandski volonteri sa članovima NVO Srebrenica-danas –sutra itd.
Otvaranje muzeja i izložba fotografija pod nazivom

"Stradanje Bošnjaka Srebrenice u julu 95.godine".
Izložba fotografija koje su na jednomjesečnom kursu radila djeca

iz Srebrenice uz pomoć holandskih volontera


Značajno je napomenuti da smo u ovom periodu i zvanično ušli u sastav Mreže nevladinih organizacija Srebrenica, učestvovali u radu izborne Skupštine i Upravnog odbora i Savjeta koje su ustvari i bile jedine aktiivnosti ove mreže o čijem radu Forum građana Srebrenice i dalje ima u suštini negativno mišljenje. Osim ovoga imali smo i drugih manje značajnih aktivnosti poput učešća u aktivnostima drugih organizacija ili NVO tipa seminara, sastanaka, radionica i sl. Zahvaljujući IKV-ovo podršci Ured Foruma građana Srebrenice je svakodnevno, radnim danom otvoren od 09-14,00 sati a po potrebi i duže. Koliko nam to materijalne i tehničke mogućnosti dozvoljavaju građanima tu pružamo besplatne sitnije usluge slanja faxa, kopiranja u određenim slućajevima telefoniranja i sl. te pružanja određenih informacija itd. Ovdje su pobrojane većina naših aktivnosti čiji rezultati se na neki način mogu mjeriti ali ima i niz drugih koje su manje vidljive ali imaju velikog uticaja na stvaranje boljih međuljudskih odnosa i povjerenja među građanima Srebrenice različitih nacionalnosti na čemu smatramo da smo takođe postigli dosta dobre rezultate. Forum građana Srebrenice se uspio nametnuti kao jedan vid glasa građana, odnosno kao svojevrsna opozicija svim negativnim pojavama u Srebrenici. To je svakako veliki uticaj naših tribina ali možda u još i većoj mjeri "Srebreničkih novina" koje izdajemo i koje su jedino lokalno glasilo zasad u Srebrenici. Ovdje moramo istaći činjenicu da je njihov ovogodišnji ritam izlaženja bitno narušen zbog toga što smo ne vlastitom krivicom dovedeni u situaciju da za njihovo izlaženje nismo imali na vrijeme obezbijeđen godišnji budžet. U 2003. godini štampano je svega 5 od planiranih 12 brojeva. Izdavanje četiri ovogodišnja broja finasijski je omogućila IKV dok je vanredno izdanje jednog broja posvećenog početku pokopa žrtava iz srebreničkom masakra finansirala SO Srebrenica.


Na kraju potrebno je napomenuti još i to da sve ove aktivnosti smo odrađivali uz stalni kontakt i konsultacije sa Forumom građana Tuzle od kojeg smo uvijek imali dragocijenu pomoć i podršku.


Projekat 4


“Urbana kultura” – mladi Foruma građana Tuzle


Donator – ABF Gőteborg


Uvod


Analizom cjelokupnog prošlogodišnjeg rada Urbane kulture Foruma građana Tuzle i analizom područja interesovanja članova Urbane kulture, zaključeno je da su članovi Urbane kulture jako zainterosovani za aktivan rad u nevladinom sektoru i voljni su da realizuju aktivnosti u društvu i zajednici od koje će oni, kao mladi ljudi, imati koristi, ali i zajednica i društvo u cjelini. Tokom diskusionih radionica koje su se kontinuirano održavale tokom cijelog prošlogodišnjeg projekta, došlo se do zaključka da su članovi Urbane kulture zainteresovani za različite profile projekata: od aktivnosti izgradnje civilnog društva, kulturnih aktivnosti do projekata  rada u lokalnoj zajednici. Međutim, kao velika barijera u realizaciji mnogobrojnih ideja koje su prikupljene tokom diskusionih radionica, prepoznat je nedostatak edukacije članova u organizacionim vještinama, vođenju projekata, pisanja projekata i prukupljanja sredstava, komunikacijskih vještina i sl., što je od krucijalne važnosti za organizacijski razvoj jedne grupe. Prepoznavajući te nedostatke, odlučili smo se ove godine fokusirati na edukaciju naših članova, s ciljem da ih kroz različite tematske treninge i seminare obučimo za rad u nevladinom sektoru, kako teoretski, tako i praktično, da bi u skorijoj budućnosti, unutar Urbane kulture Foruma građana Tuzle, mogli realizovati ideje i projekte za koje smatraju da su korisni za lokalnu zajednicu i društvo u cjelini. 


S tim u vezi, predložen je sljedeći plan rada koji je na jednom od sastanaka Urbane kulture i usvojen i podržan od članova sa velikim zadovoljstvom: 


Volonterski rad 


Članovima Urbane kulture se pruža mogućnost da volontiraju u Forumu građana Tuzle kako bi u praksi primjenili znanja i vještine koje će sticati tokom cijele godine na edukativnim seminarima i treninzima, te će se ujedno i aktivnije uključivati u rad cijele organizacije i realizaciju naših aktivnosti. 


Diskusione radionice 


Diskusione radionice su planirane da se održavaju jednom sedmično. Na nekim radionicama se raspravlja o aktivnostima unutar projekta i njihovoj realizaciji, a neke od diskusionih radionica imaju i određene teme za raspravu. 


Unutar ovih tematskih radionica, planirano je da se održe i tri tematska predavanja: “Uloga i pozicija mladih u bosanskohercegovačkom društvu”, “Nevladine organizacije i civilno društvo” i “Državno uređenje Bosne i Hercegovine”. Sve teme su ciljano izabrane jer smatramo da će svaka od njih pružiti nove informacije i podpomoći u razumijevanju uloge civilnog društva i nevladinih organizacija i uloge mladih u svemu tome, te da će kroz prisustvo na ovakvim predavanjima mladi stići potrebno predznanje za rad u nevladinim organizacijama. 


Edukativni seminari/treninzi – tokom godine održaće se 3 seminara/treninga iz oblasti koje su od krucijalne važnosti za članove Urbane kulture Foruma građana Tuzle, da bi mogli učestvovati u izradi i realizaciji projekata i aktivnosti, kako u toku ove godine, tako i u budućnosti. 


Teme koje su odabrane za seminare/treninge su: “Pisanje projekata i prikupljanje sredstava”, “Planiranje i vođenje kampanja i odnosi sa medijima” i “Strateško planiranje”. Seminari/treninzi su planirani da se održe u maju, septembru i novembru. Lokacije seminara biraće se zajedno sa učesnicima seminara, odnosno sa članovima Urbane kulture, pri tome vodeći računa o finansijskim sredstvima koja su nam na raspolaganju za ovaj dio projekta. Seminari će trajati 2 puna radna dana i sasvim sigurno se neće održavati u Tuzli, nego će se birati lokacije gdje će učesnici seminara na neki način biti izolovani i na taj način potpuno fokusirani na seminar. U zavisnosti od broja učesnika koji dolaze iz Urbane kulture Foruma građana Tuzle, ponudiće se učešće i članovima iz drugih omladinskih organizacija, prije svega onih sa kojima Urbana kultura tijesno sarađuje (kao što je Biro za ljudska prava – omladinski ogranak “Y”), ako za to bude postojala mogućnost. Na svakom seminaru planirano je da bude 20 učesnika, zajedno sa predavačem. 


Tokom cijele godine, uporedo sa edukacijom članova, pokušaćemo da odaberemo neke manje aktivnosti koje se mogu realizovati u vidu akcija. Teme, odnosno polja djelovanja će se odabrati zajedno sa članovima Urbane kulture Foruma građana Tuzle, u zavisnosti od situacije i interesa članova. 

U okviru projekta Sporazum o međuetničkoj toleranciji koji je potpisan između tri nevladine organizacije iz Tuzle, Osijeka i Novog Sada – Foruma građana Tuzle, Centra za mir, nenasilje i ljudska prava i Centra za regionalizam i gradonačelnika Tuzle, Osijeka i Novog Sada, Urbana kultura Foruma građana Tuzle će se aktivno uključiti u susrete omladinskih grupa iz ove regije na kojima će se definisati aktivnosti omladinskih organizacija unutar ovog projekta. 


Pošto je sljedeća godina izborna godina, ovu godinu treba iskoristiti za afirmaciju glasačkog prava među mladima, jednog od prava koje im je zagarantovano Ustavom BiH. Izlazak na izbore je vrlo važna stvar, posebno za mlade, jer su mladi često u prilici da kritikuju vlasti, što je vrlo često neosnovano jer prethodno nisu izašli na izbore. 

Aktivnosti


Tokom januara 2003., završene su aktivnosti koje su započete u prošlogodišnjem projektu, a najviše se odnose na pravac djelovanja “Angažovanje mladih na suzbijanju droge”. Tako je 10. januara 2003. godine održan sastanak sa gđom. Edinom Fazlić, urednicom obrazovnog programa Radio televizije Tuzlanskog kantona, a vezano za mogućnost održavanja javne rasprave povodom realizovanog video spota “Droga ubija” koji je ujedno i emitovan na RTV TK. Cilj ove javne rasprave bi bio da se učesnicima prezentirao video spot “Droga ubija” (u slučaju da ga nisu gledali na televiziji), te da se potakne rasprava o njihovom mišljenju o učinkovitosti video spota, da li je poruka poslana na pravi način, ili je izazvao kontraefekat. Uloga Radio televizije Tuzlanskog kantona bi bila da snimi dijelove rasprave, komentare pojedinaca o video spotu, te da se taj materijal uobliči u polusatnu emisiju koja bi bila emitovana na RTV TK. Zbog drugačijih programskih aktivnosti planiranih za ovu godinu, te ograničenih finansijskih sredsatva, naknadno je odlučeno da se ova javna rasprava ne realizuje, već da se održi radio emisija gdje će se slušaoci pozvati da javljanjem uživo u program emisije prokomentarišu video spot “Droga ubija”. Tako je radio emisija održana 16. januara 2003. godine na Nezavisnoj radio stanici “Slon”, kada su prezentirane aktivnosti Urbane kulture Foruma građana Tuzle na polju suzbijanja droge, te je razgovarano o realizovanom video spotu. Nažalost, niko od slušalaca se nije javio u program, ali su mnogi mladi u neformalnim razgovorima sa članovima Urbane kulture Foruma građana Tuzle isticali da je video spot bio jako efektivan i da je štetnost droge predstavljena na jedan ne konvencionalan način, što se mladima svidjelo. 


Diskusione radionice


Prva diskusiona radionica održana je 14. januara 2003. godine na kojoj je razgovarano o planu aktivnosti za ovogodišnji projekat, kada je i prezentovan plan sačinjen od strane koordinatora Urbane kulture Foruma građana Tuzle, sa napomenom članovima da se aktivnosti još uvijek mogu promijeniti, te ako smatraju da plan ne odgovara njihovim potrebama, da iznesu nove prijedloge za aktivnosti. Pošto su sve aktivnosti podrobnije objašnjene, plan je usvojen uz saglasnost svih članova Urbane kulture Foruma građana Tuzle. 


Druga diskusiona radionica održana je 4. februara 2003. godine na temu “Visoko obrazovanje u BiH”. Rasprava se vodila o kvalitetu administrativnih usluga na visokoškolskim ustanovama i u srednjim školama, odnosu između profesora i studenata/učenika, pri tome misleći na susretljivost nastavnog i administrativnog osoblja u davanju savjeta, konsultacija i pružanju administrativnih usluga. Zaključeno je da je saradnja i odnos između profesora i studenata/učenika na jako niskom nivou, profesori se još uvijek shvataju kao visoki autoriteti (što je nametnuto od strane profesora i drugog nastavnog osoblja), a studenti/učenici se stavljaju u podređeni položaj, bez mogućnosti da iznose svoje sugestije, zaključke ili komentare. Takođe je zaključeno da treba pratiti reformu školstva koju provodi OSCe Misija u BiH, ili jedan njen dio, da bi se novi obrazovni sistem uspostavio kao liberalniji, gdje će studenti/učenici imati pravo da iznose svoje mišljenje i daju prijedloge koji bi mogli unaprijediti cjelokupni obrazovni sistem, bez straha od sankcionisanja od profesora ili (visoko) školske uprave. 


Treća radionica održana je 18. februara 2003. godine, a tema je bila “Aktuelna politička situacija u svijetu i mogućnost rata u Iraku”. Na ovoj radionici razgovarano je o stvarnim razlozima pritisaka od strane Sjedinjenih Američkih Država na Irak, te sve izvjesniju mogućnost rata u Iraku. Takođe je raspravljano i o ulozi organizacije Ujedinjenih Nacija i apsurdnoj situaciji nastaloj ignorisanjem UN-ovih rezolucija od strane Sjedinjenih Američkih Država. Tokom radionice učesnici su pomenuli i antiratne proteste koji se organizuju u gotovo svim zemljama svijeta te iznijeli kritike na račun bosanskohercegovačkog društva, jer smo mi jedna od rijetkih zemalja koja nije organizovala antiratne proteste, a sami smo iskusili rat i znamo kakve strahote on donosi. Tako je iz ove diskusione radionice potekla ideja da se organizuje potpisivanje peticije protiv rata u Iraku, koja bi bila proslijeđena Ambasadi Sjedinjenih Američkih Država u Sarajevu. Dogovoreno je se potpisivanje peticije organizuje 7. marta 2003. godine, zbog mnogobrojnih obaveza koje su članovi Urbane kulture imali u tom periodu. 


Kako smo naknado saznali, antiratne demostracije, u organizaciji tuzlanskih medija, održaće se 1. marta 2003. godine na tuzlanskom Korzo-u. Članovi Urbane kulture Foruma građana Tuzle su na jednoj od narednih diskusionih radionica obaviješteni o tome, te su donijeli zaključak da je nepotrebno duplirati aktivnosti sa istim ciljem, te da se neće organizovati potpisivanje peticije, nego će dati svoj doprinos aktivnim učešćem u ovoj akciji. 


Četvrta diskusiona radionica održana je 25. februara 2003. godine, koja je više bila usmjerena na tehničke detalje realizacije projekta. Takođe, na ovoj radionici je prisustvovala i Anela Džambić, učenica IV razreda Srednje ekonomske škole u Tuzli, koja je za Urbanu kulturu čula od prijateljice i poželjela je da se i sama uključi. Anela je i aktivan član školske sekcije Civitas, na kojoj učenici u njenoj školi aktivno obrađuju temu “Problemi djece sa posebnim potrebama”. Naravno, ne moramo naglašavati koliko smo svi bili zadovoljni zbog novog člana, koji se izuzetno dobro uklopio u cijelu grupu. 


Na ovoj radionici dogovoren je i novi termin sastajanja Urbane kulture Foruma građana Tuzle, a to je subotom u 11,00 časova, umjesto starog termina utorkom u 18,00 časova. Novi termin je dogovoren zato što neki članovi Urbane kulture imaju nastavu do kasno u noć, te onda ne bi bili u mogućnosti da prisustvuju diskusionim radionicama. Na ovaj način ta opasnost je izbjegnuta. 


Predstavljena je i mogućnost saradnje sa holandskom organizacijom Dominikanska omladinska inicijativa, sa kojom su kontakti ostvareni još 2001. godine. Dominikanska omladinska inicijativa okuplja mlade i kroz svoje aktivnosti nudi im mogućnost saradnje sa mladima iz drugih zemalja kroz organizovane ljetnih kampova u zemljama po izboru mladih iz Holandije. Cilj ljetnih kampova je međukulturalni dijalog i saradnja i upoznavanje i zbližavanje mladih različitih kulturnih i etničkih pozadina kroz konkretan rad na projektima rada u lokalnoj zajednici. 


U julu 2003. godine u Tuzli će se održati drugi ljetni kamp ove vrste, a Urbana kultura Foruma građana Tuzle će biti domaćin ovog događaja. Grupa od 20-ak mladih Holanđana će boraviti u Tuzli i zajedno sa članovima Urbane kulture raditi na završnim radovima na Kući mira u na memorijalnom kompleksu Slana Banja. Tokom njihovog boravka kombinovaće se rad na Kući mira sa radionicama i raspravama na teme koje će kasnije biti određene. Nakon završetka radova u Tuzli, cijela grupa (i Holanđani i članovi Urbane kulture Foruma građana Tuzle) će otputovati na par dana na Jadransku obalu da bi se još par dana družili u malo opuštenijoj atmosferi. 


Članovi Urbane kulture obaviješteni su o predstojećoj Skupštini Foruma građana Tuzle, koja će se održati 28. februara 2003. godine u 18,00 časova u hotelu “Tuzla”, te su svakako pozvani da prisustvuju ovom, za nas veoma značajnom događaju, jer ove godine se navršava 10 godina od osnivanja Foruma građana Tuzle. 


Peta diskusiona radionica održana je 22. marta 2003. godine, nakon povratka nekih od članova Urbane kulture iz Švedske. Na ovoj radionici uglavnom je razgovarano o utiscima iz Švedske, stečenim znanjima, te planovima za proljetni seminar koji će se održati krajem aprila u Tuzli. 


Na redovnim sastancima Urbane kulture koji se i dalje održavaju utorakom u 17.00 časova tokom jula su uglavnom vođene rasprave vezane za ljetni kamp sa holandskim studentima, te se vršila priprema i odabir tema za radionice koje će se održavati tokom ljetnog kampa. Članovi Urbane kulture su takođe pripremili prezentaciju bosanskohercegovačkog društva i prezentaciju svoga grada, o čemu se više može sasznati u dijelu izvještaja pod nazivom “Ljetni kamp Bosna i Hercegovina – Holandija 2003”. 


U povodu Dana Opštine Tuzla, 2. oktobra 2003. godine u Kući plamena mira održali panel diskusiju na temu “Sloboda – mir – dijalog” na kojoj su gosti bili gosp. Vehid Šehić, predsjednik Foruma građana Tuzle i gosp. Saša Popov, direktor Centra za regionalizam. Ova aktivnost je održana umjesto tematskog predavanja “Državno uređenje Bosne i Hercegovine”, jer prema informacijama koje raspolažemo prof. Neđo Milićević je jako zauzet i nije u mogućnosti da održi ovo predavanje. Na ovoj panel diskusiji su učestvovali članovi Urbane kulture, a govorilo se o slobodi kao preduslovu za mir i dijalogu kao načinu rješavanja konflikta.

28. oktobra 2003. godine održali smo sastanak Urbane kulture u 17.00 časova,  te obavijestili članove o posjeti ABF delegacije od 6. – 9.11. ,te razgovarali o izboru učesnika seminara koji će se održati u Bijeljini 8. novembra u organizaciji ABF-a. Odlučeno je da učesnici na seminaru budu: Armin Dervoz, Mirela Arifović, Aldijana Cifrić, Željan Simikić, Jelena Tanasković + Emina Babović. Članovi su obavješteni o pozivu od Tona Zondervana da cijela grupa sljedeće godine dođe na ljetni kamp u Holandiju. Mirela Arifović održala je predavanje na temu “Predrasude i stereoptipi”. Navedene su najčešće predrasude koje su prisutne u našem društvu, kao na primjer o feminiziranim muškarcima, plavušama, manekenkama, o ženama kao slabijem polu, itd. Međutim, svi su se složili da je predrasuda o ljudima koji nisu iz grada najviše prisutna u našem društvu. Čim čujemo da neka osoba dolazi sa strane, stvaramo o njoj lošu predrasudu i dolazi do odbojnosti prema toj osobi. Čest je slučaj da uvidimo da je predrasuda o nekoj osobi pogrešna, kada tu osobu bolje upoznamo. Na kraju je zaključeno da se teško može uticati na predrasude koje ljudi stvaraju o drugim ljudima i da to zavisi od pojedinca do pojedinca. 


Na sastanku koji je održan 4. novemnra 2003. godine dogovorili smo se o strateškom planiranju koje će se održati 4., 5., 6. i 7. decembra 2003. godine Od ovog sastanka pisaćemo izvještaje sa naših sastanka i to svaki put druga osoba. Jednom mjesečno neko će pisati za mjesečni bilten Omladinske mreže o radu naše organizacije. Takođe, sa svih seminara i radionica ubuduće svi moramo napisati izvještaj. Dogovorene su teme o kojima ćemo pričati narednih sedmica na sastancima Urbane kulture.


11. novembra 2003. godine održana je radionica “Kreativno razmišljanje”. Moderatori radionice bili su Izabela Đolović i Željan Simikić. Cilj moderatora je bio da se prikaže jedan od načina stvaranja tekstova za plakate. Prva faza (asocijacija) namjenjena je za opuštanje atmosvere i oslobađanje uma. Svaki od učesnika trebao je da napiše po jednu riječ (bilo koju) na prazan list papira i da je doda učesniku do sebe, koji treba ispod da napiše asocijaciju na prethodnu riječ. Kada se skupilo petnestak rijeci učesnici su trebali da zaokruže tri riječi koje im se sviđaju ili ne sviđaju te da dodaju papir dalje. Sljedece što su učesnici tebali da urade je da napišu ime jedne poznate osobe, nekog predmeta iz kuhinje i nekog mjesta (papiri se naravno dodaju u krug). Sada smo imali šest izdvojenih pojmova tri riječi sa liste ime poznate osobe, predmet iz kuhinje i mjesto. Zadatk svakog učesnika je bio da od tih riječi satavi priču pjesmu pismo ili nešto slično te da je prezentuje ostalima.


U drugoj fazi zadatak je bio da učesnici iz priča, pjesama i pisama izaberu po jednu kratku rečenicu te da na nju primjene metodu izokretanja, pretjerivanja, umanjivanja, uputrebe poznatih izreka.


U trećoj fazi radionice napisano je na papire nekoliko tema koje su podjeljene učecnicima. Svaki učesnik imao je zadatak da napiše asocijaciju na zadanu temu uz kombinaciju metoda iz predhodne faze. Papiri su se dodavali u krug i svaki učesnik je trebao da da napiše asocijaciju uzimajući u obzir i sve ono što je već napisano. Kada se skupilo dovoljno tekstova svaki od učesnika trebao je da zaokruži sve tekstove koji mu se sviđaju i da doda pair u krug slijedećem bez obzira dali je već zaokružen. Na kraju su pročitani tekstovi koji su najviše zaokruženi.


Na redovnom sastanku Urbane kulture, održanom 18. novembra 2003. godine, vođena je radionica na temu: “Seks – tabu tema”. Moderatori su bili članovi Aldijana Cifrić i Armin Dervoz. Prisutni su prvo bili upoznati s odnosom između religije i seksa, na čemu se ponajviše zasnivao uvodni dio radionice. Bilo je riječi o činjenici da nas je Bog stvorio ovakvima kakvi jesmo da bi vodili normalan seksualni život i o tome kako religija dopušta seksualnu vezu između partnera koji su ili namjeravaju stupiti u brak. Drugi dio radionice je bio interaktivnog karaktera jer su svi prisutni iznijeli lično mišljenje i iskustva. Uglavnom smo se centrirali oko činjenice da je razlog takve situacije rezultat našeg uskogrudnog mentaliteta koji nas usporava u svakom pogledu. Na postavljeno pitanje da li o seksu razgovaraju sa roditeljima, većina je odgovorila negativno argumentujući to sa činjenicom da je većina današnjih roditelja, kao i cijelo društvo, zaostalo, da bi na pitanje da li o tome razgovaraju sa prijateljima jednoglasno odgovorili da. Kroz razgovor svi smo se složili da bi od osnovne škole trebao postojati predmet koji bi učenike upoznao sa svim dobrim i lošim stranama koje nosi seks, s obzirom na situaciju koja vlada u našem društvu a to je sve veći broj tinejdžera koji gube nevinost da bi se dokazali u društvu.


Zaključak bi bio da naše društvo i po pitanju prihvatanja seksa, kao normalnog dijela života, kasni za zapadnim svijetom, što je u neku ruku i pozitivno s obzirom na ogroman procenat oboljelih ljudi od seksualno prenosivih bolesti u zapadnoj Evropi. 


Sastanak Urbane kulture održan je u četvrtak, 27. novembra 2003. godine u 16.30 sati. Napravlje je plan implementacije kampanje “United Networks” koju Urbana kultura treba da tehnički realizuje za hCa ured u Tuzli. Također, na ovom sastanku potvrđeno je prisustvo članova Foruma građana Tuzle na Strateškom planiranju koje će se obavljati 4., 5., 6. i 7.12. u prostorijama “Kuće mira” na Slanoj banji.


16. decembra 2003. godine održan je još jedan sastanak Urbane kulture na kojem su se članovi dogovorili o pravilima ponašanja za vrijeme trajanja sastanaka. Takođe su napravljene i grupe koje su podijeljenje po projektima sa kojima Urbana kultura ima namjeru da aplicira. Tako su oformljene 4 grupe (kultura, Urban cafe, edukacija i prostor) koje bi trebale samostalno da se sastaju u Forumu građana Tuzle i da rade na izradi prijedloga projekata za svaku od grupa. 


23. decembra 2003. godine održan je posljednji sastanak Urbane kulture u ovoj godini. Kako je januar za studente jako naporan mjesec (jer su ispitni rokovi u februaru), na ovom sastanku je dogovoreno da se sastanci Urbane kulture neće održavati u januaru, kako bi se članovi (studenti) mogli pripremati za predstojeće ispite, a da se i osoblju iz Foruma građana Tuzle ostavi prostora za pisanje projektnih izvještaja. 


Tematska predavanja


29. marta 2003. godine održano je prvo tematsko predavanje na temu “Uloga i pozicija mladih u BiH”, a predavač je bio Miralem Tursinović, koordinator Helsinškog parlamenta građana-ured u Tuzli i jedan od koordinatora Omladinske mreže u BiH. Gosp. Tursinović je na početku svog izlaganja govorio o osnivanju Omladinske mreže u BiH. Omladinska mreža u BiH je osnovana 1997. godine kao prva mreža omladinskih nevladinih organizacija na teritoriji Bosne i Hercegovine koja je u svoj rad i aktivnosti uključivala organizacije i iz Republike Srpske i iz Federacije BiH. U to vrijeme, prevashodni cilj Omladinske mreže je bio da se mladi iz oba entiteta prije svega sastanu i druže, razmijene iskustva i pokušaju pronaći modele zajedničke saradnje na projektima koji imaju za cilj poboljšanje statusa mladih u bosanskohercegovačkom društvu. Danas, 6 godina nakon osnivanja, mreža okuplja 148 članica iz 63 grada u BiH. Gosp. Tursinović je takođe govorio i o ulozi mladih u društvu te iznio oštre kritike na pasivnost mladih, ali i na pasivnost omladinskih organizacija. Po njegovom mišljenju, omladinske organizacije bi trebale dosljedno da prate svoje ciljeve i rade na njihovom ostvarenju kroz realizovanje konkretnih aktivnosti, a ne da se prilagođavaju donatorskim organizacijama koje iz godine u godinu mijenjaju svoje područje interesovanja i u skladu s tim finansiraju samo određene aktivnosti. 

Godišnja skupština Foruma građana Tuzle


28. februara 2003. godine održana je Godišnja skupština Foruma građana Tuzle na kojoj je učestvovao veliki broj građana Tuzle. Na Skupštini je prezentiran izvještaj o radu Foruma građana Tuzle i usvojena je Deklaracija protiv rata koju je pročitala Jelena Tanasković, članica Urbane kulture Foruma građana Tuzle. Naravno, i ostali članovi Urbane kulture su prisustvovali Skupštini. 


Tematsko predavanje “NVO i civilno društvo”, koje je planirano da se održi u junu mjesecu, nije realizovano zbog zauzetosti predavača, ali ćemo nastojati da ovo predavanje održimo u narednom periodu. Umjesto ovog predavanja, obezbjedili smo seriju predavanja na temu “Psihologija” za koju su učesnici iskazali veliko interesovanje. 


27. maja 2003. godine održana je tematska radionica na temu “Psihologija”. Gost predavač na ovoj radionici bila je mr. Šejla Šerifović, asistent na Filozofskom fakultetu, odsjek Pedagogija i psihologija.


S obzirom da je ovo bila uvodna radionica za svrhu je prije svega imala upoznavanje između predavača i učesnika, kako bi se došlo do zaključka šta je to iz psihologije što najviše zanima članove Urbane kulture, te kako bi znanja iz psihologije mogla pomoći Urbanoj kulturi u daljem radu sa mladim ljudima.


Nakon predstavljanja predavača i učesnika, razgovaralo se o brojnim, različitim temama. Najviše se razgovaralo o temama koje se tiču mladih ljudi, u pogledu tolerancije: kako se mogu mijenjati stavovi drugih; kada su u pitanju bolesti anoreksije i bulimije: kako pomoći osobama koje imaju taj problem, i sl. Razgovor se naravno dotakao i zanimljivih psiholoških pitanja kao što je sindrom podijeljene ličnosti, psihologija serijskih ubica itd. 

Cijela radionica je protekla u jako pozitivnoj atmosferi, u aktivnom učestvovanju članova Urbane kulture, te odgovorima našeg gosta koji su bili na jako visokom nivou. 


U okviru tematskih diskusionih radionica u mjesecu julu održane su dvije ovakve radionice sa dr. Šejlom Šerifović. 


Prva radionica na temu “Govor tijela – neverbalna komunikacija” održana je 1. jula 2003. godine.  Govor tijela se definira kao način kodiranja signala koje šaljemo okolini. U istim ili sličnim kulturama tokom neverbalne komunikacije rjeđe dolazi do nerazumijevanja i nesporazuma, dok prilikom miješanja kultura to već predstavlja problem jer osoba koja šalje signale očekuje neku povratnu reakciju koja je karakteristična za kulturu iz koje ta osoba dolazi, dok osoba koja prima signale može sasvim pogrešno protumačiti tu neverbalnu komunikaciju, uvrijediti se, biti zbunjena ili nikako ne reagovati što kod osobe koja šalje signale opet dovodi do daljeg nerzumijavanja, konfuzije, itd. Primjeri: Razgovor između muškarca crnca i žene bjelkinje: distanca, odnosno blizina stajanja prilikom obavljanja razgovora je različita u ove dvije kulture. Bijelci obično drže veće odstojanje od sugovornika, dok je među crncima to odstojanje manje. Karakteristična neverbalna komunikacija u BiH je mahanje rukama prilikom razgovora, govorenje u glas, prekidanje osobe koja govori, te vrlo često dok nešto govorite sagovornik može odgovoriti nešto sasvim drugo što nije vezano za razgovor. Simboli nadmoći u neverbalnoj komunikaciji: raširene noge, stopala i ramena, blago podignuta glava, brada i pogled, ruke na bokovima, oči usmjerene na govornika. Kontakti koji se ostvaruju prilikom neverbalne komunikacije u kulturama gdje se fizički kontakt sa sugovornikom ne smatra uvredljivim je različit kod muškaraca i žena. Žene obično ostvaruju fizički kontakt tražeći podršku i utjehu, dok muškarci fizičkim kontaktom iskazuju dominaciju nad sagovornikom. 


Druga radionica na temu “Kompleksi i kako ih liječiti” održana je 15. jula 2003. godine. Kompleksi se mogu podijeliti na konkretne (vezani su za jednu konkretnu situaciju ili jedan period života) i nekonkretne (kao kompleksi manje vrijednosti). Faktori uticaja na stvaranje kompleksa mogu poticati iz sredine ili roditelja ili manje intenzivnih uticaja kao što su dobacivanja od strane djece ili prolaznika, te manjak kvaliteta koji je urođen ili izazvan nekom bolesti (npr. Dječak koji ima astmu zbog bolesti ne smije da trči, dok njegovi vršnjaci igraju fudbal, te bi on mogao razviti kompleks manjka kvaliteta). Kako se boriti protiv kompleksa: jasno reći koji je to komplekst (priznati sam sebi) i sagledati da li je to realan kompleks ili samo umišljamo na osnivu tuđih očekivanja ili stereotipa; odluka da li želimo promijeniti sebe (npr. smršati) ili stav prema kompleksu (uvidjeti da nemamo višak kilograma); jačati razum, meditirati, te poboljšati kvalitet svog života (npr. fitness) jer ćemo onda imati manje vremena da razmišljamo o kompleksu a i duhovno ćemo se osjećati bolje. 


Studijska posjeta Švedskoj


Gőteborg, 12. – 17.03.2003.

Od 12.-17. marta 2003. godine 4 člana Urbane kulture Foruma građana Tuzle i 4 člana Interactiva iz Bijeljine boravili su u studijskoj posjeti Švedskoj, koja je organizovana od strane ABF-a iz Geteborga. 


Ovaj četverodnevni seminar je bio neka vrsta nastavka seminara koji je održan u Bijeljini, 24. i 25. januara 2003. godine. Pored nekih drugih, novih metoda koje su nam predstavili domaćini, princip rada bio je sličan onom iz januara, a isto važi i za probleme koji su obrađivani. Dakle, najviše su se obrađivale teme koje se tiču mladih ljudi, problemi koji su zajednički mladima i u Bosni i Hercegovini i u Švedskoj, ali naravno, i o onim specifičnim problemima mladih koji su, po našem mišljenju, uzrokovani određenom socijalno-ekonomskom situacijom koja je u ove dvije zemlje nevjerovatno različita. Imali smo neke zaista konstruktivne diskusije koje su nama omogućile da bolje upoznamo probleme mladih u Švedskoj, a u isto vrijeme da shvatimo koliko su različiti izazovi sa kojima se susreću naše organizacije, što u svakom slučaju predstavlja jedno vrijedno iskustvo.


Prvog dana seminara radili smo analize određenih problema, zatim smo u grupama (nekad po dvoje što predstavlja sistem piramide ili košnice, a nekad u većim grupama) pokušali iznaći načine za rješavanje tih problema kroz pravljenje planova, davanje različitih ideja itd. Takođe, dosta smo se zadržavali na određivanju ciljeva naših organizacija. Zadnji dan seminara bio je usmjeren na rješavanje konkretnih pitanja u vezi sa seminarom koji će se održati u Tuzli, 26. i 27. aprila 2003. godine, na temu “(Ne) tolerancija”. Tako je dogovoren budžet za taj seminar, broj učesnika (ukupno oko 40), ciljna grupa u kojoj će se nalaziti mladi između 17 i 21 godinu, itd. Takođe su određene i metode po kojima će se raditi na ovom seminaru; između ostalog rad u radnim grupama koje će imati po 8 učesnika i koje će obrađivati sljedeći probleme/teme: “Međuetnička (ne)tolerancija”, “(Ne)tolerancija u obrazovanju” i “Izgradnja povjerenja”. 


Što se tiče neoficijelnog dijela našeg boravka u Švedskoj, naši domaćini su zaista ispunili sva naša očekivanja i učinili su da se osjećamo istinski dobrodošlim.


Proljetni seminar “Obrazovanje o toleranciji”, Tuzla, 26. – 27.04.2003. 


Uvod


Članovi radne grupe Interaktiva iz Bijeljine, u sastavu Valentina Todorović, Duško Kondor, Aleksandra Letić, Zorica Zagarević i Jelena Grahovac  i članovi radne grupe Urbane kulture Foruma građana Tuzle, u sastavu Ermin Mustačević, Emina Babović, Jelena Tanasković, Dado Babović i Izabela Đolović boravili su u Švedskoj od 12. do 17. marta 2003. godine radi detaljnih priprema proljetnog seminara i treninga na kojem su članovi radnih grupa iz Tuzle i Bijeljine stekli znanja koja će primjeniti tokom realizacije proljetnog seminara. 


U Švedskoj je takođe definisan cilj seminara a to je da se inicira rasprava između mladih iz Tuzle i Bijeljine o problemu tolerancije, te pokušati kroz ovaj seminar, a i aktivnostima koje će uslijediti nakon njega, podići stepen tolerancije među mladima u Tuzli i Bijeljini.


Problemi koji će biti obrađivani su: 

· međuetnička (ne)tolerancija

· (ne)tolerancija u obrazovanju i

· izgradnja povjerenja


Metode koje će biti primjenjene na seminaru su: grupni rad (jedna velika grupa), rad u radnim grupama i koncenzus. 


Učesnici seminara/ciljna grupa: mladi iz Tuzle i Bijeljine, od 17 do 21 godinu starosti, učenici srednjih škola i studneti, koji su aktivni u nevladinim organizacijama ili se žele aktivno uključiti u njihov rad. 


Uloga švedskog partnera


Za vrijeme priprema proljetnog seminara u Švedskoj definisana je i uloga švedskog partnera ABF-a iz Geteborga, koja će na ovom seminari biti više pasivna nego aktivna, odnosno posmatračka. Oni će promatrati tok seminara, njegovu realizaciju i način na koji se realizuje, te će na taj način utvrditi da li su oni dobro obavili posao priprema u Švedskoj. 

Važno je napomenuti da su švedski partneri u cjelosti finansirali ovaj seminar. 


Pripreme


Plan akcije seminara, koji je napravljen za vrijeme studijske posjete ABF-u, je u potpunosti ispoštovan, pa su predstavnici Interaktiva i Urbane kulture FGT-a odmah po povratku iz Švedske pristupili pripremama za održavanje seminara. Tako je već u mart napravljen prijedlog pisma poziva za učesnike i program rada, koji je nakon konsultacija sa švedskim partnerima malo izmijenjen. Naime, program koji je bio predložen od strane Interaktiva i Urbane kulture FGT-a je bio preopširan (3 teme), pa je na prijedlog švedskog partnera ABF-a ostavljena samo prva tema seminara “Međuetnička (ne)tolerancija”, a druga tema je bila “Planiranje aktivnosti Interkativa i Urbane kulture FGT-a i prikupljanje novih članova”. 


Nakon distribucije poziva za učešće na seminaru i prikupljanja aplikacija, te nakon procjene prijavljenih učesnika, koju je svaka organizacija napravila u svojoj sredini, dobili smo i konačnu listu učesnika za seminar.


Nakon što je obavljena selekcija učesnika, svim učesnicima su poslana pisma dobrodošlice na seminar koje je sadržavalo više detalja o samom seminaru. 


Dan prije seminara, 25. aprila 2003. godine održan je posljednji pripremni sastanak radnih grupa iz Tuzle i Bijeljine sa učešćem partnera iz ABF-a Švedske. Na ovom sastanku švedskim partnerima je prezentiran i objašnjen plan rada seminara i metode koje će biti primjenjene, te način izvođenja seminara. 


Seminar


Kako je i planirano, seminar je održan 26. i 27. aprila 2003. godine u Tuzli, u hotelu “Tuzla”. Na seminar su se odazvali svi učesnici. 


Prvog dana seminara, na samom početku, dobrodošlicu svim učesnicima seminara su poželjele Emina Babović ispred Urbane kulture FGT-a, kao domaćina seminara i Valentina Todorivić, ispred Interkativa, kao suorganizatora. 


Nakon toga, prof. Duško Kondor, član radne grupe iz Bijeljine, izveo je prvu radionicu predstavljanja svih učesnika i upoznavanja, koja je imala za cilj da razbije zid među učesnicima koji se ne poznaju, te da svi učesnici saznaju nešto više jedni o drugima. 


Nakon ove opuštajuće igre, učesnicima seminara je prezentiran cilj seminara, a to je da se inicira rasprava između mladih iz Tuzle i Bijeljine o problemu tolerancije, te pokušati kroz ovaj seminar, a i aktivnostima koje će uslijediti nakon njega, podići stepen tolerancije među mladima u Tuzli i Bijeljini. Takođe, učesnicima je rečeno da se od njih očekuje da prenesu stečena znanja i iskustva sa ovog seminara u svojim sredinama (u školi koju pohađaju, u društvu u kojem se kreću, u svoj porodici, itd.). Prezentirane su i teme koje će biti obrađivane na seminaru tokom dva radna dana. 


Jelena Tanasković, članica radne grupe iz Tuzle predstavila je radne metode koje će biti primjenjivane tokom seminara, a to su: grupni rad, radu u malim grupama, podjela uloga u grupi i koncenzus. 


Nakon uvog kratkog uvoda predstavljena je i prva tema koja treba da se obrađuje, a to je “Koji su uzroci međuetničke netolerancije?” Učesnici su podijeljeni u tri radne grupe, ponovo im je naglašeno da moraju podijeliti uloge među sobom i dato im je pola sata za obradu ovog problema.


Nakon rasprave grupe su napravile sljedeće prezentacije:


Predstavnici grupe 1 kao glave uzroke međuetničke netolerancije naveli su: rat, balkanski mentaliet, nacionalizam kroz vijekove, globalizacija problema, uticaj sredine i postojanje jakih organizacija i nacionalnih stranaka. 


Predstavnici grupe 2 naveli su čovjekov mentalni sklop kao glavni uzrok međuetničke netolerancije, a koji je pod snažnim uticajem porodice, obrazovnog sistema i društva. Takvo stanje dovodi do zatvorene sredine, neinformisanosti, straha od nepoznatog, te navode medije kao jednog od uzročnika zbog kojeg je došlo do rata (rapirivanje međuetničke netolerancije putem medija koji su kontrolisani od političkih stranaka). 


Grupa 3 navela je sljedeće uzroke međuetničke netolerancije: politika i neinformisanost naroda, etnička pripadnost (vjerovanje u superiornost jedne nacije), porodica (tradicionalno zabranjivanje “mješanja” sa pripadnicima drugih nacija), loš obrazovni sistem (i slab proces reformi koje se provode), okruženje (većina utiče na manjinu), te medije (koji su glavno oružje političara. 


Nakon ove teme i prezentacija grupa, postavljena je nova tema, a to je “Koje su posljedice međuetničke netolerancije na pojedinca?”


Učesnici su ponovo radili u istim radnim grupama, a prezentirali su sljedeće:


Grupa 1 je navela sljedeće posljedice: diskriminacija pojedinca u javnim ustanovama (zbog pripadnosti određenoj etničkoj grupi), nacionalni identitet kao prepreka za uspjeh u društvu, netolerancija drugih prema pojedincu (netolerancija kao odgovor na netoleranciju).


Grupa 2 navela je sljedeće posljedice, a to je da je pojedinac proje svega žrtva i da je kao takav odbačen i zapostavljen, kao takav i sam postaje netolerantan, zatvoren i odbojan i na kraju ne prihvata druga mišljenja, te je drzak prema neistomišljenicima. Ovakvo ponašanje rezultat je uticaja društva, obrazovanja, rata i medija. 


Grupa 3 kao glavnu posljedicu međuetničke netolerancije na pojedinca navela je strah, a dalje iz straha proističu osjećaj izolacije, predrasude, kompleks manje vrijednosti, netrpeljivost (sa razlogom ili bez njega), mržnja, želja za promjenom; što sve skupa dovodi do emocionalne konfuzije koja se može manifestovati na negativan ili pozitivan način. 


Nakon obrade ove teme, postavljena je i sljedeća tema za obradu, to je “Koje su posljedice međuetničke netolerancije na društvo?”


Grupa 1 za posljedice na društvo navela je podijeljeno društvo, zatvoreno društvo, predrasude, nesigurnost društva, neprihvatanje našeg društva (RS – BIH), nizak životni standard, neprihvatanje ljudskih prava i osnovnih sloboda, odlazak “mladih snaga” u inostranstvo.


Grupa 2 navela je separaciju (izolovanost) društva, stagnaciju društva, nestabilnost društva, diskriminaciju, smanjenje bezbjednosti, kriminal i korupciju i odlazak mladih.


Grupa 3 navela je razdvojenost porodice, podijeljenost po vjerskoj ili nacionalnoj osnovi, negativan uticaj na obrazovni sistem, kočenje privrednog i društvenog razvoja, slabiji proces reintegracije, odlazak mladih, uskraćivanje osnovnih ljudskih prava. 


Na pitanje “Šta bi nevladine organizacije mogle da urade po ovom pitanju i kakve aktivnosti bi trebale da organizuju da bi se ovakva situacija promijenila?” učesnicu su odgovorili kako slijedi:


Grupa 1: afirmisati civilno društvo i civilni sektor, edukacija, organizovanje raznih seminara, tribina, radionica, uvesti nove predmete u školi o toleranciji, umrežavanje NVO, lobiranje NVO, kontrola rada vlasti, dugoročno stvaranje perspektiva. 


Grupa 2: edukacija o toleranciji, radionice u školama, druženja mladih kroz putovanja, kampovi za mlade, prikupljanje ideja mladih i sticanje opšteg zaključka – analiza, uticaj na medije, umrežavanje i povezivanje sa omladinskim organizacijama, organizovanje TV emisija, okruglih stolova, radio emisija i sesija o toleranciji, organizovanje kulturnih, umjetničkih i sportskih aktivnosti sa ciljem promocije tolerancije i razumijevanja. 


Grupa 3: edukacija mladih u školama – interaktivne radionice, edukativne emisije u medijima – kontakt emisije, ankete i peticije, javne tribine, radne akcije, koncerti i partiji. 


Na kraju prvog dana članovi radnih grupa iz Bijeljine i Tuzle dogovorili su se da malo izmijene planirani program rada i da umjesto utisaka o prvom danu seminara, naprave zaključke (koji su bili planirani za drugi dan seminara) dok su ideje svježe, i dok učesnici aktivno razmišljaju o ovim temama. 


Tako su napravljeni zaključci o kojima se odlučivalo putem konsenzusa. Svi učesnici su imali pravo da dodaju, izbace ili dopune zaključke koji su bili predloženi od strane članova radnih grupa iz Tuzle i Bijeljine. 


Svi učesnici su se složili oko sljedećih zaključaka:


Uzroci međuetničke netoleranciju u društvu su:

a) rat i strah od nepoznatog

b) mediji (govor mržnje, dezinformisanost i neinformisanost građana

c) obrazovni sistem

d) uticaj porodice i društva i

e) politika.


Posljedice međuetničke netolerancije na pojedinca su:

a) netolerancija kao odgovor na netoleranciju

b) neuvažavanje i neprihvatanje drugačijeg mišljenja i

c) predrasude i emocionalna konfuzija.


Posljedice međuetničke netolerancije na društvo su:

a) odlazak mladih

b) nizak životni standard

c) nesigurno društvo (kriminal, korupcija)

d) zatvorenost društva (nemogućnost integrisanja u savremene društvene tokove) 

e) stagnacija društva.


Drugog dana seminara rasprava se bazirala na rad Interaktiva i Urbane kulture u lokalnoj zajednici i sticanje novih članova. 


Nakon kratkog podsjećanja na to šta smo juče radili i nakon predstavljanja današnje teme, objašnjeno je zašto ćemo to raditi, koji je cilj te su učesnicima ponovljene metode koje će i danas biti primjenjivane. Za razliku od jučerašnjeg dana kada su grupe bile sastavljene od učesnika iz Tuzle i Bijeljine (mješovite grupe), danas su grupe sastavljene isključivo od učesnika iz Tuzle, odnosno iz Biejljine (nemješovite grupe). 


Prva tema za raspravu drugog dana seminara bila je “Koje aktivnosti očekujete od Urbane kulture i Interkativa?”


Grupa Tuzla:

a) edukacija članova kroz seminare, konferencije...

b) kampanja protiv kiča i šunda kroz organizovanje likovnih kolonija, festivala, koncerata

c) Urbana kultura = glas mladih u reformi školstva

d) web stranica i telefonska linija

e) informativni centar

f) promocija omaldinskih organizacija (sajam) radi unapređenja saradnje

g) saradnja sa mladima iz inostranstva (kroz festivale)

h) savjetovalište za mlade koje bi vodio psiholog

i) klub ekstremnih sportova


Grupa Bijeljina:

a) seminar u Bijeljini

b) informisanje mladih

c) prostor za radionice

d) seminari i radionice, TV emisije mladih

e) škola Engleskoj jezika

f) povezivanje sa drugim NVO

g) ekološke akcije (popravljanje klupa, čišćenje parkova...)

h) posjete mladih važnim institucijama


Nakon prezentacije željenih aktivnosti, upitali smo učesnike seminara “Kako oni mogu podržati ove aktivnosti?”


Grupa Tuzla:

a) aktivnim učešćem

b) organizovanjem

c) provođenjem aktivnosti (ekstremni sportovi – kontaktiranjem mladih i već postojećih klubova; sajam – osmišljavanjem promotivnog materijala, pronalaženjem prostora; web site  i info centar – posjedujemo kadar)


Grupa Bijeljina: 

a) učestvovati aktivno u realizaciji seminara

b) voditi sami TV emisije, osmišljavati ih

c) voditi sami razne radionice


Nakon ove prezentacije upitali smo učesnike seminara da li i oni (koji to već nisu) žele postati članovi Urbane kulture i Interaktiva? Kako vide svoju ulogu u organizaciji? i Da li nam “vjeruju”?


Većina članova Urbane kulture se izjasnila da želi i dalje nastaviti svoj angažman i to kroz aktivno učešće u radu organizacije, te da nam vjeruju kao organizaciji, a dobili smo i tri nova člana a to su Oliver Jović, Selma Selimović i Mensur Begić. Takođe je izvjesan i prelazak jednog člana Interaktiva u Urbanu kulturu a radi se o Asmiru Vodenčareviću koji će zbog studija preći iz Bijeljine da živi u Tuzli. 


Svi učesnici seminara iz Bijeljine su se izjasnili da žele biti članovi Interaktiva i da žele aktivno raditi i organizaciji. Dva učesnika su se izjasnila da žele biti članov, ali će ove godine otići na fakultete koji nisu u Bijeljini, tako da neće moći aktivno učestvovati u radu, ali će se svakako rado odazvati na aktivnosti koje mogu posjećivati. Veliko je zadovoljstvo što su svi učesnici došli u kancelarije Interaktiva i svi su potpisali pristupnice našoj organizaciji, pa čak i Asmir Vodenčarević, koji će od jeseni boraviti u Tuzli, gdje će posjetiti Urbanu kulturu i aktivirati se u toj organizaciji. 


Evaluacija:


Evaluacija učesnika


Tokom procesa evaluacije, svaki od učesnika je ocijenio ocjenom od 1 do 10 svako od navedenih polja: aktivnost (svih učesnika), demokratičnost seminara, saznanja (naučene nove stvari), sadržaj/tema, metode rada, da li je seminar bio interesantan i da li su se ispunila njihova očekivanja. 


Rezultati evaluacije izgledaju ovako: 


Aktivnost učesnika seminara varirala je u zavisnosti od težine postavljenog problema o kojem su oni trebali ponuditi rješenja. Tokom cijelog seminara organizatori seminara su pokušavali izbalansirati aktivnost učesnika koliko je to bilo moguće, poticanjem i manje aktivnih članova na angažman i aktivno učešće. Opet, sa druge strane, s obzirom da se grupe ne poznaju od ranije i da su adolescenti u pitanu, aktivno je bila, može se reći, na zadovoljavajućem nivou. 


Kada je riječ o demokratičnosti, smatramo da je to tema na kojoj se još dugo treba raditi u ovoj zemlji, s obzirom da su učesnici nerijetko upadali i riječ jedni drugima, ponekad nisu dozvoljavali sagovorniku da iznese svoje mišljenje do kraja, dajući komentare i reagujući na iznešeno i prije nego je za to vrijeme. U jednom trenutku se povela živa diskusija (vezano za muziku i shvatanje pojma “kampanja protiv šunda”) koju su organizatori seminara pustili da se razvije do jednog određenog nivoa, da bi na kraju opet bila prekinuta jer je prijetila opasnost da preraste u konflikt, što svakako ne bi išlo u korist cilja seminara. 


O saznanjima koja su učesnici stekli na seminaru u ovom trenutku je teško govoriti, jer učesnici tek treba da dobiju priliku da ta saznanja prenesu u svojim sredinama i primjene ih u praksi. 


Sudeći po reakcijama učesnika tema seminara je bila dobro izabrana, čak je i predloženo da se u Bijeljini organizuje jedan follow-up (nastavak) ovog seminara koji bi ovu temu obrađivao u više detalja. Tolerancija je važna tema u Bosni i Hercegovini i na njoj još svakako treba raditi organizovanjem sličnih aktivnosti.


Teza da se iskustva iz drugih zemalja ne mogu primjeniti u Bosni i Hercegovini je oborena ovim seminarom. Metode koje su naučene u Švedskoj su u potpunosti primjenjene na ovom seminaru i sudeći po rezultatima seminara, odnosno zaključcima koji su usvojeni, metode su bile izvanredne, oko čega su se složili i učesnici i organizatori. 


Seminar za organizatore je svakako bio interesantan, jer su na neki način i oni testirani u smisli da li mogu sami realizovati ovakve vidove aktivnosti. Pored toga za organizatore je bilo interesantno vidjeti kako će mladi odgovoriti na naše pozive za uključivanje u ovakve aktivnosti i poziv da se aktivno uključe u naše organizacije. 


I na kraju se može reći da su naša očekivanja u potpunosti ispunjena, seminar je bio dobro organizovan, realizovan je bez ikakvih problema, organizatori su se dobro snašli u ulozi moderatora, što nije bio lak zadatak s obzirom da se radi o adolescentima čiju je pažnju teško zadržati. Male promjene koje su se dešavale u programu rada seminara su napravljenje radi praktičnosti realizacije i fokusiranja učesnika na zadate teme. Takođe, pristupanje novih članova organizacijama je svakako jedan od najvažnijih i najvrijednijih rezultata ovog seminara. Sudeći po reakcijama švedskog partnera i oni su bili zadovoljni načinom realizacije i samim seminarom. 


Opšti zaključak


Rezultati i iskustva seminara će svakako biti dalje korišteni u radu i aktivnostima Urbane kulture i Interaktiva, posebno oni dijelovi u kojima su učesnici iznosili očekivanja od naših organizacija. Pokušaće se u narednom periodu, ako ne ove godine, onda svakako u sljedećoj godini, uvrstiti u plan aktivnosti one teme koje su oni naveli na seminaru za koje oni smatraju da su interesantne i da su od bitnog značaja za njih, odnosno za mlade ljude u Bosni i Hercegovini. 


TV emisija, TVBN Bijeljina, 03.05.2003. 


Tema ove emisije emitovane 03. maja 2003. godine na TVBN u Bijeljini bila je tolerancija u najširem smislu riječi sa akcentom na trenutnu situaciju u BiH i obnovu tolerantnog društva. Ovo je samo jedna u ciklusu emisija koji se bavi pitanjima mladih, a  koji organizuje Helsinški odbor za ljudska prava u Republici Srpskoj u saradnji sa Helsinškim komitetom za ljudska prava iz Norveške. Gosti u studiju su bili Ivan Kovač – Pokret urbanog življenja; Slavnoski Brod, Aleksandar Živanović – Helsinški parlament građana; Banjaluka, Amir Avdagić – Komisija za mlade i sport Skupštine TK; Tuzla, te polaznici seminara o toleranciji održanog 26. i 27. aprila 2003.god u Tuzli.


U okviru emisije predstavljene su teme sa pomenutog seminara te podcrtani neki od važnijih zaključaka. Također, razgovaralo se i o drugim temama, kao što su:

· Šta to znači biti tolerantan,

· Da li živimo u tolerantnom društvu, 

· Izvori konflikata,

· Reforma obrazovanja i njena uloga u izgradnji tolerancije,

· Koliko su mladi pokretačka snaga u obnovi tolerantnog društva?


Pored ovih pitanja gosti u studiju, članovi nevladinih organizacija “Urbana kultura”, “Biro za ljudska prava” i “Interaktiv”, su postavili nekoliko pitanja te iznijeli određene konstatacije.


Može se reći da je emisijom obuhvaćen jedan širok pojam te da se sve teme kojih su se gosti dotakli nisu mogle detaljno obraditi. Ipak u nastavku ovog izvještaja nastojat ću da podcrtam osnovne zaključke do kojih se došlo u navedenoj emisiji. Naime, na pitanje “Koji su to najčešći izvori konflikata?” došlo se do zaključka da je to privatno vlasništvo, ili preciznije rečeno istaknut je problem korištenja i prisvajanja tuđeg privatnog vlasništva kao jedan od većih izvora konfliktnih situacija. Nezaobilazno pitanje je bilo i “Uloga mladih u izgradnji tolerancije”,  na koje je odgovor ponudio Ivan Kovač: “Oni su svježa krv i oni su ti koji treba da budu nezadovoljni trenutnom situacijom, pa samim tim i pokretači društvenog napretka”. U okviru ove teme postavljeno je i pitanje zainteresovanosti i uključenosti mladih da kroz volonterski rad u nevladinim organizacijama učestvuju u izgradnji tolerantnog društva. O ovom pitanju je govorio Amir Avdagić: “Nedovoljna uključenost omladine je posljedica činjenice da državna politika ne dotiče mlade i vidno ne mijenja njihov život. Onda kada država bude brinula o mladima tada će se mladi ljudi zainteresovati za politiku i društveno djelovanje, što niije poziv mladima da čekaju, nego naprotiv, da se počnu uključivati u politički život države i procese odlučivanja.


Veći dio emisije razgovaralo se o obrazovnom sistemu i njegovoj reformi. Obrazovni sistem je taj koji treba da uči ljude svemu, pa i toleranciji. Reforma obrazovanja koja je u toku treba da predvidi činjenično stanje u BiH te da se obrazovanje prilagodi tako da naše različitosti ističe kao prednost, što u principu i jeste, a ne kao nedostatak društva… Reforma koja sada teče mijenja samo površinske stvari, a izgleda da nije ušla u dubinu i srž problema. – istaknuto je u ovoj emisiji. 


Aleksandar Živanović je navodeći primjere nastavnika pojedinaca koji su pokušali neke reforme unijeti samoinicijativno ukazao na problem nedostatka materijalnih i finansijskih sredstava u procesu reforme obrazovanja.


Kao primjer netolerantnog ponašanja u bh procesu obrazovanja i istaknut kao veliki problem jeste i postojanje “Dviju škola pod istim krovom”.


O reformi obrazovanja mnogo se govorili tako da je dotaknuta i tema kompetentnosti predavača na predmetima kao što je npr. “Demoratija”. 


Kao što sam već rekao veći dio emisije se razgovaralo o reformi obrazovnog sistema što ukazuje na ulogu ovog procesa u obnovi tolerantnog društva u BiH.


Na kraju mogao bi se donijeti i zaključak da je situacija u BiH vrlo tolerantna u izvornom smislu riječi (lat. tolerare – podnosti, trpiti), ljudi se podnose i trpe, te podnose ovu državu a ne žive je. Mišljenja smo da su ljudi tolerantni, međutim, kada se pitanjima: “Da li bi ste živjeli u bračnoj zajednici s osobom druge nacionalnosti?” ili “Da li bi ste prihvatili prijatelja homoseksualca?” uđe dublje u problem možemo vidjeti da ljudi nisu dovoljno tolerantni jedni prema drugima.


Trening “Pisanje projekata i prukupljanje sredstava”, Neum, 13-15.06.2003. 


Ako se uporedi plan aktivnosti za ovaj period iz prošlog izvještaja i realizovane aktivnosti, može se primjetiti da je trening “Pisanje projekata i prikupljanje sredstava” prvobitno planiran za realizaciju u maju, ali je realizacija treninga odgođena za juni mjesec zbog polaganja maturskih ispita u srednjim školama, te spriječenosti učesnika da učestvuju na treningu. Kako je trening namjenjen upravo njima smatramo opravdanim promjenu datuma realizacije ove projektne aktivnosti. 


Trening je održan u Neumu, od 13. do 15. juna 2003. godine s temom: Pisanje projektnih prijedloga i prikupljanje sredstava. Ovaj trening implementiran je u skladu sa potrebama ciljane grupe i u skladu sa izraženim očekivanjima i željama organizatora čitavog projekta. Organizator treninga bio je Forum građana iz Tuzle, a projekt je implementiran od strane trenera PRONI Centra za socijalno podučavanje iz Osijeka. 


Pogram treninga planiran je i proveden u 4 bloka:

1. blok: odnosio se na predstavljanje i uvod u trening, međusobno upoznavanje, kao i očekivanja s kojima su učesnici došli 

2. blok: odnosio se na definisanje glavnih problema u zajednicama u kojima naši učesnici djeluju i definisanje glavnog problema na kojem ćemo raditi

3. blok: bio je namijenjen transformaciji definisanih problema u mogućnosti za promjene

4. blok: odnosio se na izradu Matrix-forme koja je krajnji rezultat čitavog LFA procesa, ali i na vrednovanje učinjenog tijekom cijelog trening-procesa.


Voditelji treninga bili su: Bert van der Linde i Irena Mikulić iz PRONI Centra za socijalno podučavanje.


Ciljana grupa: mladi u dobi od 17 do 25 godina, aktivisti u nevladinom sektoru BiH iz Bijeljine, Tuzle i Travnika.


Glavni cilj treninga: naučiti kako pisati projekte koristeći se metodom LFA (Logical Framework Approach).


Podciljevi treninga: 

· naučiti kako struktuirati i logički razraditi ideje za projekte 

· definisati i razmijeniti probleme iz zajednica u kojima učesnici žive i djeluju

· zajednički izraditi logički okvir za potencijalne projekte

· razviti “drvo ciljeva” u Matrix-formu koja bi trebala služiti kao baza za daljnje razvijanje projektnih ideja.


Petak, 13. 6. 2003.


Vrijeme rada: 21.00 – 22.00 


Uvodni pozdrav i kratko predstavljanje voditelja te PRONI Centra za socijalno podučavanje

U uvodnom dijelu učesnicima je zaželjena dobrodošlica, a predstavljanjem voditelja i djelatnosti PRONI Centra za socijalno podučavanje iz Osijeka započelo je druženje u sklopu ovog treninga.


Predstavljanje i upoznavanje sudonika 


Nakon otvaranja treninga i nakon predstavljanja voditelja, učesnici su zamoljeni da se predstave na malo drugačiji način od onoga na koji su navikli. Upoznavanje je provedeno kroz dvije aktivnosti. Prva je pružala mogućnost da svaki pojedinac razmisli o osobnim kvalitetama i vrijednostima, te da se predstavi kroz onu karakteristiku koju smatraju da drugi oko njega ili nje često ne primjećuju ili uopšte ne znaju. Ovaj oblik smo odabrali iz razloga što se učesnici od prije poznaju, većina njih se međusobno druži i radi skupa na istim projektima, no postoje gotovo uvijek stvari (karakteristike) koje drugi ne znaju o nama, ne primjećuju ili zanemaruju, to je ponekad dobro osvijestiti i podijeliti s drugima. Bilo nam je također bitno da se učesnici međusobno čuju, kao i da saznaju poneku novu osobinu drugih u grupi.


Druga aktivnost bila je produbljivanje aktivnog slušanja kao jedne od metoda komunikacije bitne za zajednički rad, izgradnju tima i grupe i zajedničko funkcioniranje, kao i za svakodnevnu komunikaciju među sagovornicima. Ova vježba imala je zadatak da se učesnici predstave jedni drugima u parovima i to na način da odgovore na pitanja svojih sagovornika. Pitanja su bila različita s obzirom na različitost zanimanja i potreba ljudi koji su ih postavljali. Na kraju vježbe, zadatak je bio predstaviti svog sagovornika/cu s obzirom na ono što su razgovarali, odnosno čuli i zapamtili.


Očekivanja od treninga


Nakon uvoda i međusobnog upoznavanja odradili smo “krug očekivanja”, koji nam je bio bitan kako bismo saznali: 

· s kakvim iskustvom učesnici dolaze na ovaj trening?

· s kakvim potrebama?

· s kakvim željama?

· i što konkretno očekuju da dobiju od ovog treninga?


U skladu s različitostima pojedinaca u čitavoj grupi, dobili smo i različite potrebe odnosno različita očekivanja. Očekivanja su bila uglavnom vezana uz:

· potrebu za druženjem i boljim međusobnim upoznavanjem

· potrebu za učenjem novih pristupa i novih metoda

· potrebu za učenjem novih načina kako bi se prijašnje pogreške mogle ispraviti

· potrebu da se članovi grupe zbliže i funkcioniraju kao tim

· potrebu za učenjem kako dati doprinos organizacijama u kojima djeluju

· želju za učenjem kako primijeniti naučeno u realizaciji osobnih i grupnih ideja

· potrebu za dobivanjem bilo kakvog znanja i vještina s obzirom da puno njih prvi puta učestvuje na ovakvom treningu.


Subota, 14. 6. 2003.


Vrijeme rada: 09.00 – 13.00


Uvod i predstavljanje programa treninga


Na početku konkretnog radnog dijela treninga učesnicima je predstavljen program rada. Prijepodnevni dio programa bio je namijenjen definisanju najvećih i najprioritetnijih problema u zajednicama iz kojih učesnici dolaze, i početku rada na pretvaranju tih problema u ciljeve.


Uvod u LFA (predstavljanje LFA pristupa u pisanju projekata)


Nakon predstavljanja programa učesnicima je ponuđen uvod u LFA metodu, koja se danas sve više koristi i kod nas i u svijetu. Dat je skraćeni prikaz 9 koraka LFA-a kao temeljni dio za početak rada na razradi ideja korištenjem ovog pristupa:

1. analiza konteksta (situacije)

2. analiza interesnih grupa (stakeholders)

3. analiza problema

4. analiza ciljeva

5. aktivnosti

6. sredstva (kako, za koga, šta, kada, gdje, koliko?)

7. pokazatelji (indikatori, koji trebaju biti vidljivi i mjerljivi)

8. analiza rizika

9. analiza pogodnosti


Prva četiri koraka odnose se na relevantnost i važnost zamišljenog projekta, s obzirom na: 

· stvarnu sliku situacije u kojoj bi se projekt trebao provesti,

· potrebe ciljanih i interesnih skupina, 

· srž problema (uključujući definisanje izvora i posljedica istih) 

· pretvaranje tih problema u izazove, odnosno ciljeve za buduće akcije.


Peti, šesti i sedmi korak odnose se na sve ono što je vidljivo, mjerljivo, potrebno i izvodivo, kako bi se ideja realizirala kao projekt.


Posljednja dva koraka odnose se na analize rizika i pogodnosti, odnosno na sve ono što može smetati ili  doprinijeti realizaciji i stabilnosti našega projekta.


Nakon definisanja koraka LFA-a učesnici su dobili priliku upoznati se s rječnikom glavnih pojmova, gdje smo zapravo prošli kroz bitne termine i značenja u sklopu LFA-a:

Nakon dobrog uvoda u značenje i svrhu ove metode, kao i u terminologiju i dijelove LFA-a kojima će se učesnici koristiti za razradu svojih projektnih ideja prešli smo na grupni rad u kojem su učesnici definisali najveće probleme svojih lokalnih zajednica, ali i cjelokupnog društvenog uređenja u Bosni i Hercegovini.


Grupni rad: “Problem Tree” - definisanje problema


U četiri grupe učesnici su radili na definisanju najvećih problema. Nakon što su svi problemi ispisani na papire i polijepljeni na zid, započeli smo definisanje odnosno klasificiranje problema prema kriterijima: fokus-problemi, uzroci i posljedice tih problema. Zajedno u plenumu učesnici i voditelji nastojali su što detaljnije definisati fokus-probleme i njihove uzroke i posljedice, spajanjem više problema u jedan, ili definisanjem točnijih značenja napisanih oblika problema. Tako smo dobili sliku koja nam govori kako učesnici vide cjelokupnu problematiku u svojoj užoj i široj zajednici, gledajući na izvore (uzroke) problema i posljedice tj. negativne utjecaje tih problema na zajednicu u kojoj su locirani:

POSLJEDICE: 
neodlučnost; neodgovornost nadležnih organa; neefikasna vlast; korupcija; nezaposlenost; odlazak mladih; mladi pribjegavaju kriminalu, “iskompleksiranost” društva; neznanje o ljudskim pravima kod predstavnika sudske vlasti, policije, medija; nedostatak inicijative kod mladih ljudi; nezainteresiranost mladih za uključivanje u izvanškolske aktivnosti; nezainteresiranost mladih za poboljšanje situacije u državi; nezainteresiranost mladih da se dovoljno informišu; korupcija u državnim ustanovama; narkomanija

FOKUS-PROBLEM: 
apatija; pasivnost mladih; skupo državno uređenje; nespremnost starijih da uključe mlade u svoje aktivnosti; nezainteresiranost; needuciranost mladih o ljudskim pravima

UZROCI: 
odlazak mladih iz BiH; netolerancija; korupcija; podcjenjivanje potreba mladih; predrasude; međuetnička netolerancija; netolerancija prema “drugačijima” od nas; nerazumijevanje između različitih interesnih grupa


Grupni rad: odabir centralnog problema


Nakon definisanja i klasificiranja problema u malim grupama učesnici su ponovno radili na istima, sa zadatkom odabira jednog od fokus-problema na kojem bi htjeli raditi. Osim što im je zadatak bio odabrati centralni problem na kojem će raditi, grupe su imale zadatak malo jasnije prikazati problem pojašnjavajući “težinu” istog, kroz promišljanje o uzrocima i posljedicama istih. Nakon prezentiranja centralnih problema i pojašnjavanja istih, dobili smo sliku 3 centralna problema:

· Međuetnička netolerancija

· Pasivnost mladih

· Narkomanija


Odluka grupe bila je da grupe ostanu iste i da se paralelno radi na ova tri problema, kako bismo dobili usporedbu elemenata LFA kroz tri projektne ideje.


Grupni rad: “Objective Tree”


Prikazano kroz primjer problema pušenja, učesnici su imali priliku vidjeti kako se “Problem Tree” može pretvoriti u “Objective Tree”, odnosno kako se problemi mogu pretvoriti u svrhu projekta, te ciljeve za djelovanje. Učesnici su u formiranim grupama radili na definisanju svrhe i ciljeva svojih projekata s obzirom na problem koji su odabrali kao osnovu za to, odnosno nastojali su centralni problem pretvoriti u svrhu (namjeru) projekta, te definisati ciljeve kojima bi projekt trebao težiti.  


Subota, 14. 06. 2003.


Vrijeme rada: 17.00 – 20.00


U popodnevnim satima nastavili smo rad na problemima radeći u malim grupama na ciljevima koje žele doseći kroz svoje projektne ideje. Definisanu svrhu i ciljeve svojih projekata svaka grupa je predstavila ostalima kroz plenarnu prezentaciju. 


Nakon prezentacija učesnicima je ponuđen input-trenera o ostalim potrebnim elementima za razmišljanje kada radimo na nekoj projektnoj ideji. Ti elementi odnose se na promišljanje o mogućim rizicima i mogućim pogodnostima za projekt, kao i o interesnim skupinama. Rizici se odnose na sve ono što nam može otežavati, ugroziti ili čak spriječiti nas u provođenju naše ideje. Pogodnosti su sve ono čime raspolažemo i što nam zapravo pomaže kod realizacije ideje, a može biti u obliku: novčanih sredstava, opreme, prostora i sl., koje posjedujemo, ljudskih resursa potrebnih za koordinaciju i provedbu dijelova projekta i projekta u cjelini, kao i dogovori (usmeni i pismeni) s predstavnicima npr. škola, vlasti, policije...  Što se interesnih grupa tiče, prilikom razrade ideja dobro je razmisliti i definisati sve one grupe ljudi, pojedince ili predstavnike institucija na koje projekt može utjecati i koje mogu utjecati na projekt, uključujući ciljanu skupinu i sve ostale interesante. 


Grupni rad: rezultati, aktivnosti, sredstva


Nakon što su definisani svrha i ciljevi, zadatak je svake grupe bio razmisliti i definisati šta očekuju kao glavne rezultate projekta, razmišljajući o tome koju to promjenu u društvu, s obzirom na odabrani problem, očekuju. Pored očekivanih rezultata, zadatak je također bio razmisliti o konkretnim aktivnostima koje proizlaze iz svakog očekivanog rezultata. I na kraju, zadatak trećeg dijela ovog grupnog rada bio je definisati potrebna sredstva za svaku planiranu aktivnost, s ciljem promišljanja i detaljiziranja potrebnih materijala, novčanih sredstava, opreme, ljudstva i sl.


Nedjelja, 15. 06. 2003.


Vrijeme rada: 09.00 – 13.00


Predstavljanje programa


Završni dan rezervisali smo za dovršetak definisanja elemenata LFA-a, kao i popunjavanje Matrix-forme, koja bi učesnicima trebala poslužiti kao predložak i osnova za pisanje projektnog prijedloga. Također smo namijenili jedan manji dio programa za vrjednovanje učinjenog tijekom treninga. 


Grupni rad: Indikatori rezultata


Zbog nedovoljno vremena, kao i zbog toga što sve grupe nisu dovršile jučerašnji rad, preskočili smo prezentaciju aktivnosti, rezultata i potrebnih sredstava, nastavili s dovršetkom jučerašnjeg grupnog rada, te prešli na definisanje jasnih pokazatelja za očekivane rezultate, odnosno indikatore kojima ćemo “mjeriti” iste. Cilj ove vježbe bio je pojasniti učesnicima važnost razmišljanja o pokazateljima uspješnosti projekta, koje gotovo svi donatori zahtjevaju, a ako ne zahtjevaju dobro ih je prikazati jer na taj način dokazujemo svoju ozbiljnost u radu i stječemo povjerenje donatora.


Matrix-forma


Nakon što su grupe radile na pokazateljima rezultata, ponovno zbog nedostatka vremena i opsega cijele metode koju je teško prenijeti i provježbati u samo dva dana treninga, dogovor unutar grupe bio je odabrati jedan od tri problema na kojima su radili, i prikazati ga u Matrix-formi, s tim da svi sudjeluju u tom procesu.


Postignut je koncenzus da odabrani problem bude Pasivnost mladih te da taj problem razradimo u Matrix-formi, kroz sve potrebne korake. Učesnici su pristupili popunjavanju forme definisajući ciljeve, svrhu, indikatore svrhe projekta, očekivane rezultate i indikatore za iste, te aktivnosti i potrebna sredstva za svaku pojedinu aktivnost.


Kao rezultat dobili smo presjek svih elemenata LFA-a razrađenih u detalje. 


Također, voditelji su učesnicima ponudili dvije vrste analiza učinkovitosti projekata i aktivnosti, koje se mogu koristiti samostalno ali i kao podrška nekoj drugoj metodi. U ovom slučaju koristili smo ih kao provjeru dijelova LFA-a.

Prva je “SMART analiza” koja definiše projektne ideje kao specifične, mjerljive, prikladne i realne s obzirom na sredstva, vrijeme, i dr.

S  – specific

M – measurable

A  – appropriate

R  – realistic

T  – time-bound


Druga je “SWOT-analiza” koja se  odnosi na naše prednosti i nedostatke, te pogodnosti i teškoće koje svakako treba uzeti u obzir kada radimo na razvijanju i realiziranju neke ideje. 

	S  – strenght
	           W – weaknesses

	O – opportunities

	    T  – threats



Nakon što su učesnici uz pomoć voditelja zajednički promišljali i radili na popunjavanju Matrix-forme, završili smo trening jednim “brainstormingom” koji nam je pomogao da se prisjetimo svih dijelova treninga: počevši od definisanja značenja metode LFA-a, preko njenih koraka, definisanja svih potrebnih elemenata od kojih se sastoji, do nekih popratnih elemenata koje je dobro uzeti u obzir prilikom promišljanja i rada na razvijanju projektnih ideja. 


Individualni rad: Evaluacija


Nakon što smo zaključili programske aktivnosti preostala nam je još jedna vrlo bitna, koja se odnosi na procjenu valjanosti, važnosti i učinkovitosti programskih aktivnosti. Učesnike smo zamolili da svako za sebe razmisli o sljedećem:

· Jesu li im se očekivanja ostvarila ili ne?

· Kako doživljavaju odabranu temu i priređen sadržaj treninga?

· Koje su to najbitnije tačke učenja koje su dobili ovim treningom, ako ih je uopće bilo?

· Kako im se činila organizacija treninga, uključujući: smještaj, hranu, trenere, koordinaciju i organizaciju čitavog projekta?


Rezultati evaluacije:


Jesu li im se očekivanja ostvarila ili ne?  Na ovo pitanje učesnici su dali slične odgovore, a njihovi rezultati su:

· da su očekivanja bila visoka, no da su ostvarena 

· da su dobili predstavu kako projekt treba izgledati

· da su ostvarena u potpunosti

· da su dobili čak i više od očekivanja

· da je super, da su očekivanja oko 100% ispunjena

· da su naučili kako ih drugi mogu ispraviti; da se mogu prilagoditi; da saslušaju druge

· da ne očekuju nikada previše

· da su uglavnom ostvarena


Kako doživljavaju odabranu temu i priređen sadržaj treninga? Na ovo pitanje razmišljanja sudionika bila su sljedeća:

· da je sadržaj moćan, efikasan

· da im je metoda bila otprije poznata

· da je po prvi puta sadržaj bio sistematičan i detaljan

· da je dio popunjavanja Matrix-forme i računanja sredstava bio najzanimljiviji

· da su tema i sadržaj treninga bili zaista O.K.

· da je tema bila dobra, kao i način izvedbe

· da je sadržaj bio super, kao i korištene metode, treneri i ostalo

· da je trening bio super, opušten i ugodan

· da je rad u malim grupama najbolji


Koje su to najbitnije točke učenja koje su dobili ovim treningom, ako ih je uopće bilo? Na ovo pitanje učesnici su odgovorili kako su dobili i naučili:

· puno

· izlaganje ideja

· o komunikaciji u grupi

· kako o puno elemenata treba voditi računa kad se planira projekt

· detaljan pristup radu

· novi alat kojim se mogu služiti u radu

· znanje, dobar provod

· razmišljanje kako bi se usudili raditi na projektu

· lijepo i veliko iskustvo

· pomalo, s obzirom da im je prvi seminar

· ono zbog čega su i došli

· kako lagano i bez žurbe stigneš do onoga što želiš

· pojašnjenje ranije usvojenih elemenata


Kako im se činila organizacija treninga, uključujući: smještaj, hranu, trenere, koordinaciju i organizaciju čitavog projekta? Na ovo su pitanje učesnici odgovarali različito, no uglavnom:

· hrana dobra

· nemam zamjerki

· treneri opušteni, duhovit način provedbe rada

· smještaj dobar, kupatilo užasno

· treneri ljubazni, pristupačni

· O.K.

· moglo je biti malo duže planirano, kako bi se u probleme ušlo malo dublje

· nije loše

· seminar dobar, hotel – užas, plaža – srednja žalost

· atmosfera lijepa i ugodna

· sitne zamjerke, ali naspram dobitaka zanemarive

· sve O.K.

· sve super

· “lambada” - dobar smještaj, hrana – sve štima, treneri – dobri, super

· nije bilo dosadno, treneri tjeraju pitanjima na razmišljanje


Također, učesnici su za organizatore treninga popunili evaluacijske obrasce sa sličnim pitanjima, a rezultati te evaluacije izgledaju ovako:


Uz naporan rad tokom sva tri dana treninga, bilo je ipak dovoljno vremena i za posjetu plaži: 


Promotivni koncert Urbane kulture, Tuzla, 19.06.2003. 


19. juna 2003. godine, u klubu “Palma” organizovali smo promotivni koncert na kojem su nastupili “Revolt” iz Banja Luke i “Paradamus” iz Lipnice. Cilj ovog događaja je bio povezati mlade iz Tuzle i Banja Luke koji se bave kulturom, u ovom slučaju muzikom. Na koncertu je prisustvovalo oko stotinjak posjetilaca. Oba benda su bila zadovoljna publikom i nastupom. Također uspostavljena je saradnja sa mladima iz Banja Luke, tačnije sa organizacijom UNS “GETO”, pa postoji mogućnost organizovanja zajedničkog festivala “Banja Luka - Tuzla Connection”.  


Ljetni kamp “Bosna i Hercegovina – Holandija 2003”, Tuzla, 22.07. –  01.08.2003. 


U duhu dugogodišnje saradnje sa holandskim organizacijama Dominikanska omladinska inicijativa i SVJ, te dogovora i planova koji su napravljeni zajedno sa gosp. Tonom Zondervanom, jednim od vođa Ljetnog kampa “Bosna i Hercegovina – Holandija”, u toku mjeseca jula započete su intenzivne pripreme za održavanje ovogodišnjeg ljetnog kampa. 


Dominikanska omladinska inicijativa i SVJ okupljaju mlade i kroz svoje aktivnosti nude im mogućnost saradnje sa mladima iz drugih zemalja kroz organizovanje ljetnih kampova u zemljama po izboru mladih iz Holandije. Cilj ljetnih kampova je međukulturalni dijalog i saradnja i upoznavanje i zbližavanje mladih različitih kulturnih i etničkih pozadina kroz konkretan rad na projektima rada u lokalnoj zajednici. Pošto su ovakvi kampovi već organizovani u Bosni i Hercegovini (1999, 2001), i pošto su iskustva mladih iz Holandije bila vrlo interesantna i inspirativna, odlučeno je da se i ove godine ljetni kamp organizuje u Bosni i Hercegovini, iako su postojale mogućnosti da se kamp ove godine održi u Turskoj ili u Izraelu. Ipak, vođeni time da u Bosni i Hercegovini već imaju kontakte i da prilično poznaju situaciju u zemlji, te naravno, u skladu sa željama zainteresovanih učesnika, vođe ljetnog kampa su odlučile da se kamp ipak bude održan u Bosni i Hercegovini i to baš u Tuzli i da njihov domaćin ove godine bude Urbana kultura Foruma građana Tuzle. 


Napravljen je plan aktivnosti, te je započeto sa organizacijom i pripremom za dolazak i boravak holandske grupe učesnika (njih 20). Holandski učesnici su bili smješteni u Domu penzionera, gdje su se i održavale sve radionice. Generalni plan ljetnog kampa, koji je ove godine trajao 11 dana, je da se kombinuje fizički rad na Kući mira sa radionicama i raspravama na različite teme. Nakon završetka radova u Tuzli, cijela grupa (i holanđani i članovi Urbane kulture Foruma građana Tuzle) će otputovati na nekoliko dana na Jadransku obalu da bi se još par dana družili u malo opuštenijoj atmosferi. 


Tako, u skladu sa planom, holandski učesnici su dočekani i smješteni u hotel, te je u poslijepodnevnim satima upriličena šetnja kroz Tuzlu i razgledanje grada. 


Drugog dana ljetnog kampa, zbog nesporazuma sa osobljem iz Peace Flame Foundation, zbog kojeg nije bilo moguće raditi na Kući mira, u prijepodnevnim satima holandski učesnici su imali priliku da zajedno sa bosanskim učesnicima još jedanput razgledaju grad, kada su im bosanski učesnici pokazivali njihova omiljena mjesta za izlazak i mjesta u gradu za koja su emotivno vezana. U poslijepodnevnim satima, nakon ručka, upriličena je posjeta Čaršijskoj džamiji, u centru grada Tuzle, gdje je Hamid efendija govorio o samoj džamiji, kada je izgrađena, kada obnovljena, gdje za vrijeme molitve stoje vijernici, a gdje vjerski poglavar, te o drugim obilježjima islamske religije. Učesnici ljetnog kampa su postavljala različita pitanja vezana za islamsku filozofiju, te se raspravljalo o nekim pravilima koja ova vjera nalaže. Nakon ove posjete, cijela grupa je posjetil Srpsku pravoslavnu crkvu, gdje nam je domaćin bio jerej Niko Tošić. On je takođe govorio o istoriji građevine, te o nekim običajima i značenjima pojedinih predmeta koji se nalaze unutar crkve i njihovoj ulozi za vrijeme crkvenog obreda. Nakon ove posjete, u gradskom parku učesnici su vodili raspravu o ulozi vjerskih institucija u proteklom ratu, te o tome kakva su njihova viđenja po tom pitanju. Posljednja posjeta za taj dan je bila posjeta Katoličkoj crkvi u Tuzli, koja je i najkraće trajala, jer su učesnici već bili umorni i iscrpljeni od vrlo toplog vremena, te su vrlo strpljivo saslušali kratko izlaganje jednog od sveštenika, te na kraju nisu postavljali nikakva pitanja, niti su vodili ikakvu raspravu. U večernjim satima, svi učesnici su imali slobodno, te su imali priliku da posjete i novootvoreno Panonsko jezero u centru Tuzle i malo se osvježe. 


Trećeg dana ljetnog kampa, u poslijepodnevnim satima, organizovana je radionica na temu “Bosna i Hercegovina kao multietničko društvo”. Za tu priliku članovi Urbane kulture su pripremili prezentaciju koja ukratko predstavlja Bosnu i Hercegovinu kao multietničko društvo, sa svim karakteristikama koji je čine kao takvu. Naravno, kao tipičan primjer multietničkog društva uzeli smo upravo Tuzlu, te napravili kratki presjek njenog istorijata, kulturnih naslijeđa, političkog života, te svih onih važnih događaja i ličnosti koji su karakteristični za Tuzlu. Naravno, holandski učesnici su imali mnoga pitanja vezana za protekli rat, trenutno političko uređenje, te mnoge druge stvari koje njih, koji dolaze iz uređenog društva i države, vrlo zbunjuju. 


Četvrtog dana ljetnog kampa organizovali smo posjetu Srebrenici. Prije same posjete Srebrenici posjetili smo Memorijalni kompleks Potočari koji je podignut u znak sjećanja na žrtve koje su upravo na tom mjestu stradale u julu 1995. godine. Nakon obilaska Memorijalnog kompleksa i razgovora sa vođom tima koji radi na uređenju, ostavili smo mjesta i vremena za sve učesnike da sami razgledaju određene dijelove Memorijalnog kompleksa, te da ostave neke sitnice ili cvijeće na mjestu predviđenom za to. Nakon ove posjete zaputili smo se prema Srebrenici gdje nam je domaćin bila Radna grupa iz Holandije koju čini grupa volontera koji žive i rade u Srebrenici i pomažu lokalnom stanovništvu o obnovi infrastrukture. Oni su predstavili rad grupe i projekte na kojima rade, te su odgovarali na pitanja učesnika ljetnog kampa. 


Petog dana ljetnog kampa, u ranim jutarnjim satima započeli smo rad na Kući mira. Zadatak učesnika ljetnog kampa je bio da naprave table mozaika koje će biti poslagane u holu kuće kao pod. Zanimljivo je reći i to da su učesnici sami dizajnirali izgled mozaika, u čemu su im pomagali studenti likovne umjetnosti iz Holandije, kako izrada mozaika ne bi bila previše komplikovana. Jedna grupa je radila na izradi mozaika, a druga grupa je radila na uređenju prostora oko Kuće mira. U poslijepodnevnim satima održali smo radionicu “Holandija kao multietničko društvo” na kojoj su holandski učesnici govorili o jezicima koji se govore u Holandiji, načinu na koji je uveden službeni holandski jezik, razlikama u običajima između sjevernog, centralnog i južnog dijela zemlje, istoriji, vjerama koje su zastupljene, političkom životu, te o azilantskoj politici i procesu kroz koji azilanti prolaze prilikom apliciranja za holandsko državljanstvo. Naravno, govorili su i o manjinama, njihovoj integraciji u holandsko društvo, pravima koja uživaju, te o segregaciji koja je prisutna u svakodnevnom životu. 


Šestog dana ljetnog kampa, zbog kašnjenja u realizaciji postavljenog plana za izradu mozaika u Kući mira, učesnici su cijeli dan radili na terenu. U pauzi su mogli da odu do obližnjeg Panonskog jezera, te se malo osvježe, da bi kvalitetno mogli da nastave rad u poslijepodnevnim satima. Na kraju ovog, a ujedno i posljednjeg radnog dana imali smo 10-ak tabli mozaika koje su učesnici napravljeni i koji su bili spremni da se postave u Kuću mira. 


Sedmog dana ljetnog kampa u prijepodnevnim satima nastavljen je rad na izradi mozaika u Kući mira. U poslijepodnevnim satima organizovali smo javnu debatu na temu “Budućnost Bosne i Hercegovine”. Gost-predavač na javnoj debati bila je gđa. Sanja Hajdukov, glasnogovornica Ureda Visokog predstavnika u Tuzli. Gđa. Hajdukov je govorila o ulozi OHR-a u Bosni i Hercegovini, ovlastima Visokog predstavnika, poziciji u kojoj se Bosna i Hercegovina nalazi sa Visokim predstavnikom u njoj (protektorat ili ne?), projektima na koje rade i načinu ustanovljavanja prioriteta za svaku godinu. Naravno, učesnici su imali mnoga pitanja na koja je gđa. Hajdukov strpljivo odgovarala, a na kraju javne debate je izjavila da su joj puno draža ovakva druženja sa mladima koja su dosta neformalna, nego sa predstavnicima političkih partija i vladajućih struktura. Takođe je naglasila da su ovakve debate jako potrebne jer svakako možemo mnogo toga naučiti jedni od drugih. Nakon ove debate, učesnici su podijeljeni u male grupe sa zadatkom da svaka grupa napravi po jednu izjavu na osnovu izlaganja gđe. Hajdukov, te da tu izjavu prezentira drugim učesnicima i obrazloži argumentima zašto neke stvari smatraju takvima kakve jesu. Izjave su bile:

· Bosna i Hercegovina bi trebala biti pod pravim protektoratom EU

· Bosna i Hercegovina bi trebala imati manje kantona (npr. sjeverni, istočni, zapadni i južni)

· Način podučavanja u Bosni i Hercegovini bi trebao da bude više interaktivni da bi se promijenio podanički mentalitet. 


Svaka grupa je prezentirala svoju izjavu ostali učesnicima koji su pokušavali da je obore, a prestavnici te grupe su trebali da svoju izjavu argumentovano brane. 


Osmog dana ljetnog kampa u ranim jutarnjim satima cijela grupa (ukupno 35) je krenula na zasluženi odmor u Neum. U putu smo imali manjih problema, jer autobus kojim smo putovali se povario blizu Mostara, ali to je bila izvanredna prilika za učesnike da se druže jedni sa drugima u potpuno opuštenoj atmosferi, sjedeći u prirodi, sa gitarom ili slušajući muziku, uz knjigu ili uz neku od društvenih igara. Neki od učesnika su iskoristili dužu pauzu pa su se osvježili u hladnoj, ali prelijepoj Neretvi. U večernjim satima stigli smo u Neum, gdje smo proveli i naredni dan odmarajući se na plaži, šetajući i uopšte provodeći vrijeme jedni sa drugima. U ovim opuštenim trenucima učesnici su imali sasvim dovoljno vremena da razgovaraju o svim onim temama za koje nisu imali vremena tokom radionica, te su mogli postavljati različita pitanja vezana za Bosnu i Hercegovinu i to kako stvari funkcionišu u njoj. 


Desetog dana ljetnog kampa organizovali smo posjetu Dubrovniku, gdje su učesnici imali cijeli dan slobodan, te su mogli razledati stari grad, šetati po gradu, popiti kafu u nekom od brojnih kafića, sunčati se i kupati na plaži. U kasnim večernjim satima vratili smo se u Neum i nastavili druženje. 


Jedanaestog dana ljetnog kampa lagano smo krenuli nazad. Prvu pauzu smo pravili u Mostaru, gdje su u blizini Starog mosta napravljeni snimci sa nekim od učesnika ljetnog kampa za kratki dokumentarni film koji će raditi holandski učesnici po povratku u Holandiju. Iz Mostara smo krenuli za Sarajevo, gdje smo i večerali, te se oprostili od holandskih učesnika, jer su oni ostali u Sarajevu zbog leta koji su imali narednog dana. Ne moramo posebno naglašavati da su tokom oih deset dana druženja sklopljena brojna prijateljstva i da je svakako na rastanku bilo i suza. 


Po povratku u Tuzlu, članovi Urbane kulture su dali svoje komentare na cijeli ljetni kamp. Nije bilo pritužbi na naporad fizički rad, nije bilo pritužbi na striktan i prilično popunjen  program, iskustva koja su stekli za vrijeme ovih deset dana smatraju od neprocjenjive vrijednosti jer su imali priliku da vide kako mladi njihovih godina iz drugih, razvijenijih zemalja žive, te da uporede situaciju u Bosni i Hercegovini sa nekom drugom zemljom. Naravno zaključci nisu bili baš sjajni, jer upravo ovakvi susreti otvaraju oči i jasno vam daju do znanja da Bosna i Hercegovina treba da prođe još dugi put da bi postala pravna država, sa vladavinom prava, u kojoj se poštuju ljudska prava i gdje vlada demokratija. Ali, iako je zaključak bio pomalo bolan, članovi Urbane kulture su upravo iz ovog ljetnog kampa izvukli inspiraciju da se i dalje angažuju u nevladinom sektoru, da budu aktivni građani i da na taj način pokušaju doprinijeti da Bosna i Hercegovina taj put što prije pređe. Okviran plan za ljetni kamp sljedeće godine već postoji, tako da bi najvjerovatnije članovi Urbane kulture sljedeće godine išli u posjetu Holandiji, gdje bi se organizovale vrlo slične aktivnosti. 
Svečano otvaranje Kuće plamena mira, 
Tuzla, 28.09.2003. 


U zimu 1994. godine, nakon gledanja centralnih vijesti, holandski biznismen gosp. Fred Matser je dobio inspiraciju za akciju. Naime, na vijestima su prikazivani izvještaji sa Olimpijskih borilišta u Lillehammeru, a odmah zatim iz BiH i Sarajeva gdje je vladao užas rata. A prije samo 10 godina ovaj opkoljeni grad je bio domaćin istog sportskog događaja… U svega nekoliko sedmica, gosp. Matser je organizovao grupu od 15-ak nosilaca Olimpijskih medalja koji su prenijeli olimpijski plamen mira iz Lillehammera u ratno Sarajevo. Kao posljedica ovog događaja, oformljena je Fondacija Plamena mira ’94 u holandskom gradu Hilversumu. Osnovni zadatak fondacije bio je da pomogne pomirenje i liječenje trauma. Za izvršenje ove misije zamišljena je izgradnja dva Parka plamena mira u dva bosanskohercegovačka grada: Tuzli i Sarajevu. Lokacija Parka mira u Tuzli nalazi se u sklopu Memoijalnog centra Slana banja blizu groblja mladih poginulih u zadnjem ratu i drugih memorijala prošlih ratova. Park je izgrađen za narode Bosne i Hercegovine, bez obzira na njihovu etničku ili religijsku pripadnost. 


Dizajn objekta bazira se u različitim vrijednostima i principima, kao što su postojanje, ljepota, priroda, čovjek i nadahnuće. Postojanje u ovom smislu, nudi jedan važan aspekt u procesu gradnje: preko učešća građana u izgradnji objekta, na primjeri izrade poda od mozaika u Tuzli i kroz korištenje prirodnih lokalnih materijala, pušten je korijen vlasništva nad objektom među zajednicom, da osjećaju objekat kao svoj vlastiti. Pod u tuzlanskom Parku je izrađen u mozaiku od strane građana i mladih iz Holandije. Aktivnosti u Kući plamena mira će se sastojati od vještina u liječenju, radionica, kurseva i obuka, konsultacija, kreativne, muzičke, dramkse i plesne terapije, seminara, oslobađanja od trauma, izgrađivanja kapaciteta, obrazovanja, inspiracije, meditacije, promocije ljudskih prava, jačanja civilnog društva i demokratije, izgradnje svijesti i manjinama, itd. 


Forum građana Tuzle je od samog početka bio uključen u ideju izgradnje Parka i Kuće plamena mira u Tuzli. Pomogli smo u ostvarivanju kontakata između holandskih predstavnika i lokalnih vlasti za vrijeme pregovora oko lokacije izgradnje Kuće plamena mira, te smo sve ove godine pratili proces izgradnje kuće i u nekoliko navrata razgovarali sa predstavnicima Fondacije vezano za sadržaje koji će se u kući odvijati. Naravno, kroz izradu mozaika za hol Kuće mira direktno smo pomogli u njenoj izgradnji. 


Park i Kuća plamena mira svečano je otvorena 28. septembra 2003. godine. Na otvaranju, kako to i priliči, pojavili su se i govorili predstavnici Fondacije, načelnik Opštine Tuzla, gosp. Jasmin Imamović, bivši gradonačlnik Tuzle, gosp. Selim Bešlagić, te je upriličen kulturni program na otvorenom u kome su učestvovali mnogobrojni tuzlanski umjetnici. Naravno, osoblje Foruma građana Tuzle i svi članovi Urbane kulture su bili pozvani na svečanost otvranja Parka i Kuće plamena mira. Nažalost, iako je to bilo planirano, naši partneri iz Holandije, predstavnici organizacija SVJ i Dominkanske omladinske inicijative zbog drugih obaveza, nisu mogli prisustvovati ovom, za nas, važnom događaju. 


Forum građana Tuzle i Urbana kultura će nastojati da realizuju svoje aktivnosti, one koje su pogodne za izvodljivost u Kući plamena mira kako bi ona bila korištena u svrhu koju je i napravljena.


Trening ''Planiranje i vođenje kampanje i odnosi sa medijima'', 


Tuzla, 17. – 19. 10.2003.  


Urbana kultura je za svoje članove organizovala trodnevnu radionicu, 17. – 19. oktobra 2003., pod nazivom “Planiranje i vođenje kampanje i odnosi sa medijima”. Za predavača na ovoj radionici izabran je Aleksandar Živanović iz Helsinškog parlamenta građana, Banja Luka. 10 članova Urbane kulture bilo je prisutno na radionici.

Najveći razlog za održavanje ovakve radionice je upoznavanje mladih članova Urbane kulture sa odnosima sa medijima, kampanjama, te javnim zagovaranjem, odnosno priprema za buduće djelovanje po projektima u okviru Urbane kulture. 


Nakon uvodnog pozdravljanja i predstavljanja svakog učesnika ponaosob, te uvoda od strane predavača što je to na čemu će se raditi, radionica je započela postavljanjem problema, odnosno mogućih tema za buduće omladinske kampanje. Članovi Urbane kulture su postavili tri problema mladih u Tuzli, koji su time postali osnova za rad u naredna tri dana. To problemi su sljedeći:

1. Nedostatak omladinskih prostora;

2. Nedostatak prostora za studente na Univerzitetu; i 

3. Sigurnost na ulicama grada. 


Da bi se za svaki od ovih problema napravila odgovarajuća kampanja, odnosno provelo javno zagovaranje, učesnici su podrobnije razradili svaki od problema. Radilo se u tri grupe s obzirom na broj problema. U daljem radu u daljem radu predstavljena je strategija javnog zagovaranja, što to treba učiniti da kampanja bude uspješna, odnosno da se problem predstavi javnosti na ispravan način, te da se steknu uslovi za lobiranje kod osoba koje mogu uticati na takve probleme. Radi toga je urađena vježba koja se sastojala od simulacije slučajnog sastanka sa takvom osobom. Time je na jedan ležeran način objašnjeno učesnicima seminara kako treba pristupiti sastanku. Nakon toga je uslijedila i SWOT analiza problema koja pri pripremanju kampanje pomaže da se suštinski shvati problem te da se tačno zna čime jedna grupa raspolaže ili neraspolaže. U sljedećoj vježbi radilo se na razvoju strategije za vođenje kampanje javnog zagovaranja gdje su učesnici, ponovo u tri grupe, radili na strategiji te je po završetku i predstavili ostalim učesnicima. Zaključeno je da su za javno zagovaranje najvažniji podaci o određenoj temi, a isti se mogu dobiti u raznim institucijama, zatim kroz istraživanja, ankete, kroz razgovore sa ljudima, itd. 


Sljedećeg dana radilo se na odnosu sa medijima. Taj dio radionice započeo je sa utvrđivanjem pozitivnih i negativnih strana medija i samog pojavljivanja u njima. Sljedeća vježba imala je za cilj poučavanje učesnika kako da pronađu medije koji njima mogu pomoći u ostvarivanju određenih svojih ciljeva. Tako je rečeno da je za to potrebno napraviti tri osnovna koraka:

1. Saznati koji mediji rade u našoj sredini?

2. Pronaći kontakt informacije tih medija.

3. analizirati sadržaj tih medija.


U tu svrhu učesnici su podijeljeni u tri grupe od kojih je svaka morala uraditi analizu dvoje novina. Nakon predstavljanja grupnih radova, prešlo se na strategiju medijskih nastupa gdje se razgovaralo o ciljevima nastupa u medijima, o ciljanim grupama do kojih se želi tim nastupom doprijeti, o važnosti dobrih odnosa sa medijima, planiranju javnih nastupa, te na kraju o praćenju rezultata i evaluaciji uspjeha. U okviru ovog dijela urađena je i jedna jako zanimljiva vježba – komunikacijski kanal. U toj vježbi samo je jedan od učesnika čuo jednu vijest u cjelini te je kasnije morao prepričati drugom učesniku, onda taj drugi učesnik trećem, itd. Ta je vježba bila jako korisna jer su učesnici mogli sami vidjeti šta znači loša interpretacija vijesti i prenošenje događaja od usta do usta, jer na kraju vježbe vijest sa početka nije bila ni blizu one vijesti koju je zadnji učesnik čuo. Ova vježba je bila uvod u predavanje o tome šta je vijest, kako se mora napisati i sl. Rečeno je da su 5 osnovnih pitanja vijesti kad, ko, šta, gdje i zašto. Nakon predavanja i diskusije o tome, radilo se na sapoštenjima za javnost. Predavač je predstavio kako to saopštenje mora izgledati, kakve se formalnosti moraju ispuniti da bi saopštenje postiglo svoj efekat, te kakvu poruku mora nositi. Učesnici su ponovo bili podijeljeni u grupe sa zadatkom da sami naprave takva saopštenja o ranije navedenim problemima. Nakon predstavljanja svakog saopštenja uslijedila je diskusija i komentari o svakom saopštenju čime se i završio drugi dan radionice. 


Trećeg dana radionice učesnici su praktično vježbali održavanje press konferencije, gdju su imali zadatak da budu izlagači na press konferenciji, a ostali učesnici da “glume” novinare i da postavljaju pitanja. Takođe je razgovarano i o nekim glavnim pravilima ponašanja za vrijeme održavanja press konferencije, te o pravilima ponašanja pred kamerama. 

Trening “Timski rad, komunikacija  i strateško planiranje”, Tuzla, 04. – 07.12.2003. 


Nakon održanog treninga u Neumu, od 13. do 15. 6. 2003. godine, gdje smo implementirali program educiranja članova Urbane kulture za pisanje projekata i prikupljanje sredstava, kroz metodu LFA-a (Logical Framework Approach) Urbana kultura Tuzla iskazala je svoju potrebu za dodatnim educiranjem članova organizacije. Ovaj put edukacija je osmišljena i provedena s ciljem unutarnjeg povezivanja i izgradnje tima, kao i s ciljem zajedničkog  strateškog planiranja, odnosno osmišljavanja i definiranja područja djelovanja i aktivnosti koje bi postavile smjernice funkcioniranja organizacije. Upravo definisana područja, problemi, prioriteti i aktivnosti postavljeni su u jedinstveni vremenski okvir u trajanju od jedne godine.


Trening je održan u Tuzli, od 4. – 7. decembra 2003. godine, na temu “Timski rad, komunikacija  i strateško planiranje”.


Cilj organizatora treninga, bio je okupiti članove Urbane kulture i ponuditi im sadržaj treninga koji bi zadovoljio potrebe za izgradnjom tima, timskim radom i strateškim planiranjem. Od očekivanih rezultata istaknut je jedinstveni prijedlog plana aktivnosti za 2004. godinu, koji bi trebao poslužiti kao prijedlog daljnjem razvoju i funkcionisanju Urbane kulture.


Sadržaj programa ovog treninga planiran je i proveden u 3 bloka:

1. blok odnosio se na razvijanje i učenje o potrebnim komunikacijskim vještinama. U ovom dijelu bazirali smo se na aktivno slušanje i aktivno govorenje, kao bitne dijelove komuniciranja unutar jedne grupe ljudi. 

2. blok odnosio se na definiranje značenja, prednosti ali i nedostataka timskoga rada.

3. blok odnosio se na osmišljavanje i izradu strateškoga plana za Urbanu kulturu u 2004. godini i svrstavanje svih planiranih aktivnosti u jedan vremenski okvir.


U programu treninga korištene su metode: individualni i grupni rad, rad u paru, timski rad, interaktivne vježbe, energizeri, kraći teorijski dijelovi.


Trening su implementirali: Bert van der Linde i Irena Mikulić, oboje iz PRONI Centra Osijek.


U programu su učestvovali članovi Urbane kulture.


1. blok: Komunikacija


Cilj ovog programskog bloka bio je prije svega omogućiti članovima udruge međusobnu razmjenu kroz kvalitetan dijalog. Pored ovog cilja, učesnici treninga dobili su priliku naučiti ponešto o metodama i načinima međusobnog  komuniciranja, verbalnog i neverbalnog izražavanja, kao i aktivnog slušanja. Sve su ovo elementi neizmjerno bitni za razvijanje i njegovanje kvalitetne međuljudske komunikacije. Metode koje smo koristili u ovom programskom bloku odnosile su se na sudjelovanje sudionika u različitim interaktivnim i pojedinačnim aktivnostima i vježbama. 


Provedene aktivnosti ovog dijela programa:


Individualni rad - moje komunikacijske sposobnosti: učesnici su imali zadatak razmisliti o 7 pozitivnih i 7 negativnih komunikacijskih vještina koje sami posjeduju.


Razmjena u paru: zadatak ovog dijela bio je razmijeniti u paru definirane pozitivne i negativne vještine u našoj komunikaciji. Na taj smo način htjeli najprije dozvoliti svakom učesniku da za sebe razmisli o poteškoćama i mogućnostima koje ima u komunikaciji s drugima, a nakon toga metodom aktivnog govorenja i aktivnog slušanja razmijeniti iste u paru.


Razmjena u plenumu: svaki učesnik imao je priliku iznijeti što mu je bilo jednostavnije definisati i zbog čega u velikoj grupi, ne govoreći i ne ponavljajući svoje vještine odnosno komunikacijske “mane”, nego samo definiranje lakoće provedbe ove dvije aktivnosti.


“Zajednički crtež” - kroz desetominutnu aktivnost učesnici su u paru dobili zadatak neverbalno, koristeći jednu olovku istovremeno zajednički nacrtati ponuđeni crtež. Razmjena u krugu – nakon iskustva stečenog u ovoj vježbi učesnici su razmijenili svoja iskustva u velikoj grupi, govoreći o jednostavnosti odnosno teškoćama izvedbe, razmjenjujući također, iskustvo neverbalnog dogovaranja parova.


Aktivno slušanje pročitanog teksta – kroz ovu vježbu željeli smo omogućiti učesnicima uvid u vrlo česte poteškoće slušanja i prenošenja informacija drugima. Kao primjer poslužio nam je tekst, nakon kojeg je svaki sudionik priču trebao prenijeti dalje. Zanimljivo je bilo zaključiti kako nitko od sudionika nije prenio pravu informaciju do kraja. 


Aktivno slušanje u paru – u ovoj smo vježbi omogućili učesnicima međusobno govorenje i slušanje. Govornici su dobili zadatak ispričati doživljaj koji im se desio nedavno a koji ih se jako dojmio. Slušači su svatko ponaosob dobili kartice sa različitim zadacima na koji način će slušati. Netko je slušao aktivno, dajući partneru do znanja da je to tako, a drugi su dobili zadatke za “neslušanje”.

Kartice sa zadacima za slušanje:

· slušaš aktivno / daješ do znanja da te zanima

· praviš se da slušaš, a zapravo te “boli uho”

· s vremena na vrijeme dok “kao slušaš” baciš pogled okolo po prostoriji

· uporno prekidaš pokušavajući ispričati svoju priču

· slušaš, a onda na jednom odeš iz prostorije

· postavljaš pitanja u smislu: jesam li te dobro čula ti si sad rekao/la…


Razmjena u plenumu – razmjena dojmova


Teorijski dio: vještine komunikacije - u ovom dijelu prenijeli smo definisane vještine komunikacije, koje bi svatko od nas ponaosob trebao razvijati i njegovati kako bi se kvaliteta međusobnih dijaloga podigla na viši nivo

Komunikacijske vještine:

· uspostavljanje kontakta

· promatranje

· slušanje

· govorenje

· razgovaranje

· izgrađivanje odnosa

· konfrontiranje

· prepoznavanje blokada

· deblokiranje i donošenje odluka

· pregovaranje

· postizanje zadovoljstva


“Problemi svakodnevice” - u ovoj vježbi u paru svaki član je dobio 5 minuta za govorenje i 5 minuta za slušanje. Govoriti je trebalo o svakodnevnom životu, problemima, aktivnostima, a slušati je trebalo pažljivo uz postavljanje potpitanja, te potkrijepiti slušanje klimanjem glave i sličnim gestama. 


Razmjena u plenumu - Nakon toga svaki član para je u plenumu trebao navesti što je sve učinio kako bi potakao govornika na što više informacija i što je to što mu je dok je govorio remetilo iskaz.


Teorijski dio: zašto slušati?

· da shvatimo što nam je osoba rekla

· da pokažemo razumijevanje

· da potaknemo osobu da kaže još više

· da odgovorimo na ono što nam je rečeno

· da smanjimo intenzitet emocija osobe s kojom razgovaramo

· da pomognemo sugovorniku da jasnije sagleda svoj problem i tako ga osnažimo za njegovo

· rješavanje

· da izgradimo odnos povjerenja


Što treba izbjegavati u komunikaciji:

· zapovijed

· prijetnje

· moraliziranje

· savjete

· poučavanje

· kritiziranje

· nagrađivanje

· izrugivanje

· interpretiranje

· hrabrenje

· ispitivanje

· humor i sarkazam


“To sam ja…”


Učesnici su imali zadatak individualno popuniti latice ovoga cvijeta s ciljem osvješćivanja svojih želja, potreba i osjećaja, kao i da nauče definisati iste i nauče ih izražavati. Osvješćivanje, definisanje, izražavanje i ponašanje skladno potrebama, željama i osjećajima vrlo je važno razmijeniti kako bi ih i drugi oko nas mogli razumjeti, naučili i poštivati, te se skladno njima ponašati.


Završni krug: zaključci i osobna refleksija,  u kojem su učesnici razmijenili zaključke, dojmove i glavne tačke učenja.

2. blok: Timski rad


Drugi dio programskih aktivnosti odnosio se na izgradnju i podupiranje timskog rada unutar Urbane kulture. Učesnici su imali priliku učestvovati u nekoliko interaktivnih vježbi na temu timskog rada. Iz niza odrađenih vježbi izdvojili smo vježbu “mreža” koja omogućava najkompleksnije iskustvo i daje priliku učesnicima da sami zaključuju i jedni drugima ukazuju na važnost timskog rada.  “Mreža” je interaktivna vježba pomalo natjecateljske forme, koja pred učesnike (podijeljene u dva tima) stavlja niz zadataka i “tjera” ih na promišljanje i osmišljavanje zajedničkih koraka djelovanja. Vježba za glavni cilj ima prelaz svih učesnika s jedne na drugu stranu mreže, bez dodirivanja unutrašnjih pregrada. Sama mreža izrađena je od špage, a sastoji se od načinjenih rupa prema broju učesnika u jednom timu. Ukoliko netko od učesnika dodirne ili pak sruši mrežu, čitav tim ponovno se vraća na početnu tačku. Vježba je dobra za osmišljavanje, razvijanje i implementiranje zajedničke strategije djelovanja, kao i za razmišljanje o mogućnostima i kapacitetima tima, uzimajući u obzir fizičke i psihičke karakteristike svakog pojedinca. Također, vrlo čest moment u ovoj vježbi jest međusobna podrška i saradnja, koja je ujedno i okosnica zajedničkog djelovanja u smjeru postizanja cilja. 

Izgled mreže


Nakon vježbe, svaki tim iznio je svoja iskustva i reflektirao osjećaje, želje, htjenja i nastojanja, kako pojedinaca tako i čitavog tima, uzimajući u obzir zajedničke odluke i pojedinačne inicijative. 


3. blok: Strateško planiranje


Treći dio programa smo zamislili i namijenili razvoju zajedničke strategije djelovanja svih članova Urbane kulture. Razvoj strateškog plana bio je cilj i očekivani rezultat koji su organizatori htjeli postići ovim treningom. Razmišljajući o potrebama čitave organizacije, shvaćajući buduće djelovanje iznimno bitnim za opstanak i funkcioniranje udruge, učesnici su izrazili želju da na kraju treninga imaju osmišljene konkretne aktivnosti kao i potrebna sredstva i materijale za iste, za period 2004. godine.


Govoreći o strateškom planu, a uzimajući u obzir timski rad i međusobno aktivno komuniciranje i razmjenu mišljenja, ideja, planova, preferencija, želja i pojedinačnih potreba za djelovanjem, najprije smo se odlučili za “oluju ideja” kroz koju su učesnici definirali 7 područja djelovanja i problema na kojima bi kao organizacija voljeli raditi. Također smo definirali interesne skupine, odnosno sve one pojedince i skupine koji na bilo koji način utječu na planirane aktivnosti ali i na koje aktivnosti utječu.


Od 7 definisanih područja djelovanja učesnici su odabrali četiri prioriteta:

· dobivanje prostora sport

· urban-caffe

· kultura

· edukacija za članove udruge

· sport

· kampanja za čist grad

· edukacija za druge


Odluka grupe bila je raditi na 4 prioriteta. Stoga smo sudionike podijelili u manje skupine po prioritetima, a zadatak im je bio definisati zajednički i glavni cilj, očekivane rezultate i aktivnosti za svako područje na kojem žele raditi.


Nakon što smo definisali i u vremenski okvir svrstali sve aktivnosti, rizike i pripreme, odvojili smo dovoljno vremena kako bi grupa porazmislila i definisala svoje jake i slabe strane, s ciljem osvješćivanja istih, ali i unaprjeđenja jakih i jačanja slabih strana. Ovu aktivnost radili smo u manjim skupinama koristeći se metodom SWOT-analize: jake strane (S), slabe strane (W), mogućnosti (O) i prijetnje (T).


Na samom završetku dali smo prostora i vremena za posljednju aktivnost, vrednovanje rada i onog što je učinjeno. U evaluacijskoj formi predvidjeli smo 4 područja za razmišljanje i odgovore: teme, način na koji su obrađene, što su učesnici naučili, treneri. Svi učesnici seminara su uglavnom bili zadovoljni tema i načinom njihove obrade, usvojenim znanjima i predavačima. 


Izvještaj sa seminara održanog u Bijeljini 7. i 8. novembra 2003. godine


7. i 8. novembra 2003. godine na inicijativu ABF-a iz Geteborga u Bijeljini je održan seminar za članove Urbane kulture iz Tuzle i Interaktiva iz Bijeljine. Na seminaru je prisustvovalo po 5 članova iz obje organizacije koji su prisustvovali i proljetnom seminaru “Tolerancija” održanom u Tuzli u aprilu 2003. godine.


Ispred Urbane kulture na seminaru su prisustvovali: Mirela Arifović, Armin Dervoz, Aldijana Cifrić, Željan Simikić, Jelena Tanasković i Emina Babović.


Ispred Interaktiva na seminaru su prisustvovali: Bojana Medić, Nina Kondor, Asmir Vodenčarević, Elvira Berberović, Siniša Mitrović i Valentina Todorović. 


Predavači na seminaru su bili Žarko Đurović i Jessica Nordberg, predstavnici Sindikata metalaca iz Geteborga. 


Na početku seminara se raspravljalo o motivima udruživanja u nevladine organizacije, šta to predstavlja za svakog člana ponaosob, te iz kojih razloga se ljudi udružuju. Zaključeno je da se ljudi udružuju radi ostvarivanja određenih ciljeva i zajedničkih interesa, jer kroz udruženja, odnosno NVO, ljudi mogu prije i lakše ostvariti te ciljeve, nego da djeluju kao pojedinci. 


Zatim se raspravljalo o tome kako motivisati sve članove udruženja (odnosno one pasivne) da budu aktivni, te se na tu temu povela široka rasprava između učesnika seminara i predavača. Predavači iz Švedske su tvrdili da pasivni članovi mogu postati aktivni tako što će plaćati članarinu u udruženju od čega udruženje može finansirati svoje aktivnosti, međutim učesnici seminara su skrenuli pažnju predavačima iz Švedske da su takva iskustva neprimjenjiva u Bosni i Hercegovini. Na pitanje ko je vlasnik udruženja, svi učesnici su dali isti odgovor, a to je da su članovi vlasnici udruženja, odnosno da udruženje postoji sve dok ima članstvo i pristalice ideja za koje se to udruženje bori. 


U nastavku seminara diskutovano je o načinu rada udruženja u Bosni i Hercegovini i u Švedskoj, kada su predavači iz Švedske objasnili princip rada sindikata, način zastupanja radnika i tijela kroz koja se oni bore za svoje interese. 


Obilježavanje 10. decembra – Međunarodnog dana ljudskih prava


U okviru projekta “Mladi i lokalne vlasti” kojeg zajednički realizuje pet omladinskih nevladinih organizacija u BiH (Helsinški parlament građana Tuzla, Kult BiH, Omladinski centar Bosanski Petrovac, Omladinski savez Teslić, Regionalni centar za talente i djecu sa posebnim potrebama Zvornik i Hrvatska akademska zajednica Mostar), kao posljednja aktivnost u ovogodišnjem projektu pokrenuta je kampanja “United Networks” čiji je glavni cilj uspostavljanje krovne omladinske mreže na nivou BiH, kako bi se kroz tu mrežu birali predstavnici BiH u Direktoratu za omladinu i sport Vijeća Evrope. 


Tehničku realizaciju kampanje u Tuzli preuzela je na sebe Urbana kultura Foruma građana Tuzle, te u periodu od 1. do 10. decembra 2003. godine realizirala sljedeće aktivnosti:

· 2. decembra 2003. godine polijepljen je prvio dio plakata “Apel” (75 komada), kako bi se mladi informisali o kampanji, njenom cilju i daljim namjerama u kampanji, te bili pozvani da potpišu peticiju, odnosno da daju podršku formiranju krovne omladinske mreže na nivou cijele BiH.

· 9. decembra 2003. godine polijepljen je drugi dio plakata “Apel”, sa istim ciljem i namjerom kao i prvi dio. 

· 10. decembra 2003. godine, na Međunarodni dan ljudskih prava, u centru Tuzle, na Korzu, organizovano je potpisivanje peticije u trajanju od 10,00 do 15,00 časova. U svrhu što bolje zapaženosti kampanje i prikupljanja što većeg broja potpisa, u saradnji sa Biroom za ljudska prava – omladinskim ogrankom “Y”, koji već dugi niz godina tradicionalno organizuje obilježavanje Međunarodnog dana ljudskih prava, učestvovali smo u organizaciji postavljanja bine na Korzou, te uključivanja neafirmisanih tuzlanskih muzičkih grupa, koje su zabavljale građane Tuzle za vrijeme trajanja manifestacije. U vremenskom intervalu od samo pet sati prikupljeno je preko 1.000 potpisa, uglavnom mlađih građana Tuzle. Moramo primjetiti da je veliki broj njih sa zadovoljstvom potpisao peticiju i na taj način podržao kampanju formiranja krovne omladinske mreže na nivou BiH, jer prema riječima jednog od potpisnika “krajnje je vrijeme da prevaziđemo podjele koje su nam nametnute”. Kako je Nezavisni radio “Slon” i ove godine bio generalni medijski pokrovitelj manifestacije obilježavanja Međunarodnog dana ljudskih prava, koji je uživo prenosio prvi sat programa sa tuzlanskog Korzoa, jedna od naših aktivistica je iskoristila tu priliku i dala izjavu za Radio “Slon”, u kojoj je objasnila svrhu i cilj kampanje, te pozvala građane Tuzle da potpišu peticiju u što većem broju. Kampanja, odnosno potpisivanje peticije je proteklo bez ikakvih incidenata. U poslijepodnevnim satima, u prostorijama BKC-a održana je javna tribina pod nazivom “Moje pravo – moja moć”. Gosti tribine su bili Semir Fejzić (savjetnik predsjednika vlade TK za NVO, mlade i gender), Edisa Kudumović (učenica građevinske škole Tuzla), Damir Mašić (poslanik zastupnickog Parlamenta FBiH) i Miralem Tursinović (hCa Tuzla). Na tribini se govorilo o značaju zaštite i promovisanja ljudskih prava i uključivana mladih u rješavanje aktuelnih problema u BiH i izgradnji demokratskog i stabilnog društva. Od medija, osim Radio “Slona”, samo je Front slobode, tuzlanska sedmična novina, prepoznao važnost ove informacije i posvetio joj značajan prostor u izdanju od 12. decembra 2003. godine. 

Seminari kojima su prisustvovali članovi Urbane kulture


Radionica “Javno zagovaranje”, Doboj, 2. – 5. maj 2003. 


Seminaru prisustvovali: Armin Dervoz i Oliver Jović


U periodu od 2. do 5. maja 2003. godine u hotelu “Bosna” u Doboju, održana je radionica na temu “Javno zagovaranje”. Na ovoj radionici učestvovalo je 18 djevojaka i mladića iz raznih dijelova Bosne i Hercegovine, između ostalog iz Tuzle, Banja Luke, Trebinja, Sarajeva, Mostara i drugih gradova. Trener radionice je bio Jan Zlatan Kulenović. Radionice su održavane tokom sva tri dana, tri puta dnevno u trajanju po dva sata. Tokom radionica bili smo upoznati sa svim komponentama teme “Javno zagovaranje”. Metode rada su bile dosta produktivne jer su nam omogućile da sami dođemo do svih potrebnih zaključaka. Učesnici su nakon ove radionice stekli sve potrebne preduslove za provođenje određenih projekata u djelo. Jedina negativna stvar oko ove radionice bila bi ta što svi mladi nisu podjednako učestvovali u radnom dijelu dana. 


Trening “Nenasilna razrada konflikta”, Borje, 2. – 12. maj 2003. 


Seminaru prisustvovala: Izabela Đolović


Trening “Nenasilna razrada konflikta” održan je od 02. do 12. maja 2003. godine na planini Borje, između Teslića i Banja Luke, u organizaciji Centra za nenasilnu akciju (CNA) iz Sarajeva i Beograda


Na treningu su bili prisutni učesnici iz bivših republika SFRJ (sem Slovenije): Beograd, Niš, Zrenjanin, Skoplje, Podgorica, Zagreb, Dvor na Uni, Bosanska Otoka, Tuzla, Loznica i Zvornik. 


Organizatori su vodili računa da bude jednak broj muškaraca i žena, različite starosne dobi, od 21 do 35 godina. Učesnici su bili članovi različitih organizacija, NVO-a i političkih partija iz Srbije. 


CNA čini 8 ljudi – 4 iz Beograda i 4 iz Sarajeva, postoje od 1997. godine. 


Trening traje 10 dana, metode rada su: radionice, interkativno – vježbe, igrice – razgovori u malim grupama, ili sa svim učesnicima: barometar, “oluja ideja”, zidne novine. Veoma je važan veliki angažman učesnika, timski rad, donošenje odluka. 


Teme treninga su bile različite: komunikacija, tehnika nenasilne komunikacije, elementi ja-poruke: osvrt na ponašanje i da se lobira određeno ponašanje o kojem hoćemo da govorimo, nema vrednovanja ličnosti, osjećanja koja je to ponašanje kod nas izazvalo, prijedlog za promjenu. 


Nenasilna komunikacija je kada “čujemo” jedni druge (čuti potrebe drugih, izraziti svoje potrebe), prilagoditi način izražavanja (jezik, termin), pokušaj da se riješi problem, odgovornost (snositi posljedice), poštovanje sagovornika, zajedničko donošenje odluka. 


Razumijevanje sukoba je kada znamo šta je sukob: agresivnost, zlo, sukob interesa, svađa, brak, interes, napad, frustracija, bol. 


Ponašanja u sukobu: nadmetanje, sebičnost, agresivnost, ponižavanje, tolerantnost, psovanje, uzrujanost, poštovanje, vrijeđanje, bespomoćnost, prevara, takmičenje. 












Gdje se mi vidimo 

u ovom modelu ponašanja i kako 

reagujemo u 

sukobu? 


Nasilje je: zlostavljanje, bol, tuča, poraz vlastitog mozga, autodestrukcija, teror, zlo. Vrste nasilja: verbalno, psihičko, fizičko, emotivno, materijalno, svjesno i nesvjesno, kulturološko, civilizacijsko, ideološko, porodično, seksualno, diskriminacija. 


Nasilje je sve ono što onemogućava da se ove potrebe zadovolje. Direktno nasilje je kada vidimo počinioca (fizičko nasilje). Strukturno nasilje – osjećamo da potrebe nisu zadovoljene. 

Definicija nasilja po Galtungu: postoje četiri osnovne ljudske potrebe: identitet, sloboda, zdravlje i opskrbljenost, opstanak. 


Percepcija (doživljaji) i razumijevanje konflikta: različito mislimo o istim stvarima, različito shvatanje istog pojma kroz strukturu ličnosti.

Šta sve utiče na percepciju konflikta: samospoznaja, vaspitanje, socijalizacija, potrebe, jezik, komunikacija, kontrola, razumijevanje, iskustvo, kulturno naslijeđe i obrasci ponašanja, maske, okolnosti, obrazovanje, predrasude, snaga, elokvencija, interesi, tišina. 


Runda feedback-a – povratna informacija – viđenje ponašanja druge osobe: 

· davanje feedback-a: osvrtati se na ponašanje bez osuda ličnosti i bez davanja savjeta, pozvati se na jasne i nove (svježe) primjere, nema napada, feedback  može biti prenesen kroz govori i/ili geste (kontakt očima, govor tijela), za tvoju kritiku je bolje kada je druga osoba sama zatražila, nego kada je namećeš.

· primanje feedback-a: potruditi se da slušaš sa otvorenošću – da daš poruku slušanja a ne odbrane, ne moraš sve da primiš, prihvati i učini ono što ti se čini prikladnim u tom trenutku, misli na to da feedback predstavlja tek viđenje osobe koja ga daje, zatraži feedback i od drugih kako bi provjerio koliko se on poklapa sa onim prvobitno primljenim. 


Predrasude i diskriminacija: 

· odakle potiču predrasude: iz mozga, nepoznavanje, potisnute frustracije, uticaj okoline, uticaj neiskustva, uticaj konformizma, uticaj masovnih medija, strah, lakomislenost, poridica, navika, iskustvo, religije. 


Kreativna razrada konflikta:


U sukobu se mogu prepoznati tri uloge: žrtva, nasilnik i posmatrač. Uloge nasilnika i žrtve imaju na neki način ista osjećanja, zavisi kako doživimo ulogu žrtve ili nasilnika. Može doći do zamjene uloga. Uloga posmatrača u sukobu – pitanje je kolika je objektivnost posmatrača. 


Forum teatar (dio teatra ugnjetavanih) je rezultat rada Aguste Boara i predstavlja granicu između glumaca i publike, tematizovanje onoga što boli, nenasilnim putem da se riješi sukob. 

Teatar statua – svojim tijelima učesnici se postavljaju u položaj koji nešto govori, tematizovanje strukturnog nasilja. 


Moć: moć grupe, moć sa nekim, u nekom, nad nekim, unutrašnja moć. 

Hijerarhija moći – moć pojedinca da pronađe u sebi snage i hrabrosti da promijeni i sebe i okolinu. Nemoć pojedinca dolazi iz činjenice da je sam. Moć različitih snaga u sukobu utiče na njegov ishod. Moć je neopipljiva. 


Radionica: “Gradimo budućnost zajedno”, Grčka, 1.- 7.  septembar 2003.


Radionici prisustvovala: Jelena Tanasković


Radionica je održana u organizaciji Centra za demokratiju i pomirenje u Jugoistočnoj Evropi (CDRSEE) sa sjedištem u Thessalonikiu, Grčka. Okupila je učesnike iz Hrvatske, Bosne i Hercegovine, Srbije i Crne Gore, Kosova, Makedonije, Albanije i Grčke.


Radionica se sastojala od dva dijela u trajanju po dva dana. Predavači na prvoj radionici su bili Federico Borrelo i Lydiah Bosire iz Međunarodnog centra za tranzicionalnu pravdu (ICTJ), New York. Na prvoj sesiji učesnicima je predstavljena historija i sama teorija tranzicionalne pravde. Rečeno je da razlozi za postojanje tranzicionalene pravde leže prije svega u potrebi suočavanja sa prošlošću, radi jačanja demokratije, te radi moralnog imperativa. Ti razlozi proizilaze iz činjenice da je prošlost nemoguće ignorirati, te ukoliko se ista ignoriše postoji velika mogućnost njenog ponavljanja. U skladu s ovim, predstavljeni su i mehanizmi tranzicionalne pravde:

· suđenja

· utvrđivanje činjenica

· reparacija

· institucionalne reforme

· pomirenje


Učesnici su raspravljali o tome koji su problemi i prepreke koje stoje na putu uspostavljanja ovih mehanizama u zemljama Balkana. Kao jedan od razloga, učesnici su naveli da smatraju da narodi na Balkanu prosto ''žive'' u prošlosti, te da se odbijaju suočiti sa njom. Naravno, tome su dodali da i vlasti u svakoj od zemalja daju svoj veliki doprinos takvoj situaciji. 


Diskutovalo se i o komisijama za utvrđivanje istine, kao instrumentima tranzicionalne  pravde,  o razlozima zašto je takva komisija bila neuspješna u Srbiji, te o mogućnostima upostavljanja istih u ostalim zemljama. Učesnicima su na tu temu predstavljeni brojni primjeri iz svijeta, kako je komisija za utvrđivanje činjenica uspostavljenja u Južnoafričkoj Republici, Ruandi i ostalim zemljama gdje je ona uspješno funkcionirala.


Iako je u neku ruku bilo zanimljivo upoznati se sa svim tim podacima, mora se priznati da su učesnici, sve u svemu, bili jako razočarani ovom radionicom. Vjerovatno najveći razlog za to je nedovoljno vremena za diskusiju o svim tim delikatnim temama, posebno ako se uzme u obzir da su se tu nalazili učesnici iz zemalja koje su ne tako davno bile u, najblaže rečeno, neprijateljskim odnosima. Takođe, učesnici su se složili da je dužina prezentacije bila neprimjerena strukturi učesnika, u smislu da su se predavači predugo zadržavali na objašnjavanju određenih tema ne uzimajući u obzir činjenicu da je 80% učesnika već upoznato sa materijom.


Predavači na drugoj radionici su bili predstavnici Oxford Leadership Akademije, Tanja Petovar i Brian Bacon. Radionica je imala za cilj da učesnici dođu do zajedničkih planova za buduće projekte. S obzirom da je bilo oko 30 učesnika, napravljene su tri grupe koje su imale zadatak da razmišljaju o tome šta žele raditi u budućnosti zajedno te da sve to stave na papir. Rezultat takvog rada na kraju drugog dana su tri ideje za eventualne buduće projekte. Jedna od njih je snimanje dokumentarnog filma u svim zemljama iz kojih su učesnici. Takav dokumentarac imao bi za cilj rušenje predrasuda, pokazivanje različitih ali ipak sličnih kultura i naroda, i sl. Druga od ideja je umrežavanje omladinskih nevladinih organizacija iz zemalja iz kojih su učesnici radi bolje saradnje, veće informisanosti, budućih projekata i sl. I treća ideja pod imenom ''Balkan caffe'', možda i najbolja, imala je podršku gotovo svih učesnika. Naime, ideja se sastoji u tome da se u svakoj od zemalja iz koje dolaze učesnici otvori jedan kafić, pod imenom ''Balkan caffe''. Taj kafić bi bio jedna vrsta okupljališta za mlade gdje bi mogli čitati knjige, koristiti internet, zabavljati se, a pri tome se upoznavati sa kulturama iz regiona. To podrazumjeva da bi se na takvom jednom mjestu održavale razne izložbe umjetnika iz ostalih zemalja, promocije knjiga, mogla bi su tu pronaći i štampa iz ostalih zemalja, a sve to sa ciljem razbijanja predrasuda, pomirenja i na knocu zbližavanja zemalja regiona. 


Sa završetkom seminara, učesnicima je zadato da nastave raditi na svojim idejama po grupama. Planirano je da se organizuje i nastavak seminara, ali samo ukoliko učesnici pokažu svoj angažman u periodu od naredna dva mjeseca. Organizatori su obećali da će dati svoju pomoć u pronalaženju donatora i svim ostalim aktivnostima u kojima njihova pomoć bude tražena ukoliko se neka od ideja pretvori u prijedlog projekta. 































� Prilog Tabelarni prikaz vrijednosti pitanja br.13


� Pod negativnom izjašnjavanjem podrazumjevaju se bodovi od 0 i 1, a pod pozitivnim ocjenama podrazumjevaju se ocjene koje su iznad 1,50


� Prilog vrijednosti odgovora na pitanje 3,6 i 7


� Prilog vrijednosti odgovora na pitanje 3


� Prilog vrijednosti odgovora na pitnje 9


� Prilog vrijednosti odgovora na pitanje 8


� Prilog: vrijednosti odgovora na pitanje 10


� Prilog vrijednosti odgovora na pitanje 11


� MKSJ – Međunarodni krivični sud za bivšu Jugoslaviju






